
IJAMBO RY’IBANZE

Mwarimu, murezi,

Guverinoma y’u Rwanda ishyira imbaraga mu kunoza uburezi bw’abana b’inshuke. 
Kugira ngo bigerweho, abafatanyabikorwa bashyize imbaraga mu gushyigikira 
Ikigo Gishinzwe Guteza Imbere Uburezi mu Rwanda (REB)  kugira ngo   uburezi  
bw’abana b’inshuke butezwe imbere.  

Ni muri urwo rwego, nyuma yo gukora integanyanyigisho y’Ikinyarwanda, ikubiye 
mu nteganyanyigisho ishingiye ku bushobozi, igenewe uburezi bw’abana b’inshuke, 
yateguwe  mu  mwaka wa  2015, hateguwe   inyoborabarezi y’Ikinyarwanda ishingiye 
kuri iyo   nteganyanyigisho. 

Iyi  nyoborabarezi izagufasha  kwigisha mu mashuri  y’inshuke,  gutegura ibikorwa 
bishingiye ku mwana, binyuze mu mikino inyuranye. Ibyo bikorwa bizafasha 
abana  kwiyungura ubumenyi, ubumenyi  ngiro  n’ubukesha bibategurira  kwiga  
Ikinyarwanda mu  myaka  izakurikiraho.

Gufasha abana b’inshuke kugira ubushobozi mu Kinyarwanda ni umusingi wo 
kumenya gusoma neza mu mashuri abanza. Iyi nyoborabarezi ikubiyemo  inama  
wagenderaho mu gufasha abana kwiga Ikinyarwanda hifashishijwe uburyo bujyanye 
n’ikigero  cy’abana  b’inshuke. Hakubiyemo kandi  inkuru,  imivugo, imikino, 
wakwifashisha wongera ibyo usanzwe ushingiraho  wigisha amasomo   atandukanye.

Iyi mfashanyigisho,  izagufasha  mu kazi kawe ka buri munsi. Bimwe  mu byo ukwiye 
kwitaho  mu mikoreshereze y’iyi nyoborabarezi  ni ibi bikurikira:

 - Gutegura isomo n’imfashanyigisho ziboneye  kandi  ukazirikana ko mu mashuri 
y’inshuke abana biga binyuze mu mikino. 

 - Gushyira abanyeshuri mu matsinda kugira  ngo bige gukorera hamwe no 
kuzuzanya banateza imbere imbamutima zabo.

 - Guha abanyeshuri uruhare mu myigire yabo, bakorera imyitozo mu matsinda 
cyangwa buri wese ku giti ke kandi bakora ubushakashatsi buri ku rwego rwabo.

 - Gutegurira abana uburyo buzamura ubushobozi bwabo, ukoresha imyitozo ituma 
batekereza byimbitse, bakemura ibibazo, bakora ubushakashatsi, bahanga 
udushya kandi babasha gusabana, gukorera hamwe no kubana n’abandi.

 - Gukoresha imfashanyigisho mu myigishirize kandi uha agaciro ibikorwa 
by’abana bakorera mu ishuri.

 - Kwinjiza mu masomo anyuranye ingingo nsanganyamasomo ziteganwa 
n’integanyanyigisho ishingiye ku bushobozi kugira ngo utoze  abana  bakiri 
bato kugira indangagaciro z’umuco nyarwanda, ushingiye ku kigero cyabo. 
Izo ngingo nsanganyamasomo ni izi zikurikira: Umuco w’amahoro, jenoside, 
uburinganire n’ubwuzuzanye,  uburezi budaheza, ubuzima bw’imyororokere, 
umuco wo kuzigama, ibidukikije n’ umuco w’ubuziranenge.  

Twizeye ko iyi nyoborabarezi, izagufasha kwigisha neza Ikinyarwanda. Izagufasha 
kandi gukundisha abanyeshuri umuco wo gusoma no guhanga bigana ibyo bize 
kugira ngo bakurane inyota yo gutahura umuco ururimi  kavukire rubumbatiye, 
babone  uko barukunda kandi barukundishe n’abandi. 

Dr. NDAYAMBAJE Irénée

Umuyobozi Mukuru w’Ikigo Gishinzwe Guteza Imbere Uburezi mu Rwanda (REB)

GUSHIMIRA

Iyi nyoborabarezi igenewe abarimu bigisha mu mashuri y’inshuke. Yateguwe n’ Ikigo 
Gishinzwe Guteza Imbere Uburezi mu Rwanda (REB),  ku bufatanye n’abaterankunga: 
UNICEF na VSO ku nkunga ya USAID. 

Dushimiye  tubikuye ku mutima aba baterankunga kuko iyo hatabaho uruhare rwabo, iki 
gitabo nticyashoboraga kwandikwa uko bikwiye.

Tuboneyeho gushimira abakozi b’Ikigo Gishinzwe Guteza Imbere Uburezi mu Rwanda (REB) 
n’abakozi ba Minisiteri y’Uburezi ( MINEDUC) bashinzwe uburezi bw’abana b’inshuke, 
n’abashinzwe isomo ry’Ikinyarwanda, bagize uruhare mu iyandikwa ry’iyi nyoborabarezi. 
Kwitanga kwabo n’ibitekerezo byabo byagize uruhare rukomeye mu iyandikwa ry’iyi 
nyoborabarezi.

Dushimiye kandi IEE, ADRA, Save the Children, abarimu ba Kaminuza y’u Rwanda, Ishami 
ry’Uburezi, abarezi mu mashuri nderabarezi, abarimu mu mashuri y’inshuke, bagize 
uruhare mu itegurwa n’inozwa ry’iyi nyoborabarezi. Ubufatanye bwabo mu kunononsora 
iyi nyoborabarezi ni ntagereranywa.

Tuboneyeho kandi gusaba abazakoresha iyi nyoborabarezi gutanga ibitekerezo byatuma 
irushaho kunozwa kugira ngo bizifashishwe mu ivugururwa ryayo. 

MURUNGI Joan 

Umuyobozi w’Ishami ry’Integanyanyigisho n’Imfashanyigisho (CTLRD)/REB

INTANGIRIRO RUSANGE

1.0. Intangiriro

Ikinyarwanda ni kimwe mu byigwa bigenewe abana b’inshuke kuva ku myaka 3 kugeza ku 
myaka 6. Iki kigwa gikubiyemo imitwe ine mu mwaka wa mbere, imitwe ine mu mwaka wa 
kabiri n’imitwe  itanu mu mwaka wa gatatu. 

Ibikorwa bikubiye mu nyigisho zigize ikigwa k’Ikinyarwanda bifasha umwana:

 - Kugaragaza ko ateze amatwi ibyo abwiwe ashyira mu bikorwa amabwiriza ahawe, 
asubiza ibibazo ku nkuru yumvise, asubiramo ibyo yumvise.

 - Kubwira abandi mu mvugo inoze ibyo yabonye, ibyo yumvise, ibyamubayeho, ibyo 
yakoze cyangwa azakora agaragaza ku buryo bwe ibitekerezo n’imbamutima bye 
kandi yifitiye ikizere.

 - Gutandukanya amajwi y’ ibintu binyuranye no guca imirongo mu merekezo 
atandukanye.

 - Gutandukanya amajwi y’inyuguti z’Ikinyarwanda no kugaragaza ko asobanukiwe 
ko ijambo rigizwe n’amajwi atandukanye kandi ko ijwi rimwe rihindutse rihindura 
iryo jambo.

 - Gutandukanya inyandiko n’amashusho; kwerekana ibigize igitabo no kugifungura 
uko bikwiye.

 - Gutahura no gusoma inyuguti zigize itonde ry’Ikinyarwanda, into n’inkuru 
zanditse mu cyapa.

 - Kwandika inyuguti z’Ikinyarwanda (inkuru n’into) mu cyapa no kwandukura 
amagambo yanditse mu nyuguti nkuru n’into mu cyapa ayareba.

Ikigamijwe cyane mu kigwa k’Ikinyarwanda ni uguha abana ubumenyi, ubumenyi ngiro 
n’ubukesha bituma bashobora gukoresha neza Ikinyarwanda mu kumva, gutega amatwi, 
kuvuga gusoma no kwandika. 

Abana bo mu mashuri y’ inshuke bagomba  gukoresha umubiri wabo wose mbere y’ uko  
bandika. Imiyego y’ingingo nto  n’ imiyego y’ingingo nini, ibice by’ ibumoso n’iby’iburyo 
by’umubiri wabo  bigomba gukora kugira ngo bifashe ubwonko bw’umwana gukora neza.

Mu gihe  umwana yitoza kwandika ni byiza ko akora ibikorwa bimusaba gukoresha akaboko 
k’ibumoso n’akaboko k’iburyo cyangwa akayakoresha yombi icyarimwe  yifashishije 
ibikoresho bitandukanye nk’imifuniko y’ amacupa, ibishyimbo, ibigori, n’ ibindi, nyuma 
akazihitiramo akaboko kamubangukiye. Ibi bikorwa bibanziriza gukoresha ikaramu y’igiti 
. Umurezi ntategeka umwana akaboko agomba gukoresha.

1.1. Impamvu z’iyi nyoborabarezi

Ikinyarwanda ni ururimi rukoreshwa mu kwigisha ibyigwa by’ikiciro k’inshuke. 
Ikinyarwanda  kandi  kigishwa mu mashuri y’inshuke nk’ururimi kavukire. Inyoborabarezi 
y’ikigwa k’Ikinyarwanda mu mashuri y’inshuke igaragaza imirongo ngenderwaho iyobora 
abarezi bo muri iki kiciro cy’uburezi ku bijyanye n’imyigire n’imyigishirize y’ikigwa 
k’Ikinyarwanda. 

Iyi nyoborabarezi izafasha mu gukemura ibibazo bimwe na bimwe abarezi bahura na 
byo mu myigishirize yabo. Izabafasha kubona uburyo buboneye bwo kwigisha abana 
b’inshuke binyuze mu mikino n’indirimbo, imivugo n’inkuru, izabafasha kugaragaza 
ingero z’imfashanyigisho zishobora kwifashishwa mu kwigisha amasomo atandukanye 
y’Ikinyarwanda ndetse n’ibikorwa binyuranye bikorwa mu ishuri, mu nguni zitandukanye 
cyangwa hanze y’ishuri, bigakorwa n’abana ubwabo cyangwa bayobowe n’umurezi.

 Iyi nyoborabarezi iha umurezi ubushobozi bwo guhuza Ikinyarwanda n’ibindi byigwa cyane 
ko ingengabihe y’ibikorwa by’umunsi mu mashuri y’inshuke. Itanga amahirwe yo kwinjiza 
iki kigwa mu bindi byigwa n’ibikorwa bisanzwe by’umunsi. 

1.2. Imiterere y’iyi nyoborabarezi 

1.2.1 Imiterere rusange y’iyi nyoborabarezi 

Iyi nyoborabarezi y’ikigwa k’Ikinyarwanda yubakiye ku nyigisho n’imitwe inyuranye 
igaragara mu nteganyanyigisho y’uburezi bw’inshuke. Buri mutwe ugaragaza amasomo 
awukubiyemo kuva mu mwaka wa mbere w’inshuke kugeza mu mwaka wa gatatu. Imitwe 
yose ihuriye ku nsanganayamatsiko 41. Mu mwaka wa mbere hari insanganyamatsiko 13, 
mu mwaka wa kabiri hari 15, naho mu mwaka wa gatatu hari 13. Mu rwego rwo gushyira 
hamwe imitwe irimo ibyigwa bisa, hari imitwe yagiye yegeranywa. 

Mu mwaka wa kabiri umutwe wa kabiri n’umutwe wa kane yaregeranyijwe yitwa 
“imyigishirize y’inyuguti’’.Iyo mitwe yahujwe ni iyi ikurikira:

 - Umutwe wa kabiri: Gutandukanya amajwi y’inyuguti;

 - Umutwe wa kane: Gusoma amashusho no kwandika inyuguti nkuru z’icyapa.

Mu mwaka wa 3, hahurijwe hamwe imitwe itatu kubera ko ifitanye isano kandi 
yuzuzanya. Ibikorwa by’iyo mitwe bikorerwa ku nyuguti imwe iri kwigishwa, 
bikaba bigomba gukurikirana mbere yo gutangira indi. Iyo mitwe yahurijwe mu 
mutwe umwe wa kabiri witwa ‘‘imyigishirize y’inyunguti’’. Iyo mitwe yahujwe ni 
iyi ikurikira:

 - Umutwe wa kabiri: Gutahura no kuvuga amajwi.

 - Umutwe wa kane: Gutahura no gusoma inyuguti z’Ikinyarwanda.

 - Umutwe wa gatanu: Kwandika inyuguti nto n’inkuru z’Ikinyarwanda.

Ibindi bisobanuro kuri iyi mitwe bigaragara mu ntangiriro ya buri mutwe mu 
nteganyanyigisho. 

1.2.2 Imiterere y’ibice by’ingenzi mu nyoborabarezi

Muri iyi nyoborabarezi hagaragaramo ibice 4 by’ingenzi ari byo: gutega amatwi no kuvuga, 
gusobanukirwa amajwi n’amagambo, gusobanukirwa n’ibiri mu bitabo n’inyandiko no 
kwandika. 
Buri somo rigize insanganyamatsiko rigaragaza intego, imfashanyigisho, n’ibikorwa 
by’imyigire n’imyigishirize. 

Nyuma y’aya masomo kandi hagaragara izindi nama ku myigishirize n’ihuriro n’ibindi  
byigwa. 

1.3. Uburyo bw’imyigire n’imyigishirize bukoreshwa mu kwigisha 
Ikinyarwanda mu mashuri y’inshuke

1.3.1 Intangiriro

Nubwo isomo ry’Ikinyarwanda riri mu gitabo kimwe, umurezi agomba kwibuka ko 
imyigishirize yo mu mashuri y’inshuke itandukanye n’imyigishirize yo mu mashuri yandi. 
Ni muri urwo rwego, umurezi adakwiye kwirengangiza uburyo bw’imyigishirize ishingiye 
ku nsanganyamatsiko kandi ihuriza hamwe ibyigwa byose.  Muri buri nsanganyamatsiko 
hagaragaramo ingingo nsanganyamasomo nyinshi.

Imyigire n’imyigishirize y’amasomo yo mu kigwa k’Ikinyarwanda ishingiye ku bikorwa biha 
umwana kugira uruhare mu myigire ye. Mu kwigisha Ikinyarwanda ni ngombwa kubihuza 
n’ubuzima busanzwe herekanwa akamaro isomo rifitiye abana.

Mu kwigisha no kwiga amasomo y’Ikinyarwanda, umurezi yihatira gukoresha imikino, 
indirimbo n’imivugo, inkuru n’interuro fatizo. Ikinyarwanda kigishwa kandi umwana 
ahabwa ibikorwa bifatika bimwinjiza mu buzima busanzwe kuko ibyo umwana akora n’ibyo 
yumvana abandi akabigana mu buzima abamo ari byo bimugira umuntu uzi gukoresha 
neza ururimi. Umurezi ategura imfashanyigisho zifatika kandi zinyuranye kugira ngo 
yorohereze umwana kwiga binyuze mu byumviro byose by’umubiri we.

Bitewe n’uburyo iki kigwa kisanisha n’ibindi byigwa, umurezi azakoresha uburyo 
bwose asanzwe akoresha yigisha ibindi byigwa mu kubaka ubushobozi bw’umwana mu 
Kinyarwanda. 

1.3.2 Ingingo nsanganyamasomo

Ingingo nsanganyamasomo ni ubumenyi , ubumenyi ngiro n’ ubukesha umurezi afasha 
abana kugeraho  agendeye ku nsanganyamatsiko igezweho. abana babigeraho mu gihe 
biga amasomo anyuranye. Izi ngingo ntabwo zigishwa nk’ isomo cyangwa ikigwa ahubwo 
zigaragarira mu bibazo abana babaza, mu myifatire, imyitwarire n’ imikoranire y’ abana 
mu gihe bari mu bikorwa byabo bya buri munsi, byaba ibyo ku ishuri , ibyo mu nzira bataha 
cyangwa baza ku ishuri  no mu bikorwa bakora mu rugo iwabo . Izi ngingo ziboneka muri 
buri nsanganyamatsiko irimo kwigishwa zikagenda zihuzwa n’ isomo ryateguwe

1. Umuco w’ amahoro n’ indangagaciro

Iyi ngingo igaragara kenshi mu mikoranire y’ abana. Umurezi iyo arimo yigisha  atoza 
abana kubahana hagati yabo, koroherana no guhosha amakimbirane, bakirinda 
gushotorana, kwanduranya no kurwana, bagasaranganya imfashanyigisho mu mahoro 
cyangwa bagafatanya igihe ari ngombwa. Umurezi agenda abibatoza agendeye ku myifatire 
ababonanye mu gihe bari kumwe.

2. Uburinganire n’ ubwuzuzanye bw’ ibitsina byombi

Kuri  iyi ngingo, umurezi iyo yigisha abana atanga amahirwe angana ku bana b’ abahungu 
n’ abakobwa , akirinda kwibanda ku gitsina kimwe ahubwo akumva ko abana bose baba 
abahungu cyangwa abakobwa bafite ubushobozi bungana  haba mu bikorwa byo mu 
matsinda, mu kubaza ibibazo cyangwa mu mikino inyuranye.

3. Uburezi budaheza

Uburezi budaheza bushingiye ku ihame ry’ uko abana bose bafite ubushobozi bwo gutera 
imbere no kugera kukigamijwe .Uburezi budaheza bufasha abana bose harimo n’ abafite 

ubumuga kujya mu ishuri no kugira uruhare mu bikorwa bitandukanye. Umurezi atanga 
ubufasha ku bana bafite ubumuga n’ abana bafite ibibazo byihariye kandi agashishikariza 
abandi bana  kwita kuri bagenzi babo.

4. Kwita kubidukikije

Kuri iyi ngingo umurezi agendeye ku nsanganyamatsiko agezeho ,atoza abana kutangiza, 
kudapfusha ubusa, kurangwa n’ umuco w’ isuku, gufata neza ibikoresho cyangwa ibindi 
biri kuboneka mu nsanganyamatsiko.

5. Umuco w’ ubuziranenge

Kuri iyi ngingo abana bakwiye gukura bakangukiye ibijyanye n’ ubuziranenge kugira ngo 
bashobore kurengera ubuzima bwabo n’ ubw’ abandi. 

Iyi ngingo izagenda igaragarira mu nama umurezi azajya agira abana mu gihe bageze ku 
nsanganyamatsiko ivuga nko ku  bikoresho byangiza, byanduza cyangwa ibintu byarangije 
igihe. Bishobora kuba ibiribwa  cyangwa ibinyobwa byangiritse (bigaze)  cyangwa ikindi 
kintu gishobora  guhumanya kiramutse gikoreshejwe mu buryo butemewe

6. Uburere mbonezabukungu

Abana batozwa kugira uruhare mu icungamutungo mu rugo ndetse no ku ishuri (Urugero: 
gufata no gukoresha ibikoresho neza batabyangiza: ibitabo, ingwa, impapuro, amakaramu 
y’ ibiti, imyambaro yabo , ibikapu n’ ibindi)  kugira ngo bakurane umuco wo gukoresha 
neza ibyo bahawe birinda kwangiza no gusesagura. Abana batozwa kandi kugira umuco wo 
kwizigamira ku kigero cyabo. 

1.3.3. Imyigishirize y’amasomo amwe n’amwe 

i. Kwigisha gufata umuvugo mu mutwe

Intambwe zo kwigisha gufata umuvugo mu mutwe: 

 - Kuvuga umuvugo by’intangarugero utawureba.

 - Gufatanya n’abana kuvuga agace ka mbere k’umuvugo mutakareba.

 -  Gushyira abana mu matsinda mato abana bagafatanyiriza hamwe kuvuga agace 
ka mbere k’umuvugo. 

 - Kugendagenda mu ishuri wumva uko abana bavuga ako gace k’umuvugo ufasha 
abafite ibibazo byihariye.

 - Gusaba bamwe mu bana kuvuga agace ka mbere k’umuvugo inshuro eshatu.

 - Gutega amatwi akumva niba abana bubahiriza neza injyana y’agace ka mbere 
k’umuvugo no gufasha abafite ibibazo byihariye.

 - Gukora ibyakozwe ku gace ka mbere, bitoza no gufata mu mutwe utundi duce 
kugeza umuvugo urangiye.

Mbere yo kwigisha gufata mu mutwe umuvugo, abana babanza kuwusobanukirwa. 
Zimwe mu ntambwe zikurikizwa mu kwigisha inkuru zifashishwa no kumva umuvugo. 

Ikitonderwa:

ii. Kwigisha indirimbo

Intambwe zo kwigisha indirimbo

Intambwe ya 1 Gufata mu mutwe indirimbo igice ku gice 

 - Umurezi aririmba igice cya mbere k’indirimbo atayireba aho yanditse, yubahiriza 
injyana yayo abana bamuteze amatwi. 

 - Umurezi afatanya n’abana kuririmba igitero cya mbere k’indirimbo.

 - Umurezi ashyira abana mu matsinda mato bagafatanya kuririmba igitero cya mbere 
k’indirimbo, akagendagenda mu ishuri yumva uko baririmba afasha abafite ibibazo.

 - Umurezi asaba bamwe mu bana kuza imbere bakaririmbira cya gice imbere y’abandi. 

 - Umurezi akoresha uburyo bwakoreshejwe mbere mu kuririmba ibindi bice by’indirimbo 
agenda ateranya igice kimwe n’ikindi kugeza indirimbo yose irangiye. 

Intambwe ya 2 Gufata mu mutwe indirimbo yose

 - Umurezi akoresha uburyo bwakoreshejwe higwa kuririmba igice ku kindi bugakoreshwa 
no kuririmba indirimbo yose. 

 -  Mu gusuzuma ko abana bashoboye kuririmba indirimbo, umurezi asaba bamwe mu 
bana bakaza kuyiririmba yose imbere y’abandi. 

Umurezi ashobora gukoresha ibikoresho bishoboka bya muzika mu gihe abana bamaze 
kumenya kuririmba indirimbo yose. Bashobora kandi kuyiririmba barushanwa amatsinda 
ku matsinda ndetse bagashyiramo n’ibimenyetso cyangwa bakayibyina kugira ngo abana 
bagaragaze imbamutima zabo. 

Ikitonderwa:

iii. Kwigisha binyuze mu mikino

Abana b’ inshuke biga neza kandi bagafata vuba ibyo bize iyo babyigiye mu mikino. Iyo 
abana bari kwigira mu mikino biga bishimye, banezerewe kandi bagakunda isomo barimo 
kwiga kuko  bagaragarizamo imbamutima zabo kandi bagasabana na bagenzi babo.

Umurezi akoresha imikino ijyanye n’ isomo agezeho kandi buri mwana akagiramo uruhare.

Abana ubwabo bashobora kwiyobora mu mikino ijyanye n’isomo barimo , iyo umurezi 
yamaze kubategurira imfashanyigisho no kubaha amabwiriza yumvikana.

Abana nabo bihimbira imikino bayobowe n’ umurezi.

iv. Kwigisha inkuru

Intambwe zo kwigisha inkuru

Mbere yo gusomera inkuru abana mu ishuri ry’inshuke, umurezi agomba: 

 - Gutegura aho gusomera inkuru barambura imisambi cyangwa batera intebe ku 
ruziga.

 - Gutegura igitabo n’imfashanyingisho z’amashusho.

 - Gushishikariza abana kwicara bitonze.

 - Gufasha abana gukurikira akoresheje udukorwa tworoshye, urugero: gukoresha 
ibimenyetso, gukomera amashyi icyarimwe, kuvuza utunyuguri n’ibindi.

 - Gusaba abana kureba umurezi no kwifata neza. 

Intambwe ya 1 Gutangira inkuru no kuvumbura amatsiko 

 - Umurezi akoresha uburyo bwakoreshejwe higwa kuririmba igice ku kindi bugakoreshwa 
no kuririmba indirimbo yose. 

 -  Mu gusuzuma ko abana bashoboye kuririmba indirimbo, umurezi asaba bamwe mu 
bana bakaza kuyiririmba yose imbere y’abandi. 

Umurezi agenda ku ntambwe zikurikira: 

 - Kubwira abana ko agiye kubasomera inkuru bakifata neza bagakurikira.  

 - Gusoma umutwe w’inkuru no kwereka abana amashusho akabasaba gutahura icyo 
inkuru iza kuvugaho. 

 - Gusobanura amagambo ashobora gutuma abana batumva inkuru. 

Intambwe ya 2
Gusoma inkuru ku nshuro ya mbere abana 
bateze amatwi

Umurezi abikora mu buryo bukurikira: 

 - Gusomera abana inkuru mu ijwi riranguruye agenda abereka amashusho ajyanye 
n’inkuru, kugira ngo abana bayigireho ishusho rusange,  ari nako akomeza 
kubasaba gutekereza uko inkuru ikomeza kandi agenzura ko bibuka amagambo 
yabasobanuriye.

Intambwe ya 3
Gusoma ubwa kabiri, abana bateze amatwi banabazwa 
ibibazo byo guhuza inkuru n’amashusho

 - Gusomera abana inkuru ku nshuro ya kabiri umurezi adahagarara kugeza irangiye. 

 - Kubaza abana niba ibyo batahuye mbere bihura n’ibyo bumvise mu nkuru. 

Intambwe ya 4
Gusoza inkuru (Gusoma inkuru bwa gatatu no 
kubaza ibibazo bitandukanye)

 - Gusomera abana inkuru ku nshuro ya gatatu umurezi adahagarara mbere yo kubabaza 
ibibazo ku nkuru. 

 - Kubaza ibibazo byo kumva inkuru. 

 - Kubaza abana ikibazo cyo guhuza inkuru n’ubuzima busanzwe. 

Intambwe ya 5 Ibikorwa binyuranye bifatiye ku nkuru

 - Umurezi yongera gusomera abana inkuru mu ijwi riranguruye akabayobora bavuga 
muri make ibyo bize mu nkuru.

Mu gihe hari ibipupe bijyanye n’inkuru, umurezi abwira abana inkuru abereka ibipupe 
cyangwa ibindi bikoresho, agerageza no gukora ibimenyetso bijyanye n’ibyo asoma.  
Abana kandi bamaze kwiga inkuru bashobora guhabwa imyitozo yo gukina bigana 
abanyarubuga bari mu nkuru basomewe. 

Hari inkuru zitangizwa nk’ivumburamatsiko ku nyigisho. Hari n’inkuru zigishwa 
nk’isomo rishya. 

Umurezi agomba gukurikiza izi ntambwe igihe arimo kwigisha inkuru zigishwa nk’isomo 
rishya. Ku bijyanye n’iz’ivumburamatsiko, umurezi ntakurikiza izo ntambwe zose, 
ahubwo azigisha atsindagira ibiza kumufasha kwinjira mu isomo rishya. Intambwe 
uko ari eshanu ntizigishirizwa rimwe.Umurezi yigisha zimwe bitewe n’igihe afite izindi 
zigishwa undi munsi.

Ikitonderwa:

v. Kwigisha inyuguti 

Intambwe zikurikira ni zo umurezi anyuramo yigisha inyuguti. Izo ntambwe zose zikoreshwa 
ku nyuguti imwe hakabona gutangirwa indi nyuguti

Intambwe ya 1 Gutahura ijwi ry’inyuguti 

Gutahura no kwitoza kuvuga ijwi rishya 

Mu gihe cyo gutahura no kwitoza kuvuga ijwi rishya , umurezi akoresha inkuru, 
umuvugo, indirimbo, interuro fatizo, imfashanyigisho zifatika cyangwa ibishushanyo  
bifite amagambo yiganjemo ijwi ryigwa.

 - Umurezi yereka abana imfashanyigisho ifite izina ryumvikanamo ijwi ryigwa.

 - Umurezi abwira abana amagambo cyangwa interuro byumvikanamo ijwi ryigwa  
akavuga atsindagira ahari iryo jwi kandi akarizanamo inshuro nyinshi

 - Umurezi abaza abana ijwi bari kumva rizamo kenshi.

 - Umurezi n’ abana bafatanya gusubiramo amagambo batsindagira ijwi riri kwigwa.

 - Umurezi asaba abana kuvuga izindi ngero zirimo ijwi riri kwigwa no kwerekana 
amashusho arimo ijwi riri kwigwa.

Ijwi mu kinyarwanda ryumvikana nk’umugemo: 

 - Iyo ari inyajwi, iba ijwi iyo itangiye ijambo.

 - Iyo ari ingombajwi, iba ijwi iyo iherekejwe n’inyajwi.

 - Iyo ari inyajwi, umurezi yihatira gushaka amagambo atangirwa niyo nyajwi yigwa 
kuko ni bwo iryo jwi ryumvikana.

Ikitonderwa:

Intambwe ya 2 Gutahura ijwi n’ikimenyetso

 - Umurezi yerekana imfashanyigisho zifatika cyangwa igishushanyo k’ ikintu gifite 
ijambo ryumvikanamo ijwi ryigwa kandi kibonekamo inyuguti ihuye n’ iryo jwi mu 
nyandiko.

 - Umurezi asaba abana kuvuga izina ry’ imfashanyigisho aberetse.

 - Umurezi asubiramo ijambo bamubwiye atsindagira ku ijwi ryigwa akaryandika ku 
kibaho agashyira mu ibara inyuguti yigwa.

 - Umurezi yandika ku kibaho inyuguti yigwa inshuro nyinshi agenda avuga iyo nyuguti 
kugira ngo ahuze ijwi n’ ikimenyetso.

 - Umurezi asoma inyuguti yigwa aho yayanditse hanyuma akayisomera hamwe n’ 
abana.

 

Intambwe ya 3
Gukora inyuguti hifashishijwe ibikoresho 

bitandukanye hamenyerezwa imiyego y’ukuboko

 - Umurezi aha abana udukarita turiho  inyuguti yigwa

 - Abana barebera ku gakarita k’ inyuguti bagakora inyuguti  bifashishije ibikoresho 
bitandukanye  nk’ ibishyimbo, ibigori, imifuniko y’ amacupa, utubuye, uduti n’ibindi

 - Umurezi yereka abana uko bandika inyuguti bakoresheje urutoki, akabereka n’ 
ikerekezo cyayo.

 - Kwandika mu mucanga, ku meza,  mu kirere.

 - Kwandika ku rupapuro, ukoresheje urutoki rukojeje mu irangi n’ ibindi.

 - Abana bandika inyuguti bakoresheje urutoki nk’ uko umurezi amaze kubibereka.

Urugero

 - Uretse gutuma umwana yiga gukina, ubu buryo butuma akoresha amaboko yombi 
bityo agateza imbere ibice byombi by’ ubwonko. Naho iyo akoresha ikaramu ,akoresha 
ukuboko kumwe gusa kumubangukiye bityo hagatezwa imbere igice kimwe cy’ ubwonko.

 - Ubu buryo busaba umwana kwitegereza imiterere y’ inyuguti ari na byo bituma 
ashobora gutahura inyuguti no kuzitandukanya yihuse. Gukoresha ubu buryo rero si 
uguta umwanya ahubwo ni inzira ngufi. Umwana washoboye gukora inyuguti muri  
ubu buryo, yoroherwa no kuzandika akoresheje ikaramu y’ igiti no kuzisoma.

 - Abarezi bakwiye guha agaciro ubu buryo bwo gukora inyuguti bakoresheje ibikoresho 
bifatika biboneka aho batuye aho kwihutira guhatira umwana gukoresha ikaramu.

Ikitonderwa:

Intambwe ya 4 Kwandika inyuguti hifashishijwe ikaramu y’ igiti

 - Umurezi aha abana impapuro zanditseho  inyuguti mu tudomo bakaduhuza bakoresheje 
ikaramu y’ igiti.

 - Umurezi asaba abana kwandika inyuguti bakoresheje ikaramu y’ igiti ku mpapuro 
cyangwa mu makayi yabo.

 - Umurezi agendagenda mu ishuri afasha abana kandi abereka uko inyuguti yandikwa.

 - Umurezi asaba abana bamwe kwandika inyuguti yigwa ku kibaho.

Intambwe ya 5 Guhuza inyuguti nkuru n’inyuguti nto

Iyi ntambwe ikoreshwa mu mwaka wa gatatu.
 - Umurezi ategurira abana amakarita y’inyuguti nkuru n’ inyuguti nto zinyuranye.

 - Abana bahuza buri nyunguti nkuru n’intoya yayo.

Intambwe ya 6 Ibikorwa bishimangira ubushobozi ku nyuguti

 - Imikino yo gutahura inyuguti.

 - Imikino yo guhuza inyuguti.

 - Gukina umukino w’ amakarita y’ inyuguti: Kwigana amagambo uko yanditswe 
hatondekwa amakarita y’ inyuguti ku buryo zikora ijambo.

 - Guhuza inyuguti ziri ku gipapuro,ku  gikarito, ku mufuka w’ umuceri n’ inyuguti 
zanditse ku dukarita.

 - Gukina umukino wo kwibuka: Kubura agakarita kariho inyuguti imwe (inkuru 
cyangwa into) ukibuka aho agakarita kariho inyuguti bajyanye gaherereye.

 - Guteranya uduce tw’ ishusho ugakora ishusho yuzuye: Abana baterateranya uduce 
tw’ amashusho bahawe tuvangavanze ku buryo ishusho yongera kuzura. Ibi bifasha 
abana kwitegereza, gushyira ikintu mu mwanya wacyo no gutekereza byimbitse.

 - Umukino wo gusoma hifashishijwe amacupa: Umwana umwe atera umupira ku 
macupa ( arimo amazi cyangwa umucanga) yanditseho inyuguti hanyuma abana 
bakavuga inyuguti ziri ku macupa yaguye.

Mugihe umurezi yigisha abana kwandika inyuguti ashobora kubwira abana ikerekezo 
k’inyuguti agendeye ku moko y’imirongo bize

Ikitonderwa:

vi. Gufasha abana kwigira mu nguni y’ururimi n’iy’ibitabo

a. Inshoza yo gukinira mu nguni
Inguni ni ahantu mu ishuri cyangwa hanze hateguwe n’umurezi. Hakorerwa ibikorwa 
binyuranye mu gihe cyagenwe kandi buri mwana akanyura mu nguni zateguwe.
Umurezi ashyiramo ibikoresho bihagije ashingiye ku ntego y’ isomo cyangwa agendeye 
ku nsaganyamatsiko. Umwana yihitiramo igikorwa akora, akitekerereza uko abigenza 
kandi akabikora yisanzuye. Umurezi anyura muri buri nguni yitegereza ibyo bakora , 
ntabwo abahitiramo ibyo bakora ahubwo atanga ubufasha aho bukenewe. Ibi bikorwa byo 
mu nguni bakora bisanzuye bituma bateza imbere imiyego y’ ingingo nto n’ ingingo nini, 
bakunguka amagambo menshi,bagasabana na bagenzi babo ,bakiga kwikemurira ibibazo 
no kwishakamo ibisubizo, bagahanga udushya kandi bagatekereza byimbitse

Ibikorwa byo mu nguni bifasha umwana kuzamura ubushobozi mu byigwa binyuranye, 
bikanafasha umurezi kumenya impano za buri mwana yigisha.

b. Uko umurezi ategura inguni
 - Gutegura umubare w’inguni zijyanye n’ibikorwa.

 - Gushyira muri buri nguni ibikoresho bijyanye n’inguni zagenwe ukurikije umubare 
w’abana bari mu ishuri ndetse n’abari bunyure muri buri nguni.

 -  Kugena iminota abana bari bumare muri buri nguni.

 -  Guha abana amabwiriza y’uko igikorwa kigiye kugenda.

 - Gushyira abana mu nguni zitandukanye.

 -  Umurezi agomba kunyura mu nguni zose afasha abana kuzamura ubushobozi mu 
byigwa bitandukanye ntagume mu nguni imwe gusa, akanabashishikariza kujya mu 
zindi nguni.

c. Uko wategura inguni ushingiye ku  nsanganyamatsiko 

Inguni y’ibitabo

Mu nguni y’ibitabo umurezi ashyiramo ibitabo bitandukanye birimo amashusho umwana 
aza kwitegereza ahuye n’insanganyamatsiko iri kwigwa 

Hashyirwamo kandi ibipupe cyangwa  amashusho y’ abanyarubuga (masike) abana 
bakabyifashisha babara inkuru iri mu gitabo.

Inguni y’ururimi 

Hategurwa;

 - Ameza, umukeka cyangwa umusambi.

 - Impapuro , amakaramu y’ igiti, amakaramu y’ amabara.

 - Amakarita y’ inyuguti.

 - Inyuguti zikoze mu bikoresho bitandukanye (ibirere, ibikarito, )

 - Inyuguti zanditse ku mufuka w’ umuceri, ku macupa.

 - Imikino yo kwibuka. 

 - Imikino yo guhuza amashusho.

 - Imikino yo guhuza inyuguti.

 - Imikino yo guhuza amashusho n’ amagambo.

 - Abana bakina umukino wo guhuza ibice by’amashusho bagakora ishusho yuzuye ya 
kimwe mu bikoresho bafite ku ishuri cyangwa bize.

d. Uko washishikariza abana kwitabira inguni y’ibitabo n’iy’ururimi

 - Ahantu hagenewe gusomera haba hari ibitabo n’imfashanyigisho bijyanye 
n’insanganyamatsiko. 

 - Abana bose (abahungu n’abakobwa; abana bafite ubushobozi butandukanye) bemerewe 
gukorera ahantu hagenewe gusomera. 

 - Umurezi areka abana bose bakihitiramo imfashanyigisho bishakiye. 

 - Umurezi abaza abana ibibazo ku mfashanyigisho bahisemo. Umurezi ashobora kubaza 
abana ibibazo ku bitabo by’inkuru. Ashobora gushyikirana n’abana bakaganira ku ngingo 
yigwaho kugira ngo afashe abana kwiga. 

 - Umurezi yerekera abana uko bafata ibitabo, bahindura impapuro, bafata neza ibitabo. 

 - Umurezi ayobora abana mu gusoma inkuru mu byiciro, gutahura amashusho n’inyuguti. 

1.4. Imikoreshereze y’ibitabo n’izindi mfashanyigisho bikoreshwa 
mu kwigisha Ikinyarwanda

1.4.1 Ibitabo 

Mu gukoresha iyi nyoborabarezi, umurezi azifashisha integanyanyigisho yo mu mashuri 
y’inshuke, inyoborabarezi n’imfashanyigisho y’amahugurwa ku nteganyanyigisho yo mu 
burezi bw’inshuke, isaranganyamasomo ryo mu mashuri y’inshuke, ibipimo ngenderwaho 
by’ibanze ku mashuri y’inshuke mu Rwanda, inyoborabarezi yo gusoma mu mashuri y’ 
inshuke ya VSO n’ibitabo by’inkuru zisomerwa abana

Kwifashisha integanyanyigisho, bizafasha umurezi gusobanukirwa neza inyigisho 
zigenewe abana bo mu mashuri y’inshuke, ubushobozi bw’ingenzi bugamijwe muri buri 
mutwe n’ibigenderwaho mu gusuzuma ubwo bushobozi. Izamufasha kandi gusobanukirwa 
ubushobozi nsozakiciro ndetse n’insanganyamatsiko za buri mwaka w’amashuri y’inshuke. 

Kwifashisha isaranganyamasomo ryo mu mashuri y’inshuke bizafasha umurezi 
gusobanukirwa neza ibyo agomba kwigisha n’igihe byagenewe kwigishwamo. 

Kwifashisha inyoborabarezi n’imfashanyigisho y’amahugurwa ku nteganyanyigisho 
yo mu burezi bw’inshuke bizafasha umurezi gusobanukirwa uko yashyira mu bikorwa 
integanyanyigisho ishingiye ku bushobozi, kumenya ibikubiye mu nteganyanyigisho ndetse 
n’imbonezamasomo rusange zo kwigisha abana bo mu mashuri y’inshuke. 

Muri iyi nyoborabarezi harimo imivugo, imikino, indirimbo n’inkuru zinyuranye n’izindi 
ziri mu bitabo bitandukanye. Zimwe muri izo nkuru 22 zirimo: Imbeba isaba umugeni, Fifi 
umukinnyi w’umupira, Inkoko yange, Inzu ya Simba, Toto bwa mbere mu modoka n’izindi.

1.4.2 Izindi mfashanyigisho 

Izindi mfashanyigisho zizakenerwa harimo: amakarita y’imbonerahamwe y’inyuguti, 
imfashanyigisho y’amashusho n’inyandiko ziyasobanura. Umurezi yashaka izindi 
mfashanyigisho ziboneka aho aherereye akazifashisha mu kwigisha amasomo anyuranye.  

1.5. Ibyo umurezi, umwana n’umubyeyi basabwa mu myigire 
n’imyigishirize y’Ikinyarwanda

Uburezi bw’umwana busaba ubufatanye bwa buri wese ndetse n’umwana ubwe akagaragaza 
uruhare rwe. 

1.5.1. Ibyo umurezi asabwa 

Kugira ngo imyigire n’imyigishirize igende neza, umurezi w’inshuke asabwa ibi bikurikira: 

 - Kwita ku kigero cy’umwana kandi akamufasha kwiyigisha agendeye ku ntego 
ngenamukoro;

 - Gutanga ibikorwa bituma abana bagira uruhare mu myigire yabo; 

 - Kuyobora no kugenzura niba ibyo umwana akora bigaragaza ubushobozi bushingiye 
ku bumenyi, ku bumenyi ngiro, ku bukesha no ku ndangagaciro ahabwa cyangwa 
atozwa n’umurezi n’ababyeyi. 

 - kuko butagombera ikigwa runaka.

 - Kwigisha amasomo y’Ikinyarwanda binyuze mu mikino kandi bigahura n’ibindi 
byigwa. 

1.5.2. Ibyo umwana asabwa 

Kugira ngo imyigire n’imyigishirize igende neza, umwana  w’inshuke asabwa ibi bikurikira:

 - Kumenya gukorana n’abandi, kwihangana no kwemeranya ku gisubizo kiri cyo.

 - Gukora ibikorwa bye bwite cyangwa gufatanya na bagenzi be. 

 - Kwifashisha imfashanyigisho yahawe agakora ibyo umurezi amubwira. 

 -  Kubaha bagenzi be no kugira ikinyabupfura mu ishuri.

 - Gufata neza ibikoresho bye n’iby’abandi. 

 - Kumenya kwitegereza, gukorakoraho no gushyira ibintu mu buryo hakurikijwe 
ubushobozi bwabo. 

 - Gukina bigana. 

1.5.3. Ibyo umubyeyi asabwa 

Umwana wiga muri iki kiciro cy’amashuri y’inshuke aba akiri muto ku buryo ababyeyi 
basabwa kumuba hafi cyane mu buzima bushya bw’ishuri aba yatangiye. Ababyeyi basabwa 
ibi bikurikira:

 - Guha umwana ibikoresho byose nk’uko byagenwe n’ishuri yigaho; 

 - Kubaza umwana ibyo yakoze ku ishuri buri munsi (Ibi bikorwa hagendewe ku kigero 
cy’umwana);

 - Guha umwana umwanya wo gukora imikoro yo mu rugo no gukina yigana ibyo bize.

 - Kuyobora umwana igihe akora imikoro yo mu rugo.

 - Gushimira umwana ku byo akora byose no kumutera umwete wokukomeza. 

 - Gusura kenshi umwana ku ishuri no kuvugana kenshi n’umurezi ku myigire y’umwana.

 - Kugira imigirire cyangwa imyifatire yubaha ibikorwa by’Ikinyarwanda mu rugo.

1.6. Kwita ku burezi bw’abana bafite ibyo bagenerwa byihariye 
mu myigire yabo

Bimwe mu byo umurezi ashobora gufashamo abana bafite ibibazo byihariye harimo 
kwakira abana bafite ubumuga bwo kutavuga no kutumva, ubwo kutabona n’ubw’ingingo 
cyangwa ubw’uruhu. Aba bana bazagenda bakenera umurezi mu gihe abakoresha ibikorwa 
binyuranye byo gutega amatwi no kuvuga, imiterere y’ibitabo, gusoma n’itonde ry’inyuguti 
z’Ikinyarwanda ndetse no kwandika. Mu gufasha aba bana, umurezi azakoresha uburyo 
bukwiye bwo gufasha abana bafite imbogamizi mu myigire yabo hitabwa ku bibazo bafite 
kugira ngo na bo bakurikire amasomo nk’abandi. Bimwe mu byo umurezi azakora ni ibi 
bikurikira:

 - Kubategurira   imyitozo   iri ku rwego rwabo, ibikoresho n’imfashanyigisho byihariye 
mu gihe biga no mu gihe bakora isuzuma.

 - Gukurikirana ko na bo bagira uruhare mu myigire kimwe n’abandi bana.

 - Gukurikirana ko bakina kimwe n’abandi bana.

 - Kubakorera ubuvugizi igihe bikenewe hagamijwe kubabonera ubufasha bukenewe. 

 - Gucecekesha rimwe na rimwe abana abinyujije ku gikorwa cyoroheje mu gihe bari 
bishimye birenze urugero. 

 - Gufata umwanya wo kumva buri mwana ushobora kuba adidimanga cyangwa afite 
ikibazo mu mivugire. 

 - Ku bana bafite impano zihariye bafata vuba cyane kurusha abana basanzwe, umurezi 
agomba kwiga gutahura abo bana kugira ngo bahabwe imikoro, ibibazo cyangwa 
ibikorwa bijyane n’ubushobozi bwabo. 

1.7. Isuzumabushobozi mu kigwa k’Ikinyarwanda

Isuzumabushobozi ry’ikigwa k’Ikinyarwanda rigomba gushingira ku ngingo zikurikira:

 - Isuzuma rigomba gushingira ku bushobozi, umwana agakora imyitozo ijyanye no gutega 
amatwi no kuvuga, ibiri mu bitabo n’inyandiko n’itonde ry’inyuguti z’Ikinyarwanda 
ku buryo ashyira mu bikorwa ibyo yize. 

 - Isuzuma ryo kunoza imyigire n’imyigishirize hakoreshwa uburyo bugamijwe 
gusuzuma ko abana bari kwiga uko bikwiye. Iri suzuma rikorwa mu gihe cya buri 
somo hifashishijwe ibibazo n’imyitozo bitandukanye.

 - Ni ngombwa kugena ingingo ngenderwaho mu gusuzuma urwego rw’ubushobozi 
(ubumenyi, ubumenyingiro n’ubukesha) abana bategerejwe kugeraho muri buri somo. 

 - Nyuma ya buri mutwe, ni ngombwa gusuzuma urwego buri mwana agezeho  
ugereranyije n’ubushobozi bw’ingenzi bugamijwe, hubahirizwa ibiteganyijwe 
kugenderwaho mu isuzuma riteganyijwe. Ku mitwe yigwa umwaka wose, si ngombwa 
gutegereza ko umutwe, igihembwe cyangwa umwaka birangira. Gusuzuma urwego 
umwana agezeho bikorwa nyuma y’igihe gito kigereranyije nk’uko biteganyijwe mu 
isaranganyamasomo. Nyuma y’icyumweru cya gatandatu, umurezi akora raporo 
igaragaza intambwe buri mwana agezeho muri buri kigwa akanafata ingamba zikwiye.

 - Mu ntangiriro ya buri gihembwe kandi, umurezi akoresha isuzuma ry’ibanze 
akanamenyereza abana ubuzima bw’ishuri. Mu gusoza igihembwe na ho umurezi 
akora raporo igaragaza intambwe buri mwana agezeho. 

 - Ni ngombwa gusuzuma uko abana bagaragaza ubushobozi bukubiye mu byigwa ndetse 
n’ubushobozi nsanganyamasomo muri buri somo. 

 -  Mu isuzuma ni byiza gukoresha impurirane y’uburyo bukurikira: 

i. Kwitegereza ibikorwa n’imyitwarire by’umwana, 

ii. Ibibazo basubiza bavuga, 

iii. Ibibazo basubiza bandika biri ku rwego rwabo,

 - Mu isuzuma, umurezi yuzuza ifishi y’iterambere ry’umwana umunsi ku wundi. 

 - Mu isuzuma, ikigero cy’ubushobozi bw’umwana nticyandikwa mu mibare cyangwa mu 
ijanisha rigereranya abana ahubwo hakoreshwa amagambo agaragaza ibyo umwana 
ashoboye.  Ayo magambo ni: Birahebuje, Ni byiza cyane, Ni byiza, Aragerageza.

 - Mu isuzuma rya buri munsi umurezi agenda akusanya inyandiko ku buryo nyuma 
y’igihe runaka umwana aba agaragaza ibyo ashoboye hagendewe ku biri mu 
ikusanyanyandiko rye.

1.8 Ibimenyetso byifashishijwe

Muri iki gitabo hakoreshejwemo ibimenyetso bitandukanye. Iyi mbonerahamwe 

yerekana ikanasobanura ibyo bimenyetso.

Ibimenyetso Ibisobanuro

Iki kimenyetso kerekana ibikorwa umurezi akora mu gihe yigisha 
abana

Iki kimenyetso kerekana ibikorwa umurezi afatanya n’abana mu gihe 
k’imyigire n’imyigishirize

Iki kimenyetso kerekana ibikorwa abana bakora ubwabo mu gihe 
k’imyigire

Iki kimenyetso kerekana aho umwaka wa mbere utangirira n’aho 
urangirira

Iki kimenyetso kerekana aho umwaka wa kabiri utangirira n’aho 
urangirira

Iki kimenyetso kerekana aho umwaka wa gatatu utangirira n’aho 
urangirira



16

UMWAKA WA MBERE

Umwaka wa mbere: igihembwe cya 1



UMUTWE WA 

17

1.1. Intangiriro
Kwigisha abana ibijyanye no gutega amatwi no kumva ni igikorwa gifasha umwana kugira 
imyitwarire ituma abasha guha abandi umwanya wo kuvuga akabatega amatwi mbere yo 
kuvuga. Abana b’iki kigero kenshi barangwa no kuvuga ibyo bumvise byaba byiza cyangwa 
bibi, bavuga ibintu babonye byose, babaza ibibazo byinshi batitaye ku byo abandi bavuga. 

Kwigisha abana amasomo ari muri uyu mutwe bizafasha abana gutega amatwi umurezi 
igihe abaha amabwiriza, igihe abasomera inkuru, igihe ababaza ibibazo ku nkuru ndetse no  
gutega amatwi bagenzi babo igihe cyose bikenewe. Ibi bizakorwa kandi igihe  abana  bari 
mu bikorwa mu matsinda, baganira ku nkuru cyangwa ku mashusho umurezi yabateguriye. 
Mu gihe kizaza, abana bazashobora kwiga neza amashuri abanza batega amatwi umurezi 
bakavuga ari uko abahaye ijambo ndetse n’igihe bazaba babaye bakuru bizabafasha kudaca 
abandi mu ijambo igihe bavuga nko mu nama no mu bindi biganiro.

Kuvuga bishingiye ku nsanganyamatsiko nabyo bizabafasha gusobanukirwa ko mu ishuri 
umwana atavuga ibyo abonye byose ahubwo icyo umurezi  abasabye kuvugaho, ari cyo 
bakurikiza. 

Ikindi abana bazunguka amagambo mashya ajyanye n’insanganyamatsiko bagezeho.

Amasomo ari mu nsanganyamatsiko ya mbere mu mwaka wa mbere ni atatu:

Amazina y’abana, imyaka yabo n’amazina y’ababyeyi babo mu gihe izindi nsanganyamatsiko 
zifite inkuru, indirimbo, umuvugo cyangwa umukino

1.2. Ubushobozi bw’ingenzi bugamijwe
Umwana azaba ashobora kugaragaza ko ateze amatwi ibyo abwiwe ashyira mu bikorwa 
amabwiriza ahawe, asubiza ibibazo ku nkuru, ku ndirimbo, ku mivugo migufi yumvise, 
gusubiramo imivugo n’indirimbo bigufi; gutekerereza abandi ibyo yabonye, ibyo yumvise, 
ibyamubayeho, ibyo yakoze cyangwa azakora, agaragaza uburyo bwe, ibitekerezo n’imbaraga 
ze.

1.3. Urutonde rw’insanganyamatsiko  n’amasomo bigize umutwe wa 1

Insanganyamatsiko Amasomo

1. Umwirondoro Kuvuga amazina yabo
Kuvuga imyaka yabo
Kuvuga amazina y’ababyeyi
Inkuru

2. Ishuri ryange Indirimbo

Umuvugo

Inkuru

GUTEGA AMATWI NO KUVUGA

BIFATIYE KU NSANGANYAMATSIKO

1

3. Umubiri wange Indirimbo

Inkuru

4. Umuryango wange muto Indirimbo

Umukino
Inkuru

5. Iwacu mu rugo indirimbo
Inkuru

6. Ibimera tubona iwacu aho dutuye Iindirimbo

Umuvugo

Umukino

Inkuru

7. Ibiribwa biboneka iwacu Indirimbo
Umuvugo
Umukino
Inkuru

8. Ibinyobwa biboneka iwacu indirimbo
umukino
Inkuru

9. Amatungo y’iwacu Indirimbo
Umukino
Umuvugo
Inkuru

10. Amazi Indirimbo
Inkuru

11. Ibitanga urumuri kamere Akaririmbo
Umukino
Inkuru

12. Aho dusengera Indirimbo

Inkuru

13. Iminsi mikuru mu muryango Indirimbo
Umukino

Inkuru

Insanganyamatsiko ya 1 Umwirondoro

A. Imyigire n’imyigishirize y’amasomo agize iyi nsanganyamatsiko

Isomo rya 1:  Kuvuga amazina yabo

a. Intego zihariye

Nyuma y’iri somo,  abana bazaba bashobora kuvuga amazina yabo

b. Imfashanyigisho

Umupira  wo gukina umurezi ahereza umwana ugiye kuvuga amazina ye.

c.   Ibikorwa by’imyigire n’imyigishirize

Umurezi atangiza indirimbo ngufi abana bazi  ibafasha  kwinjira mu isomo nyirizina. 
urugero:  ‘Musaza wanjye Yakobo’

 - Umurezi asaba umwana umwumwe kuza imbere muruziga akaririmba avuga izina 
rye

 - Umurezi ashyira abana mu matsinda mato.

 - Umurezi azenguruka mu matsinda yose akareba ko buri mwana ari kuvuga izina rye 
kandi agatega amatwi abandi

 - Iyo icyo gikorwa kirangiye, umurezi ashimira abana bose mbere yo kujya ku musozo 
w’isomo.

 - Umurezi asoza abwira abana ko iyo umuntu bamubajije amazina ye, agomba kuvuga 
amazina ye yose, adashyizemo amahimbano.

Umukino  wo kwibwirana:

Abana bari ku ruziga bazenguruka kandi bakoma mu mashyi, umurezi aririmba 
avuga ati: “Muzi izina ryange?” Abana basubiza umurezi bati: “Oya ntiturizi’’

Umurezi abisubiramo inshuro ebyiri, abana bakongera kumusubiza bati: “Oya ntiturizi’’

Umurezi noneho aravuga ati: ‘‘ese mbibwire?’’ abana barasubiza bati: ‘‘yego twibwire’’ 
umurezi aravuga ati: “gewe nitwa Alisa.” Abana basubiramo bavuga bati: ‘‘wowe witwa 
Alisa’’.

 Abana  bajya ku ruziga.

 - Buri mwana avuga izina rye nirya mugenzi we abandi bana bamuteze amatwi.

 - Umwana umaze kuvuga atega  amatwi amazina ya bagenzi be igihe bavuga.

 - Mu itsinda rito ry’abana, buri mwana avuga izina rye n’amazina ya bagenzi be.

 - Buri tsinda ry’abana  rijya imbere y’abandi, buri mwana uririmo akavuga izina rye 
n’amazina yabagenzi be basangiye itsinda. 

Isomo rya mbere rishobora  no kwigishwa hifashishijwe inkuru. 

Urugero rw’inkuru: 

Twasuye Nyogokuru

Umunsi umwe twagiye gusura nyogokuru,

Ku mugoroba, twicaye hamwe mu rugo,

dukora umukino wo kwibwirana no kuvuga imbuto dukunda.

Nyogokuru aratangira ati:

“Nitwa Mariya, nkunda imineke.” 

Natwe abana turakomeza tuti: “Nitwa Karine, nkunda icunga, undi ati:

‘Nitwa Ganza, nkunda avoka’. Undi ati: ‘ Nitwa Karabo, nkunda imyembe.” 

Isomo rya 2: Kuvuga imyaka yabo

Intego:

Nyuma y’iri somo, abana bazaba bashobora kuvuga imyaka yabo

Isomo rya kabiri n’irya gatatu yigishwa kimwe n’uko irya mbere ryigishwa nubwo umurezi 
yakoresha uburyo butandukanye: indirimbo, umuvugo, umukino cyangwa inkuru. 

 Gusaba abana kuvuga amazina yabo bongeyeho imyaka yabo.

 - Kwigisha abana indirimbo ikurikira:

Nitwa Shema 

Mfite imyaka itatu

Niga mu wa mbere 

Nkunda  gukina.

 Abana baririmba bakoma mu mashyi kandi ugiye kuvuga wese akifata ku 
mayunguyungu kandi agakora imiyego y’umubiri.

Isomo rya 3: Kuvuga amazina y’ababyeyi

Intego :

Nyuma y’iri somo abana bazaba bashobora kuvuga amazina y’ababyeyi babo

Umurezi afasha abana gufata mu mutwe umuvugo urimo amazina y’ababyeyi.

Umuvugo: 

Nge nitwa Karine

Papa ni Yohani
Mama ni Suzana
Ndabakunda cyane
Barankunda cyane
Turakundana

B. Izindi nama ku myigishirize

 - Mu kugenzura ko abana bateze amatwi inkuru, umwandiko cyangwa indirimbo, umurezi 
abaza ibibazo. Abanza gutanga urugero rw’ikibazo n’igisubizo ku nkuru, umuvugo, 
cyangwa indirimbo byigishijwe. Akongera agasomera abana inkuru, hanyuma akongera 
kubabaza ibindi bibazo.

 - Iyo umurezi abajije umwana ikibazo ntagisubize neza, icyo gihe agenda yubakira ku 
gisubizo umwana yatanze akamubaza utundi tubazo tumuganisha ku gisubizo cy’ukuri.

 - Igihe umurezi ayoboye abana mu kigwa cyo kuvuga amazina  y ‘ababyeyi, akwiye 
kwigengesera iyo  bamwe mu bana afite mu ishuri badafite ababyeyi bombi.

Hari abana bavuga amazina atari ayabo. Iyo bibaye, umurezi abatega amatwi, yarangiza 
akabakosora. Ikindi, abana bakunda kwibeshya ku myaka yabo kuko baba bataratangira 
kumenya kubara. Ibyo ntugomba kubibona nk’ikibazo, ahubwo zirikana ko bizagenda 
biza buhoro buhoro ubakosore.

Bimwe mu bikorwa byafasha guteza imbere ururimi, harimo ibikorwa byo mu nguni 
y’ibitabo n’iy’ururimi. Izi ni zimwe mu ngero z’ibikorwa byo mu nguni.

Inguni y’ibitabo

Umurezi ashyiramo ibitabo birimo amashusho agaragaza abagize umuryango 
harimo ababyeyi, abana b’abahungu n’abakobwa akongeramo n’ibindi.

Abana bihitiramo ibitabo basoma bakamenyera gusoma amashusho no kuvuga ibyo 
babonye kuri ayo mashusho.

 Inguni y’ururimi 

 Umurezi yongeramo amashusho y’abantu banyuranye (abana b’abahungu 
n’abakobwa, ababyeyi), amakaramu y’igiti n’amakaramu y’amabara. 

umurezi akazenguruka ababaza ibyo barimo gukora.

Abana bihitiramo ibyo bakoresha imfashanyigisho ziri mu nguni,

Umurezi ashobora kubaza umwana ibibazo bijyanye n’ibyo arimo gukora, ariko 
akabyerekeza ku nsanganyamatsiko. 

Ikitonderwa:

C. Ihuriro n’ibindi byigwa:

Mu gihe wigisha iyi nsanganyamatsiko, zirikana ko hari ibyo wigishije mu kigwa 
k’ibidukikije, ubugeni n’umuco, n’ibonezabuzima bishobora kugufasha mu gihe wigisha 
kuri iyi nsanganyamatsiko y’umwirondoro.

Ibidukikije bifitanye isano  n’iyi nsanganyamatsiko igihe umwana avuga amazina ye 
akimenya nk’umuntu ku giti ke .

Ubugeni n’umuco bizamo mu gihe umwana aririmba anabyina.

Iterambere mu mbamutima n’imibanire n’abandi bigaragara igihe umwana 
afashe ijambo avuga amazina ye, imyaka ye cyangwa amazina y’ababyeyi be agaragaza 
imbamutima ze.

Ibonezabuzima rigaragara igihe abana bazenguruka ku ruziga bakora imiyego y’ingingo 
nini n’into bakoma mu mashyi.

Insanganyamatsiko ya 2 Ishuri ryange

A. Imyigire n’imyigishirize y’amasomo agize iyi nsanganyamatsiko

a. Intego zihariye:

Nyuma y’amasomo anyuranye kuri iyi nsanganyamatsiko,  abana bazaba bashobora:

Gusubiza ibibazo ku ndirimbo, ku muvugo cyangwa ku nkuru  bivuga kubo basanga ku 
ishuri ryabo n’ibyo babona mu ishuri byose.

b. Imfashanyigisho:

 Ishusho y’ishuri, igitabo k’ibidukikije cy’umunyeshuri umwaka wa mbere, uwa kabiri 
n’uwa gatatu. 

c. Ibikorwa by’imyigire n’imyigishirize

Isomo rya 1: Indirimbo “Ishuri ryacu”

Ishuri ryacu

Ishuri ryacu ririmo amashusho
Na mwarimu wacu aradukunda cyane
Atwigisha indirimbo tukanezerwa
Twajya gutaha tukamusezera
Bayi, bayi, bayi tuzabonana ejo.

Umurezi asaba abana kwitegereza ishuri ryabo impande zose. 

 - Umurezi abaza abana ibyo bakunda kurusha ibindi mu byo bareba mu ishuri. 

 - Umurezi akurikirana buri mwana kugira ngo afashe abafite ibibazo byihariye kandi 
akurikiza intambwe zo kwigisha indirimbo

 Abana  bitegereza ishuri ryabo impande zose.

 - Abana bakarondora ibyo babona mu ishuri byose.

 - Abana basubiza ibibazo bakavuga ibyo bakunda kurusha ibindi mu byo bareba mu 
ishuri

Isomo rya 2:  Umuvugo ‘‘Ishuri nkunda’’

Ishuri nkunda
Ishuri ryange
Ishuri nkunda
Ishuri ryiza

Horana abeza.

Isomo rya 3: Inkuru

Karabo na Karisa

Karabo na Karisa bagiye ku ishuri. Umurezi abahobera yishimye. Bakina umukino 
mwiza n’umurezi wabo. Abigisha gusoma amashusho no kuvuga umuvugo. Barishima 
baramuririmbira. 

B. Izindi nama ku myigishirize

1. Inguni y’ibitabo:

  Umurezi ashyiramo ibitabo bitandukanye birimo amashusho agaragaza ishuri, 
abantu n’ibintu  biboneka ku ishuri. 

  Abana basoma ibitabo bakavuga ibyo babona ku mashusho ahuye n’insangan-
yamatsiko “Ishuri ryange”

Inguni y’ururimi

  Umurezi yongeramo ibice bigigize ishusho y’ishuri cyangwa ibikoresho 
byifashishwa mu ishuri: amakaramu y’igiti, ay’amabara n’impapuro.

 - Umurezi asenguruka aho abana bakorera atanga ubufasha anababaza  kubyo bari 
gukora.  

  Abana  bifashisha  ibikoresho biri mu nguni bakina umukino wo guhuza ibice  
by’amashusho bagakora ishusho yuzuye. 

 - Abana bagenda babwira  umurezi ibyo barimo gukora bakanasaba ubufasha aho 
bafite ingorane.

C. Ihuriro n’ibindi byigwa

Mu gihe wigisha iyi nsanganyamatsiko, zirikana ko hari ibyo wigishije mu kigwa 
k’ibidukikije, ubugeni n’umuco, n’ibonezabuzima bishobora kugufasha mu gihe wigisha 
kuri iyi nsanganyamatsiko y’Ishuri ryange.

Ibidukikije biza mu rurimi iyo umwana asobanukirwa amazina y’abagize ishuri, ibikoresho 
n’inyubako byo ku ishuri.

Ubugeni n’umuco bizamo mu gihe umwana aririmba n’igihe ashushanya ibijyanye 
n’ishuri.

Insanganyamatsiko ya 3 Umubiri wange

A. Imyigire n’imyigishirize y’amasomo agize iyi nsanganyamatsiko

a. Intego zihariye: 
Nyuma yo kwiga ibijyanye n’insanganyamatsiko “umubiri wange”,  abana bazaba bashobora:

 - Kuririmba neza indirimbo ivuga ku “Umubiri wange”

 - Gukina imikino ivuga ku mubiri wange

 - Gutega amatwi bitonze inkuru umurezi ababwira.

 - Kuvuga ibice bigize umubiri wabo. 

b. Imfashanyigisho:

 - Ishusho y’umubiri w’umuntu.

 -  Ibitabo by’inkuru

 - Amashusho y’umuntu yerekana ibice by’ umubiri w’umuntu bize

 - Amakaramu y’igiti

 - Amabara

 - Amarangi

 -  Impapuro

 - Ibipupe bifite ishusho y’umuntu

 - Amashusho yashushanyijwe bakoresheje utudomo

 - Igitabo k’ibidukikije cy’umunyeshuri umwaka wa mbere, uwa kabiri n’uwa gatatu.        

c. Ibikorwa by’imyigire n’imyigishirize

Isomo rya1: Indirimbo “

 Umurezi atangira asaba abana kuvuga izina ry’igice cy’umubiri akozeho. Ashobora 
kubereka umutwe, amatwi, amaso n’ibindi.

Indirimbo: Imana yampaye amaso

Imana yampaye amaso
N’amatwi yo kumva ijambo
N’ibirenge byo gutambuka
Kandi yampaye ibiganza
N’umutima wo kuyikunda
Nzayishima iteka ryose ni nziza

Iyo umurezi yigisha abana iyi ndirimbo, asaba abana gukora kuri buri gice uko 
baririmba. Iyo baririmba “N’ibirenge byo gutambuka na Nzayishima iteka ryose ni 
nziza” abana baba bakora imiyego y’ibirenge n’amaboko batavuye aho bari.

Isomo rya 2: Indirimbo “Ibice by’umubiri”

Indirimbo

Umutwe intugu x 2

Amavi ibirenge x 2

Turirimba dutya x 2

Iyi ndirimbo iririmbwa abana bakora kuri buri gice cy’umubiri bavuze. Iyo bageze kuri 
“Turirimba dutya” abana berekana ibiganza byombi bishimye.

Isomo rya 3: Inkuru “Dufashanye”

Dufashanye

Teta na Irakoze barigana mu mwaka wa mbere w’inshuke kandi baricarana. Irakoze afite 
ubumuga bw’ukuguru ku buryo agendera ku mbago.

Umurezi wabo yasabye abana bose kujya bita kuri Irakoze bakamufasha.

Bityo, Teta bicarana amuhereza ibikoresho, akamwitaho buri gihe bibaye ngombwa. 

B. Izindi nama ku myigishirize 

Ibindi bikorwa byafasha guteza imbere ururimi, harimo ibikorwa byo mu nguni y’ibitabo 
n’iy’ururimi. Izi ni zimwe mu ngero z’ibikorwa byo mu nguni.

1. Inguni y’ibitabo

 Mu Nguni y’ibitabo, abana basoma ibitabo birimo amashusho.Ayo mashusho aga-
ragaza ibice by’umubiri binyuranye.

2. Inguni y’ururimi 

 Umurezi yongeramo amashusho ahagije agaragaza umubiri w’umuntu, amakaramu 
y’igiti n’amakaramu y’amabara, 

 Abana  bavuga izina rya buri gice cy’umubiri w’umuntu.

 - Abana basiga amabara mu mashusho bakabwira umurezi izina ry’igice bagezeho 
basiga, akabandikiraho izina ryacyo.

C. Ihuriro n’ibindi byigwa

Mu gihe wigisha iyi nsanganyamatsiko, zirikana ko hari ibyo wigishije mu kigwa 
k’ibidukikije, ubugeni n’umuco, n’ibonezabuzima bishobora kugufasha.

Ibidukikije bigaragara iyo umwana ashobora kuvuga ibice bigize umubiri we.

Ubugeni n’umuco bizamo mu gihe umwana aririmba indirimbo zirimo  ibice bigize 
umubiri w’umuntu n’igihe ashushanya.

Ibonezabuzima rigaragara iyo baririmba bakora imiyego y’ibice by’umubiri w’umuntu.

Insanganyamatsiko ya 4 Umuryango wange muto

A. Imyigire n’imyigishirize y’amasomo agize iyi nsanganyamatsiko

a. Intego zihariye

 Nyuma y’iyi nsanganyamatsiko abana bazaba bashobora:

 - Kuririmba neza indirimbo ivuga ku muryango wange

 - Gukina udukino tuvuga ku muryango wange

 - Kuvuga abagize umuryango muto wabo

b. Imfashanyigisho:

Igitabo k’ibidukikije cy’umunyeshuri umwaka wa mbere, uwa kabiri n’uwa gatatu. Ishusho 
y’umugabo, ishusho y’umugore, amashusho y’abana b’abahungu, amashusho y’abana 
b’abakobwa, ibipupe by’abana, ibice by’ibitenge, ingofero zo mu bipapuro, karuvati zikoze 
mu bipapuro, udukoresho two kugaburira abana, umukeka cyangwa umusambi, ibasi, 
ibitabo by’ inkuru birimo amashusho y’abantu agaragaza abagabo, abagore n’abana.

c. Ibikorwa by’imyigire n’imyigishirize

Isomo rya1 : Indirimbo “Iyo mu rugo twishimye”

 Umurezi atangiza  indirimbo ngufi abana bazi  ibafasha  kwinjira mu isomo 
nyirizina.

Indirimbo
Iyo mu rugo twishimye

Papa ajya imbere

Mama ajya inyuma

Abana iburyo mama

Abandi ibumoso mama

Tukabyina twishimye

Iyi ndirimbo iririmbwa abana bari ku ruziga bakagenda bagana mu byerekezo baririmba 
imbere, inyuma, iburyo, ibumoso.

Isomo rya 2: Umukino

 Umurezi ategura amashusho ane: imwe iriho umugabo, indi iriho umugore, indi 
iriho umwana w’umuhungu n’indi iriho umwana w’umukobwa.

 - Umurezi ashyira abana bose ku ruziga akabasobanurira uko umukino ugiye gukorwa.

 - Umurezi ababaza abifuza kubanza gukina mbere y’abandi, hanyuma agatoranyamo 
abahungu babiri n’abakobwa babiri.

Abana bavuga ibyo babona ku mashusho aberetse.

 - Abana b’abakobwa bafata amashusho ariho umugore n’umwana w’umukobwa, 
abahungu bagafata amashusho ariho umugabo n’umwana w’umuhungu.

 - Abana bakora umurongo, umugabo akajya imbere umugore akajya inyuma n’abana 
bakajya hagati.

 - Abana basigaye ku ruziga berekana kandi bakavuga umugabo uwo ari we, umugore 
uwo ari we n’abana.

B. Izindi nama zigenewe ku myigishirize

Kugira ngo umurezi arusheho guteza imbere ururimi, yakwifashisha ibikorwa byo mu 
nguni y’ibitabo n’iy’ururimi. Izi ni zimwe mu ngero z’ibikorwa byo mu nguni.

1. Inguni y’ibitabo

 Abana basoma ibitabo birimo amashusho. Ayo mashusho agaragaza abagize 
umuryango harimo ababyeyi, abana b’abahungu n’abakobwa n’ibindi bitabo 
by’inkuru.

2. Inguni y’ururimi:

 Abana bihitiramo icyo bakora bifashishije amashusho menshi agaragaza abana 
b’abahungu n’abakobwa, abagabo n’abagore. 

C. Ihuriro n’ibindi byigwa

Ibyigishwa kuri  iyi nsanganyamatsiko, bihuye n’amasomo mu:

Ibidukikije ibyo abana bize ku bagize “umuryango wange muto”.

Ubugeni n’umuco, ibyo abana bize cyangwa baziga mu gushushanya abagize umuryango. 
Amasomo yo mu kuririmba no kubyina.

Iterambere mu mbamutima abana bagaragaza urukundo n’imbamutima zabo ku 
bijyanye n’ababyeyi babo cyangwa abavandimwe babo.



29Umwaka wa mbere: igihembwe cya 2

Insanganyamatsiko ya 5 Iwacu mu rugo

A. Imyigire n’imyigishirize y’amasomo agize iyi nsanganyamatsiko

a. Intego :

 Nyuma y’ibikorwa binyuranye kuri iyi nsanganyamatsiko abana bazaba bashobora:

 - Kuririmba neza indirimbo ivuga ibijyanye n’iwacu mu rugo 

 -  Gutega amatwi bitonze inkuru umurezi abwira abana

 -  Gusubiza ibibazo ku nkuru

 - Gukina imikino ivuga ku bice biboneka iwabo mu rugo

b. Imfashanyigisho: 

 - Igitabo k’ibidukikije cy’umunyeshuri umwaka wa mbere, uwa kabiri n’uwa gatatu.   
Ibitabo birimo amashusho y’ahantu mu rugo hagaragara inzu, irembo, imbuga n’igikari.

Amashusho y’inzu ishushanyije agaragaza amarembo, imbuga n’igikari.

c. Ibikorwa by’imyigire n’imyigishirize

Isomo rya1: Indirimbo “Iwacu mu rugo”

Indirimbo:

Iwacu mu rugo dukunda gusoma

Ibitabo ndetse n’ibinyamakuru

Ni umuco mwiza // basubiramo

Mwe musomera he?

Iyi ndirimbo iririmbwa abana bari ku ruziga bakoma amashyi.

Isomo rya 2: Inkuru “Kaneza, Kariza na Ganza”

 Kaneza, Kariza na Ganza

Kaneza yakinaga na mushiki we muto Kariza ku mbuga y’ iwabo. Ganza aje kubasura 
barakomeza barakina. Kaneza arababwira ati: “Nimuze tuge mu ruganiriro mbereke ibintu 
twashushanyije ejo turi ku ishuri mu makayi yacu. Bahita binjira mu nzu abereka inzu 
bashushanyije. Barishima cyane bose bati: “Mbega inzu isa neza, isize amabara meza!” 
Kariza ati: “Nange nzajya kwiga menye gushushanya.” Nuko barasohoka bajya kubyereka 
nyina wari mu gikari. 

B. Izindi nama ku myigishirize 

Bimwe mu bikorwa byafasha guteza imbere ururimi, harimo ibikorwa byo mu nguni 
y’ibitabo n’iy’ururimi. Izi ni zimwe mu ngero z’ibikorwa byo mu nguni.

1. .Inguni y’ibitabo

 Abana basoma ibitabo birimo amashusho. Ayo mashusho agaragaza ibice bigize 
iwacu mu rugo.Abana basoma n’ibindi bitabo biboneka mu ishuri.

2. Inguni y’ururimi: 

 umurezi ashyiramo amashusho agaragaza ibikoresho binyuranye byo mu rugo, 
ndetse n’amashusho agaragaza mu rugo. Abana bakahitamo icyo bakoresha ayo 
mashusho bagasobanurira umurezi ibyo barikukora

D. Ihuriro n’ibindi byigwa
Mu gihe wigisha iyi nsanganyamatsiko, zirikana ko hari ibyo wigishije mu kigwa 
k’ibidukikije, ubugeni n’umuco, n’ibonezabuzima bishobora kugufasha mu gihe wigisha 
kuri iyi nsanganyamatsiko y’iwacu mu rugo.

Ingero: 

Ibidukikije bigaragara iyo umwana ashobora kugaragaza ibice binyuranye bigize iwabo 
mu rugo biba ari ibidukikije. 

Ubugeni n’umuco bizamo mu gihe umwana aririmba n’igihe ashushanya.

Insanganyamatsiko ya 6 Ibimera tubona iwacu aho dutuye

A. Imyigire n’imyigishirize y’amasomo agize iyi nsanganyamatsiko

a. Intego zihariye:

 Nyuma y’ibikorwa binyuranye kuri iyi nsanganyamatsiko, abana bazaba bashobora:

 -  Kuririmba neza indirimbo ivuga ku bimera.

 -  Kuvuga umuvugo ku kimera bubahiriza injyana.

 - Gukina umukino uvuga ibihingwa babona iwabo

b. Imfashanyigisho: 

Amashusho y’indabo,n’ay’ibimera bitandukanye (indabo, igiti cy’umwembe, igiti cy’avoka…), 
ibitabo birimo ibimera biboneka aho dutuye

c. Ibikorwa by’imyigire n’imyigishirize

Isomo rya1: Indirimbo “Mama yampaye akarabo”

Igikorwa cya1: Gutanga imfashanyigisho

 Umurezi ahereza buri mwana  ururabo cyangwa ishusho y’ururabo rw’iroza.

 - Umurezi abaza abana indabo bakunda ndetse akababwira ko batagomba kuzangiza 
kuko indabo ari kimwe mu bitatse ubwiza bw’ubusitani.

 - Abana barondora indabo bakunda.

Igikorwa cya 2: Indirimbo “Mama yampaye akarabo”

Indirimbo
Mama wange yampaye akarabo keza

Mama wange yampaye akarabo k’iroza

Iroza, iroza ni akarabo keza

Abana twese turagakunda.

Iyi ndirimbo iririmbwa abana bakoma amashyi banabyina mu njyana y’umuco nyarwanda.

Isomo rya 2: Umuvugo “Akarabo”

Umuvugo

Akarabo keza
Gahumura neza 
Gataka neza

Tugatake hose

Isomo rya 3: Umukino “Ibyo iwacu bahinga”

Uko umukino uteye:

 Abana bahagaze ku ruziga, bazagenda bavuga ibyo iwabo bahinga. Ubanza azavuga 
kimwe , ukurikiyeho na we avuge ikindi, bityo bityo. 

Amabwiriza: 

1. Gira uti” Dukore uruziga buri wese afatane na bagenzi be mu biganza iburyo 
n’ibumoso”

2. Turabwirana ibyo iwacu mu rugo duhinga, tuzunguza amaboko tutarekurana.

3. Utangira aravuga igihingwa kimwe, ukurikiyeho aravuga ikindi, ukurikiyeho 
avuge ikindi gutyo gutyo kugeza bigeze aho byatangiriye. Bagerageze kudasubira 
mu byavuzwe, 

Baragira bati:

“Iwacu mu rugo duhinga imyumbati,

Iwacu mu rugo duhinga ibishyimbo’ 

Iwacu mu rugo dufite igiti cy’umwembe, 

Iwacu mu rugo dufite igiti cy’avoka, gutyo gutyo”

C. Izindi nama ku myigishyirize

Mu rwego rwo guteza imbere ururimi, umurezi yakwifashisha ibikorwa byo mu nguni 
y’ibitabo n’iy’ururimi. Izi ni zimwe mu ngero z’ibikorwa byo mu nguni.

1. Inguni y’ibitabo

 Abana basoma ibitabo birimo amashusho. Ayo mashusho ariho ibimera 
binyuranye biboneka aho dutuye. Bimwe muri byo bifite indabo.

2. Inguni y’ururimi 

 Umurezi yongera mu nguni amashusho ndetse n’imfashanyigisho zigaragaza 
ibihigwa  biboneka  iwabo  w’abana,  amakaramu y’igiti, amakaramu y’amabara. 
Abana basiga amabara mu mashusho bakavuga n’izina ry’ishusho basize, umurezi 
akaribandikiraho. 

C. Ihuriro n’ibindi byigwa

Ibyigishwa muri iyi nsanganyamatsiko ku bijyanye n’ururimi rw’Ikinyarwanda bihuye 
n’amasomo mu bidukikije.

Ubugeni n’umuco bizamo mu gihe umwana aririmba n’igihe ashushanya ibimera.

Iterambere mu mbamutima n’imibanire n’abandi riza igihe umwana avuga ibimera 
akunda cyangwa yishimira.

Insanganyamatsiko ya 7 Ibiribwa biboneka iwacu

A. Imyigire n’imyigishirize y’amasomo agize iyi nsanganyamatsiko

a. Intego zihariye: 

Nyuma y’ibikorwa binyuranye  kuri iyi nsanganyamatsiko abana bazaba bashobora:

 -  Gutega amatwi bitonze inkuru Umurezi asomera abana.

 -  Gusubiza ibibazo ku nkuru.

 -  Kuririmba neza indirimbo ivuga ku biribwa biboneka iwacu

 -  Kuvuga umuvugo bubahiriza injyana

 - Gukina umukino ujyanye n’ ibiribwa

b. Imfashanyigisho: 

Amashusho y’ibijumba, ibishyimbo, karoti, imineke,  amashusho y’avoka , inanasi, ipapayi, 
yuzuye n’ andi akase, ibiribwa bitandukanye byakozwe  mu bikoresho biboneka iwacu, nko 
mu bipapuro, ibibabi , udufuniko tw’amacupa n’ ibindi, amasahane , ibikombe, ibiyiko , 
amakanya , amashusho y’ ibiribwa bikoreshwa n’abana bakina. Ibitabo birimo amashusho 
arimo ibimera birimo iwacu aho dutuye:

c. Ibikorwa by’imyigire n’imyigishirize

Isomo rya 1: Indirimbo “Iyo tugiye kwiga”  

Indirimbo

Iyo tugiye kwiga tugenda turiye ikijumba.

Iyo tugiye kwiga tugenda tunyoye igikoma 

Mwarimu yaduha amasomo tukayatsinda.

Imbaraga zacu zikiyongera.

Ubwenge bwacu nabwo bugatera imbere.

Ikitonderwa: Amazina y’biribwa agenda asimburana mu ndirimbo.

Isomo rya 2: Umuvugo “Ibiribwa nkunda”

Umuvugo

Nkunda ibijumba

Nkunda amashaza

Avanze na karoti

Nkunda n’ avoka

Byose ni ibiribwa

Bidufitiye akamaro

Umurezi aha abana amashusho y’ ibiribwa bivugwa mu muvugo

 -  Umurezi afasha abana kuvuga umuvugo berekana buri shusho y’ ikiribwa bavuze.

Isomo rya 3: Umukino “Ingendo z’ibiribwa”
Amabwiriza

Umurezi ashushanya utuziga twinshi akatwita amazina y’ibiribwa. 

 - Muri buri kaziga agashyiramo abana 2 cyangwa 3 akababwira izina ry’ikiribwa cyabo.

 - Utuziga tubiri tuba duhuje izina.

 - Umurezi aha abana amabwiriza ko navuga izina ry’ikiribwa, abana bakumva ni ryo 
zina bafite bahita bava muri rwa ruziga bagashaka urundi bajyamo.

 - Umurezi agatangira ati: “Avoka”, abana bafite avoka bakava mu ruziga rwabo bakajya 
mu rundi. Akongera ati : “ibijumba”, abana bafite iryo zina bakava mu ruziga bakajya 
mu rundi.

 - Umurezi  afasha abana bafite ingorane abibutsa izina ry’uruziga rwabo. Iyo bamaze 
gukina uyu mukino inshuro nk’ebyiri baba bamaze kuwumenyera kwibeshya 
bikagabanyuka.

C. Izindi nama ku myigishirize

Bimwe mu bindi bikorwa bifasha guteza imbere ururimi, harimo ibikorwa byo mu nguni 
y’ibitabo n’iy’ururimi.  Izi ni zimwe mu ngero z’ibikorwa byo muri izo nguni.

1. Inguni y’ibitabo

 Abana bazasoma ibitabo birimo ibiribwa binyuranye biboneka hafi y’aho batuye 
n’ibindi bitabo biboneka ku ishuri.  Buri mwana uri muri iyo nguni ahabwe 
umwanya wo kuvuga ku byo abona mu gitabo, kandi agire n’umwanya wo gutega 
amatwi bagenzi be.

2. Inguni y’ururimi 

Umurezi ashyira mu nguni ibishushanyo byerekana ibiribwa, imfashanyigisho zifatika 
z’ibiribwa (aho bishoboka), ikaramu y’amabara. Umurezi kansi adenda abaza abana ibyo 
barimo gukina.Abana bihitiramo ibyo bakora bifashishije imfashanyigisho ziri mu nguni

C. Ihuriro n’ibindi byigwa

Ibyigishwa biri kuri iyi nsanganyamatsiko bihuye n’ibindi byigwa bikurikira : 

Ibidukikije: Ibiribwa biboneka aho dutuye

Ubugeni n’umuco bizamo mu gihe umwana aririmba  indirimbo zivuga ku biribwa 
biboneka aho batuye.

Ibonezabuzima rigaragara mu gihe abana bavuga imivugo ivuga ku biribwa n’akamaro 
kabyo. 

Iterambere mu mbamutima n’imibanire n’abandi ryo rizamo igihe abana bavuga 
ibiribwa bakunda.

Insanganyamatsiko ya 8 Ibinyobwa biboneka iwacu

A. Imyigire n’imyigishirize y’amasomo agize iyi nsanganyamatsiko

a. Intego zihariye : 

Nyuma y’ibikorwa binyuranye kuri iyi nsanganyamatsiko abana baraba bashobora:

 - Kuririmba neza akaririmbo kavuga ku binyobwa biboneka iwacu 

 - Gukina umukino

b. Imfashanyigisho: 

 - Ibitabo birimo ibinyobwa biboneka iwacu. Urugero: Agatoki ka Jani

 - Amashusho y’ibinyobwa (amata, umutobe, igikoma, amazi…)Ibitabo byifashishijwe:

c. Ibikorwa by’imyigire n’imyigishirize

Isomo rya 1: Indirimbo “Amazi yo mu icupa”  
Indirimbo
Amazi yo mu icupa ko ari make 

Amazi yo mu icupa ko ari make

Ko atazamara inyota bikambabaza

Umurezi ashyira abana ku ruziga bakaririmba iyi ndirimbo bakoma  mu mashyi, 
ndetse bamara kuyimenya bakongeraho no kuyibyina mu njyana ya kinyarwanda.

Isomo rya 2: Umukino “Gusuka amazi”

Amabwiriza 

 Umurezi ashyira amazi mu mabase, akazana udukombe two kudahisha n’uducupa 
twashizemo amazi two gusukamo.

 - Umurezi ashishikariza buri mwana kuzuza amazi mu icupa rye vubavuba.

 Abana batatubatatu gutanguranwa kuzuza amazi mu icupa bahawe

 - Umwana utanze abandi kuzuza icupa rye aravuga cyane ngo: “Igitego”, abandi 
bakamuha amashyi. 

 - Umwana wasoje asimbuzwa undi, bityo bityo kugeza abana bose barangije.

B. .Izindi nama  ku myigishirize

Umurezi kandi muri iyi nsanganyamatsiko ashobora kwifashisha ibikorwa byo mu nguni 
kugira ngo arusheho guteza imbere ibikorwa by’ururimi.

1. Inguni y’ibitabo

 Abana basoma ibitabo by’inkuru bibonekamo ibinyobwa binyuranye bagendeye ku 
mashusho, n’ibindi bitabo biboneka ku ishuri.

2.  Inguni y’ururimi 

 umurezi ashyira mu nguni amashusho ariho ibinyobwa binyuranye biboneka 
iwabo, agashiramo amakaramu y’igiti n’amakaramu y’amabara. Abana bihitiramo  
ibikorwa  bakoresheje izo mfashanyigisho. Umurezi abaza abana ibyo barimo 
gukina akabaha ubufasha yerekeza ku nsanganyamatsiko y’ibinyobwa biboneka 
iwabo.Abana bakavuga ibyo bakunda kurusha ibindi..

C. Ihuriro n’ibindi byigwa

Ibidukikije Amasomo ari mu kigwa k’Ikinyarwanda ku nsanganyamatsiko y’ibinyobwa 
biboneka iwacu bihuye n’ibyo mu bidukikije 

Ubugeni n’umuco bizamo mu gihe umwana aririmba ibijyanye n’ibinyobwa

Ibonezabuzima riza igihe abana bavuga ku kunywa amazi meza no kwirinda kunywa 
ibinyobwa bidafite isuku.

Insanganyamatsiko ya 9 Amatungo y’iwacu

A. Imyigire n’imyigishirize y’amasomo agize iyi nsanganyamatsiko

a. Intego zihariye 

Nyuma y’ibikorwa binyuranye kuri iyi nsanganyamatsiko abana baraba bashobora:

 - Gutega amatwi bitonze agakuru umurezi abwira abana ku matungo

 - Gusubiza ibibazo ku nkuru babariwe cyangwa basomewe.

 -  Kuvuga umuvugo bubahiriza injyana

 - Gukina umukino ujyanye n’amatungo yo mu rugo

b. Imfashanyigisho:

 - Ishusho y’urukwavu 

 - Amashusho y’amatungo atandukanye.

 - Igitabo k’inkuru ‘‘Inkoko yange’’

 - Ibitabo by’inkuru zisomerwa abana,

 - Ibumba.

c. Ibikorwa by’imyigire n’imyigishirize

Isomo rya 1: Inkuru “Inkoko yange”

Igikorwa cya 1: Indirimbo “Igikwavu”

Indirimbo

Igikwavu igikwavu kinini

Iyo kigenda  gihaka

Kigenda gicebaceba

 Umurezi n’abana baririmba indirimbo bazenguruka ku ruziga bunamye, amaboko 
bayashyize   mu mpande kugira ngo berekane ko igikwavu ari kinini.

Igikorwa cya 2: Inkuru “Inkoko yange”

 Umurezi asomera abana inkuru akurikije intambwe zo gusoma inkuru ziri mu 
ntangiriro rusange y’iyi nyoborabarezi.Umuteguro wayo uri kumugereka w’iyi 
nyoborabarezi.

Isomo rya 2: Umuvugo “Inka yacu nziza”
Inka yacu nziza

Iduha amata tukayanywa

Iduha inyama tukazirya

Iduha ifumbire nziza

Inka yacu ni nziza.

Isomo rya 3: Umukino “Iraguruka”

Amabwiriza 

Umurezi  ashyira abana ku ruziga, akabaha amabwiriza abasobanurira ko inyoni, 
inkoko n’ibishuhe biguruka ariko andi matungo dutunze mu rugo ataguruka.

 -  Umurezi abwira abana ko bunama bakajya bakubita ibiganza ku bibero byabo 
bavugira hamwe bati: “Ziraguruka”. Uko abana basubiramo ijambo “ziraguruka” 

 Umurezi agenda avuga amazina y’amatungo yo mu rugo.

 -  Abana bazamura amaboko mu gihe avuze gusa ikintu kiguruka.

 - Abana bazamuye amaboko umurezi atavuze ibiguruka abasaba kuza imbere mu 
ruziga bakafasha umurezi kureba bagenzi babo bibeshya.

B. Izindi nama ku myigishyirize

Ibikorwa byo mu nguni y’ibitabo n’iy’ururimi na byo byafasha umurezi kuzamura urwego 
rw’ururimi rw’abana. Izi ni zimwe mu ngero z’ibikorwa byo mu nguni.

1. Inguni y’ ibitabo 

 Abana basoma ibitabo by’inkuru bibonekamo amatungo yo mu rugo binyuranye 
bagendeye ku mashusho.  

2. Inguni y’ururimi

 Abana bagenda bareba ku mashusho y’amatungo umurezi yateguye bakavuga 
izina ryayo n’akamaro karyo. abana babwira umurezi ibyo barimo gukora maze 
akabafasha aho batasubije neza.



37Umwaka wa mbere: igihembwe cya 2

C. Ihuriro n’ibindi byigwa

Mu gihe wigisha iyi nsanganyamatsiko, zirikana ko hari ibyo wigishije mu kigwa 
k’ibidukikije, ubugeni n’umuco, n’ibonezabuzima bishobora kugufasha mu gihe wigisha 
kuri iyi nsanganyamatsiko y’amatungo.

Ibidukikije bizagaragara igihe abana biga amatungo yo mu rugo.

Ubugeni n’umuco na byo bibonekamo igihe abana baririmba cyangwa basubiramo 
umuvugo bubahiriza injyana.

Ibonezabuzima rigaragara igihe abana batozwa kugirira isuku amatungo yo mu rugo, 
kuko aramutse afite umwand na bo barwara indwara ziterwa n’uwo mwanda.

Insanganyamatsiko ya 10 Amazi

A. Imyigire n’imyigishirize y’amasomo agize iyi nsanganyamatsiko

a. Intego zihariye

Nyuma y’ibikorwa binyuranye kuri iyi nsanganyamatsiko abana baraba bashobora:

 - Gutega amatwi bitonze agakuru umurezi ababwira

 - Gusubiza ibibazo ku gakuru

 - Kuvuga umuvugo bubahiriza injyana

 -  Kurondora akamaro k’amazi

b. Imfashanyigisho: 

 - Ibitabo by’inkuru zisomerwa abana, 

 - Amashusho y’ amatungo atandukanye. 

 - Ibikombe

 - ibasi

 - amazi meza

c. Ibikorwa by’imyigire n’imyigishirize

Isomo rya1: Inkuru “Gatesi ku mugezi”

Igikorwa cya 1: Umukino 

Umurezi  atangiza  umukino witwa “Ku nkombe, mu mazi.”

Amabwiriza

 Umurezi ashushanya uruziga cyangwa imirongo uruhande rumwe rukitwa ‘‘mu 
mazi’’ urundi ‘‘ku nkombe’’

Umurezi aravuga ati: ku nkombe. 

Abana basimbuke bajye aho bise ku nkombe.

Umurezi aravuga ati: mu mazi.

Abana basimbuke bajye aho bise mu mazi.

Umurezi areba abibeshye akabakosora.

Igikorwa cya 2: Inkuru “Gatesi ku mugezi”

Inkuru

Uwera na Gwiza bagiye kuvoma ku mugezi. Bagezeyo bahasanga Hirwa. Arababwira ati: 
“Nimuze dukine umupira.” Baratangira barakina. Nyuma haza umwana witwa Gatesi 
arababwira ati: “Nshuti zange mureke tuvome dutahe. Ababyeyi bacu bakeneye aya mazi 
ngo bateke, boze ibikoresho banafure imyenda yacu. Bose baramushimira, bahita bavoma 
barataha. 

Isomo rya 2: Indirimbo “Amazi” 

Inyikirizo: Amazi amazi amazi amazi

Amazi ku isoko

Amazi mu kiyaga

Amazi ku mugezi

Amazi ku ishuri

Amazi meza

Duteke amazi

Tunywe amazi

Dufure imyenda

Twuhire imboga

Twoze ibyombo

Amazi ni meza

Atumara inyota 

Iyo abana bamaze kumenya indirimbo, umurezi abasaba kuyiririmba bazenguruka ku 
ruziga bakora imiyego y’amaboko kandi bagenda ku njyana imwe.

B. Izindi nama ku myigishirize y’iyi nsanganyamatsiko

Mu kwigisha iyi nsanyamatsiko, umurezi ashobora kwifashisha inguni y’ibitabo n’iy’ururimi

1. Inguni y’ ibitabo 

 Abana basoma ibitabo bikubiyemo amashusho yerekana amazi : ibiyaga, imigezi 
itemba n’amavomo. Amashusho kandi agomba kuba ariho bimwe mu bikoresho 
byo mu rugo kugira ngo abana baze kuyahuza n’akamaro k’amazi.

2. Inguni y’ ururimi:

 Abana bihitiramo ibyo bakora bifashishije amashusho anyuranye agaragaza amazi 
cyangwa ibikoresho bitandukanye byifashishwa mu kubika amazi. Abana babwira 
umurezi ibijyanye n’ibyo barimo gukora.

C. Ihuriro n’ibindi byigwa

Ibidukikije bigaragara iyo abana bavuga ku kamaro k’amazi.

Ubugeni n’umuco bizamo mu gihe umwana aririmba ibijyanye n’amazi.

Iterambere mu mbamutima no mu mibereho n’abandi igihe abana bavuga ukuntu 
Gatesi yagiriye abana bagenzi be inama yo kuvoma bagataha aho gukomeza kwikinira.

Insanganyamatsiko ya 11 Ibitanga urumuri kamere

A. Imyigire n’imyigishirize y’amasomo agize iyi nsanganyamatsiko

a. Intego zihariye: 

Nyuma y’ibikorwa binyuranye kuri iyi nsanganyamatsiko, abana baraba bashobora:

 - Gutega amatwi bitonze inkuru umurezi abwira abana i jyanye n’ibitangarumuri 
kamere

 - Gusubiza ibibazo ku nkuru

 - Kuvuga umuvugo bubahiriza injyana

 - Gukina umukino ujyanye n’ibitanga urumuri 

 - gusobanura akamaro kurumuri  kamere

b. Imfashanyigisho: 

 - Ingofero zikoze mu mpapuro zishushanyijeho izuba

 - Ingofero zikoze mu mpapuro zishushanyijeho ukwezi

 - Ingofero zikoze mu mpapuro zishushanyijeho inyenyeri

c. Ibikorwa by’imyigire n’imyigishirize

Isomo rya1: Inkuru “Ukwezi, izuba n’ inyenyeri”

Igikorwa cya 1: Umukino “Kazubazuba”

Umukino

Kazubazuba iyizire

Kabehobeho igendere

Amabwiriza

 Umurezi ashyira abana mu matsinda abiri ahagarara ku murongo utambitse 
arebana. 

 - Itsinda rimwe riritwa kazubazuba irindi rikitwa kabehobeho. Itsinda rya kabehobeho 
ritangira guhamagara itsinda rya kazubazuba rikoresheje intoki kandi rivuga riti 
“Kazubazuba iyizire, Kazubazuba iyizire.”

 - Itsinda rya kazubazuba rigasubiza na ryo rikoresheje intoki rivuga riti: “Kabehobeho 
igendere, kabehobeho igendere.”

Igikorwa cya 2: Inkuru “Ukwezi, izuba n’ inyenyeri”

Inkuru 

Ukwezi n’izuba byari inshuti. Umunsi umwe birahura biraganira. Ukwezi kubwira izuba 
kuti: “Ni nge ufitiye abantu akamaro kuko mbamurikira nijoro.” Izuba rirahakana riti: 
“Oya ni nge ufitiye abantu akamaro kuko mbamara imbeho mu gitondo na nimugoroba.” 

Ako kanya inyenyeri irahahinguka ibwira ukwezi n’izuba iti : “Mwese ndabemera mufitiye 
abantu akamaro.” Nuko ukwezi n’izuba bishimira inyenyeri.

Isomo rya 2: Indirimbo “Akazuba keza”

Indirimbo

Dore akazuba keza k’ iburasirazuba 
Karaye karigenda none dore ngako karahingutse
Umenya kataryama, 
Nta roro nkabonana
Nta butuna gafite cyangwa se kiyuhagiye hose.
Uwanyereka iriba 
Kiyuhagiriramo
Nagenda nkarivoma maze nkaryiyuhagira hose.

Ni byiza ko iyi ndirimbo yigishirizwa hanze, umurezi amaze kwereka abana izuba

B. Izindi nama ku myigishirize

Bimwe mu  bindi bikorwa byafasha guteza imbere ururimi, harimo ibikorwa byo mu nguni 
y’ibitabo n’iy’ururimi.

1. Inguni y’ibitabo

 Umurezi ategura muri iyi nguni ibitabo birimo amashusho y’izuba, y’ukwezi 
n’inyenyeri. Ashyiramo kandi n’ibindi bitabo biri ku ishuri akurikije umubare 
w’abana bari mu itsinda. 

 - Umurezi anyura mu itsinda akabaza abana ibibazo, aho bakeneye ibisobanuro 
akabibaha.

 Abana basoma amashusho ari mu bitabo bakagenda bavuga ibyo babona kuri ayo 
mashusho. 

2. Inguni y’ ururimi

 Umurezi ashyira muri iyi nguni amashusho menshi y’izuba, ukwezi n’inyenyeri, 
akongeramo n’amashusho agaragaza ikirere cyo ku manywa n’icya nijoro.

 - Umurezi ashyiramo amakaramu y’amabara.

 - Umurezi agenda ababaza ibibazo ku byo barimo gukina.

 Abana bafata amashusho y’izuba, ukwezi n’inyenyeri bakayahuza na mashusho 
y’ikirere (amanywa na nijoro)

 - Abana basiga amabara mu mashusho.
 - Abana bashushanya bigana ayo mashusho.

C. Ihuriro n’ibindi byigwa

Ibidukikije Amasomo akubiye muri iyi nsanganyamatsiko  afite ihuriro n’ibyo abana bize 
mu kigwa k’ibidukikije.

Ubugeni n’umuco bigaragara mu gihe abana baririmba bakoresheje amagambo y’ibitanga 
rumuri kamere.

Ibonezabuzima rigaragara igihe abana basobanukirwa akamaro k’izuba mu buzima 
bw’abantu n’ibintu bakamenya n’imyambarire ndetse n’imyitwarire ikwiye igihe hari izuba 
ryinshi.

Insanganyamatsiko ya 12 Aho dusengera

A. Imyigire n’imyigishirize y’amasomo agize iyi nsanganyamatsiko

a. Intego rusange: 

Nyuma y’ibikorwa binyuranye kuri iyi nsanganyamatsiko, abana baraba bashobora:

 - Kuririmba indirimbo ijyanye n’insanganyamatsiko

 - Gutega amatwi bitonze inkuru umurezi abarira cyangwa asomera abana

 - Gusubiza ibibazo ku nkuru

 - Gutahura amashusho agaragaza aho basengera ari mu bitabo

b. Imfashanyigisho: 

 - Ibitabo birimo amashusho y’aho basengera

 - Ibitabo birimo amashusho arimo ibindi bijyanye n’imyemerere

 - Amashusho ariho aho basengera

c. Ibikorwa by’imyigire n’imyigishirize

Isomo rya 1: Indirimbo “Imana yampaye amaso”

Indirimbo

Imana yampaye amaso

N’amatwi yo kumva ijambo

N’ibirenge byo gutambuka

Kandi yampaye ibiganza

N’umutima wo kuyikunda

Nzayishima iteka ryose ni nziza.

Iyo umurezi yigisha abana iyi ndirimbo, asaba abana gukora kuri buri gice uko baririmba. 
Iyo baririmba “N’ibirenge byo gutambuka na Nzayishima iteka ryose ni nziza” abana 
baba bakora imiyego y’ibirenge n’amaboko batavuye aho bari.

Ikitonderwa:

Isomo rya 2: Inkuru “Aho dusengera”

Inkuru

Umurezi Anita yabajije abana bitwa Sandirine, Sayidi na Dawidi ibyo bakoze mu minsi 
y’ikiruhuko. Sayidi ati: “Mvuye ku ishuri, najyanye na papa gusenga ku musigiti.” Sandirine 
ati: “Ngewe najyanye n’ababyeyi bange gusenga ku rusengero.” Dawidi na we ati: “Nange 
najyanye n’ababyeyi bange mu misa ku kiriziya.” Nuko umurezi arabashimira, arababwira 
ati: “Imana iradukunda twese, ni byiza kuyisenga.”

B. Izindi nama ku myigishirize

Bimwe mu bikorwa byafasha guteza imbere ururimi, harimo ibikorwa byo mu nguni 
y’ibitabo n’iy’ururimi. Izi ni zimwe mu ngero z’ibikorwa byo mu nguni.

1. Inguni y’ibitabo

 Umurezi ategura ibitabo birimo aho basengera cyangwa ibindi bitabo biri ku ishuri 
birimo amashusho avuga iby’iyobokamana. 

 - Umurezi agenda abaza abana ibibazo ku byo babonye mu bitabo.

 - Umurezi yongeramo n’ibindi bitabo biri ku ishuri cyangwa agategura n’amashusho 
cyangwa amafoto ajyanye n’isomo.

 Abana basoma ibitabo birimo aho basengera cyangwa bivuga iby’iyobokamana. 

 - Abana babwirana ibyo babonye ku mashusho. 

 - Abana basoma n’ibindi bitabo biri ku ishuri cyangwa n’amashusho ajyanye n’isomo.

2. .Inguni y’ururimi

Umurezi ashyiramo amashusho agaragaza ahantu hanyuranye abantu basengera.

 - Ashobora kandi no gushyiramo amashusho y’abantu banyuranye bafasha abandi 
gusenga.

 - Umurezi atega amatwi ibyo abana bavuga kuko kenshi buri wese aba afite icyo ashaka 
kubwira abandi, akabatoza gutega amatwi bagenzi babo bakajya bahana ijambo aho 
kuryiharira.

 Abana bagerageza kuvumbura ibikorerwa ku ishusho bareba

 - Abana bavuga abantu babona ku mashusho bareba. 

 - Abana bavuga ibyo babonye cyangwa ibyo bakoze aho iwabo basengera.

 - Abana bagenda bahana umwanya wo kuvuga abandi bakabatega amatwi.

C. Ihuriro n’ibindi byigwa

Iterambere mu mbamutima:

 Mu gihe umurezi abwira abana imyitwarire ikwiye mu gihe dusenga, igihe abatoza kumvira 
ababyeyi n’ abarezi, no gushimira Imana kuko ibyo dufite byose ari Imana yabiduhaye. 

Insanganyamatsiko ya 13 Iminsi mikuru mu muryango

A. Imyigire n’imyigishirize y’amasomo agize iyi nsanganyamatsiko

a. Intego zihariye: 

Nyuma y’ibikorwa binyuranye kuri iyi nsanganyamatsiko, abana baraba bashobora:

 - Gutega amatwi bitonze inkuru umurezi ababwira 

 - Gusubiza ibibazo ku nkuru

 - Kuririmba neza indirimbo ivuga ku minsi mikuru

 - Gukina imikino ivuga ku munsi mukuru

 - Gutandukanya iminsi mikuru y’iwabo mu muryango

b. Imfashanyigisho: 

 - Amashusho y’abana bagize isabukuru y’amavuko

 - Imyenda y’abageni ikoze mu bipapuro cyangwa mu mifuko.

 - Umukeka

 - Udukarito twashizemo ibintu two gukoramo impano

 - Uducupa twa parasitiki twashizemo amazi

c. Ibikorwa by’imyigire n’imyigishirize

Isomo rya1: Inkuru “Rugwiro na Kaneza mu munsi mukuru”

Igikorwa cya1: Indirimbo “Ugire umunsi mwiza”

Indirimbo

Ugire umunsi mwiza 

Wibuka itariki wavutseho

Ugire umunsi mwiza

Isabukuru nziza.

Ufite imyaka ingahe 

Ufite imyaka ingahe…(izina ry’umwana)

Ufite imyaka ingahe.

Igikorwa cya 2: Inkuru “Rugwiro na Kaneza mu munsi mukuru”

 Umurezi asomera abana inkuru akurikije intambwe zo gusoma inkuru ziri mu 
ntangiriro rusange y’iyi nyoborabarezi.Umuteguro wayo uri kumugereka w’iyi 
nyoborabarezi.

Isomo rya 2: Umukino “Kwita umwana izina”

 Umurezi ategura umukeka agasaba abana kuwicaraho bakoze uruziga 

 - Umurezi ashyira ku mukeka ibipupe by’abana, 

 - Umurezi asobanurira abana ko umwana ukivuka nyuma y’igihe gito bamwita izina 
kandi ko bagiye gukina umukino ugaragaza  neza uko bigenda 

 - Umurezi atangira atanga urugero, agaterura igipupe, akita umwana izina agira ati: 
“umwana mwise…Keza.

 Abana bicara bazengurutse bya bipupe.

 -  Buri mwana atekereza izina ari bwite  umwana.

 - Umwana wa mbere aterura igipupe akita izina avuga ati: “Umwana mwise …Kamikazi” 

 - Umwana urangije kwita izina agahereza umwana ukurikiraho nawe agaterura cya 
gipupe akita izina. Bigakomeza bityo bityo bahererekanya cya gipupe , uwo kigezeho 
akagiterura akavuga izina yise umwana. . 

B. Izindi nama ku myigishirize y’iyi nsanganyamatsiko

Muri iyi nsanganyamatsiko kandi umurezi yakwifashisha inguni y’ibitabo n’iy’ururimi 
kugira ngo azamure urwego rw’ururimi.

1. Inguni y’ibitabo

 Abana basoma ibitabo by’inkuru bibonekamo amashusho agaragaza iminsi mikuru 
mu muryango.

2. Inguni y’ururimi

 Umurezi ashyira mu nguni amashusho menshi agaragaza iminsi mikuru inyuranye 
akongeramo n’amakaramu y’ amabara. 

 - Umurezi agomba kubaza abana ibyo bakina, agafasha abafite ibibazo byihariye

 Abana baganira ku mashusho y’iminsi mikuru. 

 - Abana basiga amabara mu mashusho.

 - Abana batahura igikorwa kigaragara kuri buri shusho y’umunsi mukuru. 

C. Ihuriro n’ibindi byigwa 

Ibidukikije: Amasomo ari muri iyi nsanganyamatsiko ahuye n’ibiri mu kigwa k’ibidukikije. 

Iterambere mu mbamutima no mu mibanire n’abandi rigaragara mu gihe abana 
bavuga ibyo bakunda muri iyo minsi mikuru. 

2.1. Intangiriro 
Muri uyu mutwe  umwana azumva kandi yigane amajwi akomoka ku bintu bitandukanye 
ahura na byo mu bidukikije. 

Amasomo akubiye muri uyu mutwe azafasha umwana kwitoza gutahura amajwi y’ibintu 
binyuranye, kuyatandukanya no  kuyigana. Umwana azumva kandi yigane amajwi 
y’amatungo n’inyamaswa, imvugo z’inyoni, ndetse n’amajwi y’ibikoresho bitandukanye.

Mu kwigisha amasomo akubiye muri uyu mutwe, umurezi agomba kumenya ko isomo rimara 
igihe kirekire kandi rikigwa mu nsanganyamatsiko zitandukanye. Mu kwigisha amajwi 
rero, umurezi agenda yigisha amajwi makemake uko abana bayamenyera akongeraho andi 
kugeza umwaka urangiye.

Umurezi agomba kwibuka ko isuzuma ry’amasomo rikorwa buhorobuhoro akurikirana 
ibikorwa by’umwana bya buri munsi.  Isuzuma rigaraza ibisobanuro bishingiye ku iterambere 
ry’umwana mu bikorwa bye mu byigwa bitandukanye. Ibi bisaba umurezi gukoresha uburyo 
bukwiye, bumworoheye bwo kubika neza kandi ku gihe amakuru ajyanye n’ubushobozi bwa 
buri mwana bushingiye ku ntego za buri kigwa. 

Mu isuzuma umurezi yita ku bushobozi bwa buri mwana, agafasha abafite ibibazo byihariye, 
agakorana na bo mu matsinda mato mu gihe k’ibikorwa byo mu nguni, akabaha umwanya 
bakagira uruhare mu bikorerwa ku ishuri. 

Umurezi asuzuma ubushobozi bw’abana bwo gutahura amajwi no kuyigana.

Ibikorwa umurezi yakwibandaho asuzuma imizamukire y’umwana mu gutahura amajwi:

 -  Umurezi yumvisha abana amajwi y’ibintu batareba, bakamubwira amazina yabyo.

 - Umurezi akoresha imfashanyigisho ntegwamatwi zifite amajwi anyuranye, abana 
bakavuga ibintu biyatanga.

Ibikorwa umurezi yakwibandaho asuzuma imizamukire y’umwana mu kwigana amajwi:

 - Umurezi yifashisha imfashanyigisho ntegwamatwi, umwana akumva ijwi runaka 
hanyuma akarisubiramo.

 - Umurezi abwira abana izina ry’ikintu runaka, akabasaba kwigana ijwi ryacyo. 

2.2. Ubushobozi bw’ingenzi bugamijwe
Umwana azaba ashobora gutandukanya no kwigana amajwi akomoka ku bintu binyuranye 
ahura na byo mu bidukikije n’amajwi y’inyamanswa amenyereye. 

2.3. Urutonde rw’amasomo agize umutwe wa 2
 - Amajwi y’amatungo, inyamaswa n’inyoni

 - Amajwi y’ibikoresho binyuranye

 - Amajwi y’abantu: ikivugirizo, inoni n’ubuhuha.

GUTANDUKANYA AMAJWI
2

Umwaka wa mbere: igihembwe cya 2

A. Imyigire n’imyigishirize

a.  Intego zihariye:

Abana baraba bashobora gutahura no kwigana amajwi y’inyamaswa, amatungo n’ay’abantu.

b. Imfashanyigisho: 

Amashusho y’inyamaswa n’amatungo, amajwi y’inyamaswa n’amatungo ari ku 
mfashanyigisho zitegwa amatwi cyangwa iz’iyumvabona.

c. Ibikorwa by’imyigire n’imyigishirize

Isomo rya1:  Amajwi y’amatungo, inyamaswa n’inyoni

Igikorwa cya1 : Umukino  “Muri he?”

 Umurezi arashyira abana mu matsinda akurikije umubare w’amajwi y’inyamaswa 
yateganyije.

 - Umurezi asanga buri tsinda akaribwira izina ry’itungo bahagarariye.

 - Umurezi yigisha abana umukino ujyanye n’amajwi y’amatungo atandukanye. 

 Abana baburi tsinda bitoza ijwi ry’itungo bahagarariye  bakumvikana ku njyana 
bari bukoreshe.

 -  Abana bibukiranye ijwi ry’itungo bahagarariye.

 Umurezi agenda ahamagara buri tsinda mu izina  ry’itungo rihagarariye ati: “Muri 
he?”. 

 - Abana bitaba mu ijwi ry’itungo bahagarariye.

 - Umurezi ati: ‘‘Ihene muri he?’’.

 - Abana bati: Meee meee meee.

 - Abana babisubiramo inshuro nyinshi  hanyuma umurezi akagenda ahindurira 
amatsinda  itungo bahagarariye. 

 - Iyo abana bamaze kubifata neza umurezi areka abana ubwabo  bakayobora umukino.

Igikorwa cya 2: Inkuru “Inkoko yange”

Umurezi ashobora kwifashisha iyi nkuru akigisha abana amajwi y’amatungo.

Umurezi yigisha iyi nkuru akurikije intambwe zo gusoma inkuru ziri mu ntangiriro rusange.
Umuteguro wayo uri ku mugereka w’iyi nyoborabarezi

Isomo rya 2: Amajwi y‘ibikoresho binyuranye ( ingoma, ifirimbi, 
imfunguzo, imodoka, ipikipiki, terefoni, umwirongi,...)

Igikorwa cya 1: Kwigana  ijwi ry’igikoresho bakireba 

 Umurezi ashyira abana mu matsinda mato, muri buri tsinda agashyiramo ibikoresho 
binyuranye bitanga amajwi ( ingoma , ifirimbi, umwirongi, inzogera, amayugi ...).

 - Umurezi agenda aguranura ibikoresho byo mu matsinda ku buryo abana bose 
babigiraho uruhare.

 Buri mwana muri buri tsinda agerageza kwigana ijwi ry’igikoresho bafite.

 - Buri tsinda rivuga igikoresho rifite rikigana ijwi ryacyo , andi matsinda akemeza niba 
ari byo.

Igikorwa cya 2: Gutahura igikoresho bagendeye ku ijwi ryacyo barimo kumva  

 Umurezi asaba abana guceceka bagatega amatwi kandi bagafunga amaso  hanyuma 
bagatahura ijwi ry’ikintu bumvise ( ingoma , imodoka, terefoni, imfunguzo, ipikipiki, 
indege, Radiyo,,,,)

 - Umurezi ajyana abana hanze bagatega amatwi ijwi ry’ imodoka cyangwa ipikipiki 
hanyuma  bakigana uko bivuga.

 Abana bafunga amaso, umwana umwe akavuza ingoma, abandi basinzirije cyangwa 
bipfutse mu maso bagatahura icyo ari cyo. Bashobora no gukoresha imfunguzo, 
ifirimbi, terefoni cyangwa radiyo, hanyuma abana bagatahura.

Isomo rya 3: Amajwi y’abantu ( amashyi, inoni, ubuhuha, ikivugirizo,...)

Igikorwa cya1 : Indirimbo “Niba wishimye”

Niba wishimye, niba wishimye koma amashyi 

Niba wishimye, niba wishimye vuza inoni

Niba wishimye, niba wishimye vuza ubuhuha

Niba wishimye , niba wishimye vugiriza

Niba wishimye , niba wishimye kubita ikirenge

Niba wishimye , niba wishimye vuga : ahoooo

Niba wishimye , niba wishimye koko bikore byose

 Umurezi aririmbana n’abana iyi ndirimbo ari nako bakora ibivugwamo.

Igikorwa cya 2: Umukino

 Umurezi ashyira abana kuruziga.

 - Umurezi abwira umwana umwe akajya hanze

 - Umurezi asaba abana guhitamo umuyobozi .

 - Umurezi abwira umwana  uyoboye gutanga ikimenyetso abandi bose bakagikurikiza.

 Abana batahura amajwi bumvise batareba  umuntu urimo kuyatanga.

 - Abana bajya ku ruziga, bagasaba umwana umwe akajya hanze.

 - Abana basigaye mu ishuri bitoranyamo umwe akabayobora abandi bakajya bakora 
icyo aberetse.

 - Iyo bamaze gutora umuyobozi , wa mwana wari hanze arinjira agasanga abandi  akajya 
azenguruka imbere mu ruziga akagerageza gutahura umwana uyoboye abandi.

 - Umwana uyoboye  abandi na we akora ku buryo  wa mwana uri mu ruziga atamubona.

 - Umwana uyoboye atanga ikimenyetso abandi bose bakagikurikiza, hanyuma umwana 
uri mu ruziga imbere agashakisha utanze icyo kimenyetso.

 - Urugero: umwana uyoboye akoma amashyi, bose bagahita batangira gukoma amashyi 
kugeza igihe ahinduriye ikimenyetso.

 - Iyo avumbuwe, bahitamo undi ubayobora bityo bityo , abana bose bagakina umukino.

B. Izindi nama ku myigishirize

Mu kwigisha amwe mu masomo ari kuri uyu mutwe  umurezi ashobora kwifashisha, imivugo 
indirimbo, inkuru n’imikino yihimbiye. Ashobora gukoresha kandi ibikorwa byo mu nguni:

1. Inguni y’ ururimi: 

 Umurezi ashyiramo amashusho y’ibintu bitandukanye bitanga amajwi, hashyirwamo 
amakaramu y’igiti, amakaramu y’amabara, amashusho y’utudomo n’ibindi.

 Abana bihitiramo icyo bakora , haba gusigamo amabara cyangwa kwigana uko 
bivuga , hanyuma umurezi akagenda abaza buri mwana igikorwa arimo gukora 
akaba yanamubaza ijwi ry’igikoresho yahisemo.

2. Inguni y’ ibitabo: 

 Abana basoma ibitabo birimo amashusho y’ibintu bitanga amajwi byateguwe 
n’umurezi.

C. Ihuriro n’ ibindi byigwa

Ubumenyi bw’ibidukikije

Mu bitabo by’inkuru abana basoma hagaragaramo amashusho y’ibintu bitanga amajwi 
atandukanye biboneka mu bidukikije.

Iterambere mu mbamutima n’imibanire n’abandi

Abana bishimira amashusho ari mu bitabo bahawe kandi buri wese akerekana ayo yakunze 
kurusha ayandi, akanigana ijwi ry’ishusho abona

Ibonezabuzima

Abana bateza imbere imiyego y’ingingo nto igihe bariririmba bakoma amashyi, bakubita 
ikirenge hasi, basimbuka, bavuza inoni,...  

3.1. Intangiriro 
Iyi nyigisho “Ibiri mu gitabo n’inyandiko“izafasha abana kumenyera gufata igitabo uko 
bikwiye batagicuritse, izabafasha kandi guhindura impapuro uko bikwiye ndetse no 
gutandukanya amashusho n’inyandiko. Iyi nyigisho yubakamo umwana umuco wo gukunda 
ibitabo no kubisoma batabyandikamo, gusangira n’abandi inkuru zitandukanye bakuye mu 
bitabo no kubifata neza. Muri iyi  nyigisho dusangamo  umutwe  ugizwe n’amasomo  abiri. 

3.2. Ubushobozi bw’ingenzi bugamijwe
 - Gufata igitabo uko bikwiye.

 - Gusoma amashusho.

3.3. Urutonde rw’amasomo agize umutwe wa 3
Uyu mutwe ugizwe n’amasomo abiri:

Isomo rya 1: Gufata igitabo uko bikwiye.

Isomo rya 2: Gutandukanya amashusho n’inyandiko.

Isomo rya1: Gufata igitabo uko bikwiye

a. Intego zihariye:

Nyuma y’iri somo, abana bazaba bashobora:

 - Gufata igitabo uko bikwiye batagicuritse.

 - Guhindura impapuro uko bikwiye.

b. Imfashanyigisho: 

Ibitabo by’inkuru bitandukanye, amashusho atandukanye.

c. Ibikorwa by’imyigire n’imyigishirize.

Igikorwa cya 1: Indirimbo “Mama yanguriye igitabo”

Indirimbo

Mama yanguriye igitabo 
Kuko nkunda gusoma
Bana dukunde gusoma (×2)

Umurezi n’abana bafatanya kuririmba iyo ndirimbo

IBIRI MU BITABO N’INYANDIKO
3

Umwaka wa mbere: igihembwe cya 2

Igikorwa cya 2: Gufata igitabo uko bikwiye

Umurezi ashyira abana mu matsinda mato akabaha ibitabo bigizwe n’impapuro nke, 
birimo amashusho n’inyandiko ngufi zitarenze interuro imwe kuri buri rupapuro.

 - Umurezi anyura mu buri tsinda yereka abana uko bafata igitabo batagicuritse 
cyangwa batagifata mu bundi buryo butari bwo. Uwo mwitozo bawukora inshuro 
nyinshi bafashijwe n’umurezi.

 - Umurezi yongera kunyura mu matsinda asaba buri mwana gufata igitabo uko bikwiye 
kandi agakomeza gufasha abo bikigoye.

 - Umurezi arongera akanyura mu matsinda yereka abana uko barambura impapuro 
zigize igitabo kandi  akababwira ko bagomba kwitonda kugira ngo batagica.

 Abana basubiramo umwitozo bonyine wo kufata igitabo uko bikwiye

 - Abana bajya mu matsinda mato bagafata igitabo bakereka umurezi uko bagifata mu 
buryo bukwiye kandi bagahana umwanya wo kurambura  impapuro zikigize.

Isomo rya 2: Gutandukanya amashusho n’inyandiko

a. Intego zihariye:

Nyuma y’iri somo, abana bazaba bashobora gutandukanya amashusho n’inyandiko 
by’igitabo. 

b. Imfashanyigisho: 

Ibitabo by’inkuru bitandukanye, amashusho atandukanye.

c. Ibikorwa by’imyigire n’imyigishirize 

Igikorwa cya 1: Gutandukanya amashusho n’inyandiko 

 Umurezi  ategura ibitabo by’inkuru birimo amashusho n’inyandiko byaba ibyo 
basomye mu ishuri n’ibyo batari basoma.

 - Umurezi ashyira abana mu matsinda mato buri tsinda akariha igitabo. Ababwira ko 
bitegereza ibirimo bakaza kumubwira ibyo babonyemo.

 - Umurezi asaba abana guhera ku ntangiriro, bagenda bahindura impapuro 
buhorobuhoro kugeza ku musozo kandi abibutsa uko bahindura impapuro.

 - Umurezi agendagenda mu ishuri agenzura niba bose barimo kubigiramo uruhare 
kandi ababaza ibibazo.

 Urugero: 

1. Mwabonye iki mu gitabo?

2. Ni ayahe mafoto cyangwa amashusho mwakunze?

3.  Uretse amashusho ni  iki kindi mwabonye?

 - Umurezi amaze  kumva ibisubizo byo mu matsinda atandukanye, afata igitabo 
akakirambura akereka abana amashusho arimo.

 - Umurezi abasomera inkuru iri muri icyo gitabo agenda akora ku mashusho n’inyandiko 
kugira ngo barusheho kumenya kubitandukanya kandi agakomeza kubaha ibisobanuro 
biri ku rwego rwabo. 

 - Umurezi arongera akanyura mu matsinda asaba abana kumwereka amashusho 
bakunze.

 - Umurezi asaba abana kumwereka amagambo asobanura inkuru ziri mu bitabo 
bahawe.

 - Umurezi asoza asaba abana umwumwe kuza imbere, akamuha igitabo  akamusaba 
kukirambura akereka bagenzi be amashusho arimo akavuga n’ayo abona amushimishije 
kurusha ayandi. 

Igikorwa cya 2: Umuvugo “Ishuri ryacu”

Umuvugo

Mu ishuri ryacu harimo ibitabo

Birimo inkuru nziza ndetse n’amashusho.

Tubifata neza, nta bwo tubyanduza.

Yemwe bana mwese, mwirinde kubica.  

B. Izindi nama ku myigishirize

Iyi nyigisho “ Ibiri mu gitabo n’inyandiko” izatangwa mu bihembwe bibiri. Ibi ntibisobanuye 
ko ari bwo umurezi azasuzuma kuko umurezi agenda asuzuma umwana uko agenda atera 
imbere mu byo yiga. Mu kwigisha bimwe mu byigwa biri muri iyi nyigisho umurezi ashobora 
kwifashisha ibikorwa byo mu nguni.

1. Inguni y’ibitabo

 Umurezi ashyira mu nguni ibitabo by’inkuru bitandukanye agaha umwanya abana 
bakabisoma ari nako bimenyereza kubifata neza no kubirambura. 

C. Ihuriro n’ibindi byigwa

 - Ubumenyi bw’ibidukikije
Mu bitabo by’inkuru abana basoma hagaragaramo amashusho y’ibintu bitandukanye 
biboneka mu bidukikije.

 - Iterambere mu mbamutima n’imibanire n’abandi
Abana bishimira amashusho ari mu bitabo bahawe kandi buri wese akerekana ayo yakunze 
kurusha ayandi.

 - Ubugeni n’umuco
Abana baririmba indirimbo ibinjiza mu isomo nyirizina.

 - Ibonezabuzima
Abana bateza imbere imiyego y’ingingo nto igihe barambura impapuro z’igitabo.

IMYITOZO YO GUCA IMIRONGO INYURANYE

4.1. Intangiriro 
Muri uyu mutwe  umwana yitoza gufata ibikoresho byo kwandika, gukora imisharabiko,   
gutahura amoko y’imirongo, amerekezo yayo no kuyica.

Abana bo mu mashuri y’inshuke bagomba  gukoresha umubiri wabo wose mbere y’ uko  
bandika. Imiyego mito n’imiyego minini, ibice by’ibumoso n’iby’iburyo by’umubiri bigomba 
gukora kugira ngo bifashe ubwonko bw’umwana gukora neza. 

Abana bitoza kwandika imirongo bifashishije imfashanyigisho zitandukanye. Abana bo mu 
mwaka wa mbere w’inshuke si ngombwa ko bazana amakayi ku ishuri ahubwo umurezi 
agenda ashyira amakaramu y’igiti n’impapuro mu nguni zo kwigiramo kugira ngo umwana 
ayifashishe akora imisharabiko cyangwa aca imirongo yihitiyemo. Imyandikire myiza 
y’umwana igenda  iza buhorobuhoro binyuze mu myitozo inyuranye.

Kubera ko ubwonko bw’umwana buba butarakura, mu gihe cyo kwandika ni byiza ko umwana 
akora ibikorwa bimusaba gukoresha akaboko k’ibumoso n’ak’iburyo yifashishije ibikoresho 
bitandukanye nk’imifuniko y’amacupa , ibishyimbo, ibigori, n’ibindi, nyuma akazihitiramo 
akaboko kamubangukiye, akabikora mbere y’uko akoresha ikaramu y’igiti n’ukuboko 
kumwe. Umurezi ntategeka umwana akaboko agomba gukoresha. Ikaramu y’igiti umwana 
ayikoresha  mu gihe ashushanya, asiga amabara cyangwa akora imisharabiko cyanecyane 
iyo ari mu mikino yo mu nguni.

Umurezi  ntabwo akosora abana mu byo bashushanyije n’ubwo yaba abona nta cyo bivuze 
ahubwo agenda ababaza ibyo bashushanyije  bakamusobanurira kandi akabashimira 
anabashishikariza gukomeza gukora byinshi kuko abana ubwabo baba bazi icyo bashushanyije. 

4.2. Ubushobozi bw’ingenzi bugamijwe
Umwana azaba ashobora guca imirongo mu byerekezo binyuranye.

4.3. Urutonde rw’amasomo agize umutwe wa 4
Amasomo Insanganyamatsiko Imirongo yigishwa
Gufata 
imfashanyigisho

Umwirondoro Kwitoza gufata ibikoresho byo 
kwandikisha

Gukora imisharabiko 
no kwandika utudomo

Imisharabiko

Kwitoza guca 
imirongo

Ishuri ryange Umurongo uhagaze ugororotse
Umubiri wange Guca umurongo utambitse ugororotse.
Umuryango wange 
muto

Imirongo ihagaze n’itambitse 
igororotse ifataniye hasi

Iwacu mu rugo Umurongo uberamiye ibumoso
Ibimera tubona iwacu 
aho dutuye

Umurongo uberamiye iburyo.

Ibiribwa biboneka 
iwacu

Imirongo iberamye ibiri ihuriye 
hejuru.

4

Umwaka wa mbere: igihembwe cya 1,2,3

Ibinyobwa biboneka 
iwacu

Imirongo iberamye ibiri ihuriye hasi

Amatungo y’iwacu Imirongo ibiri iberamye ibiri ihuriye 
ibumoso
Imirongo ibiri ihuriye iburyo 

Amazi Umurongo uhese ureba hasi
Ibitanga urumuri 
kamere

Umurongo uhese ureba hejuru

Uburyo bwo gutwara 
abantu n’ ibintu

Umurongo uheteye iburyo
Umurongo uheteye ibumoso

Uburyo bw’itumanaho. Umurongo uhese ufunze
Aho dusengera Umurongo uvunaguye
Iminsi mikuru Umurongo ugoronzoye

A. Imyigire n’imyigishirize y’amasomo agize uyu mutwe

Isomo  rya 1: Gufata imfashanyigisho

a. Intego zihariye:

Nyuma y’iri somo abana bazaba bashobora gufata uko bikwiye ibikoresho byo kwandika 
(amakaramu n’impapuro; ingwa n’ ibindi).

b. Imfashanyigisho: 

Amakaramu y’igiti, impapuro, amakaramu y’amabara, ingwa, ibitabo...

c. Ibikorwa by’imyigire n’imyigishirize    

 Umurezi ategura ibikoresho: amakaramu y’igiti, amakaramu y’amabara n’impapuro.

 - Buri mwana afata ikaramu y’igiti n’urupapuro, akandika ibyo ashaka.
 - Umurezi agenzura uko buri mwana afata ibikoresho, hanyuma agafasha abafite 

ingorane mu kubikora neza. 

Isomo rya 2: Gukora imisharabiko no kwandika utudomo 

a. Intego zihariye:

Nyuma y’iri somo abana bazaba bashobora gukora imisharabiko no kwandika utudomo 

b. Imfashanyigisho: 

Amakaramu y’igiti, impapuro, amakaramu y’amabara, ingwa...

c. Ibikorwa by’imyigire n’imyigishirize    

 Umurezi ashyira impapuro imbere y’abana akabasaba gusharabika kuri izo 
mpapuro bisanzuye.

 - Umurezi agenda abaza buri mwana icyo yanditse, akamwandikira izina ryacyo ku 
rupapuro.

 - Umurezi ashimira buri mwana uko yakoze kandi akamushishikariza gukora 
imisharabiko myinshi.

 - Iyo byakorewe ku mpapuro, umurezi abimanika mu ishuri aho abana bashobora 
kubigeraho, ariko agomba kubatoza kubyimanikira.

 Abana basharabika uko babyumva ku mpapuro,  mu byerekezo bashaka, 
bagakoresha akaboko bashaka cyangwa bagakoresha amaboko yombi.

 - Abana basharabika hasi kuri sima bakoresha ingwa, amakara cyangwa imyumbati 
yumye. 

 - Abana basharabika mu mucanga bakoresha ibiti.

 - Umurezi ntategeka umwana akaboko agomba gukoresha; umwana akoresha amaboko 
uko abishaka: ak’ibumoso, ak’iburyo cyangwa yombi. Nyuma akazagera igihe we yumva 
akaboko agomba gukoresha kamubangukiye.

Ikitonderwa:

Isomo rya 3: Kwitoza guca imirongo

a. Intego zihariye:

Nyuma y’iri somo abana bazaba bashobora:

 - Guca imirongo itandukanye mu byerekezo binyuranye

 - Kuvuga izina ry’umurongo

b. Imfashanyigisho: 

Amakaramu y’igiti, impapuro, amakaramu y’amabara, ingwa, ibishyimbo, ibigori, uduti, 
utubuye...

c. Ibikorwa by’imyigire n’imyigishirize    

Igikorwa cya 1: Guca imirongo

 Abana bayobowe n’umurezi, bakora imyitozo myinshi yo guca imirongo bakoresheje 
uburyo butandukanye bukurikira : 

Kwandika mu kirere

 - Umurezi abwira abana umurongo bagiye kwiga, akawuca ku kibaho bareba  akongera 
agasubiramo indi nshuro yereka abana ikerekezo cy’umurongo.

 - Umurezi yereka abana uburyo bwo kuwigana mu kirere bakoresheje umutwe w’urutoki.

 - Abana bigana umurongo beretswe bakawushushanya mu kirere bakoresheje umutwe 
w’urutoki.

 - Umurezi agenzura uko abana bari kubikora agafasha abana bakeneye ubufasha. 

Guca imirongo ahantu hatandukanye mu buryo butandukanye

 - Umurezi yereka abana uko baca umurongo ku meza, hasi no mu mucanga bakoreheje  
urutoki.

 - Abana bigana uko baca umurongo, bakawuca bakoresheje urutoki ku meza, hasi no 
mu mucanga.

 - Abana bakoza urutoki mu mazi, nyuma bagaca umurongo ku kibaho.

 - Umurezi asaba  abana gushakisha hose mu ishuri aho babona uwo murongo bize:  
ku bimanitse ku nkuta, mu bitabo, ku myenda cyangwa ahandi hose byaboneka mu 
ishuri.

Guca imirongo bakoresheje ibikoresho:

 - Umurezi asaba abana kwigana uko imirongo yanditse bakoresheje utubuye, uduti, 
ibishyimbo, ibigori, imifuniko y’amacupa…

 - Umurezi aha abana urugero rw’uko bigana umurongo bakoresheje ibikoresho kandi 
yubahiriza amerekezo yawo.

 - Umurezi aha abana amakarita ariho umurongo uri kwigwa, abana bakawigana 
bakoresheje ibikoresho bakabitondeka bakurikije ikerekezo cy’umurongo.

 - Umurezi aha abana urudodo cyangwa umugozi bagatungamo amasaro cyangwa 
imifuniko y’amacupa bagakora umurongo.

 - Umurezi agendagenda mu ishuri areba uko abana bakora imirongo anafasha abafite 
ingorane zinyuranye.

Guhuza utudomo bakora umurongo:

 - Umurezi ategura impapuro ziriho utudomo dukoze ishusho y’umurongo urimo kwigwa

 - Umurezi asaba abana  guhuza utudomo bifashishije amakaramu y’igiti.

 - Umurezi agendagenda mu ishuri areba uko abana bakora anatanga ubufasha aho 
bukenewe.

 - Umurezi ashimira abana bose uko babikoze kandi akabafasha kumanika impapuro 
bakoreyeho ku nkuta zi shuri aho bashyikira.

Guca imirongo bakoresheje ikaramu y’igiti

 - Umurezi aha abana impapuro n’amakaramu y’ibiti.

 - Umurezi asaba abana gukurikira, agatanga urugero yereka abana uko baca umurongo 
ku kibaho akurikije amerekezo.

 - Umurezi asaba abana kwigana umurongo ku mpapuro zabo.

 - Umurezi agendagenda mu ishuri areba uko abana bakora kandi agafasha abafite 
ingorane

 - Muri ubu buryo butanu byo guca imirongo umurezi agenda yihitiramo uburyo akurikiza 
yigisha abana guca imirongo.Singombwa ko abutondeka ahereye kubwa mbere kugera 
kubwa gatanu

Ikitonderwa:

 

Igikorwa cya 2: Indirimbo ‘Imirongo yose”

Indirimbo (Injyana ya Frère Jacques):

Imirongo, imirongo
Yose twize, yose twize
Muyikore ndebe, muyikore ndebe
Mwihuse, mwihuse

Uko bikorwa:

 Umurezi aha abana urugero aririmba indirimbo yose kandi akoma amashyi 
akurikije injyana.

 - Umurezi aravuga ati: “Umurongo uhagaze”.

 - Abana bagakora umurongo uhagaze bazamuye amaboko yabo yombi.

 - Umurezi akongera akavuga ati: “ Umurongo utambitse”.

 - Abana bagakora umurongo utambitse barambuye amaboko yombi.

 - Umurezi afatanya n’abana bakavuga bihuse kandi bakora imirongo n’amaboko, 
bagasubiramo kenshi bagira bati: “Umurongo uhagaze , umurongo utambitse”. 

 - Imirongo yose imaze kwigwa igenda ishyirwa mu njyana y’ indirimbo.

B. Izindi nama ku myigishirize. 

kwifashisha ibikorwa byo mu nguni biri mu bifasha umwana gutahura imirongo no kuyica.

Inguni y’ururimi:

Hashyirwamo udukarita turiho imirongo itandukanye impapuro,  amakaramu y’igiti,  
amakaramu y’amabara, ibishyimbo, amashaza, utubuye, uduti, impapuro ziriho utudomo 
two guhuza hagakorwa umurongo, ubudodo... 

 Umurezi aha abana ubwisanzure bagashushanya , bagasharabika,  bagakora 
imirongo, bagaca imirongo uko bishakiye ubwabo, bakavuga amazina y’imirongo...

C. Ihuriro n’ibindi byigwa. 

 - Ubumenyi bw’ibidukikije bugaragara abana bakoresha ibikoresho bitandukanye byo 
mu bidukikije, bamenya amerekezo, abana bafata neza ibikoresho bahawe.

 - Ubumenyi bw’imibare bugaragara  mu gihe bavuga umubare w’ibikoresho bakoresha, 
umubare w’imirongo baciye cyangwa uw’ibyo bashushanyije.

 -  Ibonezabuzima rigaragarira mu miyego y’ingingo nto n’inini mu gihe bigana imirongo 
ahantu hatandukanye bakoresheje intoki, mu gihe basharabika, mu gihe bandika 
cyangwa bashushanya.

 - Ubugeni n’umuco byigaragaza baririmba indirimbo, bashushanya, batondeka, batunga 
mu rudodo, mu gihe bakata udupapuro…

GUTEGA AMATWI NO KUVUGA BISHINGIYE 
KU NSANGANYAMATSIKO

1.1.Intangiriro
Uyu mutwe uzafasha  abana gutega amatwi uvuga batamuca mu ijambo, kubaha uvuga, 
gukora ibihuye n’amabwiriza bahawe, kuvuga ari uko bahawe ijambo, gusubiza ibibazo 
babajijwe, gutanga ubutumwa abwiwe no  kuvuga inkuru ngufi yihimbiye. Uyu mutwe kandi 
uzafasha abana kumenya gukoresha amagambo mashya bagenda bunguka. Muri uyu mutwe 
dusangamo amasomo yigishwa binyuze mu buryo bw’inkuru, imivugo n’indirimbo byose 
bifatiye ku nsanganyamatsiko.

1.2. Ubushobozi bw’ingenzi bugamijwe 
Nyuma y’uyu mutwe, abana bazaba bashobora:

 - Kugaragaza ko bateze amatwi bashyira mu bikorwa ibyo babwiwe.

 - Gutanga ubutumwa bugufi babwiwe.

 - Gusubiza ibibazo ku nkuru, ku ndirimbo cyangwa ku muvugo bumvise.

 - Gutekerereza abandi ibyo babonye, ibyo bumvise, ibyababayeho, ibyo bakoze cyangwa 
bazakora bagaragaza ku buryo bwabo ibitekerezo n’imbamutima byabo. 

 - Gusubiramo imivugo n’indirimbo bigufi. 

1.3. Urutonde rw’insanganyamatsiko zigize umutwe wa 1

Insanganyamatsiko Amasomo
1.Ibyumviro by’umubiri wacu  - Inkuru 

 - Indirimbo

 - Umuvugo
2.Umuryango mugari  - Indirimbo

 - Inkuru 

 - Umuvugo
3.Imyambaro  - Indirimbo

 - Inkuru 

 - Umuvugo
4.Inzu y’iwacu  -  Indirimbo

 - Inkuru
 - Umuvugo

5.Ibice bigize ikimera  - Indirimbo

 - Inkuru (akamaro k’ibice bigize 
ikimera)

 - Umuvugo

1

6.Ibiribwa  - Indirimbo

 - Inkuru 

 - Umuvugo
7.Ibinyobwa  - Indirimbo

 - Inkuru 

 - Umuvugo
8.Ivuriro ry’iwacu  - Indirimbo, inkuru, umuvugo bijyanye 

n’abakorera ku ivuriro n’ibikorwa 
bihakorerwa

9.Inyamaswa zo mu gasozi n’udukoko duto  - Indirimbo

 - Inkuru 

 - Umuvugo
10. Amazi  - Indirimbo, inkuru, umuvugo 

byerekeranye n’amasoko y’amazi
11. Ibitanga urumuri byakozwe n’abantu  -  Indirimbo

 - Inkuru 

 - Umuvugo
12. Iduka  - Indirimbo, inkuru, umuvugo 

byerekeranye n’iduka, abantu 
tuhasanga n’ibihakorerwa

13.Uburyo bwo gutwara abantu n’ibintu mu 
mazi no mu kirere

 - Indirimbo, inkuru, umuvugo

14.Uburyo bw’itumanaho  -  Indirimbo

 - Inkuru 

 - Umuvugo
15. Iminsi y’ingenzi ishingiye ku myemerere  - Indirimbo

 - Inkuru 

 - Umuvugo

Insanganyamatsiko ya 1 Ibyumviro by’umubiri wacu

A. IMYIGIRE N’IMYIGISHIRIZE Y’AMASOMO AGIZE IY’ INSANGANYAMATSIKO

a. Intego zihariye: 

Nyuma y’iri somo abana bazaba bashobora:

 - Gutega amatwi inkuru umurezi abwira abana.

 - Gusubiza ibibazo ku nkuru ivuga ku byumviro by’umubiri.

 -  Kuririmba neza indirimbo ivuga ku byumviro by’umubiri

 - Kwerekana ibice by’umubiri bigize ibyumviro.

b. Imfashanyigisho: 

 - Ibitabo birimo amashusho agaragaza ibice by’umubiri

 - Amashusho y’abantu 

c.  Ibikorwa by’imyigire n’imyigishirize

Isomo rya 1 : Inkuru “Ni nge ufite akamaro”

Igikorwa cya 1: Indirimbo “Imana yampaye amaso”

Indirimbo

Imana yampaye amaso
N’amatwi yo kumva ijambo
N’ibirenge byo gutambuka 
Kandi yambaye ibiganza
N’umutima wo kuyikunda
Nzayishima iteka ryose ni nziza.

Igikorwa cya 2: Inkuru “Ni nge ufite akamaro”: Gusoma

Inkuru

Amaso yabwiye amatwi ati: “Ni nge ufite akamaro kukurusha.” Izuru riti: “Ni ngewe ufite 
akamaro kubarusha mwese.” Ururimi ruti: “Mwese muribeshya, ni nge ufite akamaro kanini 
mu buzima bw’umuntu.” Intoki ziti: “Mwese mutuze kuko amaso, amatwi, izuru, ururimi 
nange intoki twese dufitiye akamaro umuntu”.

Ingero za bimwe mu bibazo umurezi ashobora kubaza:

1. Ni iki amaso yabwiye amatwi?

2. Izuru rifite akamaro kurusha ururimi?

3. Ese amaso, amatwi, izuru n’ururimi bifitiye umuntu akamaro? 

Igikorwa cya 3: Umukino “Ni nge ufite akamaro”: Ibikorwa binyuranye bifatiye ku 
nkuru

Ibikorwa binyuranye birimo ibyo gukina inkuru bigana ibivugwamo, bigana n’abanyarubuga 
bayo.

Abana bamwe bazaba amaso, abandi babe amatwi, abandi babe izuru,  abandi babe ururimi 
abandi babe ibiganza. Abana bazakina bigana icyo buri gice cy’umubiri cyavugaga. Byaba 
byiza habonetse amashusho manini ariho ibyo bice by’umubiri, abana bakabyambara mu 
gihe bakina bigana.

Isomo rya 2: Indirimbo “Amaso yange arareba”

Indirimbo 

Amaso yange arareba

Arareba, arareba

Arareba, arareba neza

Amatwi yange arumva

Arumva, arumva

Arumva, arumva neza

Izuru rirahumurirwa

Humurirwa, humurirwa

Humurirwa, humurirwa neza

Ururimi rwange rwumva uburyohe

Rwumva uburyohe, rwumva uburyohe

Rwumva uburyohe, rwumva uburyohe neza

Uruhu rukorwaho n’ikintu 

Rukumva icyo kintu icyo aricyo

Rukumva icyo kintu icyo aricyo

 Umurezi abanza gusobanurira abana amagambo agize indirimbo, bamara kuyifata 
bakayiririmba bazenguruka ku ruziga kandi banakora ku gice cy’umubiri baririmba.

B. IZINDI NAMA KU MYIGISHIRIZE

Bimwe mu bikorwa byafasha guteza imbere ururimi, harimo ibikorwa byo mu nguni. Izi ni 
zimwe mu ngero z’ibikorwa byo mu nguni.

1. Inguni y’ibitabo 

 Umurezi ashyirira abana mu nguni y’ibitabo, ibitabo birimo amashusho y’umuntu 
agaragaza ibice by’imyanya y’ibyumviro. Abana bashobora kuyitegereza bakareba 
n’uko ateye. Umurezi ababaza ibibazo bakamubwira ku byo barimo gukora.

2. Inguni y’ururimi

 Umurezi ashyira mu nguni y’ururimi y’ubugeni amashusho y’umubiri w’umuntu 
agaragaza ibice byose ariko adasizemo amabara. Abashyiriramo amakaramu 
y’amabara. 

 Abana basiga amabara kuri bya bice by’umubiri,bakajya babwira umurezi amazina 
y’ibyo bice basize maze umurezi akabandikiraho amazina yabyo. 

C. IHURIRO N’IBINDI BYIGWA

Ubumenyi bw’ibidukikije: 

Iyi nsanganyamatsiko iri somo rifatiyeho tuyisanga mu bumenyi bw’ibidukikije.

Iterambere mu mbamutima no mu mibanire n’abandi: 

Abana bishimira kumva inkuru zivuga ku mibereho yabo ya buri munsi kandi bagashimishwa 
cyane no kuririmba.

Ubugeni n’umuco : 
Abana  baririmba indirimbo ifatiye ku nsanganyamatsiko. 

Insanganyamatsiko ya 2 Umuryango mugari

 - ku mivugo bigishijwe. 

 - Uburinganire n’ubwuzuzanye bw’ibitsina byombi bizaboneka mu bikorwa byateguwe 
n’umurezi abakobwa n’abahungu bagiramo uruhare rungana.

 - Uburezi budaheza buboneka igihe umurezi yemerera abana guhagarara no kwicara aho 
biborohera kubona no kumva neza. Abafite ubumuga

A. Imyigire n’imyigishirize y’amasomo agize iyi insanganyamatsiko

a. Intego zihariye:
Nyuma y’iri somo abana bazaba bashobora:

 - Gutega amatwi bitonze inkuru umurezi ababwira.

 - Gusubiza ibibazo ku nkuru ivuga ku muryango mugari.

 -  Gukina neza umukino uvuga ku muryango mugari.

b. Imfashanyigisho:

 -  Ibitabo birimo amashusho agaragaza abagize umuryango

 - Amashusho y’abantu bari mu muryango

 -  Ibikoresho byo kubakisha

 - Ibikoresho byo gutekesha

 - Ibice by’imyenda bakenyera

c. Ibikorwa by’imyigire n’imyigishirize

Isomo: Inkuru: “Gatesi na Gakunzi kwa nyirakuru”

Igikorwa cya 1: Umukino “Uri hehe?”

Umukino 
Nyogokuru nyogokuru uri hehe?

 - Ndi hano, ndi hano ndaje dukine.

Nyogokuru, nyogokuru uri hehe?

 - Ndi hano, ndi hano ndaje dukine.

Mwuzukuru mwuzukuru muri hehe?

 - Ndi hano, ndi hano ndaje dukine.

 Umurezi ashyira abana ku ruziga akajya hagati.

 - Umurezi abwira abana ko nahamagara avuga ati: “Nyogokuru, nyogokuru uri hehe?” uza 
kumwitaba aba ari umwana w’umukobwa. Icyo gihe ashyira ikiganza hejuru akavuga ati: 
“Ndi hano, ndi hano ndaje dukine” ari nako aza imbere ku ruziga.

 - Iyo umurezi ahamagaye sogokuru, hitaba umuhungu na we agakora nk’ibyo umukobwa 
yakoze.

 - Iyo umurezi ahamagaye agira ati: “Buzukuru, buzukuru muri hehe?” hasubiza abana 
batatu begeranye baba abahungu cyangwa abakobwa. Gusa buri wese arasubiza ati: “Ndi 
hano, ndi hano ndaje dukine” kandi bose bagahita baza mu ruziga hagati.

 - Iyo umurezi asoje, asaba umwana umwe kuza gukora nk’ibyo yakoraga akayobora abandi 
afashijwe n’umurezi.

Igikorwa cya 2: Inkuru “Gatesi na Gakunzi kwa nyirakuru

Inkuru 

Mu biruhuko Gatesi na Gakunzi bagiye gusura sekuru na nyirakuru. Bagezeyo babahaye 
ibiryo n’amata barishima. 

Nimugoroba, nyirakuru na sekuru bicarana na bo ku kirago nuko sekuru abacira umugani. 
Arababwira ati: “Habayeho abana babiri Gakuru na Gato babanaga na nyirakuru. Umunsi 
umwe abatuma gutashya. Bagezeyo barangazwa no gukina agapira. Imvura itangira kugwa 
irabanyagira. Gakuru agira inama Gato ati: ‘Reka dutoragure tuno dukwi twaguye hasi 
dutahe, dore imvura ibaye nyinshi.’ 

Bageze mu rugo basanga nyirakuru abategereje afite ubwoba. Arababwira ati: ‘Buzukuru 
bange, muge mwumvira abantu bakuru nibabatuma mukore ibyo bababwiye muhite mutaha.’ 
Nuko Gakuru na Gato basaba nyirakuru imbabazi bavuga ko batazongera.”

Ingero za bimwe mu bibazo umurezi ashobora kubaza:

1. Gatesi na Gakunzi bagiye gusura nde?

2. Ni abahe bana bari mu mugani sekuru yabaciriye?

3. Ni iki nyirakuru wa Gakuru na Gato yababwiye bavuye gutashya?

B. IZINDI NAMA KU MYIGISHIRIZE

Bimwe mu bikorwa byafasha guteza imbere ururimi, harimo ibikorwa byo mu nguni. Izi ni 
zimwe mu ngero z’ibikorwa byo mu nguni.

1. Inguni y’ibitabo

 Umurezi ashyira mu nguni ibitabo bigizwe n’amashusho agaragaza umuryango 
mugari, noneho abana bakayasoma banayaganiraho. Umurezi agenda abaza abana 
ibyo barimo gukora bakamusobanurira.

2. Inguni y’ ururimi

 Abana bashobora kutandukanya amashusho yateguwe n’umurezi.Abana 
batoranyamo amashusho y’abana ukwayo amashusho y’abasogokuru na nyogokuru 
ukwayo n’amashusho y’ababyeyi ukwayo.

3. Inguni yo kwigana

Abana bakina bigana uko ubuzima mu muryango buba bumeze bifashishije: amakoti, 
ingofero, ibitambaro byo mu mutwe n’ibindi bakajya basobanurira  umurezi ibyo 
bari gukora.

C. IHURIRO N’IBINDI BYIGWA

Ubumenyi bw’ibidukikije bugaragarira mu bikoresho byifashishwa  n’umuryango mugari 

Ubugeni n’umuco bigaragarira mugihe abana baririmba indirimbo 

ku muryango mugari,igihe bavuga amasano, igihe bashushanya ndetse banasiga amabara 
mu mashusho y’umuryango mugari

Insanganyamatsiko ya 3 Imyambaro

A. Imyigire n’imyigishirize y’amasomo agize iyi nsanganyamatsiko

a. Intego zihariye: 

Nyuma y’iri somo abana bazaba bashobora:

 -  Gutega amatwi bitonze inkuru umurezi ababwira.

 - Gusubiza ibibazo ku nkuru ivuga ku myambaro.

 -  Kuririmba neza indirimbo ivuga ku myambaro.

b. Imfashanyigisho: 

 - Ibitabo birimo amashusho agaragaza imyambaro inyuranye iy’abana n’iy’abakuru. 

 - Amashusho y’imyambaro itandukanye. 

 - Amakaramu y’ibiti.

 - Impapuro

 - Amakaramu y’amabara

c. Ibikorwa by’imyigire n’imyigishirize 

Isomo rya1: Inkuru “Ibihembo bya Ineza”

Igikorwa cya 1: Indirimbo “Mama yambaye ijipo”

Indirimbo

Mama yambaye ijipo n’ishati

Papa yambaye ipantaro n’ikoti

Nange nambaye agakanzu keza

Musaza wange yambaye ikabutura n’umupira

Igikorwa cya 2: Inkuru “Ibihembo bya Ineza”

Inkuru

Ineza yiga neza mu ishuri. Mu gihembwe cya kabiri, Ineza na se bajyanye gufata 
indangamanota.  Basanze mu masomo menshi yaragize amanota meza abona  ibara 
ry’icyatsi kibisi bishimisha ababyeyi be cyane. Bavuyeyo,  bagiye ku isoko,  se aramubwira 
ati: “Hitamo ikanzu n’umupira w’imbeho ushaka nguhembe mwana wange.” Ineza ahitamo 
ikanzu y’umutuku n’umupira w’imbeho w’ubururu, ashimira se maze  barataha.

Ingero za bimwe mu bibazo umurezi ashobora kubaza:
1. Ninde wiga neza ku ishuri

2. Ni nde waherekeje Ineza gufata indangamanota ye.

3. Papa wa Ineza yamuguriye iki?

Isomo rya 2: Indirimbo “Tugomba kugenda twambaye”

Indirimbo

Tugomba kugenda twambaye ishati

Twambaye ishati, twambaye ishati

Tugomba kugenda twambaye ishati n’ikabutura.

Tugomba kugenda twambaye inkweto

Twambaye inkweto, twambaye inkweto

Tugomba kugenda twambaye inkweto n’amasogisi.

Tugomba kugenda twambaye ikanzu

Twambaye ikanzu, twambaye ikanzu

Tugomba kugenda twambaye ikanzu n’udukweto.

Iyi ndirimbo abana bayiririmba bazenguruka ku ruziga bakora imiyego y’amaboko n’amaguru 
bubahiriza injyana y’indirimbo.

B. Izindi nama ku myigishirize

Bimwe mu bikorwa byafasha guteza imbere ururimi, harimo ibikorwa byo mu nguni. Izi ni 
zimwe mu ngero z’ibikorwa byo mu nguni.

1. Inguni y’ibitabo 

 Abana basoma ibitabo n’amashusho bigaragaraho imyenda itandukanye kandi 
y’ubwoko bwinshi. 

 - Abana baganira kuri ayo mashusho umurezi akababaza ibyo baganiriyeho.
2. Inguni y’ururimi

 Abana bigana bashushanya amashusho y’imyambaro bafite cyangwa bayasiga 
amabara.

 - Abana bahuza amashusho y’imyambaro itandukanye

 - Abana bahuza ibice by’amashusho y’imyambaro bagakora amashusho yuzuye.

C. Ihuriro n’ibindi byigwa

Ubumenyi bw’ibidukikije: 

Ibiboneka mu myambaro biboneka no mu bidukikije.

Iterambere mu mbamutima no mu mibanire n’abandi: 

Abana bishimira kumva inkuru zivuga ku mibereho yabo ya buri munsi kandi bagashimishwa 
cyane no  kuririmba bakina.

Ibonezabuzima : 

Abana  bakina umukino ubinjiza mu kigwa bakoresha imiyego y’ingingo nini.

Insanganyamatsiko ya 4 Inzu y’iwacu

A. Imyigire n’imyigishirize y’amasomo agize iyi nsanganyamatsiko

a. intego zihariye: 
Nyuma y’iri somo abana bazaba bashobora:

 - Gutega amatwi bitonze inkuru umurezi ababwira.

 - Gusubiza ibibazo ku nkuru ivuga ku nzu y’iwacu.

 - Kuririmba neza indirimbo ivuga ku nzu y’iwacu.

b. Imfashanyigisho:

 - Amashusho y’inzu zitandukanye. Ibitabo birimo amashusho agaragaza inzu zinyuranye.

 - Amakaramu y’ibiti.

 - Impapuro

 - Amakaramu y’amabara

 - Ibumba

 - uduti two kubaka inzu

 - Udufuniko tw’amacupa

 - Ududafari duhiye aho bishoboka

 - Ibikenyeri by’amasaka

 - Ibirere bitose 

c. Ibikorwa by’imyigire n’imyigishirize

Isomo rya 1 : Inkuru “Inzu ya Simba”

Igikorwa cya 1: Indirimbo “Inzu y’iwacu”

Indirimbo

Inzu y’iwacu

Isize amabara meza

Kandi ikikijwe n’uturabo

Inzu y’iwacu ni nziza cyane

Igikorwa cya 2: Inkuru “Inzu ya Simba”

Umurezi asomera abana inkuru akurikije intambwe zo gusoma inkuru ziri  mu ntagiriro y’iyi 
nyoborabarezi umuteguro w’iyi nkuru murawusanga kumugereka.

Ingero za bimwe mu bibazo umurezi ashobora kubaza:

1. Simba yararaga hehe atarubaka inzu?

2. Inzu ya Twiga yari imeze ite?

3. Simba amaze kubura inzu yo kugura yabigenje ite?

Isomo rya 2: Indirimbo “Inzu yacu”

Indirimbo

1.Inzu yacu ni nziza

Ifite amadirishya

(A)madirishya, madirishya

(A)madirishya meza.

3. Inzu yacu ni nziza

Ifite inzugi

Inzugi, inzugi

Inzugi nziza.

2. Inzu yacu ni nziza

Ifite ibikuta

Ibikuta, ibikuta

Ibikuta byiza

4. Inzu yacu ni nziza

Ifite igisenge

Igisenge, igisenge

Igisenge kiza.

Iyo abana bamaze kuyimenya, umurezi asaba abana kuyiririmba bazenguruka ku ruziga 
bakora umuyego w’amaboko n’amaguru bubahiriza injyana y’indirimbo

B. Izindi nama ku myigishirize

Bimwe mu bikorwa byafasha guteza imbere ururimi, harimo ibikorwa byo mu nguni. Izi ni 
zimwe mu ngero z’ibikorwa byo mu nguni.

1. Inguni y’ibitabo 

 Abana basoma ibitabo by’inkuru birimo amashusho y’inzu zinyuranye abana 
bakayaganiraho bagereranya n’ayo babona iwabo.

        2. Inguni yo kubaka

 Abana bifashishije ibikoresho binyuranye bubaka inzu zitandukanye mu buryo 
bihitiyemo bakajya basobanurira umurezi ibyo yubatse

3. Inguni y’ururimi

umurezi ashyira muri iyi nguni amashusho anyuranye y’amazu n’amakaramu y’amabara, 
abana bakaza gusiga ya mazu.

Ashobora no gushyiramo amakaramu y’igiti n’impapuro abana babishoboye bakagerageza 
gushushanya inzu

C. Ihuriro n’ibindi byigwa

Ubumenyi bw’ibidukikije bugaragarira mu bikoresho abana bakoresha barimo kubaka 
inzu ya simba n’izindi nzu 

Ubugeni n’umuco bigaragazwa n’indirimbo abana baririmba zijyanye n’inzu nanone 
bigaragara mu gihe bashushanya banasigamo amabara inzu zitandukanye

Insanganyamatsiko ya 5 Ibice bigize ikimera

A. Imyigire n’imyigishirize y’amasomo agize iyi nsanganyamatsiko

a. Intego zihariye: 

Nyuma y’iri somo abana  bazaba bashobora:

 -  Gutega amatwi bitonze inkuru umurezi ababwira.

 -  Gusubiza ibibazo ku nkuru ivuga ku bice bigize ikimera.

 -  Kuririmba neza indirimbo ivuga ku bice bigize ikimera.

 - Kurondora ibice bigize ikimera

b. Imfashanyigisho:

 - Ibitabo birimo amashusho agaragaza ibiti binyuranye.

 - Amashusho y’ibiti binyuranye.

 - Amakaramu y’ibiti.

 - Impapuro

 - Amakaramu y’amabara Ishusho y’akanyoni gahagaze ku mashami y’igiti karimo kurya 
amababi. -

 - Ishusho y’igiti cy’avoka igaragaza igice k’imizi kiri munsi y’ubutaka, amashami ariho 
amababi n’amavoka menshi ari kuri ayo mashami.

c. Ibikorwa by’imyigire n’imyigishirize

Isomo rya 1: Inkuru “Avoka ya Sano”

Igikorwa cya 1: Indirimbo “Nabonye akanyoni”

Indirimbo

Nabonye akanyoni

Gahagaze ku mashami

Ku mashami y’igiti

Karimo kurya amababi

Igikorwa cya 2: Inkuru “Avoka ya Sano”

Inkuru

Sano akunda imbuto cyane. Yasabye umubyeyi we kumuha urubuto rwa avoka ahinga. 
Umubyeyi we biramunezeza ahita arumuha. Sano yateye urwo rubuto munsi y’urugo. 
Nyuma y’igihe gito imizi y’iyo avoka yari imaze gufata neza mu butaka. 

Avoka ya sano yarakuze itangira kuzana amashami n’amababi. Sano na we ayitaho cyane, 
akajya ayimenaho amazi mu gihe k’izuba ngo ituma.

Avoka ya Sano ubu yareze kandi ifite avoka nyinshi ku mashami yayo.

Ingero za bimwe mu bibazo umurezi ashobora kubaza:
1. Ni uruhe rubuto yahinze?

2. Avoka ya Sano imaze gukura yazanye iki?

3. Nyuma yo kwera, ni ibiki avoka ya Sano ifite ku mashami yayo?

Isomo rya 2: Indirimbo “Umwembe”

Indirimbo

Umwembe, umwembe ni igiti gitangaje

Giteye mu butaka, umutwe hejuru

Ku giti hazaho amashami amashami meza  pe! Amashami ku giti, giteye mu butaka umutwe 
hejuru.

Ku mashami hazaho utubabi, utubabi twiza pe! Utubabi ku mashami, amashami ku giti

Giteye mu butaka umutwe hejuru 

Ku tubabi hazaho uturabo, uturabo  twiza pe! Uturabo ku tubabi, utubabi ku mashami 
amashami ku giti giteye mu gitaka umutwe hejuru.

 Ku turabo haza utubuto utubuto twiza pe! Utubuto ku turabo, uturabo ku tubabi, utubabi 
ku mashami, amashami ku giti giteye mu gitaka umutwe hejuru.

Iyo abana bamaze kuyimenya, umurezi asaba abana kuyiririmba bazenguruka ku ruziga. 
Iyo bavuze giteye mu butaka, abana barunama bagakoza intoki ku birenge byabo. Bavuga 
umutwe hejuru bakunamuka bakazamura amaboko hejuru

B. Izindi nama ku myigishirize

Bimwe mu bikorwa byafasha guteza imbere ururimi, harimo ibikorwa byo mu nguni. Izi ni 
zimwe mu ngero z’ibikorwa byo mu nguni.

1. Inguni y’ibitabo 

 Abana basoma ibitabo by’inkuru  bagendeye ku mashusho   y’ibimera bitandukanye, 
y’imbuto cyangwa y’indabo.

2. Inguni y’ururimi

 Abana berekana amashusho agaragaza ibimera akabwira bagenzi be ibice 
by’ibimera  bigaragara kuri ayo mashusho n’akamaro kabyo. 

 - Abana bigana amashusho bareba imbere yabo bakayashushanya   

 - Abana basiga amashusho y’ikimera adasize bakanasobanura buri gice basize.

C. Ihuriro n’ibindi byigwa

Ubumenyi bw’ibidukikije buragaragarira mubice bigize ibimera.

Ibonezabuzima rigaragara igihe abana bakora imiyego y’ingingo nto n’ingingo nini

Ubugeni n’umuco bugaragara iyo abana basiga amabara mu mashusho y’ibimera iyo 
baririmba indirimbo cyangwa bashushanya ibimera

Insanganyamatsiko ya 6 Ibiribwa

A. Imyigire n’imyigishirize y’amasomo agize iyi nsanganyamatsiko

a. Intego rusange: 

Nyuma y’iri somo abana bazaba bashobora:

 - Gutega amatwi bitonze inkuru umurezi ababwira.

 - Gusubiza ibibazo ku nkuru ivuga ku biribwa.

 - Kuririmba neza indirimbo ivuga ku biribwa

b. Imfashanyigisho: 

 - Ibitabo birimo amashusho agaragaza amoko y’ibiryo atandukanye

 - Amashusho y’ibiryo atandukanye 

 -  Amoko y’ibiribwa bitandukanye

 -  Udukoresho two gutekeraho

 - Ibice by’ibitambaro

 - Ibipupe

c. Ibikorwa by’imyigire n’imyigishirize

Isomo rya1: Inkuru “Muneza akira bwaki”

Igikorwa cya 1: indirimbo “Uku ni ko ndya”

Indirimbo

Uku niko ndya ibiryo(×3) 

Uku niko ndya ibiryo

Mu kinyabupfura.

Uku niko nywa amata(×3) 

Uku niko nywa amata

 Mu kinyabupfura

Igikorwa cya 2: Inkuru “Muneza akira bwaki”

Inkuru

Muneza yangaga kurya ibishyimbo n’imboga. Nyina yamugaburira umuceri, ibishyimbo 
n’imboga akabivangura akirira umuceri wonyine. Yamuha imvange y’ibirayi, amashaza 
n’imboga akirira ibirayi byonyine amashaza n’imboga bigasigara ku isahani. Muneza 
yaje kurwara bwaki amererwa nabi. Nyina ajya kumuvuza bamubwira ko nta wundi muti 
bamuha ko agomba kumugaburira imvange y’ibiryo binyuranye. Nyina yatangiye kujya 
amunombera imvange y’ibiryo, maze Muneza arabirya ahita akira.

Ingero za bimwe mu bibazo umurezi ashobora kubaza:
1. Ni ibihe biryo Muneza yanga?

2. Ni ibihe biryo Muneza yakundaga kurya?

3. Muganga yasabye nyina wa Muneza kumuha iki?

Isomo rya 2: Indirimbo “Nkunda kurya”

Indirimbo

Ngewe nkunda kurya umuceri n’ibishyimbo,

Ngewe nkunda kurya umuceri n’ibishyimbo.

Ngewe nkunda kurya ibirayi n’amashaza,

Ngewe nkunda kurya ibirayi n’amashaza.

Ngewe nkunda kurya inanasi n’imineke,

Ngewe nkunda kurya inanasi n’imineke.

Ngewe nkunda kurya karoti hamwe n’amashu,

Ngewe nkunda kurya karoti hamwe n’amashu.

Ngewe nkunda kurya inyama ndetse n’amafi,

Ngewe nkunda kurya inyama ndetse n’amafi.

 Iyi ndirimbo, abana bayiririmba bazenguruka ku ruziga bakora umuyego w’amaboko 
n’amaguru bubahiriza injyana y’indirimbo.

B. Izindi nama ku myigishirize

Bimwe mu bikorwa byafasha guteza imbere ururimi, harimo ibikorwa byo mu nguni. Izi ni 
zimwe mu ngero z’ibikorwa byo mu nguni.

1. Inguni y’ibitabo 

 Abana basoma mu bitabo bagendeye ku mashusho  agaragaza amoko y’ibiryo 
atandukanye no gusobanurira bagenzi babo ibiri kuri ayo mashusho.

2. Inguni y’ururimi

 Abana bavangura amashusho agaragaza ibiribwa bitandukanye muyandi menshi 
yateguwe n’umurezi bakabwirana ibiri kuri ayo mashusho. 

3. Inguni yo kwigana

 Umurezi ategura muri iyi nguni amoko atandukanye y’ibyo kurya, agasaba abana 
kubiteka. Umurezi yibutsa buri mwana ko uko ateka agenda abwira bagenzi be 
ibyo ari gukora n’ibyo atetse. 

 - Umurezi asaba kandi abana kubwira bagenzi babo ibiribwa bakunda.

 - Umurezi asaba abana kwigana umubyeyi uri kugaburira abana bya biryo yatetse kandi 
akabashishikariza kuvuga ibyo bakora byose.

C. Ihuriro n’ibindi byigwa

Ubumenyi bw’ibidukikije bugaragarira mu biribwa

Ubugeni n’umuco bugaragara iyo abana bashushanya,basiga,baririmba indirimbo 
ifatiye ku nsanganyamatsiko.

Ibonezabuzima: 

Dusangamo indwara zikunze kwibasira abana n’akamaro ko kurya indyo yuzuye. 

Insanganyamatsiko ya 7 Ibinyobwa

A. Imyigire n’imyigishirize y’amasomo agize iyi nsanganyamatsiko

a. Intego rusange: 

Nyuma y’iri somo, abana bazaba bashobora:

 - Gutega amatwi bitonze inkuru umurezi ababwira.

 -  Gusubiza ibibazo ku inkuru ivuga ku binyobwa.

 - Kuririmba neza indiririmbo ivuga ku binyobwa.

b. Imfashanyigisho: 

 - Ibitabo birimo amashusho agaragaza amoko y’ibinyobwa atandukanye

 - Amashusho y’ibinyobwa  bitandukanye 

 -  Udukinisho abana bakwifashisha bakina umuntu utetse igikoma

 - Udukoresho two gutekeramo

 - Ibice by’ibitambaro

 -  Ibipupe

c. Ibikorwa by’imyigire n’imyigishirize

Isomo: Inkuru “Irakoze akunda igikoma”

Igikorwa cya1: Umukino “Wowe ukunda iki?”

Umukino

Nkunda igikoma
Nkunda umutobe
Nkunda ubushera
Wowe ukunda iki?

Uyu mukino bawukina bari ku ruziga.

 Umwana wa mbere avuga ibyo akunda, agasoreza ku kibazo (wowe ukunda iki?). 
Icyo gihe atunga urutoki umwana ukurikiyeho, akavuga ibyo akunda, agasoreza 
kuri cya kibazo ari nako atunga urutoki uwo abwira. Umukino wo kuvuga aka 
kavugo ukomeza utyo no ku bandi bana.

Igikorwa cya 2: Inkuru “Irakoze akunda igikoma”

Inkuru

Irakoze akunda igikoma. Mbere yo kujya ku ishuri anywa igikoma. Ku ishuri yigamo saa 
yine abana bose babaha igikoma. Nimugoroba iyo barangije gukina bategereje ko ibiryo 
bishya irakoze bamuha igikoma. Irakoze ubu afite ubuzima bwiza kandi yiga neza kuko 
anywa igikoma.

Ingero za bimwe mu bibazo umurezi ashobora kubaza:

1. Ni ikihe kinyobwa Irakoze akunda?

2. Ku ishuri Irakoze yigamo abana bose babaha iki cyo kunywa?

3. Ni iki gituma irakoze afite ubuzima bwiza kandi yiga neza?

B. Izindi nama ku myigishirize

Bimwe mu bikorwa byafasha guteza imbere ururimi, harimo ibikorwa byo mu nguni. Izi ni 
zimwe mu ngero z’ibikorwa byo mu nguni.

1. Inguni y’ibitabo 

 Abana basoma mu bitabo bagendeye ku mashusho agaragaza ibinyobwa binyuranye 

2.  Inguni y’ururimi

 Abana bitegereza amashusho anyuranye ari mu nguni

 - Abana batoranyamo amashusho agaragaza ibinyobwa bitandukanye bakanabwira 
bagenzi babo ibiri kuri ayo mashusho.

 - Abana babwira bagenzi babo ibinyobwa bakunda kurusha ibindi.

3.  Inguni yo kwigana

 Umurezi ategura muri iyi nguni amoko atandukanye y’ibyo kunywa by’abana , 
agasaba abana gukina bateka igikoma cyangwa icyayi kirimo amata. Umurezi 
yibutsa buri mwana ko uko ateka agenda abwira bagenzi be ibyo ari gukora n’ibyo 
atetse.

 - Umurezi asaba abana kwigana umubyeyi uri guha abana igikoma kandi akabashishikariza 
kuvuga ibyo bari gukora no kuvugisha umwana ari kugaburira

C. Ihuriro n’ibindi byigwa

Ubumenyi bw’ibidukikije:  

Ibinyobwa abana banywa biboneka mu bidukikije

Iterambere mu mbamutima no mu mibanire n’abandi: 

Abana bishimira kumva no kuvuga ibinyobwa bibaryohera kurusha ibindi.

Ubugeni n’umuco bugaragarira mugufata neza ibinyobwa no kuvuga ibinyobwa 
bakoresheje amagambo yabugenewe(gutereka amata)

Ibonezabuzima rigaragarira mugufata ibinyobwa byujuje ubuziranenge ku rwego 
rw’abana.

Insanganyamatsiko ya 8 Ivuriro ry’iwacu

A. Imyigire n’imyigishirize y’amasomo agize iyi nsanganyamatsiko

a. Intego zihariye: 

Nyuma y’iri somo abana bazaba bashobora:

 -  Gutega amatwi bitonze inkuru umurezi ababwira ku ivuriro.

 - Gusubiza ibibazo ku nkuru ivuga ku ivuriro.

 - Kuririmba neza indirimbo ivuga ku ivuriro.

b. Imfashanyigisho: 

 - Ibitabo birimo amashusho agaragaza kwa muganga, abaganga n’ibikoresho byo kwa 
muganga

 - Uduti dukoreshwa nk’igipimo cy’umuriro cyangwa urushinge

 -  Agakarito gakoreshwa nk’umunzani

 - Ibitambaro bikase bikoreshwa nk’amataburiya

 - Umugozi bambara mu ijosi ufatwa nk’agakoresho gapima uko umutima utera.

c. Ibikorwa by’imyigire n’imyigishirize

Isomo rya 1: Inkuru “Keza kwa muganga”

Igikorwa cya 1: Indirimbo “Iyo ndwaye”

Indirimbo

Iyo ndwaye ibicurane n’iyo ndwaye inkorora, 
Mama anjyana kwa muganga,
Bakampa umuti.
Ndyama mu nzitiramibu 
Nirinda malariya.
Bana mwese nimuze turwanye izo ndwara. 

Igikorwa cya 2: Inkuru “Keza kwa muganga”

Inkuru

Keza yaraye akorora cyane. Mu gitondo nyina amujyana ku ivuriro baturanye kumuvuza. 
Bakihagera bakiriwe neza n’ushinzwe kwakira abarwayi. Afata umuriro Keza akoresheje 
igipimo cy’umuriro, amupima n’ibiro akoresheje umunzani. Nyuma binjiye mu isuzumiro, 
muganga abaza keza aho ababara. Muganga yamusabye no kwasama kugira ngo asuzume 
no mu mihogo ye. Abandikira imiti, abwira Keza ati: “Humura uzakira.” Nuko barataha 
nyina wa Keza amuha imiti muganga yamwandikiye arakira.

Ingero za bimwe mu bibazo umurezi ashobora kubaza:

1. Kubera iki nyina wa Keza yamujyanye ku ivuriro?

2. Ni nde wakiriye Keza kwa muganga?

3. Ni iki nyina wa Keza yamukoreye kugira ngo akire?

Isomo rya 2: Indirimbo “Kwa muganga ni heza”

Indirimbo

Kwa muganga ni heza batuvura indwara: Ni heza
Kwa muganga ni heza badukingira indwara:  Ni heza
Kwa muganga ni heza batuvura inkorora: Ni heza
Kwa muganga ni heza batuvura inzoka: Ni heza
Kwa muganga ni heza badupima umuriro: Ni heza
Kwa muganga ni heza bavura marariya: Ni heza
Kwa muganga ni heza bavura papa na mama: Ni heza

B. Izindi nama ku myigishirize

Bimwe mu bikorwa byafasha guteza imbere ururimi, harimo ibikorwa byo mu nguni. Izi ni 
zimwe mu ngero z’ibikorwa byo mu nguni.

1. Inguni y’ibitabo 

 Abana basoma mu bitabo bagendeye ku mashusho agaragaza ivuriro n’abantu 
bahakorera. 

 - Abana basobanurira bagenzi babo ibiri kuri ayo mashusho.
2. Inguni y’ibitabo

 Abana berekana amashusho agaragaza ivuriro n’abantu bari kwa muganga harimo 
n’abaganga.

3. Inguni yo kwigana

 Umurezi asaba abana kwigana ibikorwa bikorerwa kwa muganga. Umwe mu bana 
araba ushinzwe kwakira abarwayi, abafata umuriro anapima ibiro, undi mwana 
araba umuganga. Agaragare yicaye mu isuzumiro arimo asuzuma umurwayi kandi 
mu ijosi abe yambaye agakoresho gasuzuma uko umutima utera. Hagaragare 
kandi abana bigana abaje kwivuza.

 - Ibi bikorwa bikorerwa mu matsinda umurezi akora bitewe n’umubare w’abana.



84 Umwaka wa kabiri: igihembwe cya 2

C. Ihuriro n’ibindi byigwa

Ubumenyi bw’ibidukikije bugaragarira mubikoresho byifashishwa kwa muganga nka 
amazu

Iterambere mu mbamutima no mu mibanire n’abandi bigaragara igihe abana 
berekanye ibyiyumviro byayo babonye ibikoresho byo kwa muganga nk’urushinge, ibinini, 
amagare y’abarwayi n’ibindi.

Ibonezabuzima rigaragara igihe abana bavuga ibijyanye n’ubuzima bwabo bavuga aho 
babara nibyabaye mu gihe batarikumwe n’ababyeyi (kugwa, kukomereka...)

Insanganyamatsiko ya 9 Inyamaswa zo ku gasozi n’udukoko duto

A. Imyigire n’imyigishirize y’amasomo agize insanganyamatsiko

a. Intego zihariye: 

Abana bazaba bashobora:

 - Gutega amatwi bitonze inkuru umurezi ababwira ku nyamwaswa.

 - Gusubiza ibibazo ku nkuru ivuga ku nyamaswa. 

 - Kuririmba neza indirimbo ivuga ku nyamaswa.

b. Imfashanyigisho: 

 - Ibitabo birimo amashusho agaragaza inyamaswa zo mu gasozi.

 - Amashusho agaragaza inyamaswa zo mu gasozi.

c. Ibikorwa by’ imyigire n’ imyigishirize

Isomo: Inkuru” Gahigi muri pariki y’akagera”

Igikorwa cya 1: Inkuru ‘‘Gahigi muri pariki y’akagera’’

Umurezi asomera inkuru akurikije intambwe zo kusoma inkuru ziri muntangiriro y’iyi 
nyoborabarezi.Umuteguro w’iyi nkuru uri ku mugereka

Ingero za bimwe mu bibazo umurezi ashobora kubaza:
1. Gahigi amaze kwanga ishuri yahisemo iki?

2. Gahigi abonye imparage yavuze iki?

3. Gahigi yafashe ikihe kemezo nyuma y’aho abashinzwe kurinda pariki bamufatiye?

B. Izindi nama ku myigishirize

Umurezi azigisha inkuru akurikije intambwe zo kwigisha inkuru zagaragajwe mu buryo 
busesenguye mu kigwa cyo mu nsanganyamatsiko ya mbere, gusa singombwa ko umurezi 
yigisha intambwe zose z’inkuru ngo azirangize.  Umurezi ashobora kandi kwigisha izindi 
ndirimbo n’imivugo yihimbiye bijyanye n’insanganyamatsiko.

Bimwe mu bikorwa byafasha guteza imbere ururimi, harimo ibikorwa byo mu nguni. Izi ni 
zimwe mu ngero z’ibikorwa byo mu nguni.

1. Inguni y’ibitabo 

 Umurezi ategura ibitabo n’amashusho bihagije bigaragaramo inyamaswa n’udukoko.

 - Umurezi akora amatsinda bitewe n’umubare w’abanyeshuri.

 - Umurezi azenguruka mu matsinda yose atanga ubufasha aho bukenewe.

 Abana basoma ibitabo bagendeye ku mashusho agaragaza zimwe mu nyamaswa 
zo ku gasozi.

2. Inguni y’ururimi

 Abana babwira bagenzi babo amazina y’inyamaswa ziri ku mashusho yateguwe 
n’umurezi wabo. 

3. Inguni yo kwigana

 Abana bigana uburyo igikeri kigenda bakagenda bavuga ibyo bari gukora.

D. Ihuriro n’ibindi byigwa

Ubumenyi bw’ibidukikije: Inyamaswa zo ku gasozi ziri muri iri somo ziboneka mu 
bidukikije.

Ubugeni n’umuco : Abana  baririmba indirimbo zifatiye ku nsanganyamatsiko y’inyamaswa 
zo ku gasozi no ku dukoko duto.

Insanganyamatsiko ya 10 Amazi

A. Imyigire n’imyigishirize y’amasomo agize insanganyamatsiko

a. Intego zihariye: 

Nyuma yibikorwa binyuranye kuri iyi nsanganyamatsiko abana bazaba bashobora:

 - Gutega amatwi inkuru umurezi ababwira ku mazi bitonze.

 - Gusubiza ibibazo ku nkuru ivuga ku mazi. 

 - Kuririmba neza indirimbo ivuga ku mazi.

b. Imfashanyigisho:

 - Ibitabo birimo amashusho agaragaza amasoko y’amazi.

 - Amashusho agaragaza amasoko y’amazi.

 - Amacupa abonerana arimo amazi.

B. Ibikorwa by’ imyigire n’ imyigishirize

Isomo rya 1: Inkuru” Amazi aturuka he?”

Igikorwa cya 1:Umukino: ”Ku mazi, ku nkombe”

Umurezi atangiza umukino cyangwa indirimbo ifasha abana kwinjira mu kigwa nyirizina.

Uko umukino uteye:

 Umurezi ashyira abana ku ruziga. 

 - Umurezi nawe ajya ku ruziga hamwe n’abana 

 - Umurezi abwira abana ati:” Nimvuga mu mazi turasimbuka tujya imbere, nimvuga ku 
nkombe turasimbuka inyuma”.

 - Iyo hari ugiye inyuma yagombaga kujya imbere, cyangwa akajya imbere yagombaga 
kujya inyuma ahita ajya hagati mu ruziga afasha mu gucunga abatarimo kubahiriza 
amabwiriza y’umukino. 

 - Umurezi ashobora kuba ariwe uyobora umukino cyangwa abana bakagenda 
basimburana mu kuwuyobora.

 - Uyoboye umukino ashobora kuvuga ku nkombe cyangwa ku mazi abihinduranya mu 
buryo ashaka.

Ikitonderwa:

Urugero: Uyoboye umukino ashobora kuvuga ku nkombe inshuro eshatu zikurikirana, ku 
mazi akahavuga rimwe cyangwa akavuga ku mazi inshuro nyinshi ku nkombe ahavuga 
inshuro nke cyangwa byose akabivuga inshuro zingana. 

Igikorwa cya 2: Inkuru ‘‘Amazi aturuka he?’’

Karabo yasanze nyina ari kumesa, aramubaza ati: “Amazi aturuka he mama?” Nyina 
aramusubiza ati: “Amazi dukoresha aturuka muri robine. Ariko habaho n’amazi y’imvura, 
amazi yo mu mugezi n’amazi yo mu kiyaga.” Karabo arongera abaza nyina ati: “None se 
mama aya mazi yose dushobora kuyanywa?” Nyina aramusubiza ati: “Oya amazi tunywa ni 
ayo tuvoma kuri robine kandi na yo tugomba kuyateka mbere yo kuyanywa.” Nuko Karabo 
ashimira nyina ibisubizo byiza amuhaye.

Ingero za bimwe mu bibazo umurezi ashobora kubaza:

1. Ni ikihe kibazo Karabo yabajije nyina asanze ari kumesa?

2. Nyina wa Karabo yamusubije ko amazi aturuka he?

3. Ni ayahe mazi tugomba kunywa?

B. Izindi nama ku myigishirize

Umurezi yigisha inkuru akurikije intambwe ziri mu ntangiriro y’iyi nyoborabarezi. 
Umuteguro w’iyi nkuru uri ku mugereka.

Indirimbo: ‘‘Amazi’’

Inyikirizo: Amazi, amazi, amazi, amazi

Ibitero:  

Amazi ku isoko

Amazi mu kiyaga

Amazi ku mugezi

Amazi ku ishuri

Amazi meza

 Duteke amazi

Tunywe amazi

Dufure imyenda

Twuhire imboga

Twoze ibyombo

Bimwe mu bikorwa byafasha guteza imbere ururimi, harimo ibikorwa byo mu nguni. Izi ni 
zimwe mu ngero z’ibikorwa byo mu nguni.

1. Inguni y’ibitabo 

 Abana basoma  mu bitabo bagendeye ku mashusho agaragaza amasoko y’amazi

2. Inguni y’ururimi

 Abana batoranya mu mashusho menshi  yateguwe n’umurezi ayagaragaza amasoko 
y’amazi.

C. Ihuriro n’ibindi byigwa

Ubumenyi bw’ibidukikije: Amasomo ari muri iyi nsanganyamatsiko aboneka mu 
bumenyi bw’ibidukikije.

Ibonezabuzima : Abana bakina umukino ubinjiza mu isomo bakoresha imiyego y’ingingo 
nini.

Insanganyamatsiko ya 11 Ibitanga urumuri byakozwe n’abantu

A. Imyigire n’imyigishirize y’amasomo agize insanganyamatsiko

a. Intego rusange: 

Nyuma y’ibikorwa binyuranye kuri iyi nsanganyamatsiko, abana bazaba bashobora:            

 - Gutega amatwi inkuru umurezi ababwira ku nyamwaswa bitonze.

 - Gusubiza ibibazo ku nkuru ivuga ku nyamaswa. 

 - Kuririmba neza indirimbo ivuga ku nyamaswa.

b. Imfashanyigisho: 

 - Ibitabo birimo amashusho agaragaza ibitanga urumuri byakozwe n’abantu

 - Amashusho agaragaza ibitanga urumuri. 

 - Udukarita dushushanyijeho itara.

 - Udukarita dushushanyijeho isitimu.

 - Udukarita dushushanyijeho buji.

c. Ibikorwa by’ imyigire n’ imyigishirize

Isomo: Inkuru” Nkurusha kumurika”

Igikorwa cya1 : Indirimbo’’ Iwacu mu rugo’’

Umurezi atangiza indirimbo ifasha abana kwinjira mu kigwa nyirizina.

Iwacu mu rugo, Iwacu mu rugo ducana itara, ducana itara,

Ducana na buji, ducana na buji,

N’amashanyarazi, n’amashanyarazi.

(Hakoreshwe injyana y’indirimbo yitwa Frère Jacques)

Igikorwa cya 2: Inkuru’’ Nkurusha kumurika’’

Itara ryabwiye buji riti: “Nkurusha kumurika.” Buji na yo iti: “Nange ndusha isitimu 
kumurika.” Amashanyarazi na yo afata ijambo ati: “Muceceke mwese! Ari itara, ari buji, ari 
isitimu nta na kimwe gitanga urumuri nk’urwange. Ako kanya haza umugabo arabibwira 
ati: “Mwese mumfitiye akamaro kuko mumurikira. Ngaho rero nimwishime.”

Ingero za bimwe mu bibazo umurezi ashobora kubaza:

1. Itara ryabwiye iki buji?

2. Amashanyarazi yavuze iki?

3. Umuntu ahageze yabwiye iki amashanyarazi, itara, buji n’isitimu?

B.  Izindi nama ku myigishirize

Umurezi ashobora kandi kwigisha izindi ndirimbo n’imivugo yihimbiye ijyanye 
n’insanganyamatsiko.

Bimwe mu bikorwa byafasha guteza imbere ururimi, harimo ibikorwa byo mu nguni. Izi ni 
zimwe mu ngero z’ibikorwa byo mu nguni.

1. Inguni y’ibitabo 

 Abana basoma ibitabo birimo amashusho agaragaza ibitanga urumuri byakozwe 
n’abantu.

 - Abana babwira bagenzi babo ibitanga urumuri byakozwe n’abantu babonye mu bitabo 
cyangwa ku mashusho n’akamaro kabyo.

2. Inguni y’ururimi

 Umurezi arabanza agashushanya ibitangarumuri bitandukanye (itara, buji, isitimu) 
ku dukarita twinshi dutandukanye.

 - Umurezi arambika ku mukeka twa dukarita twose twubitse.

 - Umurezi asaba umwe mu bana gufata agakarita kamwe akakubura hanyuma hanyuma 
akabwira bagenzi be mu ijwi riranguruye igishushanyije ku gakarita yubuye.

 - Bagenzi be batanguranwa kubona mu makarita yubitse afite ishusho isa n’iyo. 

 - Umurezi ahita abaza ababashije gutoranya iyo shusho kuvuga akamaro k’igitangarumuri 
gishushanyijeho.

 - Umurezi asobanurira abana uko bakwiye kwitondera bimwe mu bitanga urumuri 
byabangiriza ubuzima bidakoreshejwe neza. Urugero: Amashanyarazi na buji.

C. Ihuriro n’ibindi byigwa

Ubumenyi bw’ibidukikije: Ibitanga urumuri byakozwe n’abantu biboneka mu bidukikije.

Ubugeni n’umuco : bugaragara iyo abana bashushanya ibikoresho bitanga urumuri 
byakozwe n’abantu

Insanganyamatsiko ya 12 Iduka

A. Imyigire n’imyigishirize y’amasomo agize iyi insanganyamatsiko

a. Intego rusange: 

Nyuma y’ibikorwa binyuranye kuri iyi nsanganyamatsiko, abana bazaba bashobora:

 - Gutega amatwi bitonze inkuru umurezi ababwira ku iduka.

 - Gusubiza ibibazo ku nkuru ivuga ku iduka.

 - Kuririmba neza indirimbo ivuga ku iduka.

b. Imfashanyigisho:

 - Ibitabo birimo amashusho agaragaza iduka, abantu tuhasanga n’ibihakorerwa.
 - Amashusho agaragaza amaduka cyangwa isoko, abantu tuhasanga n’ibihakorerwa 
 - Isabune
 - amavuta
 - udukapu

 - amakaramu
 - amakayi
 - Uducupa twashizemo amazi

c. Ibikorwa by’imyigire n’imyigishirize

Isomo: Inkuru  “Wiri na Vivine ku isoko”

Igikorwa cya1: Indirimbo “Mama na data”

Indirimbo:

Mama na data,

Twajyanye ku iduka,

Bangurira ikayi n’ikaramu,

Kuko nkunda kwandika.

Igikorwa cya 2: Inkuru “Wiri na Vivine ku isoko”

Inkuru

Wiri na Vivine ni abavandimwe. Umunsi umwe bagize amanota meza ku ishuri. Bombi 
baba aba mbere. Ababyeyi babo barishima cyane maze babajyana ku isoko rya Kana 
kugura ibyo bakunda. Bageze ku isoko binjiye mu iduka rinini cyane rya Werarisi. Werarisi 
ababaza ibyo bifuza. Bamusubiza ko bashaka amavuta yo kwisiga, ivarisi yo kubikamo 
imyenda n’amawuwa yo gutegura iwabo.   Bavuye mu iduka rya Werarisi binjiye mu iduka 
rya Vanesa ririmo ibiribwa n’ibinyobwa abana bakunda. Wiri na Vivine basaba ikivuguto, 
avoka n’umugati. Mbega ngo abana barishima weee! Batashye banezerewe, bashimira 
ababyeyi babo, bahiga umuhigo wo kutazasubira inyuma.



91Umwaka wa kabiri: igihembwe cya 3

Isomo rya 2: Indirimbo “Ngwino tuge guhaha”

Indirimbo
Ngwino tuge guhaha

Ngwino tuge guhaha

Ngwino tuge guhaha ku iduka

Ngwino tuge guhaha

Ngwino tuge guhaha

Guhaha ibipupe ku iduka

Ngwino tuge guhaha

Ngwino tuge guhaha

Guhaha imigati ku iduka

Ngwino tuge guhaha

Ngwino tuge guhaha

Guhaha ibikinisho ku iduka.

B. Izindi nama ku myigishirize

Bimwe mu bikorwa byafasha guteza imbere ururimi, harimo ibikorwa byo mu nguni. Izi ni 
zimwe mu ngero z’ibikorwa byo mu nguni.

1. Inguni y’ibitabo 

 Abana basoma ibitabo birimo amashusho agaragaza iduka, abantu tuhasanga 
n’ibihakorerwa.

 - Abana babwira bagenzi babo ibigaragara ku mashusho babonye mu gitabo.
2. Inguni yo kwigana

 Umurezi asaba abana gukina agakino kigana umucuruzi uri mu iduka  n’abaguzi.

 - Muri iyi nguni umurezi ategura ibikoresho binyuranye abana bakoresha nk’ibicuruzwa. 
Urugero: isabune, amavuta, udukapu, amakayi, amakaramu…

 - Ukina ari umucuruzi aba yitaruye gato abitwa abaguzi. Aba ahagaze imbere ye hari 
akameza kahateretse karimo bimwe mu bicuruzwa ari kugurisha, noneho abaguzi 
bakaza umwumwe.

 - Iyo abahaha baje ucuruza agenda abakira abaha ikaze, akababaza ibyo bashaka na 
bo bakabimubwira, akababwira amafaranga bigura na bo bakamwishyura. Abishyura 
bakoresha udupapuro cyangwa utubabi mu mwanya w’amafaranga.

C. Ihuriro n’ibindi byigwa

Ubumenyi bw’ibidukikije: Amaduka, ibicuruzwa mu maduka byose biboneka 
mubidukikije

Iterambere mu mbamutima no mu mibanire n’abandi: 

Abana bishimira kuvuga ibicuruzwa bakunda biba mu iduka

Ubugeni n’umuco : 

Abana  baririmba indirimbo zifatiye ku nsanganyamatsiko iduka n’ibicuruzwa..

Insanganyamatsiko ya 13 Uburyo bwo gutwara abantu n’ibintu

A. Imyigire n’imyigishirize y’amasomo agize  iyi nsanganyamatsiko

a. Intego rusange: 

Nyuma y’iyi nsanganyamatsiko abana bazaba bashobora:

 - Gutega amatwi bitonze inkuru umurezi ababwira ku bitwara ibintu n’abantu

 -  Gusubiza ibibazo ku nkuru ivuga ku bitwara ibintu n’abantu.

 -  Kuririmba neza indirimbo ivuga ku bitwara ibintu n’abantu.

b. Imfashanyigisho: 

 - Ibitabo birimo amashusho agaragaza indege nini, indege nto na kajugujugu.

 - Amashusho agaragaza ibitwara abantu n’ibintu mu mazi.

 - Igitabo cy’ibidukikije cy’umunyeshuri ku buryo bw’itumanaho.

 - Impapuro

 - Udukarito

 - Udupfundikizo tw’amacupa

 - Uducupa twashizemo amazi

c. Ibikorwa by’imyigire n’imyigishirize

Isomo rya1: Inkuru  “Urugendo rushimishije”

Igikorwa cya 1: Indirimbo “Data yantwaye mu modoka”

Indirimbo:

Papa yantwaye mu modoka,

Musaza wange amutwara kuri moto,

Mama amutwara ku igare,

Ubutaha tuzagenda n’amaguru.

Igikorwa cya 2: Inkuru “Urugendo rushimishije”

Inkuru

Nitwa Cacana iwacu ni i Kigali. Mu kwezi gushize najyanye na Domina tujya gusura Didasi 
ku kirwa cya Nkombo.

Twasanze Didasi adutegereje, adutwara mu bwato, dutembera mu kiyaga cya Kivu. Twaciye 
ku mato manini atwaye imitwaro, batubwira ko yitwa ibyombo. Twabonye amato atwarwa 
na moteri tubona n’andi batwara bagashya.

Dutashye twagiye ku kibuga k’indege i Kamembe duca ku bacuruzi b’isambaza. Hari indege 
nini n’intoya, ndetse tuhabona na kajugujugu. Didasi yadutegeye indege, mu minota mike 
twari tugeze i Kigali, kuko indege yihutaga cyane.

Twageze i Kanombe dusanga Tadeyo adutegereje. Twari dufite amakuru menshi yo 
kumubwira ku rugendo rwacu rwo mu mazi no mu kirere.  

Ingero za bimwe mu bibazo umurezi ashobora kubaza:
1. Cacana na Domina bageze ku nkombo, Didasi yabatwaye mu ki ?

2. Vuga ubundi bwato Cacana na Domina babonye mu Kivu?

3. Ku Kibuga k’indege I Kamembe, Cacana na Domina babonye izihe ndege?

Isomo rya 2: Umuvugo “Indege n’ubwato”

Umuvugo

Indege nziza, indege nkunda, indege nishimira

Iyo nkubonye ndanezerwa wagana ikirere, nkareba hejuru..

Ubwato nabwo bufasha abantu

Tubona ubunini bwitwa icyombo,

Tubona n’ubuto bwa moteri .

Tubona n’ubumeze nk’imivure

 ya kwa sogokuru

Batwara basunika amazi kandi bagashya

b. Izindi nama ku myigishirize

Bimwe mu bikorwa byafasha guteza imbere ururimi, harimo ibikorwa byo mu nguni. Izi ni 
zimwe mu ngero z’ibikorwa byo mu nguni.

1. Inguni y’ibitabo 

 Abana basoma ibitabo bagendeye ku mashusho agaragaza uburyo bwo gutwara 
abantu n’ibintu mu mazi no mu kirere.

 - Abana babwira bagenzi babo ibigaragara ku mashusho babonye mu gitabo.
2. Inguni y’ubugeni

 Umurezi asaba abana gukora ibikinisho by’indege n’ubwato.

 - Muri iyi nguni umurezi ategura ibikoresho binyuranye abana bakoresha bakora ubwato 
n’indege . Urugero: impapuro n’ibikarito.

C. Ihuriro n’ibindi byigwa

Ubumenyi bw’ibidukikije: Ibyifashishwa mugutwara abantu n’ibintu byose biba 
mubidukujije

Iterambere mu mbamutima no mu mibanire n’abandi: Rigaragara mu gihe abana 
babonye indege cyangwa ubwato bakabitangarira

Ubugeni n’umuco : bugaragara igihe abana bigana kukora indege mubi papuro cyangwa 
bayishushanya.

Insanganyamatsiko ya 14 Uburyo bw’itumanaho

A. Imyigire n’imyigishirize y’amasomo agize iyi nsanganyamatsiko

a. Intego zihariye:

Nyuma y’iri somo, abana bazaba bashobora:

 - Gutega amatwi bitonze inkuru umurezi ababwira ku buryo bw’itumanaho

 - Gusubiza ibibazo nkuru ivuga ku buryo bw’itumanaho.

 - Kuririmba neza indirimbo ivuga ku buryo bw’itumanaho.

b. Imfashanyigisho: 

 - Ibikoresho bifatika by’itumanaho : Radiyo, telefone, amabaruwa na televiziyo 

 - Amashusho y’ibikoresho bitandukanye by’itumanaho.

c. Ibikorwa by’imyigire n’imyigishirize

Isomo rya1: Indirimbo “Uburyo bw’itumanaho”

Umurezi atangira abaza abana niba bazi ijambo itumanaho icyo risobanura. 

 - Umurezi yumva ibisobanuro by’abana, akabinoza kugira ngo barusheho gusobanukirwa. 

 - Umurezi ababaza uburyo bw’itumanaho bazi. 

 - Umurezi  iyo arangije kumva ibisubizo byabo, ababwira ko bagiye kwiga indirimbo 
ijyanye na bumwe mu buryo bw’itumanaho bavuze.

Indirimbo:

Radiyo yacu, radiyo nziza
Radiyo yacu iduha amakuru
Itubwira n’amatangazo
Abantu bakunda kuyumva

Terefone yange ndayikunda
Ifite umuziki unyuranye
Irandirimbira nkanezerwa
Ninkura nzagura  terefone

Iwacu dufite televiziyo
Papa yambwiye ko ngomba kwiga
Nyuma yo kwiga nkajya nyireba
Kera nge nzaba umunyamakuru.
iyi ndirimbo iririmbwa mu njyana y’amezi yacu mu kinyarwanda

b. Izindi nama ku myigishirize

bimwe mu bikorwa byafasha guteza imbere ururimi, harimo ibikorwa byo mu nguni. Izi ni 
zimwe mu ngero z’ibikorwa byo mu nguni.

1. Inguni y’ibitabo

 Abana basoma ibitabo birimo amashusho. Basoma bavuga ibiri ku mashusho 
bareba urugero telefone, radiyo na televiziyo. 

 Umurezi ashobora no gukoresha ibindi bitabo afite ku ishuri ik’ingenzi ni uko 
abana basoma amashusho kandi bakavuga ibyo babona kuri ayo mashusho. Bitewe 
n’ubwinshi bw’abana, umurezi ashobora gutegura amashusho y’inyongera kugira 
ngo akoreshwe mu nguni y’ibitabo.

2. Inguni y’ururimi

 Abana bifashishije amashusho yibikoresho by’itumanaho,amakaramu y’ igiti, 
amakaramu y’amabara, impapuro, biri mu nguni bihitiramo ibyo bakora bakajya 
bereka umurezi 

3. Inguni yo kwigana  

 Muri iyi nguni, abana bigana bavugira kuri telefone babiribabiri, bigana 
umunyamakuru, avuga amakuru abandi bamuteze amatwi. Niyo bavuga interuro 
ebyiri gusa. Buri mwana mu itsinda akabwira bagenzi be amakuru y’ibyo yakoze 
cyangwa yabonye abandi bakamutega amatwi.

C. Ihuriro n’ibindi byigwa

Ubumenyi bw’ibidukikije: Ibikoresho byitumanaho radiyo, tereviziyo na terefoni 
biboneka mubidukikije 

Iterambere mu mbamutima no mu mibanire n’abandi: 

Abana bishimira kumva amajwi aturuka mu bikoresho byitumanaho bakabyigana.

Ubugeni n’umuco :

Abana  baririmba indirimbo bumvije kuri radiyo no kuri terevisiyo.

Ibonezabuzima: 

Mu gihe abana baririmba indirimbo ijyanye n’uburyo bw’itumanaho bazenguruka babyina 
bateza imbere imiyego y’ingingo nini.

Insanganyamatsiko ya 15 Iminsi y’ingenzi ishingiye ku myemerere

A. Imyigire n’imyigishirize y’amasomo agize iyi nsanganyamatsiko

a. Intego zihariye: 

Nyuma y’iri somo, abana bazaba bashobora:

 -  Gutega amatwi bitonze inkuru umurezi ababwira ishingiye ku myemerere

 - Gusubiza ibibazo ku nkuru ivuga ku ishingiye ku myemerere.

 - Kuririmba neza indirimbo ivuga ku ishingiye ku myemerere.

b. Imfashanyigisho: 

 - Amashusho n’amafoto agaragaraho ibikorwa byo ku minsi mikuru yo mu madini 
anyuranye. Urugero : Noheri, Pasika, idirifitiri.

 - Amashusho cyangwa amafoto agaragaza bimwe mu bitabo bikoreshwa mu gusenga mu 
madini anyuranye: Bibiriya ntagatifu, Bibiriya yera, Korowani, ibitabo by’indirimbo.

 - Amashusho agaragaza abantu bari  kubatizwa, abayisilamu bagiye kwinjira mu musigiti 
cyangwa abandi bantu bigaragara ko bari gusenga cyangwa kuririmba mu rusengero. 

c.  Ibikorwa by’imyigire n’imyigishirize

Isomo : Inkuru:” Iminsi mikuru ijyanye n’imyemerere”

Inkuru:

Karine yabwiye bagenzi be ati: “Kuri Noheri, nge na musaza wange Yozefu twagiye mu misa 
na data na mama. Twese twari twambaye imyenda mishya n’inkweto nshya bari batuguriye. 
Tuvuyeyo batugaburiye ifiriti, umuceri n’inyama. Turangije dukina n’inshuti zacu. Mama 
yaduhaye n’ibisuguti yari yatuguriye turamushimira.  Nge nkunda iminsi mikuru.”

Nusura na  we aravuga ati: “Natwe ku Idirifitiri twagiye ku musigiti”. Twagiye twambaye 
imyenda mishya bari batuguriye ndetse n’inkweto  nshya kandi twajyanye n’ababyeyi bacu 
na bo bambaye imyenda myiza kandi mishya.

Tuvuyeyo, twariye ipirawu n’inyama. Baduha na Fanta n’ibisuguti nyuma abana turakina.”

Ingero za bimwe mu bibazo umurezi ashobora kubaza:
1. Karine na musaza we bagiye he kuri Noheri?

2. Bavuyeyo, babahaye iki?

3. Nusura we yavuze ko bagiye he ku idirifitiri?

4. Bavuyeyo babahaye iki?

 Umurezi abwira abana ko Imana idukunda yaduhaye ibintu byinshi,  tukaba 
tugomba kuyishimira buri gihe. Ni yo mpamvu iyo ababyeyi batubwiye kujya 
gusenga cyangwa kwiga ijambo ry’Imana cyangwa kuyiririmbira dukwiye kubikora 
twishimye. 

B .izindi nama ku myigishirize

Bimwe mu bikorwa byafasha guteza imbere ururimi, harimo ibikorwa byo mu nguni. Izi ni 
zimwe mu ngero z’ibikorwa byo mu nguni.

1. Inguni y’ibitabo

 Abana basoma ibitabo birimo amashusho agaragaza iminsi mikuru ijyanye 
n’imyemerere mu madini anyuranye.  Kubera ko ibitabo bishobora kuba ari bike, 
umurezi yategura n’amashusho anyuranye yo kunganira ibitabo.

2. Inguni y’ururimi

 Abana baganira ku mashusho ajyanye n’iminsi mikuru ijyanye n’imyemerere bize. 
Buri mwana avuga ibijyanye n’umunsi mukuru ujyanye n’imyemerere yagiyemo. 
Akavuga uko yabonye byagenze ku rusengero, mu rugo cyangwa ahandi wijihirijwe.

 Umurezi anyura mu nguni zose yitegereza kandi yumva ibyo abana bari gukora.

 - Umurezi agenda atanga ubufasha bugenewe kandi akita kubafite ibibazo byihariye

C. Ihuriro n’ibindi byigwa:

Iterambere mu mbamutima no mu mibanire n’abandi: 

Abana bishimira kuvuga inkuru zivuga ku minsi mikuru ijyanye n’imyemerere.

Ubugeni n’umuco :

Abana  baririmba indirimbo zijyanye niminsi mikuru n’imyemerere

Ibonezabuzima bigaragara iyo abana bakora imiyego y’ingingo nini bajya gusenga no 
gukina bishimira iyo minsi mikuru. 

2.1. Intangiriro 
Muri iki gice hahurijwemo imitwe ibiri kubera ko ifitanye isano kandi yuzuzanya. Ibikorwa 
by’iyo mitwe bikorerwa ku nyuguti imwe iri kwigishwa, bikaba bigomba gukurikirana 
mbere yo gutangira indi. Iyo mitwe ni iyi ikurikira: 

 - Umutwe wa kabiri: Gutandukanya amajwi  y’inyuguti;

 - Umutwe wa kane: Gusoma amashusho no kwandika inyuguti nkuru z’icyapa.

Amasomo akubiye muri iyi mitwe azafasha umwana kwitoza gutahura amajwi y’inyuguti ku 
ntangiriro y’amagambo,  gutahura amajwi y’inyuguti mu migemo y’amagambo, gutahura no 
gusoma inyuguti nkuru  z’Ikinyarwanda, gukora inyuguti akoresheje ibikoresho binyuranye 
ndetse no kuzandika.

Ibi bikorwa byose bifatira ku nkuru, ku ndirimbo, ku mivugo, ku mikino no ku nteruro.  
Mbere yo gutangira ibikubiye muri iyi mitwe umurezi abanza gusubirishamo abana ibyizwe 
mu mwaka wa mbere mu isomo ryo guca imirongo itandukanye.

Umurezi agomba kwibuka ko isuzuma ry’amasomo rikorwa buhorobuhoro akurikirana 
ibikorwa by’umwana bya buri munsi.  Isuzuma rigaragaza ibisobanuro bishingiye ku 
iterambere ry’umwana mu bikorwa bye mu byigwa bitandukanye. Ibi bisaba umurezi 
gukoresha uburyo bukwiye, bumworoheye bwo kubika neza kandi ku gihe amakuru ajyanye 
n’ubushobozi bwa buri mwana bushingiye ku ntego za buri kigwa. 

Mu isuzuma umurezi yita ku bushobozi bwa buri mwana, agafasha abafite ibibazo byihariye, 
agakorana na bo mu matsinda mato mu gihe k’ibikorwa byo mu nguni, kubaha umwanya 
bakagira uruhare mu bikorerwa ku ishuri. 

Umurezi asuzuma ubushobozi bw’abana bwo gutahura no kuvuga amajwi, gusoma no 
kwandika inyuguti. 

Ibikorwa umurezi yakwibandaho asuzuma imizamukire y’umwana mu gutahura no kuvuga 
amajwi:

 - Gutahura ijwi ry’inyuguti ku ntangiriro y’ijambo;
 - Gutahura ijwi ry’inyuguti mu migemo y’amagambo; 
 - Gutanga ingero z’amagambo arimo ijwi ririmo kwigwa;
 - Gushushanya ikintu cyumvikanamo ijwi riri kwigwa;
 - Kwerekena amashusho yumvikanamo ijwi riri kwigwa.

Ibikorwa umurezi yakwibandaho asuzuma imizamukire y’umwana mu gusoma no 
kwandika inyuguti:

 - Kwerekana inyuguti yizwe yaba iri yonyine cyangwa iri mu zindi nyuguti;
 - Kuvangura inyuguti yizwe mu zindi;
 - Gusoma inyuguti yizwe;
 - Gukora inyuguti yifashishije ibikoresho binyuranye, yigana iyo yeretswe; 
 - Kwandika inyuguti nkuru z’icyapa akurikiza amerekezo yazo.

IMYIGISHIRIZE Y’INYUGUTI2

Umwaka wa kabiri: igihembwe cya 1

Imyandikire y’inyuguti z’Ikinyarwanda n’amerekezo yazo n’uko zikurikirana mu 
ku zigisha:

2.2. Ubushobozi bw’ingenzi bugamijwe

 - Umwana azaba ashobora gutahura amajwi y’inyuguti zitangira amagambo; 

 - Gutahura amajwi y’inyuguti mu migemo y’amagambo;

 - Umwana azaba ashobora gutahura no gusoma inyuguti nkuru  zanditse mu cyapa, 
zaba ziri zonyine cyangwa zanditse mu magambo.

 - Umwana azaba ashobora kwandika inyuguti nkuru mu cyapa no kwandukura 
amagambo ayareba yanditse mu nyuguti nkuru z’icyapa, kandi akurikiranya neza 
inyuguti. 

2.3. Urutonde rw’insanganyamatsiko n’amasomo bigize umutwe wa 2

Insanganyamatsiko Amasomo 

1. Ibyumviro by’umubiri wacu Inyuguti I

2. Umuryango mugari Inyuguti U

3. Imyambaro Inyuguti O

4. Inzu y’iwacu Inyuguti A

5. Ibice bigize ikimera Inyuguti E

6 Ibiribwa Inyuguti R

7. Ibinyobwa Inyuguti K na B

8. Ivuriro ry’iwacu Inyuguti N na M

9. Inyamaswa zo mugasozi n’udukoko duto Inyuguti G na Y

10. Amazi Inyuguti T na Z

11. Ibitanga urumuri byakozwe n’abantu Inyuguti H na S

12. Iduka Inyuguti V na W

13. Uburyo bwo gutwara abantu n’ibintu Inyuguti C na D

14. Uburyo bw’itumanaho Inyuguti F na J

15. Iminsi y’ingenzi ishingiye ku myemerere Inyuguti P na L

Insanganyamatsiko ya 1 Ibyumviro by’umubiri wacu

A. Imyigire n’imyigishirize y’inyuguti “I”nkuru 

a. Intego zihariye:

Nyuma y’ibikorwa bitandukanye ku nyuguti “I” nkuru, biteganyijwe mu bihe binyuranye, 
abana bazaba bashobora:

 - Gutahura ijwi ry’inyuguti “I” ku ntangiriro y’amagambo;

 - Gutanga ingero z’amagambo arimo ijwi [i]

 - Gukora inyuguti “I” nkuru yo mu cyapa bakoresheje’ibikoresho binyuranye.

 - Kwandika inyuguti “I” nkuru bakoresheje ikaramu y’igiti.

 - Kuvumbura inyuguti “I” nkuru  yo mu cyapa mu zindi nyinshi.

b. Imfashanyigisho: 

Amashusho y’ibintu bifite amazina atangiwe n’ijwi [i]; ibiboneka mu nkuru n’ibindi biboneka 
aho ishuri riri: ibitabo, amakarita mato y’inyuguti, udupapuro, amakaramu y’igiti.

c. Ibikorwa by’imyigire n’imyigishirize

Ibikorwa by’imyigire n’imyigishirize by’inyuguti z’Ikinyarwanda bigiye biri mu ntambwe 
zinyuranye kandi buri ntambwe igenewe umwanya wihariye mu ngengabihe y’icyumweru

Intambwe ya 1: Gutahura ijwi rya “I” nkuru

 Umurezi ahereye ku nteruro fatizo zikurikira afasha abana gutahura ijwi ry’inyuguti 
“I”

Interuro fatizo:  

Ineza afite ijisho ryera.
Izuru rya Izake rirahumurirwa.
Intoki za Kariza zifashe isaha.
Irebe afite ino rinini.
Ivi ryange ririho inkovu.

 Umurezi abwira abana interuro fatizo ziganjemo ijwi [i]. 

 - Umurezi asaba abana gusubiramo interuro imwimwe.

 - Umurezi asubiramo amagambo atangiwe n’ijwi [i] ayitsindagira.

Ingero: Ijisho, Ineza, Izake, Izuru, Intoki, Isaha, Ino, Ivi....

 - Umurezi abaza abana ijwi riri gutangira ayo magambo.

 - Umurezi abwira abana ko ijwi ryagarutse kenshi ku ntangiriro ari ijwi [i].

 - Umurezi asubiramo buri jambo atsindagira ijwi [i]

  Abana basubiramo ijambo batsindagira ijwi [i] 

 - Abana batanga ingero z’andi magambo atangiwe n’ijwi  [i].

Ingero: Intebe, Isuka, Inanasi, Izuba, Inyama, Itara, Ikayi, Ikaramu... 



102 Umwaka wa kabiri: igihembwe cya 1

Intambwe ya 2: Guhuza ijwi [i] n’ikimenyetso “I”

 Umurezi yerekana imfashanyigisho zifatika cyangwa igishushanyo k’ikintu gifite 
ijambo ryumvikanamo ijwi [i] cyangwa kibonekamo inyuguti “I”.

Ingero: ijisho, izuru, ivi, intoki...

 Abana bavuga izina ry’imfashanyigisho umurezi aberetse.

 Umurezi yandika izina abana bamubwiye, agashyira mu ibara inyuguti “I”. 

Urugero: Ivi

 - Umurezi yandika ku kibaho inyuguti nkuru “I” iri yonyine akabwira abana  ko ari 
gutyo yandikwa.

 - Umurezi asoma inyuguti “I” hanyuma akayisomera hamwe n’abana. 

 Abana bashaka mu ishuri cyangwa hanze y’ishuri, ikintu gitangiwe n’inyunguti “I” 
bakakimwereka.

 - Abana bashaka amagambo atangiwe n’inyunguti “I” bakazagaruka ku ishuri bayabwira 
umurezi cyangwa bashushanyije ikintu gifite izina ritangirwa inyunguti “I”.

Intambwe ya 3: Gukora inyuguti “I”hifashishijwe ibikoresho bitandukanye 
hanamenyerezwa imiyego y’ukuboko

 Umurezi ategurira abana udukarita tw’inyuguti “I” twinshi.

 Abana barebera ku dukarita turiho inyunguti bagakora inyuguti “I” bigana iyo 
bahawe bifashishije ibikoresho bitandukanye nk’ibishyimbo, ibigori, imifuniko 
y’amacupa, utubuye...

 Umurezi yereka abana uko bandika “I”  bakoresheje urutoki, akabereka n’ikerekezo 
cyayo. 

Urugero: bashobora kwandika mu mucanga, mu kirere, ku ntebe, mu kiganza, ku meza...

 Abana bandika inyuguti “I” bakoresheje urutoki nk’uko umurezi yabiberetse.

Abarezi bakwiriye guha agaciro ubu buryo bwo gukora inyuguti bakoresheje ibikoresho 
bifatika bitandukanye biboneka aho batuye (uduti, utubuye, ibishyimbo, ibigori, ibijumba) 
aho kwihutira guhatira umwana gukoresha ikaramu.

Uretse gutuma umwana yiga akina, ubu buryo butuma akoresha amaboko yombi bityo 
agateza imbere ibice byombi by’ubwonko. Naho iyo akoresheje ikaramu bituma akoresha 
akaboko kamwe, bityo hagatezwa imbere igice kimwe cy’ubwonko.

Uburyo busaba umwana kwitegereza ishusho y’inyuguti ari na byo bituma ashobora 
kuzitahura no kuzitandukanya yihuse. Gukoresha ubu buryo rero si uguta umwanya 
ahubwo ni inzira ngufi: umwana washoboye gukora inyuguti muri ubu buryo yoroherwa 
no kuzandika akoresheje ikaramu y’igiti no kuzisoma.

Ikitonderwa

Intambwe ya 4: Kwandika inyuguti “I” hifashishijwe ikaramu y’igiti

 Umurezi aha abana impapuro zanditseho inyuguti “I” nkuru mu tudomo.

Umurezi abwira abana guhuza utwo tudomo bagakora inyunguti ya “I” bakoresheje ikaramu 
y’igiti

 Abana bahuza utudomo turi ku rupapuro bakoresheje ikaramu y’igiti bakakora 
inyunguti “I”

 - Abana bandika bigana inyuguti “I” uko yanditse bakoresheje ikaramu y’igiti n’impapuro 
cyangwa bakayandika mu makayi yabo. 

 Umurezi agendagenda mu ishuri afasha abana kandi aberekera uko inyuguti “I” 
yandikwa. 

 - Umurezi asaba abana bamwe kwandika inyuguti “I” ku kibaho.

 Abana bagenda basimburana umwumwe bakandika inyuguti “I” ku kibaho

Intambwe ya 5: Ibikorwa bishimangira ubushobozi ku nyuguti “I”

Hakubiyemo ibikorwa binyuranye:

 Imikino yo gutahura inyunguti “I” aho iri hose mu ishuri

 - Gukina umukino w’amakarita: kwigana amagambo uko yanditswe hatondekwa 
amakarita ariho inyuguti ku buryo zikora ijambo ririmo “I”

 - Guhuza inyuguti “I” ziri ku gakarito cyangwa ku rupapuro n’izanditse ku dukarita.

 - Gukina umukino wo kwibuka: kubura agakarita kariho “I” ukibuka aho akandi 
gakarita kariho inyuguti bijyanye kari nako ukakubura

B. Izindi nama ku myigishirize. 

 Umurezi ashobora kwifashisha indi mivugo, imikino, indirimbo n’interuro ngufi 
byiganjemo ijwi ryigwa na byo akabyigisha abana kuko insanganyamatsiko imara 
igihe kirekire.

Ingero:

Gukora interuro ngufi ziganjemo ijwi ryigwa, abana bagatahuramo iryo jwi: 

Isake ifite ibaba rirerire.

Imbwa zikunda inyama z’ibinure.

Andi magambo atangiwe n’inyuguti “I” : Imana, izuba, isaha, iwacu, isi, ijuru, igikapu.....

Indirimbo:  

Imana yampaye amaso

Amatwi yo kumva ijambo

Umunwa wo kuyishimira

Amazuru yo guhumeka

N’ibirenge byo gutambuka

Kandi yampaye ibiganza

N’umutima wo kuyikunda

Nzayishimira iteka ryose ni nziza.

 - Ibikorwa byo mu nguni biri mu bifasha umwana gutahura amajwi no kuyavuga, 
gusoma no kwandika.

1. Inguni y’ibitabo: 

 Umurezi ashyiramo ibitabo birimo inkuru ziganjemo inyuguti “I” n’amashusho 
afite amazina atangiwe n’inyuguti “I”.

2. Inguni y’ururimi: 

 Umurezi ashyiramo udukarita twinshi tw’inyuguti  “I “nkuru, abana bakavanguramo 
“I”. 

 Abana bakora imyitozo yo kwandika “I” bakoresheje ibumba, uduti, imifuniko 
y’amacupa, ibishyimbo…

 - Abana bandika  inyuguti yizwe bahuza utudomo turi ku mpapuro zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina atangiwe na “I” hanyuma umurezi 
akagenda ababaza icyo bashushanyije, akabandikira munsi amazina y’amashusho 
yabo.

 - Abana bandika “I” nkuru ku mpapuro bakoresheje amakaramu y’igiti bayirebera ku 
makarita y’inyuguti cyangwa ku mpapuro zateguwe n’umurezi.

C. Ihuriro n’ibindi byigwa. 

Ubumenyi bw’ibidukikije: Bugaragaramo mu gihe abana bavuga amazina y’ibintu 
bitandukanye byo mu bidukikije bibonekamo inyuguti “I” 

Ubumenyi bw’imibare: Bugaragaramo igihe umurezi asaba abana kubara inyuguti 
bavanguramo inkuru.

Ibonezabuzima: Rizamo abana bakora imiyego y’ingingo nto n’inini mu gihe bandika 
inyuguti, bagenda bashakisha inyuguti mu ishuri, bava mu nguni imwe bajya mu yindi, iyo 
baririmba bazenguruka...

Ubugeni n’umuco: Buzamo igihe abana baririmba indirimbo, bashushanya, babumba 
cyangwa bakata...

Insanganyamatsiko ya 2 Umuryango mugari

A. Imyigire n’imyigishirize y’inyuguti “U” nkuru

a. Intego zihariye:

Nyuma y’ibikorwa bitandukanye ku nyuguti “U” nkuru, biteganyijwe mu bihe binyuranye, 
abana bazaba bashobora:

 - Gutahura ijwi ry’inyuguti “U” ku ntangiriro y’amagambo;

 - Gutanga ingero z’amagambo arimo ijwi [u]

 - Gukora inyuguti “U” nkuru yo mu cyapa bakoresheje ibikoresho binyuranye.

 - Kwandika inyuguti “U” nkuru bakoreshe ikaramu y’igiti.

 - Kuvumbura inyuguti “U” nkuru  yo mu cyapa mu zindi nyinshi.

b. Imfashanyigisho: 

Amashusho y’ibintu bifite amazina atangiwe n’ijwi [u]; ibiboneka mu nkuru n’ibindi 
biboneka aho ishuri riri: ibitabo, amakarita mato y’inyuguti, udupapuro, amakaramu y’igiti.

c. Ibikorwa by’imyigire n’imyigishirize

Intambwe ya 1: Gutahura ijwi rya “U” nkuru

Inkuru: Umuhire na Umurisa 

Umuhire na Umurisa baraganiriye bari ku ishuri. Umuhire abaza Umurisa impamvu buri 
gihe we aza yakoze umukoro babahaye. Umurisa amusubiza ko abana na sekuru w’umurezi 
na nyirakuru w’umuganga. Amubwira ko buri gihe bamusaba gukora umukoro, aho 
bimunaniye bakamusobanurira. Nuko umuhire ati: “Ngewe impamvu nza ntakoze umukoro 
ni uko data na mama badahari, bagiye gukorera kure. Mbana na musaza wange n’umukozi 
wo mu rugo.” Umuhire amusaba ko yazajya aza bagakorera hamwe umukoro bahawe.

Amagambo mbonwa :Umuhire,Umurisa,Umukoro

Uko bikorwa 

 Umurezi arabwira abana interuro fatizo ziganjemo ijwi [u]. 

 - Umurezi asaba abana gusubiramo interuro imwimwe.

 - Umurezi asubiramo amagambo atangiwe n’ijwi [u] ayitsindagira.

Ingero: Umuhire, Umurisa, Umurezi, Umuganga, Umukoro, Umukozi, Umurobyi....

 - Umurezi abaza abana ijwi riri gutangira ayo magambo.

 - Umurezi abwira abana ko ijwi ryagarutse kenshi ku ntangiriro ari ijwi [u].

 - Umurezi asubiramo buri jambo atsindagira ijwi [u] hanyuma agasaba abana na bo 
kuyasubiramo.

 Abana  batanga izindi ngero z’andi magambo atangiwe n’ijwi [u].

Ingero: Umurima, Umupira, Umukobwa, Umuhungu... 

 Nyuma yo gutahura ijwi [u], umurezi akurikiza intambwe zikurikira nk’uko 
byakozwe ku nyajwi “I” 

Intambwe ya 2: Guhuza ijwi [u] n’ikimenyetso “U”

Intambwe ya 3: Gukora inyuguti “U”hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “U” hifashishijwe ikaramu y’igiti

Intambwe ya 5: Ibikorwa bishimangira ubushobozi ku nyuguti “U”

B. Izindi nama ku myigishirize. 

 Umurezi ashobora kwifashisha indi mivugo, imikino, indirimbo n’interuro ngufi 
byiganjemo ijwi ryigwa na byo akabyigisha abana kuko insanganyamatsiko imara 
igihe kirekire.

Ingero:

Andi magambo: ubururu, umutuku, umugozi, Uwera…

Umuvugo:  Umuryango wange

Mama na data mwatubyaye

Muri ababyeyi dukunda cyane

Bakuru bange barumuna bange

Nimuze twese tubashime

Dushime sogokuru na nyogokuru

Bababyaye tutaravuka.

Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’ibitabo: 

 Umurezi ashyiramo ibitabo birimo inkuru ziganjemo inyuguti “U” n’amashusho 
afite afite amazina atangiwe n’inyuguti “U”.

2. Inguni y’ururimi: 

 Umurezi ashyiramo udukarita twinshi tw’inyuguti inkuru, abana bakavanguremo 
“U”. 

 Abana bakora imyitozo yo kwandika inyuguti yizwe bakoresheje ibumba, uduti, 
imifuniko y’amacupa, ibishyimbo…

 - Abana bandika  inyuguti yizwe bahuza utudomo turi ku mpapuro zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina atangiwe n’inyuguti yizwe 
hanyuma umurezi akagenda ababaza icyo bashushanyije, akabandikira munsi amazina 
y’amashusho yabo.

 - Abana bandika “U” nkuru ku mpapuro bakoresheje amakaramu y’igiti bayirebera ku 
makarita y’inyuguti cyangwa ku mpapuro zateguwe n’umurezi.

C. Ihuriro n’ibindi byigwa. 

Ubumenyi bw’ibidukikije: Bugaragara igihe abana bavuga amazina y’ibintu 
bitandukanye byo mu bidukikije bibonekamo inyuguti “U” 

Ubumenyi bw’imibare: Bugaragara igihe umurezi asaba abana kubara inyuguti 
bavanguramo inkuru.

Ibonezabuzima: Rizamo abana bakora imiyego y’ingingo nto n’inini mu gihe bandika 
inyuguti, bagenda bashakisha inyuguti mu ishuri, bava mu nguni imwe bajya mu yindi, iyo 
baririmba bazenguruka...

Ubugeni n’umuco: Buzamo igihe abana baririmba indirimbo, bashushanya, babumba 
cyangwa bakata...

Insanganyamatsiko ya 3 Imyambaro

A. Imyigire n’imyigishirize y’inyuti “O” nkuru.

a. Intego zihariye:

Nyuma y’ibikorwa bitandukanye ku nyuguti “O” nkuru, biteganyijwe mu bihe binyuranye, 
abana bazaba bashobora:

 - Gutahura ijwi ry’inyuguti “O” ku ntangiriro y’amagambo;

 - Gutanga ingero z’amagambo arimo ijwi [o]

 - Gukora inyuguti “O” nkuru yo mu cyapa bakoresheje’ibikoresho binyuranye.

 - Kwandika inyuguti “O” nkuru bakoresheje ikaramu y’igiti.

 - Kuvumbura inyuguti “O” nkuru  yo mu cyapa mu zindi nyinshi.

b. Imfashanyigisho: 

Amashusho y’ibintu bifite amazina atangiwe n’ijwi [o; ibiboneka mu nkuru n’ibindi biboneka 
aho ishuri riri: ibitabo, amakarita mato y’inyuguti, udupapuro n’ amakaramu y’igiti.

b. Ibikorwa by’imyigire n’imyigishirize

Intambwe ya 1: Gutahura ijwi ry’inyunguti “O” nkuru

 Umurezi ahereye ku nteruro fatizo zikurikira arafasha abana gutahura ijwi ry’ 
inyuguti “O” , nk’uko byakozwe ku nyajwi ” I “ 

Interuro fatizo

Odira na Oresiti bambaye amakabutura asa

Oriva na Obedi bakunda amashati atukura

Odeta na Omari baguze omo ku isoko

Onesifori na Omeri  bamesesha OMO amapantaro yabo

(Amagambo mbonwa : Odire ,Oresiti, Oriva, Obedi, Odeta, Omari,OMO, Onesifori, Omeri)

 Nyuma yo gutahura ijwi [o], umurezi akurikiza intambwe zikurikira nk’uko 
byakozwe ku nyajwi ‘‘I’’

Intambwe ya 2: Guhuza ijwi [o] n’ikimenyetso “O”

Intambwe ya 3: Gukora inyuguti “O”hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “O” hifashishijwe ikaramu y’igiti

Intambwe ya 5: Ibikorwa bishimangira ubushobozi ku nyuguti “O”

B. Izindi nama ku myigishirize. 

 Umurezi ashobora kwifashisha indi mivigo, imikino, indirimbo n’interuro ngufi 
byiganjemo ijwi ryigwa na byo akabyigisha abana kuko insanganyamatsiko imara 
igihe kirekire.

Ingero:

Umukino:  OMO

OMO murayizi?

Oya ntituyizi.

OMO ni isabune.

Muze tugure OMO.

OMO yo gukora iki?

Kumesa amakote, kumesa amasogisi, kumesa amapantaro...

Tuyigure hehe? 

Mu iduka rya Odeta.

Muhogi tugende, muhogi tugende....

Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’ibitabo: 

 Abana basoma ibitabo birimo inkuru ziganjemo inyuguti “O”n’ amashusho afite 
amazina atangiwe n’ inyuguti “O”

2. Inguni y’ururimi: 

 Umurezi ashyiramo udukarita twinshi tw’inyuguti nkuru, abana bakavanguramo 
uturiho inyunguti  “O” nkuru

 Abana bakora imyitozo yo kwandika inyuguti yizwe bakoresheje ibumba, imifuniko 
y’amacupa, ibishyimbo, ibigori, ubudodo,..

 - Abana bandika  inyuguti yizwe bahuza utudomo turi ku mpapuro zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina atangiwe n’inyuguti yizwe 
hanyuma umurezi akagenda ababaza icyo bashushanyije, akabandikira munsi amazina 
y’amashusho yabo.

 - Abana bandika “O” nkuru ku mpapuro bakoresheje amakaramu y’ igiti, bayirebera ku 
makarita y’ inyuguti cyangwa ku mpapuro zateguwe n’ umurezi.

B. Ihuriro n’ibindi byigwa. 

• Ubumenyi bw’ibidukikije: 
Buzamo igihe abana bavuga amazina y’ibintu bitandukanye byo mu bidukikije bibonekamo 
inyuguti “O” 

Ubumenyi bw’imibare: Buzamo igihe umurezi asaba abana kubara inyuguti bavanguramo 
inkuru.

Ibonezabuzima: Rizamo abana bakora imiyego y’ingingo nto n’inini mu gihe bandika 
inyuguti, bagenda bashakisha inyuguti mu ishuri, bava mu nguni imwe bajya mu yindi, iyo 
baririmba bazenguruka...

Ubugeni n’umuco: Buzamo igihe abana baririmba indirimbo, bashushanya, babumba 
cyangwa bakata...

Insanganyamatsiko ya 4 Inzu y’iwacu

A. Imyigire n’imyigishirize y’inyuguti “A” nkuru.

a. Intego zihariye:

Nyuma y’ibikorwa bitandukanye ku nyuguti “A” nkuru, biteganyijwe mu bihe binyuranye, 
abana bazaba bashobora:

 - Gutahura ijwi ry’inyuguti “A” ku ntangiriro y’amagambo;

 - Gutanga ingero z’amagambo arimo ijwi [a]

 - Gukora inyuguti “A” nkuru yo mu cyapa bakoresheje’ibikoresho binyuranye.

 - Kwandika inyuguti “A” nkuru bakoresheje ikaramu y’igiti.

 - Kuvumbura inyuguti “A” nkuru  yo mu cyapa mu zindi nyinshi.

b. Imfashanyigisho: 

Amashusho y’ibintu bifite amazina atangiwe n’ijwi [a]; ibiboneka mu nkuru n’ibindi biboneka 
aho ishuri riri: ibitabo, amakarita mato y’inyuguti, udupapuro, amakaramu y’igiti.

B. Ibikorwa by’imyigire n’imyigishirize

Intambwe ya 1: Gutahura ijwi rya “A” nkuru

 Umurezi ahereye ku nteruro fatizo zikurikira arafasha abana gutahura ijwi 
ry’inyuguti “A” nk’uko byakozwe ku nyajwi zabanje

Amababa y’agaca ari hafi y’amadirishya.

Amakayi n’amakaramu y’abana arahari.

Anita akunda abana b’abakobwa n’abahungu.

Alisa afite agahinda. 

(amagambo mbonwa: Amababa, Agaca, Amadirishya, Amakayi, Amakaramu, Anita, 
Arisa...)

Nyuma yo gutahura ijwi [a], umurezi akurikiza intambwe zikurikira nk’uko byakozwe ku 
nyajwi ya ‘‘I’’ 

Intambwe ya 2: Guhuza ijwi [a] n’ikimenyetso “A”

Intambwe ya 3: Gukora inyuguti “A”hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “A” hifashishijwe ikaramu y’igiti

Intambwe ya 5: Ibikorwa bishimangira ubushobozi ku nyuguti “A”

B. Izindi nama ku myigishirize. 

 Umurezi ashobora kwifashisha indi mivugo, imikino, indirimbo n’interuro ngufi 
byiganjemo ijwi ryigwa na byo akabyigisha abana kuko insanganyamatsiko imara 
igihe kirekire.

Ingero:

Gukora interuro ngufi ziganjemo ijwi ryigwa, abana bagatahuramo iryo jwi: 

Ana yisize amata ku matama .

Abana bagira amarira hafi.

Umuvugo:  Inzu y’iwacu

Inzu y’iwacu ni nziza cyane

Isize amarangi akeye cyane

Uruganiriro rwayo ni rugari rwose 

Ifite ibyumba bitanu byiza

Ababyeyi icyabo, abashyitsi icyabo;

Abahungu icyabo, abakobwa icyabo

Ndetse n’icyumba k’ibikoresho. 

Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.



112 Umwaka wa kabiri: igihembwe cya 1

1. Inguni y’ibitabo: 

 Abana basoma ibitabo birimo inkuru ziganjemo inyuguti “A” n’amashusho afite 
amazina atangiwe n’inyuguti “A”.

2. Inguni y’ururimi: 

 Umurezi ashyiramo udukarita twinshi tw’inyuguti nkuru zitandukanye.

 Abana bavangura “A”nkuru mu zindi nyuguti. 

 - Abana bakora imyitozo yo kwandika inyuguti yizwe bakoresheje ibumba, uduti, 
imifuniko y’amacupa, ibishyimbo…

 - Abana bandika  inyuguti yizwe bahuza utudomo turi ku mpapuro zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina atangiwe n’inyuguti yizwe 
hanyuma umurezi akagenda ababaza icyo bashushanyije, akabandikira munsi 
amazina y’amashusho yabo.

 - Abana bandika “A” nkuru ku mpapuro bakoresheje amakaramu y’igiti bayirebera ku 
makarita y’inyuguti cyangwa ku mpapuro zateguwe n’umurezi.

 - Abana bashushanya ibintu bihitiyemo bifite amazina arimo inyuguti yizwe.

 Umurezi agenda abaza abana icyo bashushanyije, akabandikira munsi amazina 
y’amashusho yabo agatanga n’ubufasha kubafite ibibazo byihariye.

c.  Ihuriro n’ibindi byigwa. 

Ubumenyi bw’ibidukikije: Buzamo igihe abana bavuga amazina y’ibintu bitandukanye 
byo mu bidukikije biboneka mo inyuguti “A” 

Ubumenyi bw’imibare: Bugaragara igihe umurezi asaba abana kubara inyuguti 
bavanguramo inkuru.

Ibonezabuzima: 

Rigaragara igihe abana bakora imiyego y’ingingo nto n’inini, bandika inyuguti, bagenda 
bashakisha inyuguti mu ishuri, bava mu nguni imwe bajya mu yindi, n’igihe baririmba 
bazenguruka...

Ubugeni n’umuco: 

Bugaragara Igihe abana baririmba indirimbo, bashushanya, babumba cyangwa bakata...

Insanganyamatsiko ya 5 Ibice bigize ikimera n’akamaro kabyo

A. Imyigire n’imyigishirize y’inyuguti “E”.

a. Intego zihariye:

Nyuma y’ibikorwa bitandukanye ku nyuguti “E” nkuru, biteganyijwe mu bihe binyuranye, 
abana bazaba bashobora:

 - Gutahura ijwi ry’inyuguti “E” ku ntangiriro y’amagambo;

 - Gutanga ingero z’amagambo arimo ijwi [e]

 - Gukora inyuguti “E” nkuru yo mu cyapa bakoresheje’ibikoresho binyuranye.

 - Kwandika inyuguti “E” nkuru bakoresheje ikaramu y’igiti.

 - Kuvumbura inyuguti “E” nkuru  yo mu cyapa mu zindi nyinshi.

b. Imfashanyigisho: 

Amashusho y’ibintu bifite amazina atangiwe n’ijwi [e]; ibiboneka mu nkuru n’ibindi biboneka 
aho ishuri riri: ibitabo, amakarita mato y’inyuguti, udupapuro, amakaramu y’igiti.

c. Ibikorwa by’imyigire n’imyigishirize

Intambwe ya 1: Gutahura ijwi rya “E” nkuru

Umurezi ahereye ku nteruro fatizo zikurikira arafasha abana gutahura ijwi ry’ inyuguti 
“E” , nk’uko byakozwe ku nyajwi ” I “ 

Interuro fatizo : 

Emerita azaza ejo atuzaniye amapera

Eriya azaza ejobundi amaze gukorera ikawa

Ejo hashize haje Enata azana ipapayi iryoshye

Ejide na Erizafani bazazana na Eriyasi batuzanire indabo.

(Amagambo mbonwa : Emerita ,Ejo, Eriya, Ejobundi, Ejide ,Eliyasi)

Nyuma yo gutahura ijwi [e], umurezi akurikiza intambwe zikurikira nk’uko byakozwe ku 
nyajwi “i” 

Intambwe ya 2: Guhuza ijwi [e] n’ikimenyetso “E”

Intambwe ya 3: Gukora inyuguti “E” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “E” hifashishijwe ikaramu y’igiti

Intambwe ya 5: Ibikorwa bishimangira ubushobozi ku nyuguti “E”

B. Izindi nama ku myigishirize. 

 Umurezi ashobora kwifashisha indi mivugo, imikino, indirimbo n’interuro ngufi 
byiganjemo ijwi ryigwa na byo akabyigisha abana kuko insanganyamatsiko imara 
igihe kirekire.

Ingero:

Interuro : Ejo nzajya gusura esiteri

Enata azaza ku ishuri ejobundi

Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’ibitabo 

 Abana basoma ibitabo birimo inkuru ziganjemo inyuguti “E”n’ amashusho afite 
amazina atangiwe n’ inyuguti “E”

2. Inguni y’ururimi 

 Umurezi ashyiramo udukarita twinshi tw’inyuguti nkuru z’inyuranye, 

Abana bavangura “E” nkuru muzindi nyunguti.

 - Abana bakora imyitozo yo kwandika inyuguti yizwe bakoresheje ibumba, uduti, 
imifuniko y’amacupa, ibishyimbo, ibigori, ubudodo,..

 - Abana bandika  inyuguti yizwe bahuza utudomo turi ku mpapuro zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina atangiwe n’inyuguti yizwe 
hanyuma umurezi akagenda ababaza icyo bashushanyije, akabandikira munsi 
amazina y’amashusho yabo.

 - Abana bandika “E” nkuru ku mpapuro bakoresheje amakaramu y’ igiti, bayirebera ku 
makarita y’ inyuguti cyangwa ku mpapuro zateguwe n’ umurezi.

c. Ihuriro n’ibindi byigwa. 

Ubumenyi bw’ibidukikije: Bugaragaramo igihe abana bavuga amazina y’ibintu 
bitandukanye byo mu bidukikije bibonekamo inyuguti “E” 

Ubumenyi bw’imibare: Buzamo igihe umurezi asaba abana kubara inyuguti bavanguramo 
inkuru.

Ibonezabuzima: Rizamo igihe abana bakora imiyego y’ingingo nto n’inini, igihe bandika 
inyuguti, igihe bagenda bashakisha inyuguti mu ishuri, bava mu nguni imwe bajya mu 
yindi n’igihe baririmba bazenguruka...

Ubugeni n’umuco: Bugaragara igihe baririmba indirimbo, bashushanya ,babumba 
cyangwa bakata...

Insanganyamatsiko ya 6 Ibiribwa bikomoka ku bimera

A. Imyigire n’imyigishirize y’inyuguri “R”.

a. Intego zihariye

Nyuma y’ibikorwa bitandukanye ku nyuguti “R” nkuru, biteganyijwe mu bihe binyuranye, 
abana bazaba bashobora:

 - Gutega amatwi interuro ngufi zirimo ijwi ry’inyuguti [r] 

 - Gutahura amagambo afite ijwi ry’inyuguti [r]

 - Gutanga ingero z’amagambo arimo ijwi [r]

 - Gutahura inyuguti “R” yo mu cyapa mu zindi nyuguti.

 - Gukora inyuguti “R” nkuru yo mu cyapa bakoresheje uburyo n’ibikoresho binyuranye.

 - Kwandika inyuguti “R” nkuru mu makayi bakoresheje ikaramu y’igiti.

b. Imfashanyigisho 

Amashusho y’ibintu n’ibintu bifatika bifite amazina arimo ijwi [r]; ibitabo, amakarita 
y’inyuguti, imigemo n’amagambo arimo inyuguti yigwa, impapuro, amakaramu y’igiti, 
amakaramu y’amabara, ibishyimbo, ibigori, ibumba...

c. Ibikorwa by’imyigire n’imyigishirize    

Intambwe ya 1: Gutahura ijwi ry’inyuguti “R” nkuru

 Umurezi ahereye ku nteruro fatizo zikurikira arafasha abana gutahura ijwi ry’ 
inyuguti “R” , nk’uko byakozwe ku nyuguti ’’ I’’.

Interuro fatizo

Rora ararora uburo bwa Rorero.

Irera arira ibirayi mu rugo.

Urudodo rurerure rudoda neza.

Ribanje arasoroma amapera.

Uruhinja rurara ku buriri bwiza.

Amagambo mbonwa: Rora, Rorero, Ribanje, Rurara, Rurerure, Rudoda...

Nyuma yo gutahura ijwi [r], umurezi akurikiza intambwe zikurikira nk’uko byakozwe ku 
nyuguti “I’’.

Intambwe ya 2: Guhuza ijwi [r] n’ikimenyetso “R”

Intambwe ya 3: Gukora inyuguti “R” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “R” hifashishijwe ikaramu y’igiti

Intambwe ya 5: Ibikorwa bishimangira ubushobozi ku nyuguti “R”

B. Izindi nama ku myigishirize

 Umurezi ashobora kwifashisha indi mivugo, imikino, indirimbo n’interuro ngufi 
byiganjemo ijwi ryigwa na byo akabyigisha abana kuko insanganyamatsiko imara 
igihe kirekire.

Ingero:

Inkuru:  Rorero mu giti
Rugwiro yabagaraga uburo ku i Rebero, nuko abona Rorero ari kurira igiti kinini cy’ururabo. 
Icyo giti cyari haruguru ye mu murima w’ibirayi. Rugwiro aramubaza ati: “Ko uri kurira 
urwo rurabo urimo gushaka iki?” Rorero amusubiza ko arimo gushaka urubuto rwo kurya. 
Rugwiro amubwira ko urwo rurabo rudafite urubuto rwo kurya. Ahubwo amusaba ko 
bajyana mu rugo akamuha ubugari bw’uburo. Nuko barajyana bararya barishima. Rugwiro 
aramuherekeza arataha.

Umukino: Nge mfite... wowe ufite iki?
Nge mfite ikigori.

Wowe ufite iki?

Nge mfite ikirayi.

Amabwiriza y’umukino

 Umurezi aha buri munyashuri ubwoko ubu n’ubu bw’ikiribwa (ibinyabijumba, 
ibinyamisogwe, imbuto, imboga ...).

 - Abana bajya ku ruziga buri wese agafatira inyuma ye icyo afite.

 - Umurezi ni we utangiza umukino, akabwira umwana wa mbere kandi amwereka icyo 
afite ati: “Nge mfite .....(urugero: ikirayi) agahita amubaza ati: “Wowe ufite iki?”

 - Umwana na we ati: “Nge mfite....” na we agahita abaza mugenziwe begeranye ati: 
“Wowe ufite iki?”

 - Bityobityo.

 - Iyo bizengurutse, abana bagurana ibyo bari bafite maze umukino ukongera ugatangira 
ku buryo buri mwana avuga amazina atandukanye y’ibiribwa.

 - Ibikorwa byo mu nguni biri mu bifasha umwana gutahura amajwi no kuyavuga, 
gusoma no kwandika.

1. Inguni y’ibitabo

 Umurezi ashyiramo ibitabo birimo inkuru ziganjemo inyuguti “R” n’amashusho 
afite amazina yumvikanamo ijwi “R”.

2. Inguni y’ururimi 

 Umurezi ashyiramo  amakarita menshi y’inyuguti “R” nkuru n’ay’inyuguti bize.

 Abana bavangura inyuguti “R” nkuru mu zindi nyuguti nyinshi. 

 - Abana bakora imyitozo yo kwandika inyuguti yizwe bakoresheje ibumba, uduti, 
imifuniko y’amacupa, ibishimbo…

 - Abana bandika  inyuguti yizwe bahuza utudomo turi ku mpaparo zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina arimo inyuguti yizwe hanyuma 
umurezi akagenda ababaza icyo bashushanyije, akabandikira munsi amazina 
y’amashusho yabo.

C. Ihuriro n’ibindi byigwa. 

Ubumenyi bw’ibidukikije: Bugaragara igihe abana bavuga amazina y’ibintu 
bitandukanye byo mu bidukikije bibonekamo inyuguti « R » 

Ubumenyi bw’imibare:  Bugaragara igihe umurezi asaba abana kubara inyuguti nkuru 
bavanguye. 

Ibonezabuzima: Rizamo iyo abana bakora imiyego y’ingingo nto n’inini mu gihe bandika 
inyuguti, bagenda bashakisha inyuguti mu ishuri, bava mu nguni imwe bajya mu yindi 
n’iyo baririmba bazenguruka...

Ubugeni n’umuco: Bugaragara igihe baririmba indirimbo, bashushanya ,babumba 
cyangwa bakata...

Insanganyamatsiko ya 7 Ibinyobwa bikomoka ku bimera

A. Imyigire n’imyigishirize y’inyuguti “K” na “B”nkuru.

a. Intego zihariye

Nyuma y’ibikorwa bitandukanye ku nyuguti “K” na “B” nkuru, biteganyijwe mu bihe 
binyuranye, abana bazaba bashobora:

 - Gutahura ijwi ry’inyuguti “K’’ na “B” mu magambo.

 - Gutanga ingero z’amagambo arimo ijwi [k] na [b]

 - Gukora inyuguti “K’’ na “B” nkuru yo mu cyapa bakoresheje’ibikoresho binyuranye.

 - Kwandika inyuguti “K’’ na ‘‘B” nkuru bakoresheje ikaramu y’igiti.

 - Kuvumbura inyuguti “K’’ na ‘‘B” nkuru  yo mu cyapa mu zindi nyinshi.

b. Imfashanyigisho 

Amashusho y’ibintu bifite amazina atangiwe n’ijwi [k] na [b]; ibiboneka mu nkuru n’ibindi 
biboneka aho ishuri riri: ibitabo, amakarita mato y’inyuguti, udupapuro, amakaramu y’igiti.

c. Ibikorwa by’imyigire n’imyigishirize

Isomo rya1: Inyuguti “K”

Intambwe ya 1: Gutahura ijwi rya “K” nkuru

 Umurezi ahereye ku nkuru fatizo ikurikira arafasha abana gutahura ijwi ry’ 
inyuguti “K” , nk’uko byakozwe kuri “I”.

Ishusho

Inkuru fatizo: Kanakuze na Kakuze 

Kanakuze yahuye na Kakuze baraganira. Kakuze abwira Kanakuze ati: “Ngwino tujyane 
iwacu dusangire.” Nuko baragenda bageze kwa Karake utuye inyuma y’akarere, basanga 
abandi bana bigana, Karire na Kaneza na bo barajyana. Bageze iwabo wa Kakuze basangira 
igikoma cy’uburo n’amasaka. Bakimaze bajya gukina, barangije banywa umutobe w’imbuto 
barataha.

Amagambo mbonwa: Kakuze, Kanakuze, Karake, Karire, Kaneza...

Nyuma yo gutahura ijwi [k], umurezi akurikiza intambwe zikurikira nk’uko byakozwe ku 
ngombajwi “I” 

Intambwe ya 2: Guhuza ijwi [k] n’ikimenyetso “K”

Intambwe ya 3: Gukora inyuguti “K” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “K” hifashishijwe ikaramu y’igiti

Intambwe ya 5: Ibikorwa bishimangira ubushobozi ku nyuguti “K”

Isomo rya 2: Inyuguti “B”

Intambwe ya 1: Gutahura ijwi ry’inyuguti “B” nkuru

 Umurezi ahereye ku nteruro fatizo zikurikira arafasha abana gutahura ijwi 
ry’inyuguti “B”, nk’uko byakozwe ku nyuguti  “I” 

Ishusho

Inkuru: Umunsi mwiza

Nge ndi Barore mfite imyaka itanu. Ababyeyi bange banteguriye isabukuru nziza y’amavuko. 
Natumiye Bineza, Bosiko, Benita, Bahizi n’abandi bana duturanye. Iwacu twari dufite ibyo 
kunywa by’amoko atandukanye. Hari umutobe, fanta, amata, igikoma, icyayi, amazi, inzoga 
n’ikigage. Ndetse batuguriye na bombo nyinshi. Ariko abakuru babujije abana kunywa 
inzoga ngo kuko zibangiriza ubuzima. Inzoga zanyowe n’abantu bakuru gusa. Twarariye, 
turanywa, turakina, bampa n’impano nyinshi kandi nziza. Byose birangiye turataha.

Amagambo mbonwa: Barore, Bineza, Bosiko, Benita, Bahizi...

Nyuma yo gutahura ijwi [b], umurezi akurikiza intambwe zikurikira nk’uko byakozwe ku 
nyajwi “I” 

Intambwe ya 2: Guhuza ijwi [b] n’ikimenyetso “B”

Intambwe ya 3: Gukora inyuguti “B” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “B” hifashishijwe ikaramu y’igiti

Intambwe ya 5: Ibikorwa bishimangira ubushobozi ku nyuguti “B”

B. Izindi nama ku myigishirize. 

 Umurezi ashobora kwifashisha indi mivugo, imikino, indirimbo n’interuro ngufi 
byiganjemo ijwi ryigwa na byo akabyigisha abana kuko insanganyamatsiko imara 
igihe kirekire.

Ingero:

Umukino:  Ibyo tunywa

Biranyobwa biranyobwa biranyobwa : umutobe!

Biranyobwa biranyobwa biranyobwa : ikigori!

Amabwiriza

 Umurezi arabwira abana ko agiye kujya avuga azina y’ibintu binyobwa n’ibitanyobwa.

 - Arababwira buname bakome ku mavi yabo.

 - Umurezi arajya avuga ati: “Biranyobwa biranyobwa biranyobwa noneho avuge izina 
ry’ikintu kinyobwa cyangwa kitanyobwa.

 - Umurezi navuga izina ry’ikintu kinyobwa, abana barazamura amaboko bavuga bati: 
“Biranyobwa”

 - Umurezi navuga izina ry’ikintu kitanyobwa abana barakomeza bakome ku mavi.

 - Utazamuye amaboko havuzwe ikintu kinyobwa aba yishe umukino.

 - Uzamuye amaboko havuzwe ikitanyobwa na we aba yishe umukino.

 - Abishe umukino bajya hagati mu ruziga bagafasha umurezi kureba abandi babyica.

 - Nyuma y’igihe runaka umurezi ahagarika umukino, abakiri kuruziga bakaba aribo 
batsinze, maze bakongera bagatangira.

 - Iyo abana bamaze kumenyera umukino, umurezi arabareka bakawuyobora.

Urugero rw’igorane

Ibibiribiri bibiri biri mu murima wa Mubirigi.

Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’ibitabo

 Abana basoma ibitabo birimo inkuru ziganjemo inyuguti “K” na “B” n’amashusho 
afite amazina arimo inyuguti “K’’ na ‘‘B” .

2. Inguni y’ururimi 

 Umurezi ashyiramo udukarita twinshi tw’inyuguti inkuru.

 Abana bavangura inyuguti “K” na “B” muzindi nyinshi. 

 - Abana bakora imyitozo yo kwandika inyuguti yizwe bakoresheje ibumba, uduti, 
imifuniko y’amacupa, ibishimbo…

 - Abana bandika  inyuguti yizwe bahuza utudomo turi ku mpaparo zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina atangiwe n’inyuguti yizwe 
hanyuma umurezi akagenda ababaza icyo bashushanyije, akabandikira munsi 
amazina y’amashusho yabo.

 - Abana bandika “K” na “B” nkuru ku mpapuro bakoresheje amakaramu y’igiti 
bazirebera ku makarita y’inyuguti cyangwa ku mpapuro zateguwe n’umurezi.

C. Ihuriro n’ibindi byigwa. 

Ubumenyi bw’ibidukikije: Bugaragara igihe abana bavuga amazina y’ibintu 
bitandukanye byo mu bidukikije bibonekamo inyuguti “K”  na “B” 

Ubumenyi bw’imibare: Bugaragara igihe umurezi asabye abana kubara inyuguti 
bavanguye inkuru.
Ibonezabuzima: Rizamo iyo abana bakora imiyego y’ingingo nto n’inini mu gihe bandika 
inyuguti, bagenda bashakisha inyuguti mu ishuri, bava mu nguni imwe bajya mu yindi 
n’iyo baririmba bazenguruka...

Ubugeni n’umuco: Bugaragara igihe baririmba indirimbo, bashushanya ,babumba 
cyangwa bakata...

Insanganyamatsiko ya 8 Ivuriro ry’iwacu

A. Imyigishirize y’inyuguti “N” na “M”.

a. Intego zihariye:

Nyuma y’ibikorwa bitandukanye ku nyuguti “N” na “M” nkuru, biteganyijwe mu bihe 
binyuranye, abana bazaba bashobora:

 - Gutahura ijwi ry’inyuguti “N’’ na ‘‘M” mu magambo;

 - Gutanga ingero z’amagambo arimo ijwi [n]na [m]

 - Gukora inyuguti “N’’ na ‘‘M” nkuru yo mu cyapa bakoresheje ibikoresho binyuranye.

 - Kwandika inyuguti “N’’ na ‘‘M” nkuru bakoresheje ikaramu y’igiti.

 - Kuvumbura inyuguti “N’’ na ‘‘M” nkuru  yo mu cyapa mu zindi nyinshi.

b. Imfashanyigisho: 

Amashusho y’ibintu bifite amazina atangiwe n’ijwi [n/m]; ibiboneka mu nkuru n’ibindi 
biboneka aho ishuri riri: ibitabo, amakarita mato y’inyuguti, udupapuro, amakaramu y’igiti.

c. Ibikorwa by’imyigire n’imyigishirize

Isomo rya 1: Inyuguti “N” nkuru

Intambwe ya 1: Gutahura ijwi rya “N” nkuru

 Umurezi ahereye ku nteruro fatizo zikurikira arafasha abana gutahura ijwi 
ry’inyuguti “N” , nkuko byakozwe ku nyuguti ” I “ 

Interuro fatizo :

Nirere na Kabano bari kwa muganga

Nakure na Bunani babasuzumye 

Nadina na Nadiya bakingiwe 

(Amagambo mbonwa : Nirere, Nakure,Nadina ,Nadiya)

Nyuma yo gutahura ijwi [N], umurezi akurikiza intambwe zikurikira nk’uko byakozwe ku 
nyuguti “I” 

Intambwe ya 2: Guhuza ijwi [n] n’ikimenyetso “N”

Intambwe ya 3: Gukora inyuguti “N” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “N” hifashishijwe ikaramu y’igiti

Intambwe ya 5: Ibikorwa bishimangira ubushobozi ku nyuguti “N”

Isomo rya 2: Inyuguti “M” nkuru

Intambwe ya 1: Gutahura ijwi ry’inyuguti “M” nkuru

 Umurezi ahereye ku nteruro fatizo zikurikira arafasha abana gutahura ijwi 
ry’inyuguti “M” , nkuko byakozwe ku nyuguti ” I “ 

Interuro fatizo : 

Munana arwariye kwa muganga

Minani yananiwe  imirimo

Mariyamu ameze amezi ane mu bitaro

Mutesi ni umukobwa mutomuto

(Amagambo mbonwa : Munana, Muganga, Minani, Mariyamu, Mutesi, mutomuto)

Nyuma yo gutahura ijwi [m], umurezi akurikiza intambwe zikurikira nkuko byakozwe ku 
nyuguti “I” 

Intambwe ya 2: Guhuza ijwi [m] n’ikimenyetso “M”

Intambwe ya 3: Gukora inyuguti “M” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “M” hifashishijwe ikaramu y’igiti

Intambwe ya 5: Ibikorwa bishimangira ubushobozi ku nyuguti “M”

B. Izindi nama ku myigishirize. 
 Umurezi ashobora kwifashisha indi mivugo, imikino, indirimbo n’interuro ngufi 

byiganjemo ijwi ryigwa na byo akabyigisha abana kuko insanganyamatsiko imara 
igihe kirekire.

Ingero:

Interuro : 

Noheri n’ ubunani biregereje
Natani abana n’ abana bane
Bunani abana na Nakure. 
Nirere na Kabano barakina. 
Karani na Nakure barinanura.

Mutesi na murumuna we barasa
Matiyasi na Matayo baramamaye.

Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’ibitabo: 

 Abana basoma ibitabo birimo inkuru ziganjemo inyuguti “N” na “M” n’amashusho 
afite amazina atangiwe n’inyuguti “N”na“M”.

2. Inguni y’ururimi: 

 Umurezi ategura imfashanyigisho zinyuranye kandi zihagije zifashishwa mu 
kwandika inyuguti ya “N”na“M” 

 Abana bavangura “N”na“M” mu zindi nyuguti nyinshi.

 - Abana bakora imyitozo yo kwandika inyuguti yizwe bakoresheje ibumba, uduti, 
imifuniko y’amacupa, ibishimbo, ibigori...

 - Abana bandika  inyuguti yizwe bahuza utudomo turi ku mpaparo zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina atangiwe n’inyuguti yizwe. 

 - Abana bandika “N” nkuru ku mpapuro bakoresheje amakaramu y’ igiti, bayirebera ku 
makarita y’ inyuguti cyangwa ku mpapuro zateguwe n’ umurezi.

 umurezi agenda abaza abana ibyo bashushanyije, akabandikira munsi amazina 
y’amashusho yabo.

 - Umurezi agenda afasha abafite ibibazo by’umwihariko

c. Ihuriro n’ibindi byigwa. 

 - Ubumenyi bw’ibidukikije bugaragara iyo abana bavuga amazina y’ibintu 
bitandukanye byo mu bidukikije bibonekamo inyuguti “N” na « M » 

Ubumenyi bw’imibare: bugaragara mu gihe umurezi asabye abana kubara inyuguti 
bavanguye inkuru n’intoya.

Ibonezabuzima: Rizamo iyo abana bakora imiyego y’ingingo nto n’inini mu gihe bandika 
inyuguti, bagenda bashakisha inyuguti mu ishuri, bava mu nguni imwe bajya mu yindi 
n’iyo baririmba bazenguruka...

Ubugeni n’umuco: Bugaragara igihe bashushanya ,babumba cyangwa bakata bari gukora 
inyuguti.

Insanganyamatsiko ya 9 Inyamaswa zo mu gasozi n’udukoko duto

A. Imyigire n’imyigishirize y’inyuguti “G” na “Y” nkuru.

a. Intego zihariye:

Nyuma y’ibikorwa bitandukanye ku nyuguti “G” na “Y” nkuru, biteganyijwe mu bihe 
binyuranye, abana bazaba bashobora:

 - Gutahura ijwi ry’inyuguti “G’’ na ‘‘Y” ku ntangiriro y’amagambo;

 - Gutanga ingero z’amagambo arimo ijwi [g]na [y]

 - Gukora inyuguti “G’’ na ‘‘Y” nkuru yo mu cyapa bakoresheje’ibikoresho binyuranye.

 - Kwandika inyuguti “G’’ na ‘‘Y” nkuru bakoresheje ikaramu y’igiti.

 - Kuvumbura inyuguti “G’’ na ‘‘Y” nkuru  yo mu cyapa mu zindi nyinshi.

b. Imfashanyigisho: 

Amashusho y’ibintu bifite amazina atangiwe n’ijwi [g]na [y]; ibiboneka mu nkuru n’ibindi 
biboneka aho ishuri riri: ibitabo, amakarita mato y’inyuguti, udupapuro, amakaramu y’igiti.

c. Ibikorwa by’imyigire n’imyigishirize

Isomo rya1: Inyuguti “G”

Intambwe ya 1: Gutahura ijwi ry’inyuguti “G” nkuru

 Umurezi ahereye ku nteruro fatizo zikurikira afasha abana gutahura ijwi ry’inyuguti 
“G” nk’uko byakozwe ku nyuguti “I”.

Interuro fatizo

Gaga  na Gahire babonye gasumbashyamba..

Gaju akunda kureba ikinyugunyugu.

Giraso atinya imbogo. 

(amagambo mbonwa: Gaga, Gahire, Gasumbashyamba,Gaju, Giraso,...)

Nyuma yo gutahura ijwi [G], umurezi akurikiza intambwe zikurikira nkuko byakozwe ku  
nyuguti“I”. 

Izo ntambwe ni izi:

Intambwe ya 2: Guhuza ijwi [g] n’ikimenyetso “G”

Intambwe ya 3: Gukora inyuguti “G” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “G” hifashishijwe ikaramu y’igiti

Intambwe ya 5: Ibikorwa bishimangira ubushobozi ku nyuguti “G”

Isomo rya 2: Inyuguti “Y” nkuru

Intambwe ya 1: Gutahura ijwi rya “Y” nkuru

 Umurezi ahereye ku nteruro fatizo zikurikira afasha abana gutahura ijwi ry’inyuguti 
“Y” nkuko byakozwe ku nyajwi “I”.

Inkuru: Yuriyana n’uruyuki

Yuriyana yavuye ku kiyaga yambaye amayugi ya Yakobo, abona uruyuki runini, yiruka 
ahamagara Yuri. Yuri yaje yihuta asanga uruyuki ruragiye. Yuri aramuhumuriza, 
amukuriramo urubori kuko uruyuki rwari rwamudwinze.

Amagambo mbonwa: Yuriyana, Yakobo, Yuri

Nyuma yo gutahura ijwi [y], umurezi akurikiza intambwe zikurikira nkuko byakozwe ku  
nyuguti“I” 

Intambwe ya 2: Guhuza ijwi [y] n’ikimenyetso “Y”
Intambwe ya 3: Gukora inyuguti “Y”hifashishijwe ibikoresho bitandukanye 

hanamenyerezwa imiyego y’ukuboko
Intambwe ya 4: Kwandika inyuguti “Y” hifashishijwe ikaramu y’igiti

Intambwe ya 5: Ibikorwa bishimangira ubushobozi ku nyuguti “Y”

B. Izindi nama ku myigishirize. 

 Umurezi ashobora kwifashisha indi mivugo, imikino, indirimbo n’interuro ngufi 
byiganjemo ijwi ryigwa na byo akabyigisha abana kuko insanganyamatsiko imara 
igihe kirekire.

 - Gukora interuro ngufi ziganjemo ijwi ririmo kwigwa, abana bagatahuramo iryo jwi: 

Urugero: 

Inkuru: Giramata muri pariki

Giramata yagiye muri parike gusura inyamaswa abona gasumbashyamba atangira gutitira 
kubera ubwoba. Umugabo witwa Gatare wabayoboraga aramwegera aravuga ati: “Giramata 
wigira ubwoba gasumbashyamba ntacyo yagutwara.”   

Interuro: 

Yeremiya yaraye ariye ibirayi.

Mayeri yabonye akayira mu ishyamba

Yabesi yanguriye ibiyiko.

Yudita yanguriye inkweto.

Yirutse ubwo umuyaga wahuhaga.

Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’ibitabo: 

 Abana basoma ibitabo birimo inkuru ziganjemo inyuguti “G” na “Y” n’amashusho 
afite afite amazina arimo inyuguti “G” na “Y”.

2. Inguni y’ururimi: 

 Umurezi ategura imfashanyigisho zinyuranye kandi zihagije zifashishwa mu 
kwandika inyuguti ya “G” na “Y”. 

 Abana bavangura “G” na “Y”.mu zindi nyuguti nyinshi bakabara izo bavanguye. 

 - Abana bakora imyitozo yo kwandika inyuguti yizwe bakoresheje ibumba, uduti, 
imifuniko y’amacupa, ibishimbo cyangwa ibigori…

 - Abana bandika  inyuguti yizwe bahuza utudomo turi ku mpaparo zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina atangiwe n’inyuguti yizwe Abana 
bandika “G” na “Y” nkuru ku mpapuro bakoresheje amakaramu y’igiti bayirebera ku 
makarita y’inyuguti cyangwa ku mpapuro zateguwe n’umurezi.

 - Abana bashushanya ibintu bihitiyemo bifite amazina arimo inyuguti yizwe 

 umurezi agenda abaza abana ibyo bashushanyije, akabandikira munsi amazina 
y’amashusho yabo.

 - Umurezi agenda afasha abafite ibibazo by’umwihariko

c. Ihuriro n’ibindi byigwa. 

Ubumenyi bw’ibidukikije: bugaragara iyo abana bavuga amazina y’ibintu bitandukanye 
byo mu bidukikije bibonekamo inyuguti “G” na “Y”.. 

Ubumenyi bw’imibare: bugaragara mu gihe umurezi asabye abana kubara inyuguti 
bavanguye inkuru n’intoya.

Ibonezabuzima: Rizamo iyo abana bakora imiyego y’ingingo nto n’inini mu gihe bandika 
inyuguti, bagenda bashakisha inyuguti mu ishuri, bava mu nguni imwe bajya mu yindi 
n’iyo baririmba bazenguruka...

Insanganyamatsiko ya 10 Amazi

A. Imyigire n’imyigishirize y’inyuguti “T” na “Z” nkuru.

d. Intego zihariye:

Nyuma y’ibikorwa bitandukanye ku nyuguti “T” na “Z” nkuru, biteganyijwe mu bihe 
binyuranye, abana bazaba bashobora:

 - Gutahura ijwi ry’inyuguti “T” na “Z” mu magambo.

 - Gutanga ingero z’amagambo arimo ijwi [t]na[z]

 - Gukora inyuguti “T” na “Z” nkuru yo mu cyapa bakoresheje’ibikoresho binyuranye.

 - Kwandika inyuguti “T” na “Z” nkuru bakoresheje ikaramu y’igiti.

 - Kuvumbura inyuguti “T” na “Z” nkuru  yo mu cyapa mu zindi nyinshi.

e. Imfashanyigisho: 

Amashusho y’ibintu bifite amazina atangiwe n’ijwi [t/z]; ibiboneka mu nkuru n’ibindi 
biboneka aho ishuri riri: ibitabo, amakarita mato y’inyuguti, udupapuro, amakaramu y’igiti.

c. Ibikorwa by’imyigire n’imyigishirize

Isomo rya1: Inyuguti “T” nkuru

Intambwe ya1: Gutahura ijwi rya “T” nkuru

 Umurezi ahereye ku nkuru ikurikira arafasha abana gutahura ijwi ry’inyuguti “T” 
nk’uko yabikoze ku nyuguti “I”

Inkuru: Dukoreshe amazi meza 

Tetero na Torero baraturanye, bakunda kujyana kuvoma. Umunsi umwe bageze ku iriba 
bahasanga abana benshi. Tetero arambiwe avoma amazi y’igishanga, arataha. Tetero ageze 
imuhira nyina Tabita asutse amazi abona aranduye. Tetero bamubajije avuga ko atavomye 
ku iriba ahubwo yavomye mu gishanga. Nuko nyina ayuhiza imboga  asaba Tetero ko 
asubira ku iriba. Tetero ajyana na mushikiwe Teta boza ibivomesho, bavoma amazi meza 
yo kunywa, guteka no gukaraba.

(amagambo mbonwa: Tetero, Torero, Teta, Tabita

Nyuma yo gutahura ijwi [t], umurezi akurikiza intambwe zikurikira nk’uko byakozwe ku 
nguguti “I” 

Intambwe ya 2: Guhuza ijwi [t] n’ikimenyetso “T”

Intambwe ya 3: Gukora inyuguti “T” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “T” hifashishijwe ikaramu y’igiti

Intambwe ya 5: Ibikorwa bishimangira ubushobozi ku nyuguti “T”

Isomo rya 2: Inyuguti “Z” nkuru

Intambwe ya 1: Gutahura ijwi rya “Z” nkuru

 Umurezi ahereye ku nteruro fatizo zikurikira arafasha abana gutahura ijwi 
ry’inyuguti “Z”, nkuko byakozwe ku nyuguti  “I” 

Interuro fatizo

Zita na Zigama banywa amazi atetse.

Zitoni azasura Zakariya.

Zirikana na Zaninka babyina bazenguruka.

Zamuda akunda kota akazuba.

(amagambo mbonwa: Zita, Zigama, Zakariya, Zitoni, Zamuda, Zirikana, Zaninka)

Nyuma yo gutahura ijwi [z], umurezi akurikiza intambwe zikurikira nk’uko byakozwe ku 
nyuguti “I” 

Intambwe ya 2: Guhuza ijwi [z] n’ikimenyetso “Z”

Intambwe ya 3: Gukora inyuguti “Z” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “Z” hifashishijwe ikaramu y’igiti

Intambwe ya 5: Ibikorwa bishimangira ubushobozi ku nyuguti “Z”

B. Izindi nama ku myigishirize. 

 Umurezi ashobora kwifashisha indi mivugo, imikino, indirimbo n’interuro ngufi 
byiganjemo ijwi ryigwa na byo akabyigisha abana kuko insanganyamatsiko imara 
igihe kirekire.

Ingero:

Umukino: Mu mazi ku nkombe

Amabwiriza y’umukino: 

 Umurezi ashyira abana ku ruziga, akababwira umukino bagiye gukina witwa” Mu 
mazi ku nkombe”.

 - Umurezi arabwira abana ko hagati mu ruziga ari mu mazi naho aho bahagaze hakaba 
ari ku nkombe.

 - Umurezi arabwira abana ko navuga mu mazi, bose basimbuka bajya imbere mu ruziga, 
navuga ku nkombe basimbuka ikinyumanyuma bagaruka aho bari bari.

 - Umurezi arabwira abana ko bagomba kumenya aho bari kuko navuga ku nkombe 
cyangwa mu mazi ariho bari bagomba kuhaguma.

 - Umurezi arabanza ahe abana urugero, akorane na bo umwitozo hanyuma asigare 
abayobora bo bubahiriza amabwiriza.

Abana batangira gukina. 

 - Abana banyuranyije n’ibyo yagombaga gukora bajya inyuma yabakiri mu mukino 

 - bagafasha umurezi kuyobora umukino

 - Abana bakiri mu mukino kugeza igihe cyo gukina kirangiye  baba bakurikiye 
amabwiriza y’umukino neza

 - Abana bamaze kugina bavuga aho amazi dukoresha aturuka. banarondore: amasoko 
y’ amazi, imigezi, imvura, ibiyaga bafashijwe n’umurezi.

Urugero rw’igorane

Buzizi yabwiye Aziza ati: “Ta izo njyo uze urye izi nzuzi”.

Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’ibitabo: 

 Abana basoma ibitabo birimo inkuru ziganjemo inyuguti “T” na “Z” n’amashusho 
afite amazina arimo inyuguti “T”  na “Z”.

1. Inguni y’ururimi: 

 Umurezi ashyiramo imfashanyigisho zinyuranye kandi zihagije zifashishwa mu 
kwandika inyuguti ya “T”  na “Z”.

 Abana bakora imyitozo yo kwandika inyuguti yizwe bakoresheje ibumba, uduti, 
imifuniko y’amacupa, ibishimbo…

 - Abana bandika  inyuguti yizwe bahuza utudomo turi ku mpaparo zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina atangiwe n’inyuguti yizwe.

 -  Abana bandika “T” na “Z” nkuru ku mpapuro bakoresheje amakaramu y’igiti bazirebera 
ku makarita y’inyuguti cyangwa ku mpapuro zateguwe n’umurezi.

 Umurezi agenda abaza abana ibyo bashushanyije, akabandikira munsi amazina 
y’amashusho yabo.

 - Umurezi agenda afasha abafite ibibazo by’umwihariko

B. Ihuriro n’ibindi byigwa. 

Ubumenyi bw’ibidukikije: bugaragara iyo abana bavuga amazina y’ibintu bitandukanye 
byo mu bidukikije bibonekamo inyuguti “T” na “Z”

Ubumenyi bw’imibare: bugaragara mu gihe umurezi asabye abana kubara inyuguti 
bavanguye inkuru n’intoya.

Ibonezabuzima:Rizamo iyo abana bakora imiyego y’ingingo nto n’inini mu gihe bandika 
inyuguti, bagenda bashakisha inyuguti mu ishuri, bava mu nguni imwe bajya mu yindi 
n’iyo baririmba bazenguruka...

Ubugeni n’umuco: Igihe baririmba indirimbo, bashushanya cyangwa babumba, bakata...

Insanganyamatsiko ya 11 Ibitanga urumuri byakozwe n’abantu

A. Imyigishirize y’inyuguti “H” na “S”.

a. Intego zihariye:

Nyuma y’ibikorwa bitandukanye ku nyuguti “H” na “S” nkuru, biteganyijwe mu bihe 
binyuranye, abana bazaba bashobora:

 - Gutahura ijwi ry’inyuguti “H” na “S” mu magambo.

 - Gutanga ingero z’amagambo arimo ijwi [h] na [s]

 - Gukora inyuguti “H” na “S” nkuru yo mu cyapa bakoresheje ibikoresho binyuranye.

 - Kwandika inyuguti “H” na “S” nkuru bakoresheje ikaramu y’igiti.

 - Kuvumbura inyuguti “H” na “S” nkuru  yo mu cyapa mu zindi nyinshi.

b. Imfashanyigisho: 

Amashusho y’ibintu bifite amazina atangiwe n’ijwi [h/s]; ibiboneka mu nkuru n’ibindi 
biboneka aho ishuri riri: ibitabo, amakarita mato y’inyuguti, udupapuro, amakaramu y’igiti.

c. Ibikorwa by’imyigire n’imyigishirize

Isomo rya 1: Inyuguti “H” nkuru

Intambwe ya 1: Gutahura ijwi ry’inyuguti “H” nkuru

 Umurezi ahereye ku nteruro fatizo zikurikira arafasha abana gutahura ijwi 
ry’inyuguti “H” , nkuko byakozwe ku nyuguti ” I “ 

Interuro fatizo :

Higiro yahawe isitimu y’ umutuku.

Hoziyana yongereye urumuri rw’ itara

Hirwa na Himbaza bacanye buji

Hitimana ahorana urumuri mu nzu ye.

(Amagambo mbonwa : Higiro, Hoziyana, Hirwa, Himbaza, Hirwa, Hitimana)

Nyuma yo gutahura ijwi [H], umurezi akurikiza intambwe zikurikira nk’uko byakozwe ku 
nyuguti “I” 

Intambwe ya 2: Guhuza ijwi [h] n’ikimenyetso “H”

Intambwe ya 3: Gukora inyuguti “H” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “H” hifashishijwe ikaramu y’igiti

Intambwe ya 5: Ibikorwa bishimangira ubushobozi ku nyuguti “H”

Isomo rya 2: Inyuguti “S” nkuru

Intambwe ya 1: Gutahura ijwi rya “S” nkuru

 Umurezi ahereye ku nteruro fatizo zikurikira arafasha abana gutahura ijwi ry’ 
inyuguti “S” , nkuko byakozwe ku nyuguti  “I “ 

Interuro fatizo : 

Samusoni na Sara bafite isitimu.
Susuruka na Silasi barasomera ibitabo ku itara
Sano na Sangano bacanye ikibiriti
(Amagambo mbonwa : Samusoni, Sara, Susuruka, Silasi, Sano, Sangano)

Nyuma yo gutahura ijwi [S], umurezi akurikiza intambwe zikurikira nk’uko byakozwe ku 
nyuguti “I” 

Intambwe ya 2: Guhuza ijwi [s] n’ikimenyetso “S”

Intambwe ya 3: Gukora inyuguti “S” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “S” hifashishijwe ikaramu y’igiti

Intambwe ya 5: Ibikorwa bishimangira ubushobozi ku nyuguti “S”

B. Izindi nama ku myigishirize. 

 Umurezi ashobora kwifashisha indi mivugo, imikino, indirimbo n’interuro ngufi 
byiganjemo ijwi ryigwa na byo akabyigisha abana kuko insanganyamatsiko imara 
igihe kirekire.

Ingero:

Interuro : 

Hakiza yavunnye umuheha.
Habakubaho arwaye umuhaha. 
Hirwa ahinga hirya ya hoteri.
Inkuru : Umucyo n’umwijima 

Umunsi umwe twizihije umunsi mukuru wa Noheri. Ku mugoroba, Data na mama batumiye 
Hirwa na Sara, batumira Hoziyana na Sitefaniya, n’ izindi nshuti n’abaturanyi. Abana 
twese twanyoye sosoma, iraturyohera . Twararirimbye, turabyina, turishima burira. Mama 
antuma kuzana Susa ipusi yacu. Nitwaje itadowa, ngenda mpamagara: “Susa! Susa! Susa! 
Susa iraceceka. Umuyaga urahuha itadowa rirazima. Mbega umwijima! Mbega ubwoba 
weee! Ndahamagara nti: “Papa! Mama!” Abari aho bose bahururana imuri nyinshi: 
amatoroshi, buji, amatara maze hose harabona; susa na yo iraza. Twese twinjira mu nzu 
duseka twishimye.

Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’ibitabo: 

 Abana basoma ibitabo birimo inkuru ziganjemo inyuguti “H” na “S” n’amashusho 
afite amazina arimo inyuguti “H” na “S”.

2. Inguni y’ururimi: 

 Umurezi ashyiramo imfashanyigisho zinyuranye kandi zihagije zifashishwa mu 
kwandika inyuguti ya. “H” na “S”

 Abana bakora imyitozo yo kwandika inyuguti yizwe bakoresheje ibumba, uduti, 
imifuniko y’amacupa, ibishyimbo, ibigori, ubudodo…

 - Abana bandika  inyuguti yizwe bahuza utudomo turi ku mpaparo zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina atangiwe n’inyuguti yizwe. 

 - Abana bandika “H” na “S” nkuru ku mpapuro bakoresheje amakaramu y’ igiti, 
bayirebera ku makarita y’ inyuguti cyangwa ku mpapuro zateguwe n’ umurezi.

 Umurezi agenda abaza abana ibyo bashushanyije, akabandikira munsi amazina 
y’amashusho yabo.

 - Umurezi agenda afasha abafite ibibazo by’umwihariko

c. Ihuriro n’ibindi byigwa. 

Ubumenyi bw’ibidukikije:  Bigaragara iyo abana bavuga amazina y’ibintu bitandukanye 
byo mu bidukikije bibonekamo inyuguti “H” na « S ». 

Ubumenyi bw’imibare: bugaragara mu gihe umurezi asabye abana kubara inyuguti 
bavanguye inkuru n’intoya.

Ibonezabuzima: Rizamo iyo abana bakora imiyego y’ingingo nto n’inini mu gihe bandika 
inyuguti, bagenda bashakisha inyuguti mu ishuri, bava mu nguni imwe bajya mu yindi 
n’iyo baririmba bazenguruka...

Ubugeni n’umuco: bugaragara igihe baririmba indirimbo, bashushanya cyangwa 
babumba, bakata...

Insanganyamatsiko ya 12 Iduka

A. Imyigire n’Imyigishirize y’inyuguti “V” na “W” nkuru.

a. Intego zihariye:

Nyuma y’ibikorwa bitandukanye ku nyuguti “V” na “W” nkuru, biteganyijwe mu bihe 
binyuranye, abana bazaba bashobora:

 - Gutahura ijwi ry’inyuguti “V” na “W” mu magambo;

 - Gutanga ingero z’amagambo arimo ijwi [v]na [w]

 - Gukora inyuguti “V” na “W” nkuru yo mu cyapa bakoresheje’ibikoresho binyuranye.

 - Kwandika inyuguti “V” na “W” nkuru bakoresheje ikaramu y’igiti.

 - Kuvumbura inyuguti “V” na “W” nkuru  yo mu cyapa mu zindi nyinshi.

b. Imfashanyigisho: 

Amashusho y’ibintu bifite amazina atangiwe n’ijwi [v]na [w]; ibiboneka mu nkuru n’ibindi 
biboneka aho ishuri riri: ibitabo, amakarita mato y’inyuguti, udupapuro, amakaramu y’igiti.

c. Ibikorwa by’imyigire n’imyigishirize

Isomo rya 1: Inyuguti “V” nkuru

Intambwe ya 1: Gutahura ijwi rya “V” nkuru

 Umurezi ahereye ku nkuru ikurikira arafasha abana gutahura ijwi ry’inyuguti “V” 
nkuko yabikoze ku nyuguti “I”

Inkuru: Visenti na Vivine 

Visenti na Vivine ni abavandimwe. Igihembwe gishize bagize amanota meza ku ishuri. 
Ababyeyi babo barishima cyane maze babajyana ku isoko rya Vuganeza kubagurira ibyo 
bakunda. Bageze ku isoko binjira mu iduka rinini cyane rya Vanesa. Vanesa ababaza ibyo 
bifuza. Bamusubiza ko bashaka amavuta yo kwisiga n’ivarisi yo kubikamo imyenda. Bavuye 
mu iduka rya Vanesa, binjiye mu iduka rya Valensi ririmo ibiribwa n’ibinyobwa abana 
bakunda. Visenti na Vivine basaba ikivuguto, avoka n’umugati. Nuko bataha bishimye, 
biyemeza gukomeza kwiga neza.

Amagambo mbonwa: Visenti, Vivine, Vuganeza, Vanesa, Valensi

Nyuma yo gutahura ijwi [V], umurezi akurikiza intambwe zikurikira nk’uko byakozwe ku 
nyuguti“I” 

Intambwe ya 2: Guhuza ijwi [v] n’ikimenyetso “V”

Intambwe ya 3: Gukora inyuguti “V” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “V”hifashishijwe ikaramu y’igiti

Intambwe ya 5: Ibikorwa bishimangira ubushobozi ku nyuguti “V”

Isomo rya 2: Inyuguti “W” nkuru

Intambwe ya1: Gutahura ijwi rya “W” nkuru

 Umurezi ahereye ku nteruro fatizo zikurikira arafasha abana gutahura ijwi 
ry’inyuguti “W”, nk’uko byakozwe ku nyuguti  “I” 

Interuro fatizo

Wiriyamu na Wibabara bacururiza i Kana.

Werarisi we yagiye guhaha wenyine.

Wasanze Wini acuruza waragi.

Amagambo mbonwa: Wiriyamu, Wibabara, Welarisi, Wini, Wasanze 

Nyuma yo gutahura ijwi [w], umurezi akurikiza intambwe zikurikira nk’uko byakozwe ku 
nyuguti “I” 

Intambwe ya 2: Guhuza ijwi [w] n’ikimenyetso “W”

Intambwe ya 3: Gukora inyuguti “W” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “W” hifashishijwe ikaramu y’igiti

Intambwe ya 5: Ibikorwa bishimangira ubushobozi ku nyuguti “W”

B. Izindi nama ku myigishirize. 

 Umurezi ashobora kwifashisha indi mivugo, imikino, indirimbo n’interuro ngufi 
byiganjemo ijwi ryigwa na byo akabyigisha abana kuko insanganyamatsiko imara 
igihe kirekire.

Ingero:

Interuro :

Wihohotera Wishavura. 

Wahinze ikawa i Wawa.

Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’ibitabo: 

 Abana basoma ibitabo birimo inkuru ziganjemo inyuguti “V” na “W” n’amashusho 
afite amazina arimo inyuguti “V” na “W”

2. Inguni y’ururimi: 

 Umurezi ashyiramo imfashanyigisho zinyuranye kandi zihagije zifashishwa mu 
kwandika inyuguti ya “V” na “W”

 Abana bakora imyitozo yo kwandika inyuguti yizwe bakoresheje ibumba, uduti,  
imifuniko y’amacupa, ibishyimbo, ibigori, ubudodo…

 - Abana bandika  inyuguti yizwe bahuza utudomo turi ku mpaparo zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina atangiwe n’inyuguti yizwe. 

 - Abana bandika “V” na “W” nkuru ku mpapuro bakoresheje amakaramu y’ igiti, 
bayirebera ku makarita y’ inyuguti cyangwa ku mpapuro zateguwe n’ umurezi.

 Umurezi agenda abaza abana ibyo bashushanyije, akabandikira munsi amazina 
y’amashusho yabo.

 - Umurezi agenda afasha abafite ibibazo by’umwihariko

C. Ihuriro n’ibindi byigwa. 

Ubumenyi bw’ibidukikije:  Bugaragara iyo abana bavuga amazina y’ibintu bitandukanye 
byo mu bidukikije bibonekamo inyuguti “V” na “W” 

Ubumenyi bw’imibare: bugaragara mu gihe umurezi asabye abana kubara inyuguti 
bavanguye inkuru n’intoya.

Ibonezabuzima: Rizamo iyo abana bakora imiyego y’ingingo nto n’inini mu gihe bandika 
inyuguti, bagenda bashakisha inyuguti mu ishuri, bava mu nguni imwe bajya mu yindi 
n’iyo baririmba bazenguruka...

Ubugeni n’umuco: bugaragara igihe baririmba indirimbo, bashushanya cyangwa 
babumba, bakata

Insanganyamatsiko ya 13 uburyo bwo gutwara abantu n’ ibintu  

A. Imyigire n’imyigishirize y’inyuguti “C” na “D” nkuru

a.  Intego zihariye:

Nyuma y’ibikorwa bitandukanye ku nyuguti “C” na “D” nkuru, biteganyijwe mu bihe 
binyuranye, abana bazaba bashobora:

 - Gutahura ijwi ry’inyuguti “C” na “D” mu magambo;

 - Gutanga ingero z’amagambo arimo ijwi [c]na [d]

 - Gukora inyuguti “C” na “D” nkuru yo mu cyapa bakoresheje’ibikoresho binyuranye.

 - Kwandika inyuguti “C” na “D” nkuru bakoresheje ikaramu y’igiti.

 - Kuvumbura inyuguti “C” na “D” nkuru  yo mu cyapa mu zindi nyinshi.

a. Imfashanyigisho: 

Amashusho y’ibintu bifite amazina atangiwe n’ijwi ry’inyuguti “C” na “D”; ibiboneka mu 
nkuru n’ibindi biboneka aho ishuri riri: ibitabo, amakarita mato y’inyuguti, udupapuro, 
amakaramu y’igiti.

b. Ibikorwa by’imyigire n’imyigishirize

Isomo rya 1: Inyuguti “C” nkuru

Intambwe ya 1: Gutahura ijwi ry’inyuguti “C” nkuru

 Umurezi ahereye ku nteruro fatizo zikurikira arafasha abana gutahura ijwi 
ry’inyuguti “C”

Interuro fatizo:

Cacana na Gicari bicaye mu bwato

Gicanda aciye akenge yatwara indege

Gicari aracunga icyombo

Cacana acunze ko icyogajuru gihita.

Gicari yaciye ubucocero yari yambaye ari mu bwato

(Amagambo mbonwa : Cacana, Gicari, Gicanda, aciye, ubucocero )

Nyuma yo gutahura ijwi ry’inyuguti “C”, umurezi akurikiza intambwe zikurikira nk’uko 
byakozwe ku nyuguti ya “I” 

Intambwe ya 2: Guhuza ijwi ry’inyuguti “C” n’ikimenyetso “C”

Intambwe ya 3: Gukora inyuguti “C” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “C” hifashishijwe ikaramu y’igiti

Intambwe ya 5: Ibikorwa bishimangira ubushobozi ku nyuguti “C”

Isomo rya 2: Inyuguti “D” nkuru

Intambwe ya mbere: Gutahura ijwi rya “D” nkuru

Umurezi ahereye ku nkuru zikurikira arafasha abana gutahura ijwi ry’ inyuguti “D”, 
nk’uko byakozwe ku nyuguti  “I” 

Inkuru:  Domina asura Didasi

Mu kwezi gushize najyanye na Domina tujya gusura Didasi ku kirwa cya Nkombo.

Twasanze Didasi adutegereje, adutwara mu bwato, dutembera mu kiyaga cya Kivu. Dutashye 
, Damiyani na Dominiko batujyana ku kibuga k’indege  duca ku maduka y’abadozi. Tugezeyo 
tuhasanga indege nini n’intoya, ndetse tuhabona na kajugujugu. Didasi yadutegeye indege 
duhita dutaha.

Twageze i Kanombe dusanga Tadeyo adutegereje. Twari dufite amakuru menshi yo 
kumubwira ku rugendo rwacu rwo mu mazi no mu kirere.  

(Amagambo mbonwa : Domina, Didasi, Dutembera, Damiyani, Dominiko, Duhita, Dutaha, 
Dusanga, Dufite)

Nyuma yo gutahura ijwi [d], umurezi akurikiza intambwe zikurikira nk’uko byakozwe ku 
nyuguti “K” 

Intambwe ya 2: Guhuza ijwi [d] n’ikimenyetso “D”

Intambwe ya 3: Gukora inyuguti “D” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “D” hifashishijwe ikaramu y’igiti

Intambwe ya 5: Ibikorwa bishimangira ubushobozi ku nyuguti “D”

B. Izindi nama ku myigishirize. 

 Umurezi ashobora kwifashisha indi mivugo, imikino, indirimbo n’interuro ngufi 
byiganjemo ijwi ryigwa na byo akabyigisha abana kuko insanganyamatsiko imara 
igihe kirekire.

Ingero z’ interuro fatizo
Dativa aratotora dodo.

Doroteya yagiye ku maduka.

Muhamedi yaguze ubudodo.

Damiyani yadusuye.

Dominiko adoda amagodora.

Urugero rw’igorane

Cacana na macibiri bacuncumuye umucucu mu bicebice.

Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’ibitabo:

 •Abana basoma ibitabo birimo inkuru ziganjemo inyuguti “C” na “D” n’amashusho 
afite amazina arimo inyuguti “C” na “D”

2. Inguni y’ururimi: 

 Umurezi ashyiramo imfashanyigisho zinyuranye kandi zihagije zifashishwa mu 
kwandika inyuguti ya “C” na “D”

 Abana bakora imyitozo yo kwandika inyuguti yizwe bakoresheje ibumba, uduti, 
imifuniko y’amacupa, ibishyimbo, ibigori, ubudodo…

 - Abana bandika  inyuguti yizwe bahuza utudomo turi ku mpaparo zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina atangiwe n’inyuguti yizwe. 

 - Abana bandika “C” na “D” nkuru ku mpapuro bakoresheje amakaramu y’ igiti, 
bayirebera ku makarita y’ inyuguti cyangwa ku mpapuro zateguwe n’ umurezi.

 Umurezi agenda abaza abana ibyo bashushanyije, akabandikira munsi amazina 
y’amashusho yabo.

 - Umurezi agenda afasha abafite ibibazo by’umwihariko. 

C. Ihuriro n’ibindi byigwa. 

Ubumenyi bw’ibidukikije:  Bigaragara iyo abana bavuga amazina y’ibintu bitandukanye 
byo mu bidukikije bibonekamo inyuguti “C” na “D” 

Ubumenyi bw’imibare: bugaragara mu gihe umurezi asabye abana kubara inyuguti 
bavanguye inkuru n’intoya.

Ibonezabuzima: Rizamo iyo abana bakora imiyego y’ingingo nto n’inini mu gihe bandika 
inyuguti, bagenda bashakisha inyuguti mu ishuri, bava mu nguni imwe bajya mu yindi 
n’iyo baririmba bazenguruka...

Ubugeni n’umuco: bugaragara igihe baririmba indirimbo, bashushanya cyangwa 
babumba, bakata...

Insanganyamatsiko ya 14 Uburyo bw’itumanaho

A. Imyigire n’imyigishirize y’inyuguti “F” na “J” nkuru

a. Intego zihariye:

Nyuma y’ibikorwa bitandukanye ku nyuguti “F” na “J” nkuru, biteganyijwe mu bihe 
binyuranye, abana bazaba bashobora:

 - Gutahura ijwi ry’inyuguti “F” na “J” mu magambo;

 - Gutanga ingero z’amagambo arimo ijwi ry’inyuguti “F” na “J

 - Gukora inyuguti “F” na “J” nkuru yo mu cyapa bakoresheje’ibikoresho binyuranye.

 - Kwandika inyuguti “F” na “J” nkuru bakoresheje ikaramu y’igiti.

 - Kuvumbura inyuguti “F” na “J” nkuru  yo mu cyapa mu zindi nyinshi.

b. Imfashanyigisho: 

Amashusho y’ibintu bifite amazina atangiwe n’ijwi [f]na[j]; ibiboneka mu nkuru n’ibindi 
biboneka aho ishuri riri: ibitabo, amakarita mato y’inyuguti, udupapuro, amakaramu y’igiti.

c. Ibikorwa by’imyigire n’imyigishirize

Isomo rya1: Inyuguti “F” nkuru

Intambwe ya 1: Gutahura ijwi rya “F” nkuru

 Umurezi ahereye ku nteruro fatizo zikurikira arafasha abana gutahura ijwi 
ry’inyuguti “F”

Interuro fatizo: 

Fifi afunga terefone iyo ari kurya ifiriti n’ umufa

Fatuma akunda guterefona yicaye ku ifarashi

Furaha na Fabiyani baguze tereviziyo

Funga iyo radiyo uze urye ifi

(Amagambo mbonwa : Fifi, Fatuma, Furaha, Fabiyani, Funga, )

Nyuma yo gutahura ijwi [f], umurezi akurikiza intambwe zikurikira nk’uko byakozwe ku 
nyuguti ya “I” 

Intambwe ya 2: Guhuza ijwi [f] n’ikimenyetso “F”

Intambwe ya 3: Gukora inyuguti “F” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “F” hifashishijwe ikaramu y’igiti

Intambwe ya 5: Ibikorwa bishimangira ubushobozi ku nyuguti “F”

Isomo rya 2: Inyuguti “J” nkuru

Intambwe ya1: Gutahura ijwi ry’inyuguti “J” nkuru

 Umurezi ahereye ku nkuru zikurikira arafasha abana gutahura ijwi ry’ inyuguti 
“J”, nk’uko byakozwe ku nyuguti  “I” 

Interuro fatizo : 

Joriji na Jani baje kujijuka bagura radiyo

Ejo mu ijoro, Josiyani yabuze telefoni ye

Jakirini yatomboye ibihumbi ijana abigura tereviziyo

(Amagambo mbonwa : Joriji, Jani, Joziyne,   Jakirini, Josiyani)

Nyuma yo gutahura ijwi ry’inyuguti “J, umurezi akurikiza intambwe zikurikira nk’uko 
byakozwe ku nyuguti “I” 

Intambwe ya 2: Guhuza ijwi ry’inyuguti “J” n’ikimenyetso “J”

Intambwe ya 3: Gukora inyuguti “J”hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “J”hifashishijwe ikaramu y’igiti

Intambwe ya 5: Ibikorwa bishimangira ubushobozi ku nyuguti “J”

B. Izindi nama ku myigishirize. 

 Umurezi ashobora kwifashisha indi mivugo, imikino, indirimbo n’interuro ngufi 
byiganjemo ijwi ryigwa na byo akabyigisha abana kuko insanganyamatsiko imara 
igihe kirekire.

Ingero: 
Umukino: “Duhamagare - twumve amakuru- turebe amakuru”

Amabwiriza Y’umukino

 Umurezi aratanga amabwiriza y’uko umukino uteye.

 - Umurezi aravuga ati: “Uruziga, uruziga”. 

 - Abana basubize bati: “Ni rugari”

 - Umurezi arongera abaze abana amazina y’ibikoresho by’itumanaho n’icyo babikoresha.

 - Umurezi arasaba abana gusubiramo amagambo ndangamabwiriza: “Duhamagare, 
twumve amakuru, turebe amakuru”.

 - Umurezi arashyira ibikoresho by’itumanaho mu mpande zitandukanye, abana 
bamenye aho biherereye.

 - Umurezi navuga ijambo ntangamabwiriza abana bariruka bajya ku ruhande igikoresho 
bijyanye kiri. 

 - Abanyuranyije n’amabwiriza bakajya aho kitari  bajya mu ruziga hagati bagafasha 
umurezi kureba abandi banyuranya.

 - Navuga  “Duhamagare” : abana bariruka bajya ku ruhande ruriho telefoni.

 - Navuga “Twumve amakuru”: abana bariruka bajya ku ruhande ruriho radiyo

 - Navuga “Turebe amakuru”: abana bariruka bajya ku ruhande ruriho tereviziyo

 - Iyo hashize umwanya uringaniye, umurezi ahinduranya ibikoresho mu myanya.

 - Umukino ugakomeza kandi bigako rwa inshuro nyinshi kugira ngo abana bamenye 
neza ibikoresho by’itumanaho n’icyo bikora.

 - Abana iyo bamaze kumenyera umukino umurezi arabareka bakawiyoborera.

 - Umukino nurangira umurezi arafasha abana kuvuga amagambo arimo ijwi ry’inyuguti 
“F” na “J” bahereye ku yo bagiye bakoresha mu mukino. 

Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’ibitabo: 

• Abana basoma ibitabo birimo inkuru ziganjemo inyuguti “F” na “J” n’amashusho 
afite amazina arimo inyuguti “F” na “J”

2. Inguni y’ururimi: 

 Umurezi ashyiramo imfashanyigisho zinyuranye kandi zihagije zifashishwa mu 
kwandika inyuguti ya “F” na “J”

 Abana bakora imyitozo yo kwandika inyuguti yizwe bakoresheje ibumba, uduti, 
imifuniko y’amacupa, ibishyimbo, ibigori, ubudodo…

 - Abana bandika  inyuguti yizwe bahuza utudomo turi ku mpaparo zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina atangiwe n’inyuguti yizwe. 

 - Abana bandika “F” na “J” nkuru ku mpapuro bakoresheje amakaramu y’ igiti, 
bayirebera ku makarita y’ inyuguti cyangwa ku mpapuro zateguwe n’ umurezi.

 Umurezi agenda abaza abana ibyo bashushanyije, akabandikira munsi amazina 
y’amashusho yabo.



141Umwaka wa kabiri: igihembwe cya 3

C. Ihuriro n’ibindi byigwa. 

Ubumenyi bw’ibidukikije:  Bigaragara iyo abana bavuga amazina y’ibintu bitandukanye 
byo mu bidukikije bibonekamo inyuguti “F” na “J”

Ubumenyi bw’imibare: bugaragara mu gihe umurezi asabye abana kubara inyuguti 
bavanguye inkuru n’intoya.

Ibonezabuzima: Rizamo iyo abana bakora imiyego y’ingingo nto n’inini mu gihe bandika 
inyuguti, bagenda bashakisha inyuguti mu ishuri, bava mu nguni imwe bajya mu yindi 
n’iyo baririmba bazenguruka...

Ubugeni n’umuco: bugaragara igihe baririmba indirimbo, bashushanya cyangwa 
babumba, bakata...

Insanganyamatsiko ya 15  Iminsi y’ingenzi ishingiye ku myemerere

A. Imyigire n’imyigishirize y’inyuguti “P” na “L”.

a. Intego zihariye:

Nyuma y’ibikorwa bitandukanye ku nyuguti. “P” na “L”. nkuru, biteganyijwe mu bihe 
binyuranye, abana bazaba bashobora:

 - Gutahura ijwi ry’inyuguti “P” na “L”. mu magambo;

 - Gutanga ingero z’amagambo arimo ijwi [p ]na [l]

 - Gukora inyuguti “P” na “L”. nkuru yo mu cyapa bakoresheje ibikoresho binyuranye.

 - Kwandika inyuguti “P” na “L”. nkuru bakoresheje ikaramu y’igiti.

 - Kuvumbura inyuguti “P” na “L”. nkuru  yo mu cyapa mu zindi nyinshi.

b. Imfashanyigisho: 

Amashusho y’ibintu bifite amazina atangiwe n’ijwi [i]; ibiboneka mu nkuru n’ibindi biboneka 
aho ishuri riri: ibitabo, amakarita mato y’inyuguti, udupapuro, amakaramu y’igiti.

c. Ibikorwa by’imyigire n’imyigishirize

Isomo rya 1: Inyuguti “P” nkuru

Intambwe ya 1: Gutahura ijwi ry’inyuguti “P” nkuru

 Umurezi ahereye ku nkuru ikurikira arafasha abana gutahura ijwi ry’inyuguti “P” 
nk’uko yabikoze ku nyajwi “I”

Interuro fatizo:

Papa yampaye umupira kuri Noheri.

Papiyasi aratera ipasi ngo ajye mu birori.

Pirari yagiye mu isabukuru y’amavuko ya Poponi.

Padiri yaje ku ipikipiki abatiza abana.

Pawuro azi gutaka ibipurizo

(amagambo mbonwa: Papa, Papiyasi, Pawuro, Pirari, Padiri, Poponi)

Nyuma yo gutahura ijwi [P], umurezi akurikiza intambwe zikurikira nk’uko byakozwe ku 
ngombajwi “I” 

Intambwe ya 2: Guhuza ijwi [p] n’ikimenyetso “P”

Intambwe ya 3: Gukora inyuguti “P” hifashishijwe ibikoresho bitandukanye hanamenyerezwa 
imiyego y’ukuboko

Intambwe ya 4: Kwandika inyuguti “P” hifashishijwe ikaramu y’igiti

Intambwe ya 5: Ibikorwa bishimangira ubushobozi ku nyuguti “P”

Isomo rya 2: Inyuguti “L” nkuru

Intambwe ya 1: Gutahura ijwi rya “P” nkuru

 Umurezi ahereye ku nteruro fatizo zikurikira arafasha abana gutahura ijwi 
ry’inyuguti “L”, nk’uko byakozwe ku ngombajwi  “I” 

Interuro fatizo

Umunsi w’umuganura wizihirijwe i Kigali.

Kuri Pasika Liliyane yagiye kuri Jali.

Amashuri ya Leta ni menshi.

Amagambo mbonwa: Kigali, Jali, Leta

Nyuma yo gutahura ijwi [L], umurezi akurikiza intambwe zikurikira nk’uko byakozwe ku 
nyuguti “I” 

Intambwe ya 2: Guhuza ijwi [l] n’ikimenyetso “L”

Intambwe ya 3: Gukora inyuguti “L”hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 5: Kwandika inyuguti “L”hifashishijwe ikaramu y’igiti

Intambwe ya 6: Ibikorwa bishimangira ubushobozi ku nyuguti “L”

B. Izindi nama ku myigishirize. 

 Umurezi ashobora kwifashisha indi mivugo, imikino, indirimbo n’interuro ngufi 
byiganjemo ijwi ryigwa na byo akabyigisha abana kuko insanganyamatsiko imara 
igihe kirekire.

Ingero:

Interuro:

Penina atwaye ipapayi ku ipikipiki.

Pasikaziya yaduhaye amapera kuri Pasika.

Umupira wa Petero uteye ipasi.

Letitsiya ni umukozi wa leta.

Jali na Ruli ni imisozi miremire.
Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

 • Abana basoma ibitabo birimo inkuru ziganjemo inyuguti “P” na “L” n’amashusho 
afite amazina arimo inyuguti “P” na “L”

2. Inguni y’ururimi: 

 Umurezi ashyiramo imfashanyigisho zinyuranye kandi zihagije zifashishwa mu 
kwandika inyuguti ya “P” na “L”

 Abana bakora imyitozo yo kwandika inyuguti yizwe bakoresheje ibumba, uduti, 
imifuniko y’amacupa, ibishyimbo, ibigori, ubudodo…

 - Abana bandika  inyuguti yizwe bahuza utudomo turi ku mpaparo zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina atangiwe n’inyuguti yizwe. 

 - Abana bandika “P” na “L” nkuru ku mpapuro bakoresheje amakaramu y’ igiti, 
bayirebera ku makarita y’ inyuguti cyangwa ku mpapuro zateguwe n’ umurezi.

 Umurezi agenda abaza abana ibyo bashushanyije, akabandikira munsi amazina 
y’amashusho yabo.

C. Ihuriro n’ibindi byigwa. 

Ubumenyi bw’ibidukikije:  Bigaragara iyo abana bavuga amazina y’ibintu bitandukanye 
byo mu bidukikije bibonekamo inyuguti “P” na “L”

Ubumenyi bw’imibare: bugaragara mu gihe umurezi asabye abana kubara inyuguti 
bavanguye inkuru n’intoya.

Ibonezabuzima: Rizamo iyo abana bakora imiyego y’ingingo nto n’inini mu gihe bandika 
inyuguti, bagenda bashakisha inyuguti mu ishuri, bava mu nguni imwe bajya mu yindi 
n’iyo baririmba bazenguruka...

Ubugeni n’umuco: bugaragara igihe baririmba indirimbo, bashushanya cyangwa 
babumba, bakata...

3.1. Intangiriro 
Iyi nyigisho “Ibiri mu gitabo n’inyandiko’’ izafasha abana kumenya ibigize igitabo, 
kwiyubakamo umuco wo gukunda ibitabo no kubisoma, gusangira n’abandi inkuru 
zitandukanye bakuye mu bitabo  ndetse no kubifata neza. Muri iyi  nyigisho dusangamo  
umutwe  wibumbiyemo  amasomo azafasha abana kumenya neza ibigize igitabo no kwitoza  
gusoma inyandiko. Nkuko twabonye ko amasomo menshi agendera ku nsanganyamatsiko, 
amasomo ari muri  uyu mutwe nta nsanganyamatsiko runaka afatiyeho  gusa mu 
bitabo  bizifashishwa hagomba kuba harimo amashusho agaragaza ibintu dusanga mu 
nsanganyamatsiko  zitandukanye( ibimera, ibiribwa n’ibinyobwa, umuryango n’ibindi). 

Isuzuma ry’uyu mutwe ntibizarindira ko umwaka wose urangira. Umurezi agenda asuzuma 
buri gihe urwego rw’ubushobozi rw’abana, akibanda cyane ku bafite ingorane zinyuranye 
mu gutandukanya amashusho n’inyandiko cyangwa abafite ikibazo mu kurambura igitabo 
no kugifata uko bikwiye.  

3.2. Ubushobozi bw’ingenzi bugamijwe

 - Kwerekana ibigize igitabo. 

 - Gutandukanya amashusho n’inyandiko.

 - Kuvuga inkuru akuye mu gitabo ahereye ku mashusho.

3.3.Urutonde rw’amasomo 

Isomo rya 1: Ibigize igitabo

Isomo rya 2: Gutandukanya amashusho n’inyandiko

A. Imyigire n’imyigishirize y’amasomo agize uyu mutwe

Isomo rya mbere: Ibigize igitabo

a. Intego zihariye:

Nyuma y’iri somo, abana bazaba bashobora gutandukanya ibice bigize igitabo

b. Imfashanyigisho: 

Ibitabo bitandukanye by’inkuru, amashusho atandukanye.

IBIRI MU BITABO N’INYANDIKO
3

c. Ibikorwa by’imyigire n’imyigishirize

Igikorwa cya 1: Inkuru “Mutesi mu ishuri”

Mutesi yari mu ishuri ari kumwe na bagenzi be.

Bari bicaye basoma ibitabo umurezi yari yabahaye.

Mutesi abwira bagenzi be ati: “Nimwitegereze igitabo cyange mbasubiriremo ibyo umurezi 
yatwigishije”. 

Abana bose bamutega amatwi maze na we aratangira ati: “Igitabo cyange gifite igifuniko 
gikomeye,  kirimo n’amashusho aherekejwe n’inyandiko”. Ibyo Mutesi yabikoraga 
anabiberekera ku gitabo ke.

Abana bose bafata ibitabo byabo na bo batangira gusubiramo ibyo Mutesi yari amaze 
kubabwira bagira bati:  “Igitabo cyange gifite igifuniko gikomeye, kirimo n’amashusho 
aherekejwe n’inyandiko”.  Abo bana babikoraga bitonze birinda guca ibitabo byabo.

 Umurezi abaza abana ibibazo bifatiye ku nkuru biganisha ku bigize ibitabo.

Ingero z’ibibazo:

1. Mutesi na bagenzi be bari bicaye bakora iki?

2. Bagenzi ba  Mutesi bamwiganye bavuga ngo iki?

3. Kubera iki bagombaga kwitonda igihe biganaga Mutesi?

Igikorwa cya 2: Ibigize igitabo

 Umurezi ashyira abana mu matsinda mato, buri tsinda akariha ibitabo bitandukanye, 
akabasaba kubyitegereza mbere yo kubifungura.

 - Umurezi asaba abana kurambura ibitabo 

 Abana babanza kwitegereza ibitabo mbere yo kubifungura

 - Abana barambura ibitabo  bakitegereza ibirimo imbere. 

 - Abana babwira umurezi ibyo babonye mu gitabo kandi akanoza ibisubizo bamuhaye.

 Umurezi afata igitabo akereka abana igifuniko, amashusho n’inyandiko.

 - Mu matsinda mato umurezi asubirishamo abana ibigize igitabo akabasaba no 
kubyerekana .

 - Umurezi aha abana umwanya wo kuvuga ibigize igitabo no kubyerekana hagati yabo.

 - Umurezi yitegereza buri mwana uko arambura igitabo agatanga ubufasha aho 
bukenewe.

Igikorwa cya 3: Umukino “Funga! Fungura!”

 Umurezi aha abana ibitabo bitandukanye akabasaba kutabifungura.

 - Umurezi abara kuva kuri rimwe kugeza kuri gatatu akabwira abana ati:” Fungura” 

 Abana bose bafungura ibitabo bagatanguranwa kuvuga  ibiri ku mpapuro z’aho 
bafunguye ( niba ari amashusho yonyine, niba ari amashusho n’inyandiko).

 Umurezi arongera akabara kuva kuri rimwe kugeza kuri gatatu akavuga  ati      
    “Funga” 

 Abana bose barongera bagafunga ibitabo bagategereza ko umurezi yongera 
kubasaba gufungura igitabo ngo batanguranwe kumubwira ibiri aho barambuye. 

 Igihe cyose umurezi avuga”Funga cyangwa Fungura” abanje kubara.

 - Umurezi n’abana bakomeza gukina uwo mukino inshuro nyinshi bagendeye ku 
mwanya igikorwa kiri bumare. 

 - Umurezi asaba abana gukinana ubwitozi kugira ngo badaca ibitabo.

 - Umurezi agendagenda mu ishuri areba uko abana bakina umukino kandi agafasha 
abafite ibibazo byihariye.

 - Iyo umukino urangiye, umurezi yongera kwereka abana ibigize igitabo.

 - Umurezi yongera kwibutsa abana gufata ibitabo neza igihe cyose babikoresha

Isomo rya 2: Gutandukanya amashusho n’inyandiko.

a. Intego zihariye: 

Nyuma y’iri somo, abana bazaba bashobora gutandukanya inyandiko n’amashusho mu 
gitabo

b. Imfashanyigisho: 

Ibitabo bitandukanye by’inkuru, amashusho atandukanye.

c. Ibikorwa by’imyigire n’imyigishirize

 Umurezi atangiza inkuru cyangwa indirimbo ifasha abana kwinjira mu kigwa 
nyirizina yifashishije imfashanyigisho zijyanye n’ikigwa.

 - Umurezi ashyira abana mu matsinda mato akabaha ibitabo nyuma akabasaba 
kubirambura bakitegereza ibiri ku mpapuro.

 - Umurezi abaza abana ibyo babona  mu gitabo kandi akanoza ibisubizo bamuhaye.

 - Umurezi  abasobanurira itandukaniro ry’inyandiko n’amashusho yifashishije ibitabo 
by’amashusho n’iby’inkuru. 

 - Umurezi yifashisha umukino w’amakarita kugira ngo abana barusheho kumenya 
gutandukanya amashusho n’inyandiko( reba umukino n’uko ukinwa mu zindi nama 
zigenewe umurezi).

 - Mu mukino, umurezi agenda afasha abana bagaragaje intege nke.

 - Nyuma y’umukino umurezi yongera guha abana ibitabo buri wese akongera kwitegereza 
itandukaniro ry’amashusho n’inyandiko.

B. Izindi nama ku myigishirize
Mu kwigisha ikigwa cya kabiri umurezi ashobora kwifashisha umuvugo n’umukino  
byateguwe  muri iyi nyigisho, gusa ntibibujije ko umurezi yakoresha inkuru, imikino ,imivugo 
cyangwa  indirimbo yihimbiye cyangwa asanzwe azi. Ashobora kandi no kwiyambaza inguni 
zinyuranye:

1. Inguni y’ibitabo

 Umurezi ategura ibitabo birimo inkuru zitandukanye.

 Abana basoma ibyo bitabo bikabafasha gukomeza gusobanukirwa ibigize igitabo.

2. Inguni y’ururimi

 Umurezi ategura ibitabo birimo inkuru n’amashusho, iby’amashusho gusa cyangwa 
amakarita ariho amashusho abafasha gusubiramo inkuru bigishijwe. Abana 
bashobora kubigenderaho bahimba inkuru zabo zijyanye n’icyo kigwa.

3. Inguni y’udukino twigana

 Abana basubira mu nkuru bigishijwe n’umurezi , bakayikina bifashishije ibitabo 
by’inkuru zitandukanye.

Izindi ngero umurezi yakwifashisha

Umuvugo

Dufite ibitabo byiza 

Birimo amashusho menshi

Asize amabara meza

Harimo inyandiko zivuga byiza

Zigizwe n’inyuguti nyinshi

Twize mu Kinyarwanda

Umukino w’amakarita

 Umurezi ategura udukarita turiho inyandiko n’amashusho.

 - Umurezi ashyira abana  mu matsinda mato akabaha ayo makarita akabasaba 
kuyitegereza.

 - Umurezi asaba abana kumugarurira ayo makarita.

 - Umurezi avangavanga ayo amakarita agasaba umwana kuza imbere agatora ikarita 
imwe muri ayo.

 Umwana umwumwe ajya imbere agatoranya ikarita imwe iriho amashusho 
cyangwa iriho inyandiko

 - Umwana avuga icyo abona ku ikarita yatoye. Iyo ari amashusho aravuga ati” Ntoye 
ikarita iriho amashusho , yaba inyandiko akavuga ko atoye ikarita iriho inyandiko”. 

 Umurezi akora ku buryo abana bose (abahungu n’abakobwa) bari buze gutora 
amakarita bakavuga ibiriho.

 - Umurezi agenda afasha abana mu mukino ku buryo bamenyera kuwukina kandi 
bakarushaho gusobanukirwa itandukaniro ry’inyandiko n’amashusho.

C. Ihuriro n’ibindi byigwa

Ubumenyi bw’ibidukikije: Bugaragara igihe abana bifashisha ibitabo by’inkuru birimo 
amashusho y’ibintu bitandukanye biboneka mu bidukikije nk’amatungo yo mu rugo, 
ibimera , umuryango n’ibindi biga ibiri mu gitabo n’inyandiko.
Iterambere mu mbamutima no mu mibanire n’abandi: rigaragara igihe abana 
bashimishwa no gusomerwa inkuru zitandukanye kandi bishimira  cyane ibikorwa bagiramo 
uruhare igihe bari mu matsinda bakora ibikorwa bitandukanye.

Ibonezabuzima: Rigaragara igihe abana bakoresha imiyego y’ingingo nto bashushanya 
bakoresheje ibikoresho bitandukanye( amakaramu y’igiti, amakaramu y’amabara...).

1.1. Intangiriro 
Muri uyu mutwe umwana azigishwa gutega amatwi binyuze mu mivugo, mu nkuru, mu 
ndirimbo no mu mikino inyuranye. 

Mu kwigisha amasomo akubiye muri uyu mutwe, umurezi agomba kumenya ko isomo 
rimara igihe kirekire kandi rikigwa mu nsanganyamatsiko zitandukanye; kwigisha amajwi 
rero umurezi agenda yigisha amajwi makemake uko abana bayamenyera akongeraho andi 
kugeza umwaka urangiye.

Umurezi agomba kwibuka ko isuzuma ry’amasomo rikorwa buhorobuhoro akurikirana 
ibikorwa by’umwana bya buri munsi.  Isuzuma rigaragaza ibisobanuro bishingiye ku 
iterambere ry’umwana mu bikorwa bye mu masomo atandukanye. Ibi bisaba umurezi 
gukoresha uburyo bukwiye, bumworoheye bwo kubika neza kandi ku gihe amakuru ajyanye 
n’ubushobozi bwa buri mwana bushingiye ku ntego za buri somo. 

1.2. Ubushobozi bw’ingenzi bugamijwe
Umwana azaba ashobora kugaragaza ko  ateze amatwi ibyo abwiwe ashyira mu bikorwa 
amabwiriza akubiyemo ibikorwa byinshi ahawe, asubiza ibibazo ku nkuru ndende, ku 
ndirimbo, ku muvugo yumvise, gusubiramo imivugo n’indirimbo, kubwira abandi ibyo 
yabonye, ibyo yumvise, ibyamubayeho, ibyo yakoze cyangwa azakora, agaragaza ku buryo 
bwe ibitekerezo n’imbamutima bye.

1.3. Urutonde rw’insanganyamatsiko zigize umutwe wa 1

Insanganyamatsiko
1 Umubiri wange

2 Umuryango wange mugari 

3 Ibikoresho byo mu rugo 

4 Imyuga ikorerwa aho dutuye 

5 Ibimera 

6 Ibiribwa n’ibinyobwa bikomoka ku matungo

7 Inyamaswa zo mu mazi  

8 Amazi 
9 Ibitanga urumuri 

10 Uburyo bwo gutwara abantu n’ibintu mu kirere

11 Uburyo bw’itumanaho 

12 Iminsi mikuru n’umuco nyarwanda 

GUTEGA AMATWI NO KUVUGA
BIFATIYE KU NSANGANYAMATSIKO

1

Umwaka wa kabiri: igihembwe cya 1

Insanganyamatsiko ya 1 Umubiri wange

A. Imyigire n’imyigishirize y’amasomo agize iyi nsanganyamatsiko

Isomo rya 1: Indirimbo ku mubiri w’umuntu 

a. Intego zihariye:

Nyuma y’iri somo  abana bazaba bashobora:

 - Kuririmba indirimbo ivuga ku bice bigize umubiri w’umuntu; 

 - Kuvuga umuvugo uvuga ibice bigize umubiri w’umuntu;

 - Gusubiza ibibazo ku nkuru ivuga ku bice bigize umubiri w’umuntu.

b. Imfashanyigisho:

Ishusho y’umubiri w’umuntu, ibitabo birimo amashusho agaragza ibice bigize umuntu

c. Ibikorwa by’imyigire n’imyigishirize

Igikorwa : Indirimbo “Uyu ni umutwe wange” Indirimbo

Mfite amaboko abiri

N’ibiganza bibiri

Inzara ni icumi

N’intoki ni icumi

Ni zo nandikisha 

Ni zo nandikisha 

Mfite amaguru abiri 

Ibibero bibiri

Amavi ni abiri

N’ibirenge bibiri

Amano  ni icumi

Amano  ni icumi.

Uyu ni umutwe wange

Umusatsi w’umukara 

Mfite amaso abiri 

Mfite amatwi abiri 

N’izuru hagati 

Reba amenyo yanjye

N’ururimi rwange

Biri mu kanwa 

N’ibice by’umunwa

By’ibice by’umubiri, 

By’ibice by’umubiri.

Nyuma yo kwiga ibijyanye n’iyi ndirimbo byose, umurezi akwiye kwibuka gusobanurira 
abana ko n’abantu bafite ubumuga ari abantu nk’abandi. Akabibutsa ko nk’abantu 
babona bafite ubumuga bw’ingingo z’umubiri (akaguru, akaboko...), abafite ubumuga 
bwo kutabona neza cyangwa se abatumva neza. Abo bose ni abantu kimwe natwe.”

Ikitonderwa:

B. Izindi nama zigenewe umurezi

Nk’uko umurezi yakoresheje indirimbo, undi munsi ashobora no gukoresha inkuru ivuga 
ku bice by’umubiri bitandukanye cyangwa umuvugo kuri ibyo bice by’umubiri. Umurezi 
agenda ashimira abana batanze ibisubizo byiza ku bibazo ababajije kandi agashishikaza 
abatasubije neza asaba bagenzi babo kubafasha aho bishoboka. 

1. Inguni y’ibitabo

 Abana basoma ibitabo birimo amashusho. agaragaza umubiri w’umuntu.

 - Abana bashakisha amashusho y’umubiri w’umuntu mu bitabo bakagenda bavuga 
izina ry’ibice cy’umubiri bazi bakanabyerekana.

2. Inguni y’ururimi

 Abana bihitiramo ibyo bakora bifashishije amashusho agaragaza ibice by’umubiri 
w’umuntu, amashusho y’abana b’abahungu n’ay’abakobwa, amakaramu y’igiti, 
amakaramu y’amabara n’impapuro.

 - Abana bashobora gusiga amabara mu mashusho.

 - Abana bigana bashushanya amashusho y’umubiri w’umuntu bahawe.

 Abana bagenda bavuga izina rya buri gice cy’umubiri w’umuntu bagezeho basiga 
amabara, umurezi akabandikiraho izina bamubwiye kandi akabaha n’ubufasha 
bakeneye.  

B. Ihuriro n’ibindi byigwa

Ubumenyi by’ibidukikije: bugaragara igihe abana berekana ibice bigize umubiri 
w’umuntu banavuga amazina yabyo

Ibonezabuzima: rigaragara cyane cyane mu gice kijyanye n’isuku y’umubiri w’umuntu, 
imiyego y’ingingo nini n’intoya abana bakora bavuga umuvugo ku bice by’umubiri w’umuntu. 

Iterambere mu mbamutima n’imibanire n’abandi rizamo mugihe abana batozwa 
kwita ku mubiri wabo no kudahutaza abandi.

Insanganyamatsiko ya 2 Umuryango wange mugari

A. Imyigire n’imyigishirize y’amasomo agize iyi nsanganyamatsiko

Isomo rya1: Inkuru ‘‘Keza na Hirwa kwa sekuru’’ 

a. Intego zihariye:

Nyuma y’iri somo abana bazaba bashobora:

 - Gusubiza ibibazo ku nkuru ijyanye n’abagize umuryango mugari

 - Kuvuga amazina y’abagize umuryango mugari

 - Kutitiranya ukundi amasano y’abagize umuryango mugari

b. Imfashanyigisho

Amashusho y’abagize umuryango mugari, ibitabo birimo inkuru zifite amashusho agaragaza 
umuryango mugari, amakaramu y’ igiti, amakaramu  y’ amabara n’impapuro.

c. Ibikorwa by’imyigire n’imyigishirize

Inkuru: ‘‘Keza na Hirwa kwa sekuru’’

Mu biruhuko, Hirwa na Keza bagiye gusura  sekuru na nyirakuru. Umunsi wa mbere 
bitegereje ukuntu abari mu rugo bose bagabana imirimo. Nyirarume agiye kuvoma,  Hirwa 
ati: “Nange mumpe ikivomesho tujyane”. Mu nzira bagenda, Hirwa yabazaga amazina 
y’ibihingwa yabonaga. 

Nyuma ya saa sita, nyina wabo agiye gukura ibijumba, Keza aramuherekeza. Bukeye, iwabo 
baje kubatwara barataha. Bagenda bababwira inkuru z’ibyo babonye byose. Hirwa ati: “Kwa 
sogokuru ni heza pe! Hariyo inka, ihene n’inkoko nziza. Nafashije Sogokuru kuzigaburira, 
zasangiraga zishimye.”

Keza na we  ati: “Nge nafashije nyogokuru gukora isuku no guteka. Nafashije kandi mama 
wacu  gukura ibijumba mu murima.” Hirwa na we ati: “Nge nabonye aho bavoma batonze 
umurongo.” 

Se yarababwiye ati : “Ni byiza ubwo byabashimishije. Muge mwiga neza mutsinde, tuzongera 
tubahe uruhushya musubire kubasura.”

Ibibazo: 

I)Keza na Hirwa bagiye gusura nde?

2)Hirwa yajyanye na nde kuvoma?

3)Ni iyihe mirimo Hirwa yafashije sekuru?

4)Keza yajyanye na nde gukura ibijumba?

5) Ni iyihe mirimo Keza yafashije Nyirakuru? 

B. Izindi nama zigenewe umurezi

Umurezi ashobora gukoresha indirimbo ikurikira: Iwacu mu rugo iyo twishimye papa ajya 
imbere, mama akajya inyuma, abana iburyo mama, abandi ibumoso mama tukabyina 
twishimye. Ashobora no gukoresha umuvugo cyangwa umukino bivuga ku bagize umuryango 
mugari.

1. Inguni y’ibitabo:

 Abana basoma ibitabo bivuga ku bagize umuryango mugari. Ashobora gushyiramo 
igitabo kitwa “Ngewe n’umuryango wange”, cyangwa andi mashusho yakwitegurira.

2. Inguni y’ururimi

 Abana bavangura amashusho yerekana umuryango mugari bakavuga nizina rya 
buri shusho.

 - Abana basiga amabara mu mashusho yerekana umuryango mugari.

 - Abana bashushanya bigana ayo mashusho bahawe .

 - Abana bakina umukino wo kubika no kubura ishusho.

 - Umwana umwe yubura ishusho undi akavuga ikiri ku ishusho

C. Ihuriro n’ibindi byigwa

Ubumenyi bw’ibidukikije bugaragarira abana bavuga abantu  bagize umuryango mugari 
n’amasano bafitanye

Ibonezabuzima rigaragara igihe abana bakoresha imiyego y’ingingo nto n’inini bakina 
bigana abagize umuryango.

Umuco n’ubugeni bugaragara abana baririmba indirimbo zivuga ku bagize umuryango 
mugari cyangwa babashushanya.

Insanganyamatsiko ya 3 Ibikoresho byo mu rugo

A. Imyigire n’imyigishirize y’amasomo agize iyi nsanganyamatsiko

a. Intego rusange: 

Nyuma y’iri somo abana bazaba bashobora:

 - Kuririmba indirimbo ivuga ku bikoresho byo mu rugo;

 - Gutega amatwi bitonze inkuru umurezi abarira abana ku bikoresho  byo mu rugo;

 - Kuvuga ibikoresho yabonye iwabo mu rugo n’icyo bimara.

b. Imfashanyigisho :

Amashusho ya bimwe mu bikoresho byo mu rugo byakoreshejwe muri iyi ndirimbo.

c. Ibikorwa by’imyigire n’imyigishirize

Isomo : Indirimbo “Iwacu mu rugo dufite ibikoresho”

Igikorwa cya 1: kwerekana imfashanyigisho

 Umurezi atangira yereka abana imfashanyigisho yateguye ku buryo bukurikira:

 - Udukarita dushushanyijeho ibikoresho byo mu gikoni, ibyo ku meza, iby’ubuhinzi 
n’ibyo mu ruganiriro;

 - Umurezi yubika amakarita ku mukeka cyangwa ku meza agasaba abana umwumwe 
kubura ikarita  akavuga igikoresho kiri ku ikarita yubuye. Iyo yibeshye, asaba abandi 
bana kumufasha, byaba  ngombwa na we akamufasha. Nyuma abwira abana ati: 
“Tugiye kwiga indirimbo ivuga ku bikoresho byo mu rugo.”

Igikorwa cya 2: Indirimbo “Iwacu mu rugo dufite ibikoresho”

Dufite kandi ibyo mu 
buhinzi,

Ndetse dufite 
n’iby’ubworozi.

Dufite n’ibyo mu bwiherero, 

N’ibyo mu bwiyuhagiriro,

Ibi bikoresho ni 
ingirakamaro,

Tugomba  kubifata neza.

Iwacu mu rugo dufite 
ibikoresho,

Binyuranye kandi 
dukeneye, 

Hari ibyo mu ruganiriro,

N’ibyo mu byumba 
turyamamo.

Dufite  ibyo mu gikoni,

N’ibyo ku meza turiraho,

B. Izindi nama ku myigishirize

 Umurezi ashobora no gukoresha umuvugo cyangwa umukino bivuga ku bikoresho 
byo mu rugo. 

Urugero rw’umukino:Umurezi ahereza buri mwana ishusho iriho igikoreresho cyo mu 
rugo:

 - ameza, intebe, igitanda, ibiyiko, amakanya, igikombe, isahani, igisorori, isafuriya, 
utumamiyo, umudaho, isuka, igitiyo, ijerikani, ibase, isabune.

 - Asaba buri mwana gushaka ufite igikoresho gisa n’ike. Urugero ufite igikombe ashake 
abandi bafite igikombe bishyire hamwe. Buri mwana amaze kubona abo basangiye 
ibikoresho bisa, umurezi asaba buri tsinda kubwira abandi igikoresho bafite n’icyo 
gikora.” 

1. Inguni y’ibitabo:

 Abana basoma ibitabo binyuranye biriho amashusho y’ibikoresho byo mu rugo, 
abana bakajya bavuga ibyo babona ku mashusho agize ibyo bitabo .

2. Inguni y’ururimi

 Abana bifashisha amashusho ariho ibikoresho binyuranye byo mu rugo. Abana 
bashobora kuganira bavuga ibyo bikoresho n’igice k’inzu bikoreshwamo. Buri 
mwana avuga akurikije icyo abiziho. 

 Umurezi akurikiranira hafi ibikorwa byo mu nguni kugira ngo ashobore gufasha 
abana aho bikenewe.

C. Ihuriro n’ibindi byigwa

Ubumenyi bw’ibidukikije bugaragarira abana bavuga ibikoresho byo mu rugo binyuranye 
n’akamaro kabyo.

Ibonezabuzima rigaragara igihe abana bakoresha imiyego y’ingingo nto n’inini bafata 
ibikoresho banabigirira isuku.

Umuco n’ubugeni bugaragara abana baririmba indirimbo zivuga ku bikoresho byo mu 
rugo cyangwa babishushanya.

Insanganyamatsiko ya 4 Imyuga ikorerwa aho dutuye

A. Imyigire n’imyigishirize y’amasomo agize iyi nsanganyamatsiko

Isomo rya 1: Kuvuga imyuga ikorerwa aho batuye bifashishije indirimbo

a. Intego zihariye:

Nyuma y’iri somo abana bazaba bashobora:

 - Kuririmba indirimbo ivuga ku myuga ikorerwa aho batuye  

b. Imfashanyigisho

Amashusho y’abantu bakora imyuga inyuranye arimo: Umurezi,  umucuruzi, umuganga, 
umushoferi, umudozi, umuhinzi, umworozi, umubaji, umutetsi n’umwubatsi. 

c. Ibikorwa by’imyigire n’imyigishirize

Imyuga ikorerwa aho dutuye

1. kwigisha                                   2. Gutwara imodoka

  

3. korora                                   4.Kudoda

  

5. Kubaza                                   6.Gucuruza

7.Kubaka                                                     8. Guhinga

  

9. Guteka                                                     10. Kuvura

  

indirimbo

 Abana bari ku ruziga bareba aho umurezi ari kandi bakoma mu mashyi. Umurezi 
aririmba avuga ati: “Muganga …” Abana basubiza umurezi bati: “Yabaye umwana 
nkatwe”

 - Umurezi agakomeza avuga ati: “Mwarimu, shoferi, umucuruzi”, …  abana bakomeza 
kwikiriza bavuga bati: “ Yabaye umwana nkatwe.” Umurezi n’abana bavugira hamwe 
bose bati: “Nange nzaba mukuru nigirire akamaro nkagirire  n’abandi!”

 - Umurezi yongera gusubiramo adatanga amabwiriza. Abana bagasubiramo bavuga 
imyuga inyuranye bazi.

 - Nk’uko umurezi yabikoze, asaba umwana umwumwe kuza imbere mu ruziga, agakina 
aririmba nk’uko umurezi yabivuze.

 - Umurezi abwira abana ko agiye kubaha amashusho anyuranye ariho abantu bakavuga 
imyuga yabo.

 - Umurezi ashyira abana mu matsinda mato, akababwira ko buri wese aza kuvuga 
umwuga akurikije n’ibyo yabonye ku mashusho abandi bamuteze amatwi, yarangiza 
agaha abandi akanya ko kuvuga imyuga babona ku mashusho, maze na we agatega 
amatwi imyuga bagenzi be bamubwira.

 - Umurezi azenguruka mu matsinda yose akareba ko buri mwana arimo gufata ishusho 
akavuga umwuga ukorerwa aho batuye akareba n’uko batega amatwi abandi. 

 - Hari abana bavuga imyuga itari iy’aho batuye. Umurezi iyo abyumvise agenda 
abakosora.

 - Iyo arangije kuzenguruka amatsinda yose, asaba buri tsinda kujya imbere, buri 
mwana akavuga umwuga yabonye ukorerwa aho batuye.

 - Ibyo bikorwa ku matsinda yose kugira ngo urebe niba abana bari mu itsinda rimwe 
bashoboye kuvuga imyuga ikorerwa aho batuye. 

 - Iyo icyo gikorwa kirangiye, umurezi ashimira abana bose mbere yo kujya ku musozo 
w’isomo.

 - Umurezi asoza abwira abana ko iyo umuntu bamubajije imyuga ikorerwa aho atuye, 
agomba kuvuga ibyo abona abantu bakuru bakora mu buzima bwabo bwa buri munsi.

Mu gice  cyo gusuzuma, umurezi akoreshe agakino ko gusuzuma ko hari imyuga imwe 
n’imwe ikorerwa aho abana batuye bamenye.

B. Izindi nama ku myigishirize

Umurezi ashobora no kwifashisha izindi ngero

Umukino wo kubika amakarita no kubura amakarita

uyu mukino ushobora kwifashishwa cyane mu kwigisha iyi nsanganyamatsiko. 

 Abana bajya mu matsinda bagahabwa amakarita ariho imyuga ibiri, itatu, ine 
cyangwa itanu isa bakagenda batombora bubura bakareba kandi bakavuga imyuga 
abantu babona ku mashusho bakora. 

Mu bindi bikorwa byafasha guteza imbere ururimi, harimo ibikorwa byo mu nguni y’ibitabo 
n’iy’imikino yigana. Izi ni zimwe mu ngero z’ibikorwa byo mu nguni.

1.Inguni y’ibitabo

 Abana basoma ibitabo birimo amashusho agaragaza imyuga inyuranye ikorerwa 
aho batuye. 

2. Inguni y’imikino yigana  

 Abana bambara imyenda cyangwa amashusho y’ibikoresho byifashishwa mu 
mwuga inyuranye.

Urugero, itaburiya y’umurezi, ijiri y’umucuruzi n’ibindi. 

 - Abana bari muri iri tsinda bakina bamwe bameze nk’abari gukora abandi bakaza 
babagana ngo babakorere icyo bifuza kijyanye n’umwuga bagaragaje. 

urugero: Umuganga n’umurwayi waje kwivuza

Si ngombwa ko haboneka imyenda n’ibikoresho by’ukuri bisanzwe byifashishwa. 
Umurezi yakoresha n’amashusho agaragaza abo bantu, umwana akayambara mu gituza 
mu gihe akina yigana abo bantu. Si byiza gukoresha ibikoresho bikomeretsa muri iyi 
nguni kuko abana babikinisha bigateza ikibazo. Hashobora gukorwa ibisa na byo mu 
bikarito cyangwa no bindi bikoresho byoroshye. Urugero, umukasi washushanywa ku 
gikarito ukawukata kuburyo ugaragara nk’aho ari wo akawifashisha nk’umudozi. 

Ikitonderwa:

C. Ihuriro n’ibindi byigwa

Mu gihe wigisha iyi nsanganyamatsiko, zirikana ko hari ibyo wigishije mu kigwa 
k’ibidukikije, ubugeni n’umuco n’ibonezabuzima bishobora kugufasha mu gihe wigisha kuri 
iyi nsanganyamatsiko y’imyuga ikorerwa aho dutuye.

Ingero: 

Ubumenyi bw’ibidukikije - Iyo umwana yiga ibigo n’imirimo bikorerwa aho atuye, mu 
kuvuga abantu n’imirimo ikorerwa aho batuye agaruka ku bumenyi bw’ibidukikije. Ariko 
iyo umwana yiga imyuga n’imirimo ikorerwa aho atuye, umurezi agaruka kubisa n’ibyo 
yavuze muri iyi nsanganyamatsiko ariko mu ndimi ho hakagarukwa ku nyunguramagambo 
n’ibikorwa biteza imbere ubushobozi bwo gutega amatwi no kuvuga.

Ubugeni n’umuco: Bizamo mu gihe umwana aririmba n’igihe yigana abakora imyuga 
inyuranye.

Insanganyamatsiko ya 5 Ibimera 

A Imyigire n’imyigishirize y’amasomo agize iyi nsanganyamatsiko

a. Intego zihariye:

Nyuma y’iri somo abana bazaba bashobora:

 - Kuririmba indirimbo no kuvuga imivugo ivuga ku bimera.

 - Gutandukanya amoko anyuranye y’ibimera

 - Gusubiza ibibazo byo ku myandiko ivuga ku bimera 

b. Imfashanyigisho

Amashusho y’urunyogwe, umucaca, imigozi y’ibijumba, igiti cy’avoka n’ibindi biboneka aho 
ahana batuye.

c. Ibikorwa by’imyigire n’imyigishirize

Isomo rya 1: Inkuru : Igiti gitangaje

 Umurezi yigisha iyi nkuru agendeye ku ntambwe zo gusoma inkuru ziri mu 
ntangiriro y’iyi nyoborabarezi. Umuteguro w’iyi nkuru uri ku mugereka

Isomo rya 2: indirimbo “Tugiye gusoroma urunyogwe”
Tugiye gusarura urunyogwe, urunyogwe, urunyogwe.
Tugiye gusarura urunyogwe mu gitondo kare cyane.
Umufasha mushaka ni uwuhe, ni uwuhe, ni uwuhe,
Umufasha mushaka ni uwuhe mu gitondo kare cyane,
Turashaka Kabare, kabare, kabare.
Turashaka Kabare, mu gitondo kare cyane.

Ni inde uraza (kumujyana x3)
Ni inde uraza kumujyana mu gitondo kare cyane. 
Gicari araje (amujyane x3)
Gicari araje amujyane mu gitondo kare cyane. 

 Umurezi abwira abana kuririmba barangiza agasaba abo bahisemo gufatana 
amaboko bagakururana babashyira bagenzi babo bari kumwe mu itsinda. Uwo 
barushije imbaraga bakamutwara, akomeza afatanya n’ab’itsinda asanze. 

B. Izindi nama ku myigishirize
Mu gihe abana bakina uyu mukino, umurezi genda ashishikariza abana kudahutazanya. 
Mu gushyira abana mu matsinda, ugomba kureba abafite imbaraga nyinshi ukabavanga 
n’abafite imbaraga nke.

Mu bindi bikorwa byafasha guteza imbere ururimi, harimo ibikorwa byo mu nguni y’ibitabo, 
iy’ubugeni n’umuco n’inguni y’imikino yigana. Izi ni zimwe mu ngero z’ibikorwa byo mu 
nguni.

1. Inguni y’ibitabo

 Abana basoma ibitabo birimo amashusho. Ayo mashusho agaragaza ibimera 
biboneka aho batuye. 

2. Inguni y’ururimi

  Umurezi azibanda ku gushyira ibikoresho byo gusiga amabara ibimera biboneka 
aho batuye.

 - Abana basiga amabara mu mashusho ajyanye n’ibimera bize.

 - Umurezi ayobora abana kubikorwa bijyanye n’insanganyamatsiko bariho

c. Ihuriro n’ibindi byigwa

Mu gihe wigisha iyi nsanganyamatsiko, zirikana ko hari ibyo wigishije mu kigwa 
k’ibidukikije, ubugeni n’umuco n’ibonezabuzima bishobora kugufasha mu gihe wigisha kuri 
iyi nsanganyamatsiko y’ibimera.

Ingero: 

Ubumenyi bw’ibidukikije:Iyo umwana yiga insanganyamatsiko ivuga ku byo ibimera 
bikenera kugira ngo bibeho,  umurezi aba yagarutse kuri ibyo bimera. Ubwo bumenyi 
umwana yungutse bumufasha gusobanukirwa neza n’ibijyanye n’inyunguramagambo 
z’ibimera binyuranye.  

Ubugeni n’umuco : Bizamo mu gihe umwana aririmba ibimera binyuranye.

Ibonezabuzima :Rizamo mu gihe abana baririmba banakina agakino ko kujyana 
bagenzi babo mu ikipe. Abana bazamura ubushobozi bw’imiyego minini. Umurezi kandi 
ashishikariza abana kurya ibimera binyuranye kugira ngo bakure neza akanababwira ko 
atari byiza kubyangiza.  

Insanganyamatsiko ya 6
Ibiribwa n’ibinyobwa bikomoka ku 
matungo

A. Imyigire n’imyigishirize y’amasomo agize iyi nsanganyamatsiko

Isomo rya I: Ibiribwa bikomoka  ku matungo 

a. Intego zihariye 

Nyuma y’iri somo abana baraba bashobora:

Gutega amatwi no kuvuga  no gusubiza ibibazo ku mukino uvuga  ku biribwa bikomoka ku 
matungo. 

b. Imfashanyigisho 

Amashusho agaragaza ibiribwa bikomoka ku matungo, ibibwa bifatika bibasha ku boneka, 
udukarita turiho amashusho ariho ibiribwa bikomoka ku matungo.

c. Ibikorwa by’imyigire n’imyigishirize

Igikorwa cya 1: Intangiriro “amakarita”

  Umurezi yifashishije amakarita ariho ibiribwa bitandukanye asaba abana kuvuga 
ibyo babonaho. 

Buri kiribwa kiri ku ikarita, uko abana bakivuze, ababaza aho gikomoka. Iki kiganiro 
kirabinjiza mu nyito y’isomo nyirizina. 

Igikorwa cya 2: Umukino “Bikomoka he?” 

 Abana bari ku ruziga bahagaze hamwe bikoma ku matako, umurezi araba ahagaze 
mu ruziga hagati. Umurezi arajya abaza abana ati “ bikomoka he? Ababaze inshuro 
eshatu 

 - Abana bakomeze gukoma ku matako bateze amatwi. Umurezi navuga ikiribwa 
gikomoka ku matungo, abana, bareguka bashyire amaboko hejuru bavugire rimwe 
bati “Ku matungo”.

 - Bakomeze gukoma ku matako . 

 - Igihe umurezi avuze ikiribwa kidakomoka ku matungo cyangwa ikindi kintu icyo ari 
cyo cyose, abana barakomeza gukoma ku matako nta cyo bari buvuge.

 Barasoza umukino, umwana umwumwe avuga aranguruye izina ry’ikiribwa kimwe 
cyavuzwe mu mukino bikomoka ku matungo: Inyama, inkoko, amafi, foromaji, 
indagara, ….

 - Umwana uvuze ikiribwa, aratumira mugenzi we wundi ashatse amuvuge mu izina 
maze agaragaze icyo yavuze ku  mashusho yateguwe. 

 - Abana kandi barahabwa umwanya babwirane, bishimire ibyo bakunda bikomoka ku 
matungo: Bagira bati “Nge nitwa ( izina), nkunda…( izina ry’ikiribwa gikomoka ku 
matungo) 

Urugero: Nge nitwa Liri nkunda amagi

Isomo rya2 : Ibinyobwa bikomoka  ku matungo

igikorwa cya 1: intangiriro  

Umurezi arereka abana ishusho y’inka bayiganire: Bavuge aho bayisanga, ibyo bayibonaho, 
icyo bazi ku nka n’akamaro kayo.

Igikorwa cya 2: Umuvugo “Ndate amata!” 

Amata meza,

Amata yera,

Amata akeye, 

Amata adutunga.

Amata y’inka,

Amata nyayo, 

Amata yawe,

Amata yange. 

Amata yacu,

Amata turata,

Amata ni meza, 

Amata araryoha. 

Urugero rw’ibibazo: 

1. Ni irihe jambo rigaruka kenshi mu muvugo?

2. Amata avugwa hano, aturuka ku rihe tungo? Afite irihe bara? 

3. Abayanyoye bavugako ameze ate? 

 Umurezi arasaba abana kumubwira ibiranga amata avugwa mu muvugo.

 - Abana bayobowe n’umurezi, barakora amatsinda cumi n’abiri angana n’imikarago 
y’umuvugo. Buri tsinda rito rirahabwa izina ry’umukarago maze abo umurezi azajya 
yerekana bavuge baranguruye izina ryabo ari na wo mukarago bahawe (Umurezi 
aragerageza gutumira amatsinda akurikije uko imikarago itondetse!

 - Umurezi araha umwanya abana bavuge ku mata banywa iwabo, aho ava, ayo bakunda 
ayo ari yo,… 

Mu gusoza, umurezi arasaba abana gusubira mu muvugo umwumwe. 

B. Izindi nama ku myigishirize

Mu bindi bikorwa byafasha guteza imbere ururimi, harimo ibikorwa byo mu nguni y’ibitabo 
n’iy’imikino yigana. Izi ni zimwe mu ngero z’ibikorwa byo mu nguni.

1.Inguni y’ibitabo

 Abana basoma ibitabo by’inkuru zivuga  ku biribwa n’ibinyobwa bikomoka ku 
matungo

 2. Inguni y’ururimi 

 Abana bagendeye ku mfashanyigisho  ziri mu nguni bihitiramo ibyo bakora.

 - Abana basiga amabara mu mashusho y’ibiribwa cyangwa ibinyobwa bikomoka ku 
matungo.

 - Abana bagenda bavuga amazina y’ibiribwa n’ibinyobwa biri ku mashusho.

 - Abana bavuga kandi ibiribwa n’ibinyobwa bakunda kurusha ibindi

C. Ihuriro n’ibindi byigwa:  

Ibonezabuzima: rigaragara igihe abana basobanurirwa akamaro n’isuku y’ibiribwa 
n’ibinyobwa bikomoka ku matungo.

Bigaragara abana basobanurirwa ibiribwa n’ibinyobwa bimeze neza (bitangiritse)

Imibare: Igaragara igihe abana  babara, basiga amabara, bavangura banashyira mu 
mwanya, batondetaka bakora uruhererekane rwisubiramo bakoresheje ibiribwa bikomoka 
ku matungo.  

Imbamutima no kubana n’abandi: Bigaragara abana bishimira kuvuga uburyo banywa 
amata kandi ko bayakunda.

Ubugeni n’umuco: Bugaragara iyo abana bari gushushanya gusiga amabara no kuvuga 
amagambo y’abugenewe ku mata.

Insanganyamatsiko ya 7 Inyamaswa zo mu mazi 

Aho tuba n’aho tugenda tubona ibisimba bitandukanye. Ibigaragara cyane ni amatungo 
yo mu rugo; hariho ariko n’ibindi biba ku gasozi. Ni byiza rero ko abana bo mu mwaka wa 
gatatu bamenya ko hari n’ibindi binyabuzima byitwa “Inyamaswa zo mu mazi”. Bizagura 
ubumemyi bwabo, bunguke inyunguramagambo, n’igihe baba bareba amazi, bakamenya 
ko nubwo batari kubona ibisimba hejuru y’amazi, ariko mu mazi hari ibibamo. Bizatuma 
kandi bamenya kwitwararika kuba bakwihutira kujya mu mazi ayo ari yo yose yaba mato 
cyangwa magari..

A. Imyigire n’imyigishirize y’amasomo agize iyi nsanganyamatsiko

Isomo rya 1: Inyamaswa zo mu mazi 

a. Intego zihariye:

Nyuma y’iri somo abana bazaba bashobora: 

 - Gutega amatwi no kuvuga, inkuru no gusubiza ibibazo bijyanye na yo;     

 - Kuvuga amazina y’inyamaswa ziba mu mazi no kuzitandukanya barebera ku 
mashusho yazo. 

b. Imfashanyigisho: 

Ishusho iriho inka n’imvubu ku kiyaga, amashusho ariho inyamaswa zo mu mazi, imvubu, 
ifi, ibikeri, inzoka n’ingona.

c. Ibikorwa by’imyigire n’imyigishirize  

Igikorwa cya 1: Ivumburamatsiko

 Umurezi arereka abana ishusho y’inka n’imvubu bayiganireho, bavuge aho 
bayisanga, ibyo bayibonaho, icyo bazi ku nka n’icyo bazi ku mvubu. 

Iki kiganiro kirabinjiza mu kigwa nyirizina cyo gusoma inkuru. 

Igikorwa cya 2: Inkuru “Inka n’imvubu ku nkombe”
Umunsi umwe, inka yagiye kunywa amazi ku kiyaga cya Kagese. Imaze gushira inyota, 
iruhukira ku nkombe yacyo. Mu kanya gato, ibona inyamaswa yenda kugira ishusho nk’iyayo 
izamutse mu mazi igana imusozi. Inka igira amatsiko irayegera irayibaza iti: “Mbese ko 
nkubonye uva mu mazi wari warohamye?”  Imvubu iti: “Reka daaa, nibera muri aya mazi. 
Ubu nari ngiye imusozi kurisha buriya bwatsi butoshye.” Inka iti: “Yooo! wari uje iwacu, 
nange nibera imusozi, nari naje kunywa amazi numvaga mfite inyota. Inka irakomeza iti: 
“None se uba muri aya mazi wenyine ntugire ubwoba?” Imvubu iti: “Muri aya mazi mfitemo 
abaturanyi benshi: amafi, ingona, inzoka, utunyamasyo, ibikeri n’utundi tunyamaswa duto. 
Twese tubana mu mahoro, twiyogera aya mazi ureba tukanayanywa.” 

Guhera uwo munsi inka n’imvubu biba inshuti, bikajya bisurana ku mazi n’imusozi, 
bigasabana bisangira amazi n’ibyatsi.

Urugero rw’ibibazo :

1. Inka n’imvubu byahuriye he ? 

2. Inka yari igiye gukora iki?  

3. Ni izihe nyamaswa zo mu mazi zivugwa muri uyu mwandiko ? 

4. Izi nyamaswa zo mu mazi zibana zite ? 

5. Inka n’imvubu byasangiraga iki? 

6. Imvubu ibahe? Inka yavuze ko ibahe? 

Igikorwa cya 3: umukino: “Imvubu n’inka”

   Umurezi arabwira abana ko imvubu iba mu mazi, bityo navuga imvubu, barasimbuka 
bagana imbere mu ruziga. Navuga inka, barasimbuka bagana inyuma mu ruziga. 

 - Umurezi navuga aho bari basanzwe bahagaze, barakomeza guhagarara batanyeganyeze. 

 - Unyuranya n’amabwiriza y’umukino, araba atsinzwe arasanga uyobora umukino 
yicare. 

 - Iyo abana bamaze kumenyera umukino, umurezi ashobora gusimburwa n’umwana na 
we akayobora abandi muri uwo mu kino.  

B. Izindi nama ku myigishirize:

 Umwandiko “ Inka n’imvubu ku nkombe”, abana bamaze kuwumenyera, 
umurezi yabayobora bakawukina bigana, byatuma barushaho gukora umwitozo 
wo kuvuga inyamaswa zitandukanye mu mazina yazo, no gutera imbere mu rurimi 
ndetse no mu mbamutima zabo. 

 - Umurezi yatoza abana kubarira abandi iyi nkuru yizwe, bahagarara imbere ya bagenzi 
babo bakavuga ibyo bibuka biri mu nkuru. Ibyo yaba atibuka, umurezi ntazamuhatira 
kubivuga kuko abandi bashobora kuba bazabyibuka bakabivuga. 

 - Umurezi kandi agomba kwibuka gufasha abana guhuza ibivugwa mu mwandiko 
n’ibibera iwabo mu rugo n’ibikikije aho batuye.

 - Umurezi kandi ashobora no kwifashisha inguni zinyuranye: 

1. Inguni y’ibitabo: 

 Abana basoma ibitabo by’inkuru bivuga ku nyamaswa zo mu mazi n’izindi.

 - Abana bagenda bavuga amazina y’inyamaswa  babona ku mashusho ari mu bitabo 
2. Inguni y’ururimi: 

 Umurezi ashyiramo amashusho y’inyamaswa ziba mu mazi, handitseho amazina 
yazo, abana bakitoza guhuza amashusho n’amagambo bayasobanura. 

C. Ihuriro n’ibindi byigwa : 

Ubumenyi bw’ibidukikije: Bufitanye ihuriro n’amasomo ari muri iyi nsanganyamatsiko. 
Kumva no kuvuga, inkuru, amagambo mashya akubiye mu nkuru avuga ku mazina 
y’inyamaswa ziba mu mazi, kunoza imvugo bavuga amazina y’izo nyamaswa, kuganira ku 
kamaro kazo.

Ibonezabuzima: rigaragara abana bigishwa akamaro ko kurya amafi. 

Imibare: Igaragara abana babara umubare w’inyamaswa ziri ku gishushanyo, babara ibice 
bikoze umubiri w’inyamaswa…

Iterambere mu mbamutima: Rigaragarira mu mibanire y’inyamaswa ziba mu mazi 
binyujijwe mu nkuru aho inyamaswa zerekana isomo ryo “Gushyikirana n’abandi”. 

Insanganyamatsiko ya 8 Amazi 

A. Imyigire n’imyigishirize y’amasomo agize iyi nsanganyamatsiko

Isomo :Inkuru ‘‘Amazi meza’’

a. Intego rusange: 

Nyuma y’iri somo, abana bazaba bashobora:

 - Gutega amatwi indirimbo ivuga ku mazi. 

 - Gusubiza ibibazo ku ndirimbo 

 - Kuririmba neza indirimbo ivuga ku mazi

 - Gutega amatwi inkuru ivuga ku mazi. 

b. Imfashanyigisho

amashusho anyuranye agaragaza amazi, ibitabo birimo amashusho agaragaza amazi

c. Ibikorwa by’imyigire n’imyigishirize

Isomo rya 1: Indirimbo “Ku nkombe y’umugezi”
Ku nkombe y’umugezi nitemberera,

Amazi yari meza ndiyuhagira,

Niyicaririra mu twatsi numva akayaga,

Nitegereza amazi atemba. 

Ingero z’ibibazo

1. Amazi niyuhagiye yari ameze gute ?

2 Amazi yari ari kugira gute? 

Isomo rya 2: Inkuru “Amazi meza”             

Inkuru

Umunsi umwe izuba ryaracanye imigezi irakama haba ubutayu. Intare umwami 
w’ishyamba iha umwanya inyamaswa zose ngo zishake uko zabona amazi. Inyamaswa 
zirimo imvubu n’impyisi Bihehe  zisaba ijeri kuzibwira icyo zakora. Ijeri riti: “Nyagasani 
mwami w’ishyamba,  haje izuba tubura amazi ariko hari icyo twakora aha turi hakaboneka 
amazi meza”. Rirakomeza riti: “Twajyaga tunywa amazi y’ikiyaga gusa ariko reka dushake 
amazi ava mu masoko yo munsi y’ubutaka”.  Intare iti: “Ngaho twereke aho tuyakura”. Ijeri 
risaba imvubu n’izindi nyamaswa gucukura umwobo muremure. Ziracukura ziracukura, 
zigejeje ku isoko y’amazi meza, impyisi Bihehe izana ibitembo binini inyamaswa zibicometse 
ku isoko zivoma amazi meza ziyuzuza ibikombe,  amacupa, indobo, amajerikani n’ibigega. 
Inyamaswa zose ziranywa zishira inyota.  

Ibibazo:

1. Ni iyihe nyamaswa yakemuye ikibazo cyo kubura amazi?

2. Inyamaswa zanyweye amazi ameze ate? 

3. Inyamaswa zacometse iki kugira ngo zuzuze amazi  ibikombe, indobo, amajerikani, 
amacupa n’ibigega?

B. Izindi nama ku myigishirize

 Mu kwigisha indirimbo, umurezi yibutsa abana ko batagomba gutembera batari 
kumwe n’ababarera. Agomba kandi kubabwira ko atari byiza kujya koga mu mazi 
menshi y’ibidendezi. Anababwira ko hari ahabugenewe abantu bogera iyo bashaka 
kujya mu mazi menshi. 

 - Mu bindi bikorwa byafasha guteza imbere ururimi, harimo ibikorwa byo mu nguni 
y’ibitabo n’iy’ururimi. Izi ni zimwe mu ngero z’ibikorwa byo mu nguni.

1. Inguni y’ibitabo

 Abana basoma ibitabo by’inkuru zivuga ku mazi kandi birimo amashusho agaragaza 
amazi. 

2. Inguni y’ururimi  

 Umurezi ashyira muriyi nguni ibikoresho bibika amazi. Ibyo bikoresho birimo 
amabasi, amacupa, ijerikani, indobo n’ibikombe. Abana bagenda bahuza amashusho 
y’ibikoresho n’amazina yabyo.

C. Ihuriro n’ibindi byigwa

Mu gihe wigisha iyi nsanganyamatsiko, zirikana ko hari ibyo wigishije mu kigwa 
k’ibidukikije, ubugeni n’umuco, n’ibonezabuzima bishobora kugufasha kwigisha neza. 

Ingero: 

Ubumenyi bw’ibidukikije:  Iyo umwana yiga insanganyamatsiko ivuga ku mazi,  umurezi 
agomba kwibutsa abana bimwe mu bikorwa bijyanye n’ibyo bakoze. Urugero, ashobora 
kurushaho kubasobanurira inyunguramagambo zagiye zivugwaho.  

Ubugeni n’umuco: Umurezi azakoresha ibikorwa bifatiye kuri iyi nsanganyamatsiko 
y’amazi kandi bimwe byongere bivugweho mu Kinyarwanda. Urugero, mu bikorwa byo 
gutandukanya no gusiga amabara ibikoresho bibika amazi, hazavugwa amazina n’amabara 
yabyo, umurezi abe agarutse ku nyunguramagambo no kuvuga ibikoresho bibika amazi. 

Ibonezabuzima: Amazi ni ubuzima. Igihe cyose dukoresha amazi meza turushaho kugira 
ubuzima bwiza. Mu gihe abana batega amatwi inkuru cyangwa baririmba indirimbo, 
umurezi agomba kugenda abashishikariza kunywa amazi meza kuko amabi atera indwara 
nyinshi.  

Insanganyamatsiko ya 9 Ibitanga urumuri 

A. Imyigire n’imyigishirize y’amasomo agize iyi nsanganyamatsiko

Isomo rya1: Ibitanga urumuri  kamere

a. Intego zihariye : 

Nyuma y’iri somo abana bazaba bashobora:

 - Gutega amatwi amabwiriza y’umukino ukubiyemo ibitanga urumuri kamere no kuvuga 
basubiza ibibazo bivuga ku mukino.     

 - Kubasha gutandukanya ishusho y’ibitanga urumuri kamere muyandi mashusho menshi 

b. Imfashanyigisho: 

Amakarita ashushanyijeho inyenyeri, izuba, ukwezi. 

c. Ibikorwa by’imyigire n’imyigishirize 

Igikorwa cya 1: umukino: “Shaka uwo musa !”

 Umurezi ategura amakarita angana n’umubare w’abana afite. Ayo makarita amwe 
aba ashushanyijeho izuba, andi hariho inyenyeri, andi ariho ukwezi. 

 - Umurezi yereka abana amakarita akabasobanurira ibimenyetso biriho n’icyo bisobanura 
( inyenyeri, izuba n’ukwezi). Barayitegereza, kugeza bamenye kuyatandukanya 
bakurikije ibimenyetso.

 Abana bamwe barafata amakarita ariho izuba, abandi barafata inyenyeri, abandi 
bafate ukwezi. Nyuma abana bafite amakarita asa barashakana. Nugera ku mwana 
ufite ikarita isa n’iyawe, murajyana mukomeze mushakishe abo musa kugeza igihe 
abafite amakarita asa bose bakoreye itsinda rimwe. 

 - Abana bose bafite ikarita iriho izuba, baragira bati: “Turi izuba, tumurika ku manywa.” 
Abafite ikarita ziriho inyenyeri baragira bati: “Turi inyenyeri, tumurika nijoro.” Abafite 
ikarita ziriho ukwezi baravuga bati: “Turi ukwezi tumurika nijoro.”   

Igikorwa cya 2: Ikiganiro n’ibibazo ku mukino

Izuba ukwezi n’inyenyeri bihuriye kuki ? 

Ni iki gitanga urumuri rwinshi kandi nijoro ? 

Ni ibiki bitanga urumuri nijoro ? 

Ni nde wakoze izuba n’inyenyeri n’ukwezi  ? 

 Umurezi arasobanurira abana ko nta muntu wakoze izuba, inyenyeri n’ukwezi. 
Byakozwe n’Imana. Abasabe bamwibutse uko byitwa” abana baravuga ngo byitwa 
“Ibitanga urumuri kamere” :  

 - Umurezi arasoza ikiganiro ayoboye abana mu isengesho bashimira Imana yabaremeye 
ibitanga urumuri, bikabamurikira hakabona, ntibagire ubwoba.



173Umwaka wa kabiri: igihembwe cya 3

Isomo rya 2:  Ibitanga urumuri byakozwe n’abantu

a. Intego zihariye: 

 - Gutega amatwi amabwiriza y’umukino unyuzwamo amazina y’ibitanga urumuri 
byakozwe n’abantu no kuvuga basubiza ibibazo byabajijwe ku mukino bigarukamo 
kenshi isomo.    

 - Gutondora no kugaragaza ku mashusho ibitanga urumuri byakozwe n’abantu no 
kubihuza n’igihe tubonera urumuri rwabyo

b. Imfashanyigisho: 

Amakarita ashushanyijeho ikibiriti, amatara, iziko rikoreshwa na peteroli, iziko rikoreshwa 
na gazi. 

c. Ibikorwa by’imyigire n’imyigishirize 

Igikorwa cya 1: Umukino wo kubura amakarita

 Umurezi yifashisha amashusho/ amakarita  ariho ibitanga urumuri byakozwe 
n’abantu, akayubika ku meza cyangwa ku mukeka, maze umwana umwumwe, aze 
yubure ishusho imwe, ayitegereze, ayereke abandi, avuge izina ry’igikoresho gitanga 
urumuri gishushanyijeho. Gutyogutyo kugeza amakarita yose yubuwe. 

 - Umurezi abaza abana uwakoze ibyo bitanga urumuri bamaze kwerekana. 
Arabasobanurira ko byakozwe n’abantu, nyuma binjire mu mukino bari ku ruziga :

Igikorwa cya 2:  Umukino “FATA KANDI UVUGE !” 

 Uko umukino uteye:Umurezi arategura umupira wo gukina. Abana bahagaze ku 
ruziga arajya ahereza buri mwana umupira, umwana awufate  awukomeze, avuge 
ati : “Iwacu ducana… (yongereho izina rya kimwe mu bitanga urumuri byakozwe 
n’abantu). 

 - Uwo mwana ahite asubiza umupira umurezi, maze yongere awuterere undi na we avuge 
ati: “Iwacu ducana ……” Gutyo gutyo kugeza igihe buri mwana afatiye umupira kandi 
akavuga ibyo iwabo bacana. 

 - Mu gusoza umukino, umurezi arasubirana umupira. Ababwire ko agiye kubereka uko 
ibitanga urumuri bibasha gushyira hamwe bigakora urumuri. 

 - Umurezi aratangira umwitozo agaragaza uburyo hari ibitanga urumuri byihuza kugira 
ngo urumuri ruboneke: Akoreshe ikibiriti, aracana ibuji, maze abana bagire bati : “Buji 
n’ikibiriti bitanze urumuri; itara n’ikibiriti bikoze urumuri, ikibiriti n’itadowa bitanze 
urumuri,… 

 - Barasoza bashima Imana yahaye abantu ubwenge bagakora ibitanga urumuri 
bibamurikira hakabona.

B. Izindi nama ku myigishirize:

 Mu buryo bwo kubungabunga ubuzima bw’abana mu gihe bazaba bagiye hanze 
kwitegereza uko ikirere gisa, niba hari izuba ryinshi umurezi ntazemerera abana 
ko bareba mu zuba kuko kureba mu zuba byatuma bagira isereri cyangwa bikangiza 
amaso yabo.

 - Umurezi yakangurira abana kugira ubukesha bwo gukundana no gukorera hamwe, 
nk’uko inyenyeri ari ntoya ariko zikishyira hamwe kandi zigaherekeza ukwezi, maze 
bikabasha kuduha urumuri.



174 Umwaka wa kabiri: igihembwe cya 3

 - Umurezi abwira abana ko ibyo bikoresho bitanga urumuri bikoreshwa n’abantu bakuru, 
kuko abana bashya cyangwa bagatera izindi mpanuka.

Inguni:  

1. Inguni y’ibitabo 

 Abana  basoma ibitabo by’inkuru zivuga ku bitanga urumuri kandi birimo amashusho 
y’ibintu bitanga urumuri kamere n’ibyakozwe n’abantu”. Abana bakabisoma, 
bakitegereza amashusho, bakayaganiraho.

2. Inguni y’ururimi 

 Umurezi ashyiramo amashusho ariho ibitanga urumuri kamere n’ibyakozwe 
n’abantu, munsi y’amashusho handitseho amazina yabyo bityo abana bakamenyera 
kubisoma bahuza amashusho n’amazina yabyo.

 - Abana bavangura amashusho asa bakayegeranya

C. Ihuriro n’ibindi byigwa : 

Imibare: Igaragara abana babara amashusho y’ibitanga urumuri   kamere n’ibyakozwe 
n’abantu byashushanyijwe, banagererenya ibinini n’ibitoya. 

Ubugeni n’ umuco : Bugaragara abana bashushanya, basiga, babumba ibitanga urumuri 
kamere n’ibyakozwe n’abantu.

Ubumenyi bw’ibidukikije : Bugaragara igihe abana bavuga Ibitanga urumuri kamere 
n’ibyakozwe n’abantu. 

Insanganyamatsiko ya 10
Uburyo bwo gutwara abantu n’ibintu mu 
kirere 

A. Imyigire n’imyigishirize y’amasomo agize iyi nsanganyamatsiko

Isomo rya 1: Uburyo bwo gutwara abantu n’ibintu mu kirere  

a. Intego zihariye: 

Nyuma y’iri somo abana bazaba bashobora:

 - Gutega amatwi no kumva ibivugwa mu muvugo;

 - Gusubiza ibibazo byabajijwe ku muvugo baranguruye. 

b. Imfashanyigisho: 

Inshusho y’indege nindi shusho y’inyoni nyinshi ziguruka 

c. Ibikorwa by’imyigire n’imyigishirize   

Igikorwa cya 1: Kuganira ku mashusho y’inyoni

 Umurezi yategura igipapuro gishushanyijeho inyoni ziri kuguruka. Araganira 
n’abana kuri izo nyoni ziguruka mu kirere, ababaze n’ikindi kintu bazi kigendera 
mu kirere.

Igikorwa cya 2: Umuvugo “Nkunda kureba indege!”  

Indege ihinda ihuha cyane,

Indege iguruka igana ikirere,

Indege igenda vuba ikarenga,

Ijyanye abantu ndetse n’ibintu.

Indege igaruka igana mu Rwanda,

Arinaho irara bugacya igenda,

Ngwino ndege mpanze amaso,

Ngwino ndebe nge ndagukunda. 

 Bifashishije impapuro, umurezi arayobora abana mu gikorwa cyo gukora indege mu 
rupapuro: Buri mwana arahabwa urupapuro. Umurezi ababwire ko bagiye kwikorera 
indege bakanayigurutsa. Umurezi arasaba abana kwitegereza uko agenda azinga 
urupapuro rwe, nabo niko bazinga izabo, kugeza babonye indege ikoze mu rupapuro. 
Umurezi n’abana baragurutsa indege zabo, buri wese akurikirana indege ye.

B. Izindi nama ku myigishirize:

 Uyu muvugo abana bawigira mu ishuri, n’indege bakazikorera mu ishuri kugira ngo 
abana bitegereze neza uko indege ikorwa, mu gihe cyo kugurutsa indege, babikorera 
hanze aho buri wese yisanzuye. 

 - Ikiganiro gitangira uyu muvugo gishobora no gusimburwa no kujya hanze, abana 
bakitegereza mu kirere, bakaganira ku byo babona harimo n’inyoni ziguruka.

1. Inguni y’ibitabo: 

 Abana basoma ibitabo by’inkuru zivuga ku bitwara abantu n’ibintu mu kirere kandi 
birimo amashusho yabyo. Abana bakareba amashusho, bakabiganiraho.

2. Inguni y’ururimi: 

 Umurezi ashyiramo amashusho ariho ibitwara abantu n’ ibintu binyuranye, munsi 
y’amashusho handitseho amazina yabyo.  

 - Abana bitegereza amashusho bakayahuza n’amazina yayo.  

C. Ihuriro n’ibindi byigwa: 

Umutwe wo  “kumva no kuvuga” amagambo avuga ku bitwara abantu n’ibintu mu kirere, 
bifite aho bihurira n’ibindi byigwa:

Imibare: Igaragarira mu gusiga amabara indege, kubara ibice biyigize, uruhererekane 
rwisubiramo hamwe nibindi bitwarira ku butaka, kubivangura no kubishyira mu mwanya, 

Ubugeni n’ umuco : Bugaragara abana bashushanya, basiga, babumba ibitwara abantu 
n’ibintu.

Ubumenyi bw’ibidukikije : Bugaragara igihe abana bavuga ibikoresho byo gutwara 
abantu n’ibintu

Insanganyamatsiko ya 11 Uburyo bw’itumanaho

A. Imyigire n’imyigishirize y’amasomo agize iyi nsanganyamatsiko

Isomo rya mbere: Inkuru ku buryo bw’itumanaho.

a. Intego zihariye: 

Nyuma y’iri somo abana bazaba bashobora:

 - Gutega amatwi bitonze inkuru umurezi abarira abana ku bikoresho by’itumanaho

 - Kuvuga uburyo bw’itumanaho bazi n’icyo babuziho.

b. Imfashanyigisho :

Amashusho y’uburyo bw’itumanaho: Radio, telephone, televiziyo, ingoma, ifirimbi, ibaruwa, 
ikinyamakuru, inzogera n’ingoma.

c. Ibikorwa by’imyigire n’imyigishrize

Isomo rya 1: Inkuru “Ngabo na Gaju”
Ngabo na Gaju  bava inda imwe. Bafite inshuti yitwa  Tona. Mu biruhuko bishize, ise 
yabahembye kujya gusura inshuti yabo Tona kuko bari bakoze neza mu ishuri. Bagezeyo 
basanze Tona akurikiranye ikiganiro cy’abana kuri televiziyo areba ukuntu barimo kubahemba  
ibinyamakuru byo gusoma.  Tona yabakiriye yishimye ahita ajya kuzana ibaruwa nyirasenge 
wigai Huye muri kaminuza yandikiye mukuru we wiga mu mwaka wa gatatu w’amashuri 
abanza amubwira amakuru ye. Ababwira ko mukuru we yayimusomeye.

 Ngabo na Gaju bamubwira ko bakunda ikiganiro gica kuri radiyo kitwa: “Bana tuganire”. 
Tona na we  yababwiye ko agikunda kandi ko we acyumvira kuri radiyo akagikurikirana 
no kuri televiziyo. Tona yabajyanye aho abika ibikinisho bye babonamo ifirimbi n’inzogera 
bibuka ko ari byo ku ishuri ryabo bakoresha iyo bashaka kubwira abana ngo binjire mu ishuri. 
Ngabo na Gaju babonye ingoma  mu nguni ,  Tona ababwira ko rimwe na rimwe ku ishuri 
bayikoresha bamenyesha abana ko igihe cyo kujya gukina kigeze. Uwo munsi wababereye 
uw’ibyishimo bose.

Ibibazo:

I)Ngabo na Gaju  bagiye gusura Tona, basanze Tona ari gukora iki?

2)Tona abonye inshuti ze Ngabo na Gaju yabazaniye iki?

3)Ikiganiro : “Bana tuganire”  abana bavuze ko kibageraho ku buhe buryo bw’itumanaho?

4)Ifirimbi n’inzogera abana bavuze ko bikoreshwa he?

5) Ngabo na Gaju bavuze ko ingoma ikoreshwa hehe?

Isomo rya 2: Umuvugo “Itumanaho” 
Terefoni yange, 
Terefoni nkunda,
Terefoni nkinisha,
Terefoni  nziza.

Radiyo nkunda,
Radiyo numva,
Radiyo iduha amakuru, 
Radiyo itumikira abantu.

Tereviziyo yacu, tereviziyo inshimisha,
Utanga amakuru ari hamwe n’amashushio
Utanga ibiganiro binyuranye 
Harimo n’iby’abana nkatwe
Tukabireba tukabyumva tukishima 

B. Izindi nama ku myigishirize:

Umurezi ashobora gukoresha izindi ndirimbo, imivugo n’inkuru yihimbiye  cyangwa akuye 
mu bindi bitabo .

1. Inguni y’ibitabo: 

 Abana basoma ibitabo by’inkuru zivuga ku itumanaho kandi birimo amashusho 
yabyo. Abana bakareba amashusho, bakabiganiraho.

2. Inguni y’ururimi: 

 Umurezi ashyiramo amashusho ariho ibikoresho by’itumanaho binyuranye, 
ashyiramo n’udukarita twanditseho amazina y’ibikoresho by’itumanaho.    

 Abana bitegereza amashusho bakayahuze n’amazina y’ibikoresho by’itumanaho ari 
ku dukarita. 

C. Ihuriro n’ibindi byigwa: 

Imibare: Igaragarira mu kubara ibikoresho by’itumanaho no kukora uruhererekane 
rwisubiramo. 

Ubugeni n’ umuco : Bugaragara abana bashushanya, basiga, babumba ibikoresho 
by’itumanaho

Ubumenyi bw’ibidukikije : Bugaragara igihe abana bavuga ibikoresho by’itumanaho naho 
biboneka n’akamaro kabyo.

Insanganyamatsiko ya 12 Iminsi mikuru n’umuco nyarwanda

A. Imyigire n’imyigishirize y’amasomo agize iyi nsanganyamatsiko

Isomo rya1: Kuvuga umuvugo uvuga ku minsi mikuru mu rwanda

a. Intego zihariye:

Nyuma y’iri somo abana baraba bashobora:

 - Kuvuga umuvugo uvuga ku minsi mikuru mu Rwanda.

b. Imfashanyigisho

amashusho y’abantu bari mu munsi mukuru

c. Ibikorwa by’imyigire n’imyigishirize

Igikorwa cya 1: Indirimbo y’iminsi mikuru

 Umurezi atangiza akaririmbo gafasha umwana kwinjira mu isomo nyirizina.

 - Nyuma y’akaririmbo umurezi abwira abana ko bagiye kwiga umuvugo.

Igikorwa cya 2: umuvugo “Iminsi y’umuco iwacu”

Ku munsi w’amavuko yange 

Nzarya umutsima mwiza,

Ku munsi wo kwita izina

Nzarya imboga n’imbuto

Ku munsi w’umuganura

Nzarya imyungu n’imyumbati

Ku munsi w’ubukwe bwange

Nzanywa amata y’inyambo. 

B. Izindi nama ku myigishirize

Hari indirimbo zisanzwe zimenyerewe mu birori by’iminsi mikuru zivugwa. Umurezi 
yakoresha ivumburamatsiko ry’iri somo akurikije injyana basanzwe baririmbamo izo 
ndirimbo.

Urugero: mu munsi mukuru w’isabukuru, bakunda kuririmba bati: “Ugire umunsi mwiza, 
ibuka itariki wavutseho, ugire umunsi mwiza, isabukuru nziza”.  

Mu gihe hari igitabo k’inkuru “Rugwiro na Kaneza mu munsi mukuru” cyanditswe na 
Marimanya Tina, umurezi yakifashisha.Umurezi akurikiza intambwe zo kusoma inkuru ziri 
mu ntangiriro y’iyi nyoborabarezi.U muteguro wayo uri kumugereka 

Mu bindi bikorwa byafasha guteza imbere ururimi, harimo ibikorwa byo mu nguni y’ibitabo 
n’iy’imikino yigana. Izi ni zimwe mu ngero z’ibikorwa byo mu nguni.

1. Inguni y’ibitabo

 Abana basoma ibitabo birimo amashusho agaragaza abantu bari mu minsi mikuru 
n’umuco nyarwanda ndetse n’imyambaro abantu bambara mu minsi mikuru ijyanye 
n’umuco. 

2. Inguni y’imikino yigana  

 Abana bambara imyenda bagakoresha n’ibikoresho byifashishwa n’abantu bari mu 
minsi mikuru inyuranye. Urugero, amaniro, urugori, ingofero, amakoti, karuvati, 
inigi, ibikomo, indabo n’imitako. Abana bari muri iri tsinda bakina bitwara nk’abari 
mu birori. 

 Umurezi yumva akanitegereza  uko abana bakina akaba ubufasha aho bukeneyewe. 

Si ngombwa ko haboneka imyenda n’ibikoresho by’ukuri bisanzwe byifashishwa. Umurezi 
yakoresha n’amashusho agaragaza abo bantu, umwana akambara ayo mashusho mu 
gituza mu gihe akina yigana abo bantu. Si byiza gukoresha ibikoresho bikomeretsa muri 
iyi nguni kuko abana babikinisha bigateza ikibazo. Hashobora gukorwa ibisa na byo mu 
bikarito cyangwa no mu bindi bikoresho byoroshye. Urugero, icyuma  cyashushanywa ku 
gikarito ukagikata ku buryo kigaragara nk’aho ari cyo akakifashisha nk’umutetsi. 

Ikitonderwa:

c. Ihuriro n’ibindi byigwa

Mu gihe wigisha iyi nsanganyamatsiko, zirikana ko hari ibyo wigishije mu kigwa 
k’ibidukikije, ubugeni n’umuco, n’ibonezabuzima bishobora kugufasha mu gihe wigisha kuri 
iyi nsanganyamatsiko y’imyuga ikorerwa aho dutuye.

Ingero: 

Ubumenyi bw’ibidukikije: bugaragara iyo umwana yiga iminsi mikuru n’umuco nyarwanda 
aho babonamo ibikoresho bifashisha aho bikorerwa naho bibikwa.

Ibonezabuzima: Rizamo igihe abana basobanurirwa ko mu minsi mikuru y’umuco 
nyarwanda abantu barya umutsima n’ibindi biryo bya kinyarwanda bakanywa n’amata

Iterambere mu mbamutima n’imibanire n’abandi : Rigaragara abana bavuga ibyo 
babonye, bariye cyangwa bakoze ku minsi mikuru ijyanye n’umuco.

Ubugeni n’umuco: Bugaragara abana baririmba kandi babyina indirimbo zijyanye n’iminsi 
mikuru n’umuco nyarwanda.





UMUTWE WA 

181

 2.1. Intangiriro 
Muri iki gice hahurijwemo imitwe itatu kubera ko ifitanye isano kandi yuzuzanya. Ibikorwa 
by’iyo mitwe bikorerwa ku nyuguti imwe iri kwigishwa, bikaba bigomba gukurikirana 
mbere yo gutangira indi nyuguti. Iyo mitwe ni iyi ikurikira: 

 - Umutwe wa kabiri: Gutahura no kuvuga amajwi;

 - Umutwe wa kane: Gutahura no gusoma inyuguti z’Ikinyarwanda;

 - Umutwe wa gatanu: Kwandika inyuguti nto z’Ikinyarwanda.

Amasomo akubiye muri iyi mitwe bifasha umwana kwitoza gutahura amajwi y’inyajwi ku 
ntangiriro y’amagambo,  gutahura amajwi y’ingombajwi mu migemo y’amagambo, gutahura 
no gusoma inyuguti z’Ikinyarwanda, gukora inyuguti akoresheje ibikoresho binyuranye 
ndetse no kuzandika.

Ibi bikorwa byose bifatira ku nkuru, ku ndirimbo, ku mivugo, ku mikino no ku nteruro.  
Mbere yo gutangira ibikubiye muri iyi mitwe umurezi abanza gusubirishamo abana ibyizwe 
mu mwaka wa kabiri.

Umurezi agomba kwibuka ko isuzuma ry’amasomo rikorwa buhorobuhoro akurikirana 
ibikorwa by’umwana bya buri munsi.  Isuzuma rigaraza ibisobanuro bishingiye ku 
iterambere ry’umwana mu bikorwa bye mu byigwa bitandukanye. Ibi bisaba umurezi 
gukoresha uburyo bukwiye, bumworoheye bwo kubika neza kandi ku gihe amakuru ajyanye 
n’ubushobozi bwa buri mwana bushingiye ku ntego za buri kigwa. 

Mu isuzuma umurezi yita ku bushobozi bwa buri mwana, agafasha abafite ibibazo byihariye, 
agakorana na bo mu matsinda mato mu gihe k’ibikorwa byo mu nguni, akabaha umwanya 
bakagira uruhare mu bikorerwa ku ishuri. 

Imyandikire y’inyuguti z’Ikinyarwa n’amerekezo yazo n’uko zikurikirana mu ku 
zigisha:

IMYIGISHIRIZE Y’INYUGUTI
2

Umwaka wa kabiri: igihembwe cya 1

2.2. Ubushobozi bw’ingenzi bugamijwe

 - Umwana azaba ashobora gutahura amajwi y’inyajwi n’ingombajwi mu magambo, mu 
nteruro cyangwa mu nkuru. 

 - Umwana azaba ashobora gutahura no gusoma inyuguti nkuru n’intoya zanditse mu 
cyapa, zaba ziri zonyine cyangwa zanditse mu magambo.

 - Umwana azaba ashobora kwandika inyuguti nto mu cyapa no kwandukura amagambo 
yanditse mu nyuguti nto z’icyapa, ayareba kandi akurikiranya neza inyuguti. 

2.3. Urutonde rw’insanganyamatsiko n’amasomo bigize umutwe wa 2

Insanganyamatsiko Amasomo 

1 Umubiri wange Inyuguti i na u.

2
Umuryango wange mugari Inyuguti o na a

3
Ibikoresho byo mu rugo Inyuguti e

4
Imyuga ikorerwa aho dutuye Inyuguti r na k

5
Ibimera Inyuguti b na n

6 Ibiribwa n’ibinyobwa bikomoka ku matungo Inyuguti m na g

7 Inyamaswa zo mu mazi  Inyuguti y

8 Amazi Inyuguti t na z

9 Imyuga ikorerwa aho dutuye Inyuguti h na s

10 Ibitanga urumuri Inyuguti v na w

11 Uburyo bwo gutwara abantu n’ibintu mu 
kirere

Inyuguti c na d

12 Uburyo bw’itumanaho Inyugti f na j

13 Iminsi mikuru n’umuco nyarwanda Inyuguti p na l

Insanganyamatsiko ya 1 Umubiri wange

A. Imyigire n’imyigishirize y’inyuguti “i” na “u” nto

a. Intego zihariye:

Nyuma y’ibikorwa bitandukanye ku nyuguti “i”na “u”  nto, biteganyijwe mu bihe binyuranye, 
abana bazaba bashobora:

 - Gutahura ijwi ry’inyuguti “i”na “u”  ku ntangiriro y’amagambo;

 - Gutanga ingero z’amagambo arimo ijwi [i] na [u]

 - Gukora inyuguti “i”na “u”  nto  yo mu cyapa bakoresheje’ibikoresho binyuranye.

 - Kwandika inyuguti “i”na “u” nto bakoresheje ikaramu y’igiti.

 - Kuvumbura inyuguti “i”na “u” nto  yo mu cyapa mu zindi nyinshi.

 - Guhuza inyuguti “i”na “u”nto na “I”na “U” nkuru

b. Imfashanyigisho: 

Amashusho y’ibintu bifite amazina atangiwe n’ijwi [i] n’atangiwe n’ ijwi [u]; ibiboneka 
mu nkuru n’ibindi biboneka aho ishuri riri: ibitabo, amakarita y’inyuguti nto n’inkuru, 
udupapuro, amakaramu y’igiti.

c. Ibikorwa by’imyigire n’imyigishirize

Ibikorwa by’imyigire n’imyigishirize by’inyuguti z’Ikinyarwanda bigiye biri mu ntambwe 
zinyuranye kandi buri ntambwe igenewe umwanya wihariye mu ngengabihe y’icyumweru

Isomo rya 1: Inyuguti ‘‘i’’ nto

Intambwe ya 1: Gutahura ijwi rya “i” nto

Umurezi ahereye ku nkuru ikurikira afasha abana gutahura ijwi ry’inyuguti “i”

Inkuru: Isaha y’ifunguro 

Iyo isaha y’ifunguro igeze, dukaraba intoki. Fifi na Kiki Birira ifiriti. Mimi na Mubirigi 
birira igi, ifi n’igitoki. Isimbi na Izaki bihitiramo ibigori ngo na byo byubaka umubiri. 
Tubisangirira munsi y’igiti.

Amagambo mbonwa:iyo, isaha,into, igi, ifi, ibigori, igeze.

 Umurezi yereka abana ishusho ijyanye n’inkuru akababazaho ibibazo.

 - Umurezi abwira abana inkuru  yateguye avuga atsindagira ijwi [i]. 

 - Umurezi asaba abana kuvuga amagambo atangiwe n’ijwi [i] bumvise mu nkuru.

 - Umurezi asubiramo inkuru, agasaba abana kuzamura urutoki igihe bumvise avuze 
ijambo ritangiwe n’ijwi [i] hanyuma bakamubwira ijambo baryumvisemo.  

 Abana bazamura urutoki igihe bumvise avuze ijambo ritangiwe n’ijwi [i] hanyuma 
bakamubwira ijambo baryumvisemo.  

 - Abana basubiramo amagambo mbonwa batsindagira imigemo irimo ijwi [i].

Urugero : igiti, ifi, ifiriti, ipiki, ipikipiki.

 - Abana batanga ingero z’ibindi bazi biboneka aho bari bifite amazina atangiwe n’ijwi [i]. Ingero: 
isaha, inkoko, inuma, ikayi...

Intambwe ya 2: Guhuza ijwi [i] n’ikimenyetso “i” nto

 Umurezi yerekana imfashanyigisho zifatika cyangwa igishushanyo k’ikintu gifite 
ijambo ryumvikanamo ijwi [i] cyangwa kibonekamo inyuguti “i”nto.

Ingero: ijisho, izuru, ivi, intoki...

 Abana bavuga izina ry’imfashanyigisho umurezi aberetse.

Umurezi yandika izina abana bamubwiye, agashyira mu ibara inyuguti “i” nto. 

Urugero: ivi

 - Umurezi yandika ku kibaho inyuguti “i” nto iri yonyine akabwira abana  ko ari gutyo 
yandikwa.

 - Umurezi asoma inyuguti “i” nto hanyuma akayisomera hamwe n’abana. 

 Abana bashaka mu ishuri cyangwa hanze y’ishuri, ikintu gitangiwe n’inyunguti “i” 
nto bakakimwereka.

 - Abana bashaka amagambo atangiwe n’inyunguti “i” nto bakazagaruka ku ishuri 
bayabwira umurezi cyangwa bashushanyije ikintu gifite izina ritangirwa inyunguti 
“i” nto.

Intambwe ya 3: Gukora inyuguti “i” nto hifashishijwe ibikoresho bitandukanye 
hanamenyerezwa imiyego y’ukuboko

 Umurezi ategurira abana udukarita tw’inyuguti “i” nto twinshi.

 Abana barebera ku dukarita turiho inyunguti bagakora inyuguti “i” nto bigana 
iyo bahawe bifashishije ibikoresho bitandukanye nk’ibishyimbo, ibigori, imifuniko 
y’amacupa, utubuye...

 Umurezi yereka abana uko bandika “i” nto  bakoresheje urutoki, akabereka 
n’ikerekezo cyayo. 

Urugero: bashobora kwandika mu mucanga, mu kirere, ku ntebe, mu kiganza, ku meza...

Abana bandika inyuguti “i” nto bakoresheje urutoki nk’uko umurezi yabiberetse.

Abarezi bakwiriye guha agaciro ubu buryo bwo gukora inyuguti bakoresheje ibikoresho 
bifatika bitandukanye biboneka aho batuye (uduti, utubuye, ibishyimbo, ibigori, ibijumba 
...) aho kwihutira guhatira umwana gukoresha ikaramu.

Uretse gutuma umwana yiga akina, ubu buryo butuma akoresha amaboko yombi bityo 
agateza imbere ibice byombi by’ubwonko. Naho iyo akoresheje ikaramu bituma akoresha 
akaboko kamwe, bityo hagatezwa imbere igice kimwe cy’ubwonko.

Uburyo busaba umwana kwitegereza ishusho y’inyuguti ari na byo bituma ashobora 
kuzitahura no kuzitandukanya yihuse. Gukoresha ubu buryo rero si uguta umwanya 
ahubwo ni inzira ngufi: umwana washoboye gukora inyuguti muri ubu buryo yoroherwa 
no kuzandika akoresheje ikaramu y’igiti no kuzisoma.

Ikitonderwa:

Intambwe ya 4: Kwandika inyuguti “i” nto hifashishijwe ikaramu y’igiti

 Umurezi aha abana impapuro zanditseho inyuguti “i” nto mu tudomo.

 - Umurezi abwira abana guhuza utwo tudomo bakakora inyunguti ya “i” nto bakoresheje 
ikaramu y’igiti

 Abana bahuza utudomo turi ku rupapuro bakoresheje ikaramu y’igiti bakakora 
inyunguti “i” nto

 - Abana bandika bigana inyuguti “i” nto uko yanditse bakoresheje ikaramu y’igiti 
n’impapuro cyangwa bakayandika mu makayi yabo. 

 Umurezi agendagenda mu ishuri afasha abana kandi aberekera uko inyuguti “i” 
nto yandikwa. 

 - Umurezi asaba abana bamwe kwandika inyuguti “i” nto ku kibaho.

 Abana bagenda basimburana umwumwe bakandika inyuguti “i” nto ku kibaho

Intambwe ya 5: Guhuza inyuguti “I” nkuru. na “i” ntoya 

 Umurezi araha abana udukarita tw’inyajwi “i” nto n’utw’inyuguti ‘‘I’’ nkuru 
bazivangure.

 - Umurezi arasaba abana bamwe gufata udukarita turiho inyajwi “i” nto, abandi bafate 
uturiho “I” nkuru.

 - Umurezi arasaba buri mwana ufite inyajwi nto gushakisha ufite inkuru bakegerana 
buri wese uwe.

 - Umurezi areba abana batabashije guhuza inyuguti nkuru n’intoya abafashe.

Intambwe ya 6: Ibikorwa bishimangira ubushobozi ku nyuguti “i” nto 

Hakubiyemo ibikorwa binyuranye:

 Imikino yo gutahura inyunguti “i” nto, aho iri hose mu ishuri

 - Gukina umukino w’amakarita: kwigana amagambo uko yanditswe hatondekwa 
amakarita ariho inyuguti ku buryo zikora ijambo ririmo “i” nto,

 - Guhuza inyuguti “i” nto, ziri ku gakarito cyangwa ku rupapuro n’izanditse ku dukarita.

 - Gukina umukino wo kwibuka: kubura agakarita kariho “i” nto, ukibuka aho akandi 
gakarita kariho inyuguti bijyanye kari nako ukakubura

Isomo rya 2: Inyuguti “u”

Intambwe ya 1: Gutahura ijwi rya “u” nto

 Umurezi ahereye ku nkuru ikurikira afasha abana gutahura ijwi ry’inyajwi “u”

Inkuru: Umunsi mukuru w’ubunani 

Umunsi umwe, hari ku wa gatatu habaye umunsi mukuru w’ubunani. Nuko 
Uwera,Uwacu na musaza wabo Uwizera bitegura kujya gusura Umutesi mu 
mudugudu wa Tumba. Bagiye n’amaguru bagezeyo Umutesi abakirana umutima 
mwiza, abazimanira umutobe utetse maze batangazwa n’ukuntu Umutesi afite 
isuku n’umutima mwiza. 

Amagambo mbonwa: umunsi, ubunani, uwacu, umutima, umutobe, utetse, ukuntu.

Nyuma yo gutahura ijwi [u], umurezi akurikiza intambwe zikurikira nk’uko byakozwe ku 
nyuguti ya ‘‘i’’.

Intambwe ya 2: Guhuza ijwi [u] n’ikimenyetso “u”

Intambwe ya 3: Gukora inyuguti “u”hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “u”hifashishijwe ikaramu y’igiti

Intambwe ya 5: Guhuza inyuguti “U”nkuru na “u” nto

Intambwe ya 6: Ibikorwa bishimangira ubushobozi ku nyuguti “u”

c. Izindi nama ku myigishirize. 

 Umurezi ashobora kwifashisha inkuru ‘‘Ingendo z’uburoso bw’amenyo’’umuteguro 
wayo uboneka mu mugereka w’iyinyoborabarezi.  Umurezi yifashisha n’indi 
mivugo, imikino n’indirimbo byiganjemo ijwi ryigwa na byo akabyigisha abana 
kuko insanganyamatsiko imara igihe kirekire.

Urugero: Umuvugo : Ijisho ryange

Ijisho ryange rifite imboni
Imboni yaryo imbera hose
Nange nyirinda ibisa n’ibiza. 

Mu karima kange harimo karoti
Iminsi yose nsoma ku mazi 
Ngo mpore nkurinda ibisa n’ibiza. 

Ijisho ryange n’ingirakamaro 
Ndibera umurinzi iminsi yose
Nirinda gukina n’ibiritokoza.

Umuvugo: Ubusitani 

Umugoroba udasanzwe 
Nasuye umurezi wange.
Antembereza ubusitani 
Mbona igiti cy’umutini. 

Amaso yange ntiyahaga 
Uturabo n’utunyugunyugu
Utubuto n’utunyamanza 
Dutatse ubwo busitani. 
Indirimbo : UMUNSI UMWE

Umunsi umwe nazindutse 
Umunsi umwe nazindutse 
Nifuzaga kumva misa 
Ka kanyoni kandabutswe 
Kaza kunganiriza. 

Kambwiye utugambo twinshi
Kambwiye utugambo twinshi 
Utw’ingenzi ni dutatu : 
Kunda Imana, kunda abantu,
Wubahe n’ababyeyi. 

Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’ibitabo: 

 Abana basoma ibitabo by’inkuru ziganjemo inyajwi “i” na “u”.

2. Inguni y’ururimi: 

Guhuza inyuguti nto n’inkuru

 Umurezi ashyiramo udukarita twinshi tw’inyajwi inkuru n’intoya, abana 
bakavangura  inyuguti nkuru n’into; bakanazihuza. 

 Abana bakora imyitozo yo kwandika inyajwi yizwe bakoresheje ibumba, uduti, 
imifuniko y’amacupa, ibishyimbo…

 - Abana bandika inyuguti/inyajwi yizwe bahuza utudomo turi ku mpapuro zateguwe 
n’umurezi bakoresheje ikaramu y’igiti.

 - Abana bashushanya ibintu bihitiyemo bifite amazina arimo inyajwi yizwe hanyuma 
umurezi akagenda ababaza icyo bashushanyije, akabandikira munsi amazina 
y’amashusho yabo.

 Mu gutahura amajwi y’inyuguti, umurezi ashobora gusaba abana gutekereza ku 
mazina yabo uwumvisemo ijwi ryigwa akabivuga; umurezi ashobora gutuma 
abana hanze bakazana ikintu gifite izina ririmo iryo jwi; umurezi ashobora guha 
abana ibikoresho byo gushushanya bagashushanya ikintu kirimo ijwi ryigwa; 
umurezi ashobora kuvuga amagambo, agasaba abana gukora igikorwa iki n’iki 
igihe bumvisemo ijwi ryigwa.

Ikitonderwa:

 - Mu kwandika, umurezi agomba kwita ku myandikire iboneye y’inyuguti kugira ngo 
atayobya abana mu gihe bazigana. 

 - Mu guhuza inyuguti nto n’inkuru umurezi ashobora gutanga inyuguti zose zimaze 
kwigwa abana bakazihuza si ngombwa gukoresha gusa iri kwigwa.

c. Ihuriro n’ibindi byigwa. 
Ubumenyi bw’ibidukikije: abana bazavuga amazina y’ibintu bitandukanye byo mu 
bidukikije bibonekamo inyajwi “i” na “u”.

Ubumenyi bw’imibare: mu gihe umurezi asabye abana kubara inyuguti bavanguye 
inkuru n’intoya.

Ibonezabuzima: Imiyego y’ingingo nto n’inini mu gihe bandika inyuguti, bagenda 

bashakisha inyuguti mu ishuri, bava mu nguni imwe bajya mu yindi, iyo baririmba 
bazenguruka...

Ubugeni n’umuco: Igihe baririmba indirimbo, bashushanya cyangwa babumba, bakata...

Insanganyamatsiko ya 2 Umuryango wange mugari

A. Imyigire n’imyigishirize y’iyuguti “o” na “a” nto

a. Intego zihariye:

Nyuma y’ibikorwa bitandukanye ku nyuguti “o” na “a” nto, biteganyijwe mu bihe binyuranye, 
abana bazaba bashobora:

 - Gutahura ijwi ry’inyuguti “o” na “a” nto ku ntangiriro y’amagambo;

 - Gutanga ingero z’amagambo arimo ijwi [o]na[a]

 - Gukora inyuguti “o” na “a” nto yo mu cyapa bakoresheje’ibikoresho binyuranye.

 - Kwandika inyuguti “o” na “a” nto bakoresheje ikaramu y’igiti.

 - Kuvumbura inyuguti “o” na “a” nto  yo mu cyapa mu zindi nyinshi.

b. Imfashanyigisho: 

Amashusho y’ibintu bifite amazina atangiwe n’ijwi [o]na[a]; ibiboneka mu nkuru n’ibindi 
biboneka aho ishuri riri: ibitabo, amakarita mato y’inyuguti, udupapuro, amakaramu y’igiti.

c. Ibikorwa by’imyigire n’imyigishirize

Isomo rya 1: Inyuguti “o” nto

Intambwe ya 1: Gutahura ijwi rya “o” nto

 Umurezi ahereye ku nteruro fatizo zikurikira, afasha abana gutahura ijwi   
     ry’inyajwi “o”

INTERURO FATIZO

Oriva na Oresiti ni abuzukuru ba Omari

Nyirasenge wa Odeta yaguze OMO

Nyogokuru na sogokuru bamesesha OMO

Ongera ubwire Odeta agure OMO

amagambo mbonwa Oriva, Oresiti, Omari, Odeta, OMO

Nyuma yo gutahura ijwi [o], umurezi akurikiza intambwe zikurikira nk’uko byakozwe ku 
nyuguti ‘‘i’’ nto,  

Intambwe ya 2: Guhuza ijwi [o] n’ikimenyetso “o”

Intambwe ya 3: Gukora inyuguti “o”hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “o”hifashishijwe ikaramu y’igiti

Intambwe ya 5: Guhuza inyuguti “O”nkuru na “o”intoya

Intambwe ya 6: Ibikorwa bishimangira ubushobozi ku nyuguti “o”

Isomo rya 2: Inyuguti ya “a” nto

Intambwe ya 1: Gutahura ijwi rya “a” nto

 Umurezi ahereye ku nteruro fatizo zikurikira, afasha abana gutahura ijwi   
     ry’inyajwi “a”

Interuro fatizo

Amatwi ya sogokuru arumva

Amaboko ya masenge arakeye

Abana bacu bakunda ababyeyi

Abuzukuru babiri basinziriye

Nyina wabo arwaye amavi

Amagambo mbonwa: amatwi, amaboko, abana, ababyeyi, abuzukuru, amavi,....

Nyuma yo gutahura ijwi [a], umurezi akurikiza intambwe zikurikira nk’uko byakozwe ku 
nyuguti ‘‘i’’ nto 

Intambwe ya 2: Guhuza ijwi [a] n’ikimenyetso “a”

Intambwe ya 3: Gukora inyuguti “a”hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “a”hifashishijwe ikaramu y’igiti

Intambwe ya 5: Guhuza inyuguti “A”nkuru na “a”intoya

Intambwe ya 6: Ibikorwa bishimangira ubushobozi ku nyuguti “a”

B. Izindi nama ku myigishirize. 

 - Umurezi ashobora kwifashisha inkuru’’Umwana wanjye’’ umuteguro w’iyi nkuru uri ku 
mugereka w’iyi nyoborabarezi umurezi yifashisha n’indi mivugo, imikino n’indirimbo 
byiganjemo ijwi ryigwa na byo akabyigisha abana kuko insanganyamatsiko imara 
igihe kirekire.

Ingero:

Gusomera abana inkuru “Inzu ya Simba” bagatahuramo amagambo atangiwe n’ijwi  “a”.

Gukora interuro ngufi ziganjemo ijwi ryigwa, abana bagatahuramo iryo jwi: 

Ana arya amapera arayoshye.

Anita akunda amata atetse

Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’ibitabo: 

 Abana basoma ibitabo by’inkuru ziganjemo inyajwi “o” na “a”

2. Inguni y’ururimi: 

 Umurezi ashyiramo udukarita twinshi tw’inyajwi inkuru n’intoya, abana 
bakavangura  inyuguti nkuru n’into ; bakanazihuza. 

 Abana bakora imyitozo yo kwandika inyajwi yizwe bakoresheje ibumba, uduti, 
imifuniko y’amacupa, ibishyimbo…

 - Abana bandika inyuguti/inyajwi yizwe bahuza utudomo turi ku mpapuro zateguwe 
n’umurezi bakoresheje ikaramu y’igiti.

 - Abana bashushanya ibintu bihitiyemo bifite amazina arimo inyajwi yizwe hanyuma 
umurezi akagenda ababaza icyo bashushanyije, akabandikira munsi amazina 
y’amashusho yabo.

d. Ihuriro n’ibindi byigwa. 

 - Ubumenyi bw’ibidukikije: abana bazavuga amazina y’ibintu bitandukanye byo mu 
bidukikije bibonekamo inyajwi “o” na “a”.

 - Ubumenyi bw’imibare: mu gihe umurezi asabye abana kubara inyuguti bavanguye 
inkuru n’into.

 - Ibonezabuzima: Imiyego y’ingingo nto n’inini mu gihe bandika inyuguti, bagenda 
bashakisha inyuguti mu ishuri, bava mu nguni imwe bajya mu yindi, iyo baririmba 
bazenguruka...

 - Ubugeni n’umuco: Igihe baririmba indirimbo, bashushanya cyangwa babumba, 
bakata...

Insanganyamatsiko ya 3 Ibikoresho byo mu rugo

A. Imyigire n’imyigishirize y’inyuguti “e”

Isomo ryambere: Gutahura ijwi ry’inyajwi “e”, gusoma no kwandika inyajwi “e”

a. Intego zihariye:

Nyuma y’ibikorwa bitandukanye ku nyuguti “e”  nto, biteganyijwe mu bihe binyuranye, 
abana bazaba bashobora:

 - Gutahura ijwi ry’inyuguti “e” ku ntangiriro y’amagambo;

 - Gutanga ingero z’amagambo arimo ijwi [e]

 - Gukora inyuguti “e” nto yo mu cyapa bakoresheje’ibikoresho binyuranye.

 - Kwandika inyuguti “e” nto bakoresheje ikaramu y’igiti.

 - Kuvumbura inyuguti “e” nto  yo mu cyapa mu zindi nyinshi.

b. Imfashanyigisho: 

Amashusho y’ibintu bifite amazina atangiwe n’ijwi [e]; ibiboneka mu nkuru n’ibindi 
biboneka aho ishuri riri: ibitabo, amakarita mato y’inyuguti, udupapuro, amakaramu y’igiti.

c. Ibikorwa by’imyigire n’imyigishirize

Isomo: Inyuguti “e” nto

Intambwe ya 1: Gutahura ijwi rya “e” ntoya

 Umurezi ahereye ku nkuru ikurikira afasha abana gutahura ijwi ry’inyajwi “e”

Inkuru: Dufatanye

Umunsi umwe, Esiteri yaje kudusura, azanye n’abana be batatu: Erizabeti, Eriyasi na Ezira. 
Nakinnye n’abo bana ndishima. Tumaze gukina tujya koza ibikoresho byo mu rugo. Ezira 
ahanagura intebe, Eriyasi ahanagura ameza, Erizabeti nange twoza amasahani, dukuba 
n’amasafuriya. Eriyasi yarangije mbere yacu, hanyuma Erizabeti aramubwira ngo: “Erega 
emera uze udufashe.” Nuko aremera, araza, aradufasha. Turangije dusubira gukina.

Amagambo mbonwa: Esiteri, Elizabeti, Eliyasi, Ezila.
Nyuma yo gutahura ijwi [e], umurezi akurikiza intambwe zikurikira nk’uko byakozwe ku 
nyuguti ‘‘i’’ nto

Intambwe ya 2: Guhuza ijwi [e] n’ikimenyetso “e”

Intambwe ya 3: Gukora inyuguti “e” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “e” hifashishijwe ikaramu y’igiti

Intambwe ya 5: Guhuza inyuguti “E” nkuru na “e” intoya

Intambwe ya 6: Ibikorwa bishimangira ubushobozi ku nyuguti “e”

B. Izindi nama ku myigishirize. 

 Umurezi ashobora kwifashisha indi mivugo, imikino, indirimbo n’interuro ngufi 
byiganjemo ijwi ryigwa na byo akabyigisha abana kuko insanganyamatsiko imara 
igihe kirekire.

Ingero:

Gukora interuro ngufi ziganjemo ijwi ryigwa, abana bagatahuramo iryo jwi: 

Ejo, Emerita na Ejide bagiye gusura Elina .

Ejobundi, Eliya na Evode bazasura Enata.

Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’ibitabo:

 Abana basoma ibitabo by’inkuru ziganjemo inyajwi “e” 

4. Inguni y’ururimi: 

 Umurezi ashyiramo udukarita twinshi tw’inyajwi inkuru n’intoya, abana 
bakavangura  inyuguti nkuru n’into ; bakanazihuza. 

 Abana bakora imyitozo yo kwandika inyajwi yizwe bakoresheje ibumba, uduti, 
imifuniko y’amacupa, ibishyimbo…

 - Abana bandika inyuguti/inyajwi yizwe bahuza utudomo turi ku mpapuro zateguwe 
n’umurezi bakoresheje ikaramu y’igiti.

 - Abana bashushanya ibintu bihitiyemo bifite amazina arimo inyajwi yizwe hanyuma 
umurezi akagenda ababaza icyo bashushanyije, akabandikira munsi amazina 
y’amashusho yabo.

C. Ihuriro n’ibindi byigwa. 

Ubumenyi bw’ibidukikije: abana bazavuga amazina y’ibintu bitandukanye byo mu 
bidukikije bibonekamo inyajwi “e” 

Ubumenyi bw’imibare: mu gihe umurezi asabye abana kubara inyuguti bavanguye 
inkuru n’into.

Ibonezabuzima: Imiyego y’ingingo nto n’inini mu gihe bandika inyuguti, bagenda 
bashakisha inyuguti mu ishuri, bava mu nguni imwe bajya mu yindi, iyo baririmba 
bazenguruka...

Ubugeni n’umuco: Igihe baririmba indirimbo, bashushanya cyangwa babumba, bakata.

Insanganyamatsiko ya 4 Imyuga ikorerwa aho dutuye

A. Imyigire n’imyigishirize y’inyuguti “r” na “k” nto

a. Intego zihariye:

Nyuma y’ibikorwa bitandukanye ku nyuguti “r” na “k”  nto, biteganyijwe mu bihe binyuranye, 
abana bazaba bashobora:

 - Gutahura ijwi ry’inyuguti “r” na “k”  nto mu magambo;

 - Gutanga ingero z’amagambo arimo ijwi [r]na[k]

 - Gukora inyuguti “r” na “k”  nto yo mu cyapa bakoresheje’ibikoresho binyuranye.

 - Kwandika inyuguti “r” na “k”  nto bakoresheje ikaramu y’igiti.

 - Kuvumbura inyuguti “r” na “k”  nto yo mu cyapa mu zindi nyinshi.

b. Imfashanyigisho: 

Amashusho y’ibintu bifite amazina atangiwe n’ijwi [r]na[k]; ibiboneka mu nkuru n’ibindi 
biboneka aho ishuri riri: ibitabo, amakarita mato y’inyuguti, udupapuro, amakaramu y’igiti.

c. Ibikorwa by’imyigire n’imyigishirize    

Isomo rya 1: Inyuguti “r” nto 

Intambwe ya 1: Gutahura ijwi rya “r” nto

 Umurezi ahereye ku nteruro fatizo zikurikira afasha abana gutahura ijwi ry’inyajwi 
“r”

Interuro fatizo

Rora ararora Rorero.

Irera ararora ururo rurerure.

Urudodo rurerure rudoda neza.

Uruhinja  rwa Ribanje ruri kurira.

Amagambo mbonwa: Rora, Rorero, ararora, ararura, rurerure, kurira, ururo ... 

Nyuma yo gutahura ijwi [r], umurezi akurikiza intambwe zikurikira nk’uko byakozwe ku 
nyuguti ‘‘i’’nto

Intambwe ya 2: Guhuza ijwi [r] n’ikimenyetso “r”

Intambwe ya 3: Gukora inyuguti “r” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “r” hifashishijwe ikaramu y’igiti

Intambwe ya 5: Guhuza inyuguti “R” nkuru na “r” intoya

Intambwe ya 6: Ibikorwa bishimangira ubushobozi ku nyuguti “r”

Isomo rya 2: Inyuguti “k” nto

Intambwe ya 1: Gutahura ijwi rya “k” nto

 Umurezi ahereye ku nteruro fatizo zikurikira afasha abana gutahura ijwi ry’inyajwi 
“k”

Interuro fatizo

Karake yubaka ku karere.

Rukara akunda kubumba akabindi.

Kariza adoda ikanzu iriho akarabo.

Karori agiye kubaza.

amagambo mbonwa : Rukara, Karake, akarere, kubumba, kubaza, akabindi... 

Nyuma yo gutahura ijwi [k], umurezi akurikiza intambwe zikurikira nk’uko byakozwe ku 
nyuguti ‘‘i’’

Intambwe ya 2: Guhuza ijwi [k] n’ikimenyetso “k”

Intambwe ya 3: Gukora inyuguti “k” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “k” hifashishijwe ikaramu y’igiti

Intambwe ya 5: Guhuza inyuguti “K” nkuru na “k” nto

Intambwe ya 6: Ibikorwa bishimangira ubushobozi ku nyuguti “k”

B. Izindi nama ku myigishirize. 

 Umurezi ashobora kwifashisha indi mivugo, imikino, indirimbo n’interuro ngufi 
byiganjemo ijwi ryigwa na byo akabyigisha abana kuko insanganyamatsiko imara 
igihe kirekire.

Ingero:

Gukora interuro ngufi ziganjemo ijwi ryigwa, abana bagatahuramo iryo jwi: 

Inkoko irararira amagi.
Roza afite iroro.

Karori akorera ikawa.
Kaneza akunda gukaraba.

 - Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’ibitabo: 

 Abana basoma ibitabo by’inkuru ziganjemo ingombajwi “r” na “k”  nto

2. Inguni y’ururimi: 

 Umurezi ashyiramo udukarita twinshi tw’inyuguti zimaze kwigwa, inkuru n’into.

 Abana bavangura inyuguti nkuru n’into; bakanazihuza. 

 - Abana bakora imyitozo yo kwandika ingombajwi yizwe bakoresheje ibumba, uduti, 
imifuniko y’amacupa, ibishyimbo…

 - Abana bahabwa amakarita ariho amagambo n’andi ariho inyuguti bazitondeke  nk’uko 
zitondetse mu ijambo.

 - Abana bandika  inyajwi yizwe bahuza utudomo turi ku mpapuro zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina arimo ingombajwi yizwe 
hanyuma umurezi akagenda ababaza icyo bashushanyije, akabandikira munsi amazina 
y’amashusho yabo.

C. Ihuriro n’ibindi byigwa. 

Ubumenyi bw’ibidukikije: abana bazavuga amazina y’ibintu bitandukanye byo mu 
bidukikije bibonekamo ingombajwi “r” na “k”  

Ubumenyi bw’imibare: mu gihe umurezi asabye abana kubara inyuguti bavangura 
inkuru n’into.

Ibonezabuzima: Imiyego y’ingingo nto n’inini mu gihe bandika inyuguti, bagenda 
bashakisha inyuguti mu ishuri, bava mu nguni imwe bajya mu yindi n’iyo baririmba 
bazenguruka.

Ubugeni n’umuco: Igihe baririmba indirimbo, bashushanya babumba, cyangwa bakata...

Insanganyamatsiko ya 5 Ibimera

A. Imyigire n’imyigishirize y’inyuguti “b” na “n” nto.

a. Intego zihariye:

Nyuma y’ibikorwa bitandukanye ku nyuguti “b” na “n”  nto, biteganyijwe mu bihe binyuranye, 
abana bazaba bashobora:

 - Gutahura ijwi ry’inyuguti “b” na “n”  nto mu magambo;

 - Gutanga ingero z’amagambo arimo ijwi [b]na[n]

 - Gukora inyuguti “b” na “n”  nto yo mu cyapa bakoresheje’ibikoresho binyuranye.

 - Kwandika inyuguti “b” na “n”  nto bakoreshe ikaramu y’igiti.

 - Kuvumbura inyuguti “b” na “n”  nto  yo mu cyapa mu zindi nyinshi.

b. Imfashanyigisho: 

Amashusho y’ibintu bifite amazina atangiwe n’ijwi [b] na [n]; ibiboneka mu nkuru n’ibindi 
biboneka aho ishuri riri: ibitabo, amakarita mato y’inyuguti, udupapuro, amakaramu y’igiti.

Isomo rya 1: Inyuguti “b” nto

Intambwe ya 1 : Gutahura ijwi rya “b” nto

 Umurezi ahereye ku nkuru ikurikira afasha abana gutahura ijwi ry’inyajwi “b”

Batamuriza na Bineza ku isoko

Batamuriza na Bineza bahuriye ku isoko, batangira kuganira. Batamuriza abaza Bineza 
ati: “Mbe Bineza waje guhaha iki?” Bineza ati: “Naje guhaha ibirayi, ibishyimbo, ibijumba 
n’ibitoki.” Batamuriza na we ati: “Nange naje guhaha ibitunguru, ibihaza n’ubunyobwa.” 
Bineza ati: “Birahendutse kuko byeze mu bishanga.” Nuko barahaha, bataha bihuta. 

amagambo mbonwa : Batamuriza, Bineza, ibijumba, ibishanga, ubunyobwa, barahaha... 

Nyuma yo gutahura ijwi [b], umurezi akurikiza intambwe zikurikira nk’uko byakozwe ku 
nyuguti ‘‘i’’nto

Intambwe ya 2: Guhuza ijwi [b] n’ikimenyetso “b”

Intambwe ya 3: Gukora inyuguti “b” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “b” hifashishijwe ikaramu y’igiti

Intambwe ya 5: Guhuza inyuguti “B” nkuru na “b” nto

Intambwe ya 6: Ibikorwa bishimangira ubushobozi ku nyuguti “b”

Isomo rya 2: Inyuguti “n”nto

Intambwe ya 1: Gutahura ijwi ry’inyuguti “n” nto

 Umurezi ahereye ku nkuru ikurikira afasha abana gutahura ijwi ry’inyajwi “n”

Dusabane

Ejo Ana yagiye gusarura inanasi, ananirwa kuzikorera. Kanani ahageze aramukorera. Ana 
aha Kanani inanasi yo kurya. Kanani na we umubwira ko azamuzanira imitini n’ibifenesi 
kuko iwabo bihenze. Ana arishima abwira Kanani ko insina yateye niyera azamuha ku 
mineke. Nuko basezeranaho barataha.

Amagambo mbonwa : Ana, kanani, insina, imitini, inanasi, imineke, ibifenesi 

Nyuma yo gutahura ijwi [n], umurezi akurikiza intambwe zikurikira nk’uko byakozwe mu 
mwaka wa kabiri, umutwe wa kabiri, hakiyongeramo intambwe imwe yo guhuza inyuguti 
nkuru n’into.

Intambwe ya 2: Guhuza ijwi [n] n’ikimenyetso “n”

Intambwe ya 3: Gukora inyuguti “n” hifashishijwe ibikoresho bitandukanye hanamenyerezwa 
imiyego y’ukuboko

Intambwe ya 4: Kwandika inyuguti “n” hifashishijwe ikaramu y’igiti

Intambwe ya 5: Guhuza inyuguti “N” nkuru na “n” intoya

Intambwe ya 6: Ibikorwa bishimangira ubushobozi ku nyuguti “n”

B. Izindi nama ku myigishirize. 

 Umurezi ashobora kwifashisha inkuru ‘‘Dore akarabo keza’’ umuteguro w’iyi nkuru 
uri ku mugereka. Umurezi yifashisha n’indi mivugo, imikino, indirimbo n’interuro 
ngufi byiganjemo ijwi ryigwa na byo akabyigisha abana kuko insanganyamatsiko 
imara igihe kirekire.

Gukora interuro ngufi ziganjemo ijwi ryigwa, abana bagatahuramo iryo jwi.

Ingero:

 Kabano arabara ibirahuri.
Kabibi arakuba urubobi.
Rubibi afite ikibabi.

Karani afite ikibuno kinini.
Abana bane barakina.
Kabano na Bunani ni aba Nirere.
Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’ibitabo:

  
 

 Abana basoma ibitabo by’inkuru ziganjemo ingombajwi “b” na “n”  nto“

2. Inguni y’ururimi

 Umurezi ashyiramo udukarita twinshi tw’inyuguti zimaze kwigwa, inkuru n’into 
n’urudodo.

 

 Abana baravangura  inyuguti inkuru n’into; bakanazihuza.

 - Abana bahuza inyuguti nkuru n’into ziri ku makarita bakoresheje urudodo. 

 - Abana bakora imyitozo yo kwandika ingombajwi yizwe bakoresheje ibumba, uduti, 
imifuniko y’amacupa, ibishyimbo…

 - Abana barahabwa amakarita ariho amagambo n’andi ariho inyuguti bakazitondeka 
nk’uko zitondetse mu ijambo.

 - Abana bandika  inyajwi yizwe bahuza utudomo turi ku mpapuro zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina arimo ingombajwi yizwe 
hanyuma umurezi akagenda ababaza icyo bashushanyije, akabandikira munsi 
amazina y’amashusho yabo.

C. Ihuriro n’ibindi byigwa. 

Ubumenyi bw’ibidukikije: Bugaragara igihe abana bavuga amazina y’ibimera 
bitandukanye bibonekamo ingombajwi “b” na “n” nto 

Ubumenyi bw’imibare: Buza igihe umurezi asaba abana kubara inyuguti bavanguye 
inkuru n’into.

Ibonezabuzima: Rigaragara abana bakora imiyego y’ingingo nto n’inini mu gihe bandika 
inyuguti, bagenda bashakisha inyuguti mu ishuri, bava mu nguni imwe bajya mu yindi, iyo 
baririmba bazenguruka...

 - Ubugeni n’umuco: Igihe baririmba indirimbo, bashushanya babumba, cyangwa 
bakata...

Insanganyamatsiko ya 6
Ibiribwa n’ibinyobwa bikomoka ku 
matungo

A. Imyigire n’imyigishirize y’inyuguti “m” na “g” nto.

a.  Intego zihariye:

Nyuma y’ibikorwa bitandukanye ku nyuguti “m” na “g”  nto, biteganyijwe mu bihe 
binyuranye, abana bazaba bashobora:

 - Gutahura ijwi ry’inyuguti “m” na “g”  nto ku ntangiriro y’amagambo;

 - Gutanga ingero z’amagambo arimo ijwi [m]na [g]

 - Gukora inyuguti “m” na “g”  nto yo mu cyapa bakoresheje’ibikoresho binyuranye.

 - Kwandika inyuguti “m” na “g”  nto bakoresheje ikaramu y’igiti.

 - Kuvumbura inyuguti “m” na “g”  nto  yo mu cyapa mu zindi nyinshi.

b. Imfashanyigisho: 

Amashusho y’ibintu bifite amazina atangiwe n’ijwi [m]na [g]; ibiboneka mu nkuru n’ibindi 
biboneka aho ishuri riri: ibitabo, amakarita mato y’inyuguti, udupapuro, amakaramu y’igiti.

c. Ibikorwa by’imyigire n’imyigishirize

Isomo rya 1: Inyuguti “m” nto

Intambwe ya 1: Gutahura ijwi rya “m” nto

 Umurezi ahereye ku nteruro fatizo zikurikira afasha abana gutahura ijwi ry’inyajwi 
“m”

Interuro fatizo:

 - Mariyamu akunda amata ameze neza.

 - Inkoko ya murumuna wange yateye amagi make

 - Marita na Mariya bafite inyama ku masahane yabo

 - Mukecuru atetse amashaza arimo amavuta y’ inka

amagambo mbonwa: Mariyamu, amata, Marita, Murumuna, amagi, amasahane, inyama

Nyuma yo gutahura ijwi [m], umurezi akurikiza intambwe zikurikira nk’uko byakozwe ku 
nyuguti ‘‘i’’ nto

Intambwe ya 2: Guhuza ijwi [m] n’ikimenyetso “m”

Intambwe ya 3: Gukora inyuguti “m”ibikoresho bitandukanye hanamenyerezwa imiyego 
y’ukuboko

Intambwe ya 4: Kwandika inyuguti “m”hifashishijwe ikaramu y’igiti

Intambwe ya 5: Guhuza inyuguti “M”nkuru na “m”intoya

Intambwe ya 6: Ibikorwa bishimangira ubushobozi ku nyuguti “m”

Isomo rya 2: Inyuguti “g” nto

Intambwe ya 1: Gutahura ijwi rya “g” nto

 Umurezi ahereye ku nkuru ikurikira afasha abana gutahura ijwi ry’inyajwi “g”

Inkuru: Mugeni ku igare

Iyo mugeni yagemuraga amagi mu mugi yagendaga ku igare, yagerayo agatondeka amagi 
ye ku meza bakayagura. Mugeni yagaruka mu rugo agasanga inkoko ye yateye andi magi , 
agahita ayigaburira igakomeza igatera amagi menshi.

Amagambo mbonwa: Mugeni, kugemura, amagi , umugi, igare, kugaruka, mu rugo.

Nyuma yo gutahura ijwi [g], umurezi akurikiza intambwe zikurikira nk’uko byakozwe ku 
nyuguti ‘‘i’’.

Intambwe ya 2: Guhuza ijwi [g] n’ikimenyetso “g”

Intambwe ya 3: Gukora inyuguti “g” ibikoresho bitandukanye hanamenyerezwa imiyego 
y’ukuboko

Intambwe ya 4: Kwandika inyuguti “g” hifashishijwe ikaramu y’igiti

Intambwe ya 5: Guhuza inyuguti “G” nkuru na “g” intoya

Intambwe ya 6: Ibikorwa bishimangira ubushobozi ku nyuguti “g”

B. Izindi nama ku myigishirize. 

 Umurezi ashobora kwifashisha indi mivugo, imikino, indirimbo n’interuro ngufi 
byiganjemo ijwi ryigwa na byo akabyigisha abana kuko insanganyamatsiko imara 
igihe kirekire.

Ingero:

Gukora interuro ngufi ziganjemo ijwi ryigwa, abana bagatahuramo iryo jwi: 

Mugabo na Mugabe barabagara ibigori

Gakire na Gasore bari inyuma y’ikigega

Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’ibitabo: 

 

 Abana basoma ibitabo by’inkuru ziganjemo ingombajwi “m” na “g”  nto

 - Abana bagenda bashakisha mu gitabo hose inyuguti bagezeho biga.

2. Inguni y’ururimi: 

 Umurezi ashyiramo udukarita twinshi tw’inyuguti zimaze kwigwa, inkuru n’into 
n’urudodo.

 

 Abana baravangura  inyuguti nkuru n’into; bakanazihuza.

 - Abana bahuza inyuguti nkuru n’into ziri ku makarita bakoresheje urudodo. 

 - Abana bakora imyitozo yo kwandika ingombajwi yizwe bakoresheje ibumba, uduti, 
imifuniko y’amacupa, ibishyimbo…

 - Abana barahabwa amakarita ariho amagambo n’andi ariho inyuguti bakazitondeka 
nk’uko zitondetse mu ijambo.

 - Abana bandika  inyajwi yizwe bahuza utudomo turi ku mpapuro zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina arimo ingombajwi yizwe 
hanyuma umurezi akagenda ababaza icyo bashushanyije, akabandikira munsi 
amazina y’amashusho yabo.

C. Ihuriro n’ibindi byigwa. 

Ubumenyi bw’ibidukikije: Bugaragara igihe abana bavuga amazina y’ibiribwa 
n’ibinyobwa bikomoka ku matungo bibonekamo ingombajwi “m” na “g”nto

Ubumenyi bw’imibare: Bugaragara igihe umurezi asaba abana kubara inyuguti 
bavangura inkuru n’into.

Ibonezabuzima: Rigaragara igihe abana bakora imiyego y’ingingo nto n’inini mu gihe 
bandika inyuguti, bagenda bashakisha inyuguti mu ishuri, bava mu nguni imwe bajya mu 
yindi, iyo baririmba bazenguruka...

Ubugeni n’umuco: Bugaragara igihe baririmba indirimbo, bashushanya babumba, 
cyangwa bakata...

Insanganyamatsiko ya 7 Inyamaswa zo mu mazi  

A. Imyigire n’imyigishirize y’inyuguti “y” nto

a. Intego zihariye:

Nyuma y’ibikorwa bitandukanye ku nyuguti  “y”  nto, biteganyijwe mu bihe binyuranye, 
abana bazaba bashobora:

 - Gutahura ijwi ry’inyuguti “y” ku ntangiriro y’amagambo;

 - Gutanga ingero z’amagambo arimo ijwi [y]

 - Gukora inyuguti “y” nto yo mu cyapa bakoresheje ibikoresho binyuranye.

 - Kwandika inyuguti “y” nto bakoresheje ikaramu y’igiti.

 - Kuvumbura inyuguti “y” nto  yo mu cyapa mu zindi nyinshi.

b. Imfashanyigisho: 

Amashusho y’ibintu bifite amazina atangiwe n’ijwi [y]; ibiboneka mu nkuru n’ibindi 
biboneka aho ishuri riri: ibitabo, amakarita mato y’inyuguti, udupapuro, amakaramu y’igiti.

c. Ibikorwa by’imyigire n’imyigishirize

Isomo: inyuti “y” nto

Intambwe ya 1: Gutahura ijwi rya “y” nto

 Umurezi ahereye ku nkuru ikurikira afasha abana gutahura ijwi ry’inyajwi “y”

Ku nkombe z’ikiyaga

Umunsi umwe, Yuriya, Yakobo na Yohani bagiye gutembera ku kiyaga cya Rweru. Bicara 
ku nkombe biyumvira akayaga gatanga amafu. Batangira no kwirebera inyamaswa zo 
mu mazi. Babonaga amafi asimbuka hejuru y’amazi, ahunga ingona zashakaga kuyafata. 
Hashize akanya babona ibindi binyamaswa binini bije hafi y’inkombe baratangara. 
Umusaza Yozefu amanuka mu kayira kari hafi yabo, ababwira ko izo nyamaswa babona 
ari imvubu. Yozefu yabasabye kutegera ayo mazi kuko ingona zabagirira nabi. Nuko na bo 
barabyubahiriza, barataha.
Amagambo mbonwa: Yuriya, Yakobo, Yohani, ikiyaga, akayaga, Yozefu, akayira... 
Nyuma yo gutahura ijwi [y], umurezi akurikiza intambwe zikurikira nk’uko byakozwe ku 
nyuguti ‘‘i’’

Intambwe ya 2: Guhuza ijwi [y] n’ikimenyetso “y”

Intambwe ya 3: Gukora inyuguti “y” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “y” hifashishijwe ikaramu y’igiti

Intambwe ya 5: Guhuza inyuguti “Y”nkuru na “y”nto

Intambwe ya 6: Ibikorwa bishimangira ubushobozi ku nyuguti “y”

C. Izindi nama ku myigishirize. 

 Umurezi ashobora kwifashisha inkuru ‘‘Nkunda ibidukikije’’ umuteguro wayo 
uri ku mugereka w’iyi nyoborabarezi umurezi akoresha nindi mivugo, imikino, 
indirimbo n’interuro ngufi byiganjemo ijwi ryigwa na byo akabyigisha abana kuko 
insanganyamatsiko imara igihe kirekire.

 - Umurezi ashobora gutegura interuro ngufi ziganjemo ijwi ryigwa, abana bagatahuramo 
iryo jwi.

Ingero:

 - Yuriya  yoga mu kiyaga.

 - Yona yagiye ku kiyaga.

 - Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’ibitabo:
 

 Abana basoma ibitabo by’inkuru ziganjemo ingombajwi “y” nto

 - Abana bagenda bashakisha mu gitabo hose inyuguti bagezeho biga.

2. Inguni y’ururimi: 

 Umurezi ashyiramo udukarita twinshi tw’inyuguti zimaze kwigwa, inkuru n’into, 
amashusho y’ibintu bitandukanye, udukarita duto tw’inyuguti  zimaze kwigwa.

 - Abana bakavangura inyuguti nkuru n’intoya; bakanazihuza. 

 - Abana batondeka udukarita duto twinyuguti bakigana bandika uko amazina 
y’amashusho bareba imbere yabo yanditse.

 - Abana bakora imyitozo yo kwandika ingombajwi yizwe bakoresheje ibumba, uduti, 
imifuniko y’amacupa, ibishyimbo…

 - Abana barahabwa amakarita ariho amashusho n’amagambo n’andi ariho inyuguti 
imwimwe bakazitondeka imbere y’ishusho bandika  izina ryayo.

 - Abana bandika  inyajwi yizwe bahuza utudomo turi ku mpapuro zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina arimo ingombajwi yizwe 
hanyuma umurezi akagenda ababaza icyo bashushanyije, akabandikira munsi 
amazina y’amashusho yabo.

C. Ihuriro n’ibindi byigwa. 

Ubumenyi bw’ibidukikije: Bugaragara igihe abana bavuga amazina y’inyamaswa zo mu 
mazi abonekamo ingombajwi na “y” nto

Ubumenyi bw’imibare: Bugaragara igihe umurezi asaba abana kubara inyuguti 
bavangura inkuru n’into.

Ibonezabuzima: Rigaragara igihe abana bakora imiyego y’ingingo nto n’inini mu gihe 
bandika inyuguti, bagenda bashakisha inyuguti mu ishuri, bava mu nguni imwe bajya mu 
yindi, iyo baririmba bazenguruka...

Ubugeni n’umuco: Bugaragara igihe baririmba indirimbo, bashushanya babumba, 
cyangwa bakata...

Insanganyamatsiko ya 8 Amazi 

A. Imyigire n’imyigishirize y’inyuguti “t” na “z” nto

a.  Intego zihariye:

Nyuma y’ibikorwa bitandukanye ku nyuguti  “t” na “z” nto, biteganyijwe mu bihe binyuranye, 
abana bazaba bashobora:

 - Gutahura ijwi ry’inyuguti “t” na “z” nto mu magambo;

 - Gutanga ingero z’amagambo arimo ijwi [t]na[z]

 - Gukora inyuguti “t” na “z” nto yo mu cyapa bakoresheje’ibikoresho binyuranye.

 - Kwandika inyuguti “t” na “z” nto bakoreshe ikaramu y’igiti.

 - Kuvumbura inyuguti “t” na “z” nto yo mu cyapa mu zindi nyinshi.

b. Imfashanyigisho: 

Amashusho y’ibintu bifite amazina atangiwe n’ijwi [t]na[z]; ibiboneka mu nkuru n’ibindi 
biboneka aho ishuri riri: ibitabo, amakarita mato y’inyuguti, udupapuro, amakaramu y’igiti.

c. Ibikorwa by’imyigire n’imyigishirize

Isomo rya 1: Inyuguti ya “t”

Intambwe ya 1: Gutahura ijwi rya “t” nto

 Umurezi ahereye ku nteruro fatizo zikurikira afasha abana gutahura ijwi ry’inyajwi 
“t”

Interuro fatizo

Tunywe amazi atetse tugire ubuzima bwiza

Teta na Tamari bateka amazi yo kunywa

Muteteri anywesha imiti amazi atetse

Urugero : Tunywe, atetse, guteka,Teta, Tamari, Muteteri, imiti.

Nyuma yo gutahura ijwi [t], umurezi akurikiza intambwe zikurikira nk’uko byakozwe ku 
nyuguti ‘‘i’’

Intambwe ya 2: Guhuza ijwi [t] n’ikimenyetso “t”

Intambwe ya 3: Gukora inyuguti “t”hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “t”hifashishijwe ikaramu y’igiti

Intambwe ya 5: Guhuza inyuguti “T” nkuru na “t” nto

Intambwe ya 6: Ibikorwa bishimangira ubushobozi ku nyuguti “t”

Isomo rya 2: Inyuguti “z” nto

Intambwe ya 1: Gutahura ijwi rya “z” nto

 Umurezi ahereye ku nkuru ikurikira afasha abana gutahura ijwi ry’inyajwi “z”

Inkuru: Amazi meza

Keza na Kaneza bagiye kuvoma amazi, maze bageze mu rugo barayateka. Munezero aje 
kubasura bamuha amazi meza yo kunywa, maze amazi yasigaye bayabika ahantu heza ngo 
atazaho ubuzizi. 

Amagambo mbonwa: Keza, Kaneza , amazi meza, Munezero, heza , ubuzizi

Nyuma yo gutahura ijwi [z], umurezi akurikiza intambwe zikurikira nk’uko byakozwe ku 
nyuguti ‘‘i’’

Intambwe ya 2: Guhuza ijwi [z] n’ikimenyetso “z”

Intambwe ya 3: Gukora inyuguti “z” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “z” hifashishijwe ikaramu y’igiti

Intambwe ya 5: Guhuza inyuguti “Z” nkuru na “z” nto

Intambwe ya 6: Ibikorwa bishimangira ubushobozi ku nyuguti “z”

B. Izindi nama ku myigishirize. 

 Umurezi ashobora kwifashisha indi mivugo, imikino, indirimbo n’interuro ngufi 
byiganjemo ijwi ryigwa na byo akabyigisha abana kuko insanganyamatsiko imara 
igihe kirekire.

Ingero:

Gukora interuro ngufi ziganjemo ijwi ryigwa, abana bagatahuramo iryo jwi: 

Kwizera azi ubwenge

Aziza afite ubuzima bwiza

Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’Ibitabo: 
 

 Abana basoma ibitabo by’inkuru ziganjemo ingombajwi “t” na “z” nto

 - Abana bagenda bashakisha mu gitabo hose inyuguti bagezeho biga.

2. Inguni y’ururimi: 

 Umurezi ashyiramo udukarita twinshi tw’inyuguti zimaze kwigwa, inkuru n’into, 
amashusho y’ibintu bitandukanye, udukarita duto tw’inyuguti  zimaze kwigwa.

 
 

 Abana bakavangura inyuguti nkuru n’intoya; bakanazihuza. 

 - Abana batondeka udukarita duto twinyuguti bakigana bandika uko amazina 
y’amashusho bareba imbere yabo yanditse.

 - Abana bakora imyitozo yo kwandika ingombajwi yizwe bakoresheje ibumba, uduti, 
imifuniko y’amacupa, ibishyimbo…

 - Abana barahabwa amakarita ariho amashusho n’amagambo n’andi ariho inyuguti 
imwimwe bakazitondeka imbere y’ishusho bandika  izina ryayo.

 - Abana bandika  inyajwi yizwe bahuza utudomo turi ku mpapuro zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina arimo ingombajwi yizwe 
hanyuma umurezi akagenda ababaza icyo bashushanyije, akabandikira munsi 
amazina y’amashusho yabo.

C. Ihuriro n’ibindi byigwa. 

Ubumenyi bw’ibidukikije: Bugaragara igihe abana bavuga amazina y’ibikoresho 
binyuranye bibikwamo amazi zibonekamo ingombajwi “t” na “z” nto

Ubumenyi bw’imibare: Bugaragara igihe umurezi asaba abana kubara inyuguti 
bavangura inkuru n’into.

Ibonezabuzima: Rigaragara igihe abana bakora imiyego y’ingingo nto n’inini mu gihe 
bandika inyuguti, bagenda bashakisha inyuguti mu ishuri, bava mu nguni imwe bajya mu 
yindi, iyo baririmba bazenguruka...

Ubugeni n’umuco: Bugaragara igihe baririmba indirimbo, bashushanya babumba, 
cyangwa bakata...

Insanganyamatsiko ya 9 Imyuga ikorerwa aho dutuye

A. Imyigire n’imyigishirize y’inyuguti “h” na “s” nto.

a. Intego zihariye:

Nyuma y’ibikorwa bitandukanye ku nyuguti  “h” na “s” nto, biteganyijwe mu bihe binyuranye, 
abana bazaba bashobora:

 - Gutahura ijwi ry’inyuguti “h” na “s” nto mu magambo;
 - Gutanga ingero z’amagambo arimo ijwi [h]na[s]
 - Gukora inyuguti “h” na “s” nto yo mu cyapa bakoresheje’ibikoresho binyuranye.
 - Kwandika inyuguti “h” na “s” nto bakoresheje ikaramu y’igiti.

 - Kuvumbura inyuguti “h” na “s” nto  yo mu cyapa mu zindi nyinshi.

b. Imfashanyigisho: 

Amashusho y’ibintu bifite amazina atangiwe n’ijwi [h/s]; ibiboneka mu nkuru n’ibindi 
biboneka aho ishuri riri: ibitabo, amakarita mato y’inyuguti, udupapuro, amakaramu y’igiti.

c. Ibikorwa by’imyigire n’imyigishirize

Isomo rya 1: Inyugutu “h” nto

Intambwe ya 1: Gutahura ijwi rya “h” nto

 Umurezi ahereye ku nkuru ikurikira afasha abana gutahura ijwi ry’inyajwi “h”

Inkuru: Abaturanyi bange

Hirya y’iwacu hatuye Muhire, umuhinzi w’ibihaza. Hino y’iwacu hororerwa ihene, ni kwa 
Muhimpundu. Haruguru y’iwacu hari Higiro ubaza ibitanda. Naho hepfo y’iwacu  ni kwa 
Habineza ucuruza amasaha. Munsi y’umuhanda ho higira abana. 

Amagambo mbonwa : hirya, hino, hepfo, haruguru, Muhire, umuhinzi, ibihaza, ihene, 
Higiro, Muhimpundu, amasaha... 

Nyuma yo gutahura ijwi [h], umurezi akurikiza intambwe zikurikira nk’uko byakozwe ku 
nyuguti ‘‘i’’

Intambwe ya 2: Guhuza ijwi [h] n’ikimenyetso “h”

Intambwe ya 3: Gukora inyuguti “h” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “h” hifashishijwe ikaramu y’igiti

Intambwe ya 5: Guhuza inyuguti “H” nkuru na “h” nto

Intambwe ya 6: Ibikorwa bishimangira ubushobozi ku nyuguti “h”

Isomo rya 2: Inyuguti “s” nto

Intambwe ya 1: Gutahura ijwi rya “s” nto

 Umurezi ahereye ku nteruro fatizo zikurikira afasha abana gutahura ijwi ry’inyajwi 
“s”

Interuro fatizo

Samusoni yigisha Sara gusoma.
Susuruka yiga amasomo asobanutse.
Masabo arasarura amasaka.
Suzana na Sabana bakunda ibisusa n’isogi.
Simoni asukura amasorori neza.

Amagambo mbonwa : gusoma, amasomo, amasaka, isogi, ibisusa, gusoroma...
Nyuma yo gutahura ijwi [s], umurezi akurikiza intambwe zikurikira nk’uko byakozwe ku 
nyuguti ‘‘i’’.

Intambwe ya 2: Guhuza ijwi [s] n’ikimenyetso “s”

Intambwe ya 3: Gukora inyuguti “s” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “s” hifashishijwe ikaramu y’igiti

Intambwe ya 5: Guhuza inyuguti “S” nkuru na “s” nto

Intambwe ya 6: Ibikorwa bishimangira ubushobozi ku nyuguti “s”

B. Izindi nama ku myigishirize. 

 Umurezi ashobora kwifashisha indi mivugo, imikino, indirimbo n’interuro ngufi 
byiganjemo ijwi ryigwa na byo akabyigisha abana kuko insanganyamatsiko imara 
igihe kirekire.

 - Umurezi ashobora gutegura interuro ngufi ziganjemo ijwi ryigwa, abana bagatahuramo 
iryo jwi.

Ingero: sugira yasuye sara

Ku isabato Sugira avuye gusenga, yasuye Sara ku musozi wa Seruka. Sara na musaza we 
Simoni bamuzimanira isupu y’umusokoro n’ibisusa. 

Sugira na we, abaha impano y’amasogisi, urunigi n’isakoshi y’isine idoze mu gitenge. Mbere 
yo gutaha, Sara abasezeranya kuzasura Nyirasenge witwa Sesiriya akabigisha gutunga 
amasaro, dore ko asigaye yarabigize umwuga. 

 - Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’Ibitabo: 
 

 Abana basoma ibitabo by’inkuru ziganjemo ingombajwi “h” na “s” nto

 - Abana bagenda bashakisha mu gitabo hose inyuguti bagezeho biga.

2. Inguni y’ururimi: 

 Umurezi ashyiramo udukarita twinshi tw’inyuguti zimaze kwigwa, inkuru n’into, 
amashusho y’ibintu bitandukanye, udukarita duto tw’inyuguti  zimaze kwigwa.

 

 Abana bakavangura inyuguti nkuru n’intoya; bakanazihuza. 

 - Abana batondeka udukarita duto twinyuguti bakigana bandika uko amazina 
y’amashusho bareba imbere yabo yanditse.

 - Abana bakora imyitozo yo kwandika ingombajwi yizwe bakoresheje ibumba, uduti, 
imifuniko y’amacupa, ibishyimbo…

 - Abana barahabwa amakarita ariho amashusho n’amagambo n’andi ariho inyuguti 
imwimwe bakazitondeka imbere y’ishusho bandika  izina ryayo.

 - Abana bandika  inyajwi yizwe bahuza utudomo turi ku mpapuro zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina arimo ingombajwi yizwe 
hanyuma umurezi akagenda ababaza icyo bashushanyije, akabandikira munsi 
amazina y’amashusho yabo.

C. Ihuriro n’ibindi byigwa. 
Ubumenyi bw’ibidukikije: Bugaragara igihe abana bavuga amazina y’imyuga ikorerwa 
aho dutuye ibonekamo ingombajwi “h” na “s” nto 

Ubumenyi bw’imibare: Bugaragara igihe umurezi asaba abana kubara inyuguti 
bavangura inkuru n’into.

Ibonezabuzima: Rigaragara igihe abana bakora imiyego y’ingingo nto n’inini mu gihe 
bandika inyuguti, bagenda bashakisha inyuguti mu ishuri, bava mu nguni imwe bajya mu 
yindi, iyo baririmba bazenguruka...

Ubugeni n’umuco: Bugaragara igihe baririmba indirimbo, bashushanya babumba, 
cyangwa bakata.

Insanganyamatsiko ya 10 Ibitanga urumuri 

C. Imyigire n’imyigishirize y’inyuguti “v” na “w” nto

a. Intego zihariye:

Nyuma y’ibikorwa bitandukanye ku nyuguti  “v” na “w” nto, biteganyijwe mu bihe 
binyuranye, abana bazaba bashobora:

 - Gutahura ijwi ry’inyuguti “v” na “w” nto ku ntangiriro y’amagambo;

 - Gutanga ingero z’amagambo arimo ijwi [v]na[w]

 - Gukora inyuguti “v” na “w” nto yo mu cyapa bakoresheje’ibikoresho binyuranye.

 - Kwandika inyuguti “v” na “w” nto bakoreshe ikaramu y’igiti.

 - Kuvumbura inyuguti “v” na “w” nto  yo mu cyapa mu zindi nyinshi.

b. Imfashanyigisho: 

Amashusho y’ibintu bifite amazina atangiwe n’ijwi [v]na[w]; ibiboneka mu nkuru n’ibindi 
biboneka aho ishuri riri: ibitabo, amakarita mato y’inyuguti, udupapuro, amakaramu y’igiti.

c. Ibikorwa by’imyigire n’imyigishirize

Isomo rya 1: inyuguti “v” nto

Intambwe ya 1: Gutahura ijwi rya “v” nto

 Umurezi ahereye ku nkuru ikurikira afasha abana gutahura ijwi ry’inyajwi “v”

Inkuru: Viviyana ku ivomo

Viviyana yavuye kuvoma, ajya kwa Viyoreta. Agezeyo asanga ivatiri yabo icanye amatara. 
Arababwira barayazimya. Ajya gushaka Verena na Ivete mu gikoni. Ahageze acana itara, 
asanga bahavuye.  Bari bagiye ku ivuriro kuvuza umwana wa Saverina wari watwitswe 
n’amavuta mu ivi. Ageze ku ivuriro amugurira ikivuguto, nuko amugira inama yo kwirinda 
gushyira amavuta mu muriro kugira ngo atazongera gushya.

Amagambo mbonwa: Viviyana, Viyoleta, kuvoma, ivatiri, verena , Ivete, ivuriro , saverina 
, amavuta , ivi, ikivuguto

Nyuma yo gutahura ijwi [v], umurezi akurikiza intambwe zikurikira nk’uko byakozwe ku 
nyuguti ‘‘i’’

Intambwe ya 2: Guhuza ijwi [v] n’ikimenyetso “v”

Intambwe ya 3: Gukora inyuguti “v” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “v” hifashishijwe ikaramu y’igiti

Intambwe ya 5: Guhuza inyuguti “V” nkuru na “v” nto

Intambwe ya 6: Ibikorwa bishimangira ubushobozi ku nyuguti “v”

Isomo rya 2: Inyuguti “w” nto

Intambwe ya 1: Gutahura ijwi rya “w” nto

 Umurezi ahereye ku nkuru ikurikira afasha abana gutahura ijwi ry’inyajwi “w”

Inkuru: Uwera n’Uwimana

Uwera wo kwa Kawera

Yatetse umuceri wera

Atekesha umuriro waka bukeya

Wa muceri wera wanga kumuka

Uwimana aje yongera wa muriro

Maze uwo muceri ushya neza.

Amagambo mbonwa: Uwera, Kawera, wa, wera,wanga, uwo

Nyuma yo gutahura ijwi [w], umurezi akurikiza intambwe zikurikira nk’uko byakozwe  ku 
nyuguti ‘‘i’’

Intambwe ya 2: Guhuza ijwi [w] n’ikimenyetso “w”

Intambwe ya 3: Gukora inyuguti “w” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “w” hifashishijwe ikaramu y’igiti

Intambwe ya 5: Guhuza inyuguti “W”nkuru na “w” nto

Intambwe ya 6: Ibikorwa bishimangira ubushobozi ku nyuguti “w”

B. Izindi nama ku myigishirize. 

 Umurezi ashobora kwifashisha indi mivugo, imikino, indirimbo n’interuro ngufi 
byiganjemo ijwi ryigwa na byo akabyigisha abana kukoinsanganyamatsiko imara 
igihe kirekire.

Ingero:

Gukora interuro ngufi ziganjemo ijwi ryigwa, abana bagatahuramo iryo jwi: 

Werarisi yagiye iwawa

Ikawa iri muri wa murima wawe ni nziza.

Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’Ibitabo: 
 

 Abana basoma ibitabo by’inkuru ziganjemo ingombajwi  “v” na “w” nto

 - Abana bagenda bashakisha mu gitabo hose inyuguti bagezeho biga.

2. Inguni y’ururimi: 

 Umurezi ashyiramo udukarita twinshi tw’inyuguti zimaze kwigwa, inkuru n’into, 
amashusho y’ibintu bitandukanye, udukarita duto tw’inyuguti  zimaze kwigwa.

 

 Abana bakavangura inyuguti nkuru n’intoya; bakanazihuza. 

 - Abana batondeka udukarita duto twinyuguti bakigana bandika uko amazina 
y’amashusho bareba imbere yabo yanditse.

 - Abana bakora imyitozo yo kwandika ingombajwi yizwe bakoresheje ibumba, uduti, 
imifuniko y’amacupa, ibishyimbo…

 - Abana barahabwa amakarita ariho amashusho n’amagambo n’andi ariho inyuguti 
imwimwe bakazitondeka imbere y’ishusho bandika  izina ryayo.

 - Abana bandika  inyajwi yizwe bahuza utudomo turi ku mpapuro zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina arimo ingombajwi yizwe 
hanyuma umurezi akagenda ababaza icyo bashushanyije, akabandikira munsi 
amazina y’amashusho yabo.

C. Ihuriro n’ibindi byigwa. 

Ubumenyi bw’ibidukikije: Bugaragara igihe abana bavuga amazina y’ibitanga urumuri 
kamere nibyakozwe n’abantu bibonekamo ingombajwi  “v” na “w” nto

Ubumenyi bw’imibare: Bugaragara igihe umurezi asaba abana kubara inyuguti 
bavangura inkuru n’into.

Ibonezabuzima: Rigaragara igihe abana bakora imiyego y’ingingo nto n’inini mu gihe 
bandika inyuguti, bagenda bashakisha inyuguti mu ishuri, bava mu nguni imwe bajya mu 
yindi, iyo baririmba bazenguruka...

Ubugeni n’umuco: Bugaragara igihe baririmba indirimbo, bashushanya babumba, 
cyangwa bakata...

Insanganyamatsiko ya 11 Uburyo bwo gutwara abantu n’ibintu mu kirere

A. Imyigire n’imyigishirize y’inyuguti “c” na “d” nto

a. Intego zihariye:

Nyuma y’ibikorwa bitandukanye ku nyuguti  “c” na “d” nto, biteganyijwe mu bihe binyuranye, 
abana bazaba bashobora:

 - Gutahura ijwi ry’inyuguti “c” na “d” nto, ku ntangiriro y’amagambo;

 - Gutanga ingero z’amagambo arimo ijwi ry’inyuguti “c” na “d”

 - Gukora inyuguti “c” na “d” nto, yo mu cyapa bakoresheje’ibikoresho binyuranye.

 - Kwandika inyuguti “c” na “d” nto, bakoresheje ikaramu y’igiti.

 - Kuvumbura inyuguti “c” na “d” nto, yo mu cyapa mu zindi nyinshi.

b. Imfashanyigisho: 

Amashusho y’ibintu bifite amazina atangiwe n’ijwi ry’inyuguti “c” na “d”; ibiboneka mu 
nkuru n’ibindi biboneka aho ishuri riri: ibitabo, amakarita mato y’inyuguti, udupapuro, 
amakaramu y’igiti.

c. Ibikorwa by’imyigire n’imyigishirize

Isomo rya mbere: Inyuguti “c” nto

Intambwe ya 1: Gutahura ijwi ry’inyuguti “c” nto

 Umurezi ahereye ku nkuru ikurikira afasha abana gutahura ijwi ry’inyajwi “c”

Urugendo runezeje

Umwaka ushize twagiye gusura Cacana maze tugenda mu ndege nini cyane. Twicaye mu 
ntebe zimeze neza. Hafi yacu hari hicaye abakecuru basetsa cyane. Twageze ku kibuga 
dusanga Cacana na Camake badutegereje. Batujyana aho baba dusangira umuceri uryoshye 
maze bampa n’ibiceri byo kugura ibombo. Nimugoroba badutembereje muri kajugujugu 
n’ubwo ibiciro byayo bihenze. Natashye nishimye cyanee!

Amagambo mbonwa : Cacana, Camake, abakecuru, ibiceri, umuceri,  ibiciro...

Nyuma yo gutahura ijwi ry’inyuguti “c”, umurezi akurikiza intambwe zikurikira nk’uko 
byakozwe ku nyuguti ‘‘i’’

Intambwe ya 2: Guhuza ijwi ry’inyuguti “c” n’ikimenyetso “c”

Intambwe ya 3: Gukora inyuguti “c” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 6: Kwandika inyuguti “c” hifashishijwe ikaramu y’igiti

Intambwe ya 5: Guhuza inyuguti “C” nkuru na “c”nto

Intambwe ya 6: Ibikorwa bishimangira ubushobozi ku nyuguti “c”

Isomo rya 2: Inyuguti “d” nto

Intambwe ya 1: Gutahura ijwi rya “d” nto

 Umurezi ahereye ku nkuru ikurikira afasha abana gutahura ijwi ry’inyajwi “d”

Inkuru: Ubucuruzi bwa Domina

Iyo Domina agiye i Dubayi kurangura, buri gihe arangurira mu iduka rya Muhamedi. 
Akunda kurangura imidaho, ubudodo, amaradiyo, utudenesi n’amadebe y’amavuta. 
Ibicuruzwa byose abipakira mu ndege. Iyo avuye kurangura asanga twamutekeye dodo 
n’amadegede kuko abikunda cyane. Hanyuma tugacinya akadiho, tukishima, turi kumwe 
na Doroteya, Dawudi na Disimasi.

Amagambo mbonwa: Domina, Dubayi, Muhamedi, imidaho,dodo, Disimasi, Doroteye...

Nyuma yo gutahura ijwi [d], umurezi akurikiza intambwe zikurikira nk’uko byakozwe ku 
nyuguti

Intambwe ya 2: Guhuza ijwi [d] n’ikimenyetso “d”

Intambwe ya 3: Gukora inyuguti “d” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “d” hifashishijwe ikaramu y’igiti

Intambwe ya 5: Guhuza inyuguti “D” nkuru na “d” nto

Intambwe ya 6: Ibikorwa bishimangira ubushobozi ku nyuguti “d”

B. Izindi nama ku myigishirize. 

 Umurezi ashobora kwifashisha indi mivugo, imikino, indirimbo n’interuro ngufi 
byiganjemo ijwi ryigwa na byo akabyigisha abana kuko insanganyamatsiko imara 
igihe kirekire.

 - Umurezi ashobora gutegura interuro ngufi ziganjemo ijwi ryigwa, abana bagatahuramo 
iryo jwi.

Ingero:

Dariya akunda dodo n’amadegede.

Dudu adodesha ubudodo bwiza.

Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’Ibitabo: 
 

 Abana basoma ibitabo by’inkuru ziganjemo ingombajwi “c” na “d” nto

 - Abana bagenda bashakisha mu gitabo hose inyuguti bagezeho biga.

2. Inguni y’ururimi: 

 Umurezi ashyiramo udukarita twinshi tw’inyuguti zimaze kwigwa, inkuru n’into, 
amashusho y’ibintu bitandukanye, udukarita duto tw’inyuguti  zimaze kwigwa.

 

 Abana bakavangura inyuguti nkuru n’intoya; bakanazihuza. 

 - Abana batondeka udukarita duto twinyuguti bakigana bandika uko amazina 
y’amashusho bareba imbere yabo yanditse.

 - Abana bakora imyitozo yo kwandika ingombajwi yizwe bakoresheje ibumba, uduti, 
imifuniko y’amacupa, ibishyimbo…

 - Abana barahabwa amakarita ariho amashusho n’amagambo n’andi ariho inyuguti 
imwimwe bakazitondeka imbere y’ishusho bandika  izina ryayo.

 - Abana bandika  inyajwi yizwe bahuza utudomo turi ku mpapuro zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina arimo ingombajwi yizwe 
hanyuma umurezi akagenda ababaza icyo bashushanyije, akabandikira munsi 
amazina y’amashusho yabo.

C. Ihuriro n’ibindi byigwa. 

Ubumenyi bw’ibidukikije: Bugaragara igihe abana bavuga amazina y’ibikoresho bitwara 
abantu n’ibintu mu kirere bibonekamo ingombajwi  “c” na “d” nto 

Ubumenyi bw’imibare: Bugaragara igihe umurezi asaba abana kubara inyuguti 
bavangura inkuru n’into.

Ibonezabuzima: Rigaragara igihe abana bakora imiyego y’ingingo nto n’inini mu gihe 
bandika inyuguti, bagenda bashakisha inyuguti mu ishuri, bava mu nguni imwe bajya mu 
yindi, iyo baririmba bazenguruka...

Ubugeni n’umuco: Bugaragara igihe baririmba indirimbo, bashushanya babumba, 
cyangwa bakata...

Insanganyamatsiko ya 12 Uburyo bw’itumanaho

A. Imyigire n’imyigishirize y’inyuguti “f” na “j” nto.

a. Intego zihariye:

Nyuma y’ibikorwa bitandukanye ku nyuguti  “f” na “j” nto, biteganyijwe mu bihe binyuranye, 
abana bazaba bashobora:

 - Gutahura ijwi ry’inyuguti “f” na “j” nto ku ntangiriro y’amagambo;

 - Gutanga ingero z’amagambo arimo ijwi [f]na[j]

 - Gukora inyuguti “f” na “j” nto yo mu cyapa bakoresheje’ibikoresho binyuranye.

 - Kwandika inyuguti “f” na “j” nto bakoreshe ikaramu y’igiti.

 - Kuvumbura inyuguti “f” na “j” nto yo mu cyapa mu zindi nyinshi.

b. Imfashanyigisho: 

Amashusho y’ibintu bifite amazina atangiwe n’ijwi [f]na[j]; ibiboneka mu nkuru n’ibindi 
biboneka aho ishuri riri: ibitabo, amakarita mato y’inyuguti, udupapuro, amakaramu y’igiti.

c. Ibikorwa by’imyigire n’imyigishirize

Isomo rya 1: Inyuguti “f” nto

Intambwe ya 1: Gutahura ijwi rya “f” nto

 Umurezi ahereye ku mukino ukurikira afasha abana gutahura ijwi ry’inyajwi “f”

Umukino:  Fata terefoni

Furaha: (afite terefoni ku gutwi) alo Fifi, Fifi ko udafata terefoni 

Fifi : (afite terefoni na we ku gutwi) Alo Furaha, amakuru?

Furaha:  Ni meza Fifi, Fisito na Feresiyani bari he?

Fifi: Fisito ari kureba itetero kuri tereviziyo

Feresiyane ari kumva radiyo.

Furaha: ubasuhuze.

Fifi : yego

Amagambo mbonwa: Fifi, Furaha, Telefoni, Fisito, feresiyane

Nyuma yo gutahura ijwi [f], umurezi akurikiza intambwe zikurikira nk’uko byakozwe ku 
nyuguti ‘‘i’’

Intambwe ya 2: Guhuza ijwi [f] n’ikimenyetso “f”

Intambwe ya 3: Gukora inyuguti “f” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “f” hifashishijwe ikaramu y’igiti

Intambwe ya 5: Guhuza inyuguti “F” nkuru na “f” nto

Intambwe ya 6: Ibikorwa bishimangira ubushobozi ku nyuguti “f”

Isomo rya 2: Inyuguti  “j” nto

Intambwe ya 1: Gutahura ijwi ry’inyuguti “j” nto

 Umurezi ahereye ku nteruro fatizo zikurikira afasha abana gutahura ijwi ry’inyajwi 
“j”

Jani yujuje inzu ashyiramo televisiyo.

Joriji yaje mu ijoro yumva amakuru kuri radiyo

Ejo , Josiyane na Janine barebye amakuru kuri  television.

Amagambo mbonwa : Jani, Joriji, janine, ijoro, ejo

Nyuma yo gutahura ijwi ry’inyuguti “j”, umurezi akurikiza intambwe zikurikira nk’uko 
byakozwe ku nuguti’’i’’

Intambwe ya 2: Guhuza ijwi ry’inyuguti “j” n’ikimenyetso “j”

Intambwe ya 3: Gukora inyuguti “j” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “j” hifashishijwe ikaramu y’igiti

Intambwe ya 5: Guhuza inyuguti “J” nkuru na “j” nto

Intambwe ya 6: Ibikorwa bishimangira ubushobozi ku nyuguti “j”

B. Izindi nama ku myigishirize. 

 Umurezi ashobora kwifashisha indi mivugo, imikino, indirimbo n’interuro ngufi 
byiganjemo ijwi ryigwa na byo akabyigisha abana kukoinsanganyamatsiko imara 
igihe kirekire.

Ingero:

Gukora interuro ngufi ziganjemo ijwi ryigwa, abana bagata huramo iryo jwi: 

Jose afite ijisho ryera

Ejo mu ijoro nzumva urunana

Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’Ibitabo: 
 

 Abana basoma ibitabo by’inkuru ziganjemo ingombajwi “f” na “j” nto

 - Abana bagenda bashakisha mu gitabo hose inyuguti bagezeho biga.

2. Inguni y’ururimi: 

 Umurezi ashyiramo udukarita twinshi tw’inyuguti zimaze kwigwa, inkuru n’into, 
amashusho y’ibintu bitandukanye, udukarita duto tw’inyuguti  zimaze kwigwa.

 Abana bakavangura inyuguti nkuru n’intoya; bakanazihuza. 

 - Abana batondeka udukarita duto twinyuguti bakigana bandika uko amazina 
y’amashusho bareba imbere yabo yanditse.

 - Abana bakora imyitozo yo kwandika ingombajwi yizwe bakoresheje ibumba, uduti, 
imifuniko y’amacupa, ibishyimbo…

 - Abana barahabwa amakarita ariho amashusho n’amagambo n’andi ariho inyuguti 
imwimwe bakazitondeka imbere y’ishusho bandika  izina ryayo.

 - Abana bandika  inyajwi yizwe bahuza utudomo turi ku mpapuro zateguwe n’umurezi 
bakoresheje ikaramu y’igiti.

 - Abana bashushanya ibintu bihitiyemo bifite amazina arimo ingombajwi yizwe 
hanyuma umurezi akagenda ababaza icyo bashushanyije, akabandikira munsi 
amazina y’amashusho yabo.

C. Ihuriro n’ibindi byigwa. 

Ubumenyi bw’ibidukikije: Bugaragara igihe abana bavuga amazina  y’ibikoresho 
byitumanaho rigaragarmo ingombajwi “f” na “j” nto 

Ubumenyi bw’imibare: Bugaragara igihe umurezi asaba abana kubara inyuguti 
bavangura inkuru n’into.

Ibonezabuzima: Rigaragara igihe abana bakora imiyego y’ingingo nto n’inini mu gihe 
bandika inyuguti, bagenda bashakisha inyuguti mu ishuri, bava mu nguni imwe bajya mu 
yindi, iyo baririmba bazenguruka...

Ubugeni n’umuco: Bugaragara igihe baririmba indirimbo, bashushanya babumba, 
cyangwa bakata.

Insanganyamatsiko ya 13 Iminsi mikuru n’umuco nyarwanda

A. Imyigire y’imyigishirize y’inyuguti “p” na “l” nto

a. Intego zihariye:

Nyuma y’ibikorwa bitandukanye ku nyuguti  “p” na “l” nto, biteganyijwe mu bihe binyuranye, 
abana bazaba bashobora:

 - Gutahura ijwi ry’inyuguti “p” na “l” nto mu magambo;

 - Gutanga ingero z’amagambo arimo ijwi [p]na[l]

 - Gukora inyuguti “p” na “l” nto yo mu cyapa bakoresheje ibikoresho binyuranye.

 - Kwandika inyuguti “p” na “l” nto bakoresheje ikaramu y’igiti.

 - Kuvumbura inyuguti “p” na “l” nto yo mu cyapa mu zindi nyinshi.

b. Imfashanyigisho: 

Amashusho y’ibintu bifite amazina atangiwe n’ijwi [p]na[l]; ibiboneka mu nkuru n’ibindi 
biboneka aho ishuri riri: ibitabo, amakarita mato y’inyuguti, udupapuro, amakaramu y’igiti.

Isomo rya 1: Inyuguti ya “p”nto

Intambwe ya1: Gutahura ijwi rya “p” nto

 Umurezi ahereye ku nkuru ikurikira afasha abana gutahura ijwi ry’inyajwi “p”

Inkuru: Ipikipiki ya poponi

Poponi bamuguriye ipikipiki kuri pasika,

Ayihekaho papiyasi bajya ku isoko

kugura amapapayi , amapera n’ ibipupe

Babijyana kwa pasikari 

Kubiha abana baje kwita izina agahinja kabo

Amagambo mbonwa : Poponi, ipikipiki, pasika, papiyasi, amapapayi...

Nyuma yo gutahura ijwi [p], umurezi akurikiza intambwe zikurikira nk’uko byakozwe ku 
nyuguti’’i’’

Intambwe ya 2: Guhuza ijwi [p] n’ikimenyetso “p”

Intambwe ya 3: Gukora inyuguti “p” hifashishijwe ibikoresho bitandukanye 
hanamenyerezwa imiyego y’ukuboko

Intambwe ya 4: Kwandika inyuguti “p” hifashishijwe ikaramu y’igiti

Intambwe ya 5: Guhuza inyuguti “P”nkuru na “p” into

Intambwe ya 6: Ibikorwa bishimangira ubushobozi ku nyuguti “p”

Isomo rya 2: Inyuguti “l” nto

Intambwe ya 1: Gutahura ijwi rya “l” nto

 Umurezi ahereye ku nteruro zikurikira arafasha abana gutahura ijwi [l] mu 
magambo.

Sirasi atuye kuri Jali.

Umurwa mukuru wa Repubulika y’u Rwanda ni Kigali.

Amashuri ya Leta ni menshi.

Amagambo mbonwa : Kigali, Leta, Rebubulika, Jali. 

Nyuma yo gutahura ijwi [l], umurezi akurikiza intambwe zikurikira nk’uko byakozwe ku 
nyuguti’’i’’.

Intambwe ya 2: Guhuza ijwi [l] n’ikimenyetso “l”

Intambwe ya 3: Gukora inyuguti “l” hifashishijwe ibikoresho bitandukanye hanamenyerezwa 
imiyego y’ukuboko

Intambwe ya 4: Kwandika inyuguti “l” hifashishijwe ikaramu y’igiti

Intambwe ya 5: Guhuza inyuguti “L”nkuru na “l”intoya

Intambwe ya 6: Ibikorwa bishimangira ubushobozi ku nyuguti “l”

c. Izindi nama ku myigishirize. 
 Umurezi ashobora kwifashisha indi mivigo, imikino, indirimbo n’interuro ngufi 

byiganjemo ijwi ryigwa nabyo akabyigisha abana kuko insanganyamatsiko imara 
igihe kirekire.

 - Ibikorwa byo mu nguni biri mu bifasha umwana gutahura amajwi no kuyavuga, gusoma 
no kwandika.

1. Inguni y’ibitabo:
 

 Abana basoma ibitabo by’inkuru ziganjemo ingombajwi “p” na “l” nto. 

 - Abana bagenda bashakisha mu gitabo hose inyuguti bagezeho biga

 - Abana bagerageza gusoma inyuguti zose zikoze ijambo riri mu gitabo k’inkuru

2. Inguni y’ururimi: 

 Umurezi ashyiramo udukarita twinshi tw’inyuguti zose  zigize itonde ry’inyuguti 
z’ikinyarwanda, inkuru n’intoya, 

 

 Abana bavangura  inyuguti nkuru n’intoya; bakanazihuza. 

 - Abana bahuza inyuguti nkuru n’intoya bakoreshesheje urudodo.

 - Abana bakora imyitozo yo kwandika ingombajwi yizwe bakoresheje ibumba,  imifuniko 
y’amacupa, ibishyimbo, ibigori, utubuye,...

 - Abana barahabwa amakarita ariho amagambo n’andi ariho inyuguti bakazitondeka 
nk’uko zitondetse mu ijambo.

 - Abana bandika ingombajwi yizwe bahuza utudomo turi ku mpapuro zateguwe 
n’umurezi bakoresheje ikaramu y’igiti.

 - Abana bahuza ibice bagakora ishusho yuzuye barebera ku yo bahawe.

 - Abana bashushanya ibintu bihitiyemo bifite amazina arimo ingombajwi yizwe 
hanyuma umurezi akagenda ababaza icyo bashushanyije, akabandikira munsi 
amazina y’amashusho yabo.

 - Abana barebera kudukarita turiho amazina yabo bakayandika bigana uko yanditse .

 - Abana bandukura amagambo magufi barebebeye ku makarita ayo magambo 
yanditseho.



222

 Umurezi agomba gutegura udukarita tw’inyuguti twinshi kuri buri nyuguti.

 - Umurezi agera kuri buri mwana akamuha ubufasha bukenewe.

C. Ihuriro n’ibindi byigwa. 

 - Ubumenyi bw’ibidukikije: Bugaragara abana bavuga amazina y’iminsi mikuru 
n’ibikorwa kuri iyo minsi n’ibikoresho byifashishwa bibonekamo ingombajwi “p” na “l”

 - Ubumenyi bw’imibare: Buzamo igihe umurezi asabye abana kubara inyuguti 
bavanguye inkuru n’intoya.

 - Ibonezabuzima: Rigaragara igihe abana bakora imiyego y’ingingo nto n’inini mu gihe 
bandika inyuguti, bagenda bashakisha inyuguti mu ishuri, bava mu nguni imwe bajya 
mu yindi, iyo baririmba bazenguruka...

 - Ubugeni n’umuco: Bigaragara igihe abana baririmba indirimbo, bashushanya 
cyangwa babumba, bakata n’igihe babyina ibyino zijyanye n’umuco nyarwanda.

3.1. Intangiriro 
Iyi nyigisho “Ibiri mu gitabo n’inyandiko “ izafasha abana kumenya imiterere y’igitabo 
no gusoma, izakomeza kandi gutsindagira indangagaciro yo gukunda ibitabo no kubisoma no 
gusangira n’abandi inkuru zitandukanye bakuye mu bitabo  ndetse no kubifata neza. Muri 
iyi  nyigisho dusangamo  umutwe  wibumbiyemo  amasomo afasha abana kumenya neza 
ibigize igitabo, kwitoza  gusoma inyandiko no gukora ibitabo. 

Muri uyu mutwe harimo ibigize ibitabo gutandukanya inyandiko n’amashusho, gusoma ibitabo 
by’inkuru no gukora ibitabo hiyongeraho isomo ry’umutwe w’igitabo n’umubare w’impapuro.  
Amasomo ari muri  uyu mutwe  ntagendera kunsanganyamatsiko ariko umurezi agomba  
gutegura ibitabo birimo amashusho agaragaza ibintu  biboneka mu nsanganyamatsiko 
zitandukanye. 

3.2.  Ubushobozi bw’ingenzi bugamijwe

• Umwana azaba ashobora kwerekana ibigize igitabo. 

• Gufungura igitabo uko bikwiye adasimbuka impapuro.

• Kuvuga ibyo abona kuri buri paji.

3.3. Urutonde rw’amasomo
Isomo rya 1: Ibigize igitabo

Isomo rya 2: Gutandukanya amashusho n’inyandiko . 

Isomo rya 3: Gusoma ibitabo by’inkuru

Isomo rya 4: Gukora ibitabo

Isomo rya1: Ibigize igitabo

a.  Intego zihariye:

Nyuma y’iri somo abana bazaba babasha gutandukanya ibice bigize igitabo

b. Imfashanyigisho: 

Ibitabo bitandukanye by’inkuru, amashusho atandukanye.

c. Ibikorwa by’imyigire n’imyigishirize

Umurezi ashyira abana mu matsinda mato, buri tsinda akariha ibitabo bitandukanye. 
akabasaba kubyitegereza mbere yo kubifungura. 

Umurezi asaba abana kurambura ibyo bitabo bakitegereza ibiri ku mpapuro. 

IBIRI MU GITABO N’INYANDIKO
3

 Abana barambura ibitabo bakitegereza ibiri ku mpapuro, bakavuga ibyo  babonye

Umurezi afata igitabo akereka abana ibiri kugifuniko byanditse mu nyuguti nini 
akababwira ko byitwa umutwe w’igitabo.

Abana basubiramo uko umurezi avuze bati:umutwe w’igitabo

 Umurezi arambura igitabo agenda yereka abana urupapuro kurundi.Umurezi 
n’abana bafatanya kubara impapuro zigize igitabo ( akoresha igitabo gifite impapuro 
zitarenze imibare bize).

• Umurezi abwira  abana ko ku mpapuro gize igitabo hariho amashusho n’inyandiko, 
akagenda abibereka kandi abasobanurira.

 Abana bibukiranya    ibyo babonye bigize igitabo. 

• Abana bafata umwanya wo kuvuga ibigize igitabo no kubyerekana hagati yabo.

• Mu matsinda mato, abana bakomeza basubiramo barambura impapuro bareba ibigize 
igitabo babyerekana bakanabiganiraho.

• Umwana umwumwe avuga ibigize igitabo akana byerekana.

 Umurezi akomeza abaza abana ibibazo bituma basubira mu gitabo kugira ngo  
   basubize

Isomo rya 2: Gutandukanya amashusho n’inyandiko

a. Intego zihariye:

Nyuma y’iri somo abana bazaba babasha gutandukanya amashusho n’amagambo mu gitabo.

b. Imfashanyigisho: 

Ibitabo bitandukanye by’inkuru, amashusho atandukanye.

c. Ibikorwa by’imyigire n’imyigishirize.

Igikorwa cya 1: Indirimbo: ‘‘Bana mukunda iki’’

Umurezi atangiza umukino ukorwa mu buryo bw’indirimbo kugira ngo yinjize abana  
mu kigwa nyirizina.

Umurezi: Bana mukunda iki?

Abana: Dukunda gusoma.

Umurezi: Mukunda gusoma iki?

Abana: Ibitabo by’inkuru.

U murezi: Izihe nkuru?

Abana: Mbese ko ari nyinshi!

 Pati n’akarabo

Sifa na Safari

 Inkoko yange

Umwana wange

Akanyoni keza

N’izindi nyinshi

Umurezi: Ngaho nimwihe amashyi muri abana beza.

Igikorwa cya 2: Gutandukanya amashusho n’inyandiko

Umurezi ashyira abana mu matsinda mato akabaha ibitabo.

Abana barambura ibitabo uko bikwiye bakavuga ibyo babona. 

• Abana bagize buri tsinda bavuga ibyo babona mu bitabo.

 Umurezi afata igitabo akereka abana ahari amashusho akongera akabereka ahari 
inyandiko maze akabaha ibisobanuro bihagije ku itandukaniro ry’inyandiko 
n’amashusho.

• Umurezi anyura muri buri tsinda agagenzura ko batabifashe babicuritse cyangwa mu 
bundi buryo butari   bwo maze  agafasha abafite ibibazo.

Igikorwa cya 3: Umukino

Umurezi aha abana amakarita amwe ariho amashusho atandukanye: iy’urunyanya, 
avoka , umuneke n’iy’ururabo rw’iroza andi ariho inyadiko zijyanye n’ayo mashusho.

• Inyandiko zijyanye na buri shusho ziba ziri mu ibara ryayo.

• Inyandiko y’ishusho y’urunyanya iri mu ibara ry’umutuku.

• Inyandiko y’ishusho y’avoka iri  mu ibara ry’icyatsi.

• Inyandiko y’ishusho y’umuneke iri mu ibara ry’umuhondo.

• Inyandiko y’ishusho y’ururabo iri mu ibara ry’iroza.

• Umurezi asaba abana kwitegereza ibyo agiye gukora. Afata buri shusho akayihuza 
n’inyandiko yayo. 

• Ashyira abana mu matsinda mato ya banebane akabaha amashusho n’inyandiko 
akabasaba kubihuza bagendeye ku rugero yabahaye.

• Umurezi afasha abana bafite ibibazo mu gukina uwo mukino ndetse n’abafite ibibazo 
byihariye. 

Isomo rya 3: Gusoma ibitabo by’inkuru

a. Intego zihariye:

Nyuma y’iri somo abana bazaba babasha:

• Kugaragaza aho inyandiko itangirira n’aho irangirira.

• Kuvuga inkuru akuye mu gitabo ahereye ku mashusho.

b. Imfashanyigisho: 

Ibitabo bitandukanye by’inkuru, amashusho atandukanye.

c. Ibikorwa by’imyigire n’imyigishirize

Umurezi atangiza umukino ,inkuru cyangwa indirimbo ifasha abana kwinjira mu 
kigwa nyirizina yifashishije imfashanyigisho zijyanye n’isomo.

• Umurezi ashyira abana mu matsinda mato akabaha ibitabo by’inkuru birimo 
amashusho ajyanye n’inyandiko zitari ndende cyane. Abasaba kubifata mu buryo 
bukwiye mbere y’uko babirambura.

• Umurezi agenzura niba abana babifashe neza batabicuritse cyangwa mu bundi buryo 
butari bwo.

• Abana barambura ibitabo bakareba ibirimo bahereye ku rupapuro rwa mbere batagira 
urupapuro basimbuka.

•  Abana  basoma bava ibumoso bajya iburyo

• Umurezi anyura muri buri tsinda abereka aho  inyandiko itangirira n’aho irangirira 
ahereye ku rupapuro rwa mbere akagera ku rwa nyuma kandi agafasha abana gukora 
uwo mwitozo inshuro nyinshi.

• Umurezi aha abana umwanya wo gusoma ibitabo yabahaye  bitonze, nyuma  akongera 
kunyura mu matsinda areba uko abana barimo gusoma.

• Abana bakina umukino wa “ Igitabo cyange” kugira ngo barusheho kumenya uko 
basoma inyandiko bahereye aho itangirira.

• Umurezi asoza isomo asaba buri mwana kumubwira inkuru yasomye.

Isomo rya 4: Gukora igitabo

a. Intego zihariye:

 Nyuma y’iri somo abana bazaba babasha gukora igitabo kigizwe n’amashusho n’amagambo.

b. Imfashanyigisho: 

Ibitabo bitandukanye by’inkuru, amashusho atandukanye.

c. Ibikorwa by’imyigire n’imyigishirize

Abana bo mu ishuri rimwe bandika igitabo kimwe , gifite umutwe umwe. 

Uko bikorwa: 

 Umurezi ategura ibikoresho bisobanutse ku buryo umwana amenya icyo ahisemo 
n’icyo agiye kugikoresha.

Urugero: 

• Udupapuro twera dukase mu ishusho ya mpandenye akaba ari utwo gushushanyaho. 

• Udupapuro duciyeho imirongo itambitse akaba ari utwo kwandikaho. Umwana 
ahabwa uburenganzira bwo gukoresha kimwe muri byo cyangwa byombi icyarimwe. 

• Utundi dutabo twakozwe n’amashuri yabanje (aho bishoboka) 

• Ibikoresho byo kwandikisha no gushushanyisha 

 Buri  mwana akora urupapuro rwe ku buryo bwe (ashobora kurushushanyaho 
akoresheje amakaramu y’amabara cyangwa amarangi, ashobora gukata amashusho 
amaze gushushanya) nyuma mukaza kuzihuza zose zigakora igitabo. Ibyo bikorwa 
kuri gahunda mwumvikanyeho.

Urugero rwa 1 :Tugiye kwandika igitabo : ISHURI RYANGE. 

Buri wese ahabwa agapapuro ko kwishushanyaho n’ako kwandikaho izina rye. 

• Gutegura agatabo katanditsemo karibwomekwemo impapuro bashushanyijeho 
cyangwa amashusho bakase( hari abamara gushushanya ku rupapuro bagakata 
amashusho bashushanyije).

• Ako gatabo kaba  kariho imibare y’amapaji gusa ahwanye n’umubare w’abana 
wongeyeho umurezi.

•  Buri mwana urangije kwishushanya no kwandika izina rye yegera aho icyo gitabo 
kiri  akomekamo, ahereye kuri paji ya mbere n’undi akaza akomeka kuri paji ya kabiri 
gutyo gutyo kugeza barangije amapaji yose.

• Umurezi yomeka nyuma y’abandi. 

• Agatabo kuzuye kaba karimo amashusho yose, ay’abana n’iy’umurezi wabo kagashyirwa 
mu nguni y’ibitabo mu ishuri. 

Urugero rwa 2: Twandike agatabo: NGE N’UMURYANGO WANGE 

Umurezi ategura ibikoresho byo gukoresha ibitabo: Udupapuro two gushushanyaho 
n’umwanya wo kwandikamo ijambo cyangwa interuro nto. 

• Umwana ahabwa uburenganzira bwo gukora agatabo , uko abishaka: Ashobora 
guhitamo kuvuga kuri buri muntu ukwe cyangwa ku bantu benshi icyarimwe. 

Urugero: 

Uyu ni ngewe na Gasaro. Turimo gukina iby’abana. 

Uyu ni mama arimo guteka ifiriti. 

• Umwana ashobora kugusaba kumwereka uko bandika ibyo ashaka kwandika, icyo 
gihe urabimwereka. 

• Umwana ashobora guhitamo kwiyandikira amagambo asanzwe azi ayakuye ku 
mashusho yo mu ishuri, mu bitabo cyangwa ahandi, akenshi iyo yize amajwi neza 
ashobora kwandika amagambo akurikije uko yumva amajwi , cyangwa agasharabika 
cyangwa agasimbuza icyo atazi igishushanyo. 

• Mu gihe ibyo yanditse bidasomeka neza, umurezi aramubaza akabyandika neza ku 
ruhande, ariko atangije igitabo cy’umwana. 

• Buri mwana  ateranya agatabo ke.akajya asaba umurezi ubufasha aho abukeneye.

B. Izindi nama ku myigishirize

Umwitozo wo kwandika igitabo, uza mu gihe abana bamaze kumenyera gukina n’ibitabo. 

Abana bagomba kuba bazi: 

• Ko urupapuro rwo mu gitabo rushobora kubaho amagambo cyangwa ibishushanyo. 

• Ko inkuru yandikwa mu gitabo, umwanditsi ayandika afite intego yo kugira icyo 
abwira abasomyi (ubutumwa runaka).

• Ko basoma inkuru bava ibumoso bagana iburyo. 

• Ko kubara inkuru yo mu gitabo naho urambura impapuro uva ibumoso ugana iburyo. 
1. Inguni y’ibitabo

 Abana basoma ibitabo birimo inkuru zitandukanye bikabafasha gukomeza 
gusonukirwa aho inyandiko n’amashusho bitandukaniye.

2. Inguni y’ururimi

 Abana bakina bahuza amashusho n’inyandiko zijyanye nayo. 

Andi masomo yakifashishwa 

Umukino

 Umurezi ashyira abana mu matsinda mato buri tsinda akariha igitabo, agasaba 
abagize buri tsinda kwitegereza neza igitabo cyose mbere yo kukirambura.

• Umurezi asaba buri tsinda kurambura igitabo ryahawe bakitegereza ibirimo barangize 
bakagarura  ibitabo byose bakabimuha.

• Umurezi avangavanga ibyo bitabo agasaba buri tsinda kuza gufata igitabo ryari rifite. 
Iyo hari abatabashije kumenya igitabo cyabo umurezi arabafasha.

• Umurezi arongera akabasaba kumuha bya bitabo. Buri tsinda rihindurirwa igitabo 
nanone umurezi akongera akabayobora  nkuko yabigenje mbere kugeza aho bongera 
gutoranya igitabo buri tsinda ryari ryongeye guhabwa. 

• Umurezi afasha abana bafite ibibazo mu gukina uwo mukino. 

• Umurezi asaba abana bose gukinana ubwitozi kugira ngo badaca ibitabo.

Umuvugo 

Bana nshuti zange,

Dukunde gusoma twese,

Tuvome ubumenyi bwinshi,

Twubake ejo hazaza.

Tureke guca ibitabo,

Dubikuraho ibifuniko

Duca n’impapuro zabyo

Kuko ibyo ari ubugwari.

Inkuru

Umurezi yari mu ishuri arimo gusomera abana inkuru. Abana bari bacecetse kandi bamuteze 
amatwi .

Shema yitegereza igitabo k’inkuru umurezi yasomaga maze abona inyuma hariho amashusho 
meza. Abwira umurezi ati : “Nange mama yanguriye igitabo kiza kirimo amashusho meza 
none umwana duturanye yaciyeho igifuniko, acamo  n’impapuro ebyiri zari zishushanyijeho 
utunyugunyugu n’uturabo”. Umurezi abwira Shema ko ibyo uwo mwana yakoze atari  byiza 
kuko ibitabo bidufitiye akamaro. Yakomeje abwira abana bose ko atari  byiza guca ibitabo 
ababuza no kuzajya  kubyandikamo.  Shema atashye yagiye kureba wa mwana amubwira 
ko guca ibitabo atari byiza nawe amwemerera ko atazongera kubikora, amusaba imbabazi.

Umukino: Menya igitabo cyawe

Umurezi arakoresha igitabo k’inkuru gifite gusa umurongo umwe w’ibyanditse kuri buri  
rupapuro.

 Umurezi arabaza abana niba bazi aho batangirira basoma n’aho barangiriza.

• Umurezi afata igikinisho k’imodoka cyangwa  ikindi gikinisho kitakwangiza urupapuro 
hanyuma agasaba umwana wumva abishaka kuza agashyira igikinisho aho agomba 
gutangirira asoma( iyo bidashobotse ko bakoresha ibikinisho umurezi asaba umwana 
gukoresha urutoki).

• Iyo badashoboye kuhamenya, Umurezi ashyira ya cya gikinisho aho bagomba 
gutangirira musoma; hanyuma akavuga ati: “Genda!” Akajya agendesha cya gikinisho 
kuri buri jambo arimo gusoma.

• Iyo ageze ku ijambo rya nyuma aravuga ati: “Hagarara”.

• Noneho agaha buri munyeshuri igitabo n’igikinisho cyangwa se akabuye hanyuma 
akabareka bakagendesha ku magambo. Bagomba kujya bavuga bati: “Genda!” bagera 
aho interuro irangirira bakavuga bati: “Hagarara!” 

• Umurezi agendagenda mu ishuri areba uko abana bakina umukino, afasha abafite 
ibibazo byihariye.

• Iyo umukino urangiye, Umurezi yereka abana uko bafata neza igitabo batagicuritse, 
uko barambura impapuro z’igitabo bafata ku mpera z’urupapuro bava iburyo 

bazigarura ibumoso, n’uko basoma bava ibumoso bajya iburyo.  

C. Ihuriro n’ibindi byigwa

Ubugeni n’umuco:Bugaragara igihe  bana bakora udutabo bakoresheje amashusho 
bishushanyirije.

Ubumenyi bw’ibidukikije: Bugaragarira mu bitabo by’inkuru abana bifashisha birimo 
amashusho y’ibintu bitandukanye biboneka mu bidukikije( amatungo yo mu rugo, ibimera 
, umuryango,…).

Abana bashushanya amashusho y’ibintu biboneka mu bidukikije.

Imibare: Igaragara igihe abana babara impapuro zigize igitabo

Iterambere mu mbamutima no mu mibanire n’abandi: Rigaragara igihe abana 
bishimira gusomerwa inkuru zitandukanye.

Abana bishimira  cyane ibikorwa bagiramo uruhare nk’igihe bari nguni basoma ibitabo, 
bashushanya, bigana,...

Ibonezabuzima: Rigaragara igihe abana bakora imiyego mito bashushanya bakoresheje 
ibikoresho bitandukanye( amakaramu y’igiti, amakaramu y’amabara...).

INKURU
IMIGEREKA:

IMIGEREKA

1. RUGWIRO NA KANEZA MU MUNSI MUKURU

Isano y’inkuru n’ibindi byigwa : Iterambere mu mbamutima no mu 
mibanire n’abandi, Indimi

Ubushobozi nsanganyamasomo:

• Gusabana mu ndimi zemewe gukoreshwa mu gihugu

• Gukora no guhanga udushya

Ingingo nsanganyamasomo:

• Kwigisha amahoro n’indangagaciro

Insanganyamatsiko: Umuryango, Iminsi mikuru

Isomo bavanamo/Indangagaciro:

• Kubaha abandi,gusabana, gusangira badacurana, ikinyabupfura.

Imfashanyigisho

Igitabo k’inkuru: “Rugwiro na Kaneza mu munsi mukuru”, imfashanyigisho

z’amashusho zijyanye na byo. Urugero: buji n’impapuro, agakarita, utugozi two

gukoramo ingofero z’ibirori,amakaramu y’amabara

Intambwe ya 1 Intangiriro y’inkuru

Intego :

Abana bazaba bashobora :

• Kuririmbira hamwe n’abandi akaririmbo kagufi bumvise kenshi.

• Kugaragaza imbamutima zabo biciye mu ndirimbo, imikino n’imivugo.

Uko bikorwa:

Ivumburamatsiko

Umurezi aririmba indirimbo yo kwifurizanya umunsi mwiza w’amavuko akigisha
abana kuririmbana na we indirimbo ikurikira:
“Ugire umunsi mwiza,
wibuka itariki wavutseho,
ugire umunsi mwizaaaa,
Isabukuru nzizaaa

Intambwe ya 2
Gusoma inkuru ku nshuro ya mbere 
abana bateze amatwi.

Intego:

Abana bazaba bashobora :

• Gusubiza ibibazo birebana n’amashusho bitegereje.

Uko bikorwa:

Umurezi yereka abana igifuniko k’igitabo akababaza ikibazo gikurikira:

Mwitegereje aya mashusho, iyi nkuru iravuga kuki?

Umurezi yereka abana uko inkuru igenda ikurikirana adasoma ,anabasaba kuvuga

ku mashusho ari kuri buri rupapuro kugira ngo abana bavumbure kandi bimare

amatsiko ku gitabo. Umurezi asoza iyi ntambwe asomera abana inkuru yose uko

ikurikirana.

Intambwe ya 3
Gusoma ku nshuro ya kabiri abana 
bateze amatwi banabazwa ibibazo.

Intego:

Abana bazaba bashobora :

• Gusubiramo amagambo mashya: urunana, Umutsima, isabukuru.

• Guhuza inyito y’amagambo mashya ( umutsima, buji, ingofero y’umunsi w’amavuko) 
n’ibintu biyasobanura bifatika.

Uko bikorwa:

Umurezi atangira igitabo abaza abana ikibazo gikurikira:

• Ni ryari mwabonye abagore bakenyeye umushanana?

Umurezi yerekana kuva ku rupapuro rwa 1 kugeza ku rwa 3 agasoma amagambo kuri 
buri rupapuro akoza urutoki kuri buri jambo. Umurezi asoma ku rupapuro rwa 4 mu ijwi 
riranguruye ijambo rishya ‘Urunana’. Umurezi abwira abana gusubiramo uko asoma 
amagambo mashya kandi mu ijwi riranguruye.

Umurezi abaza abana iki kibazo:

• Iri jambo “urunana” risobanura iki?

Umurezi afasha abana gusobanukirwa neza icyo iryo jambo rishya risobanura.

Umurezi asaba abana guhaguruka bagafatana urunana.

Nyuma yo gusoma ku rupapuro rwa 5, umurezi abaza abana ikibazo gikurikira:

• Ni iyihe mikino mukunda gukinana n’inshuti zanyu?

Umurezi yerekana kuva ku rupapuro rwa 6 kugeza ku rwa 8 asoma yitonze amagambo 
akoza urutoki kuri buri jambo.

Iyo umurezi ageze ku rupapuro rwa 8 asoma mu ijwi riranguruye ijambo rishya 
“Umutsima”.

Umurezi abwira abana gusubiramo amagambo mashya kandi mu ijwi riranguruye 
bakurikije uko na we asoma.

Umurezi abaza abana iki kibazo :

• Iri jambo “umutsima” risobanura iki?

Umurezi abwira abana icyo iryo jambo rishya risobanura.

Iyo umurezi asoma ku rupapuro rwa 9 abana bamufasha kuririmba ‘Ugire umunsimwiza’

Umurezi asoma guhera ku rupapuro rwa 10 kugeza ku rwa 11. Asaba abana gusubiramo 
ijambo “umutsima” nk’uko arisoma, agakomeza gusoma kurupapuro rwa 12 na 13, mbere 
yo gusoma ku rupapuro rwa 14 umurezi abaza abana iki kibazo:

Ni gute mugaragariza abandi icyubahiro mubafitiye?

Umurezi asoma inkuru yose abana bateze amatwi

Intambwe ya 4 Gusoza inkuru

Intego:

Abana bazaba bashobora :

• Kugaragaza imbamutima zabo.

• Gusubira mu nkuru “Rugwiro na Kaneza mu munsi mukuru” bakoresheje 
amagambo yabo

Uko bikorwa:

Umurezi asoma inkuru yose yerekana amashusho.

Umurezi asoma ku rupapuro rwa nyuma, akabaza abana ibibazo bikurikira:

• Ni ryari mwagiye mu birori?

• Ni iki mwakoze mu birori?

• Ni irihe somo mwakuye muri iyi nkuru?

Abana bahabwa umwanya bagasubira mu nkuru bakoresheje amagambo yabo.

Intambwe ya 5
Ibikorwa binyuranye binshingiye ku 
nkuru

Intego:

Abana bazaba bashobora :

•  Gushushanya no kwikorera ingofero y’ibirori bakoresheje ibikoresho bahawe.

Uko bikorwa:

Abana bashushanya kandi bakanakora ubwoko ubwo ari bwo bwose bw’ingofero y’ibirori. 
Abana bashobora gukenera kwagura iki gikorwa bakina ‘kugira ibirori’.

2. AGATOKI KA JANI

Isano y’inkuru n’ibindi byigwa: Ibonezabuzima

Ubushobozi nsanganyamasomo:

• Kuganira

• Gushishikarira guhora wiga

• Gukemura ibibazo

Ingingo nsanganyamasomo

• Uburinganire n’ubwuzuzanye

Insanganyamatsiko: Ibiribwa n’ibinyobwa

Isomo bavanamo/indangagaciro:

• Kwitoza uko bitwara igihe bari ku meza (kutavugana ibiryo mu kanwa, gukaraba 
intoki mbere na nyuma yo kurya)

Imfashanyigisho

Igitabo k’inkuru, amazi, amashusho, amasahani, ibikombe, amasorori, amakanya, ibiyiko 
(bikoze mu bikoresho gakondo ibifuniko, ibirere, impapuro). Gukoresha impapuro mu 
gukora udukarita turiho amagambo n’amashusho ku ruhande rumwe (urugero: ikanya, 
ikiyiko, ameza, intebe n’ibindi). Hagomba kuba hari amakarita 2 cyangwa 3 asa kugira ngo 
abana bayahuze

Intambwe ya 1 Intangiriro y’inkuru

Intego:

Abana bazaba bashobora:

• Kuririmbana n’abandi akaririmbo kagufi

Uko bikorwa:

Ivumburamatsiko

Umurezi atangira aririmba akaririmbo: ‘Umwana w’ikinyabupfura’

Abana bagatega amatwi.

Nyuma umurezi asaba abana kukaririmba.

Umwana mwiza witonda ni uw’ababyeyi, ashimisha abarezi be, akubaha abantu bose. 
Iyo ari kumwe n’ababyeyi arabafasha, abyuka kare mu gitondo agakaraba, akoza amenyo 
agafata igikapu akajya ku ishuri. Iyo agiye kurya akaraba intoki.

Intambwe ya 2 Gusoma inkuru ku nshuro ya mbere 
abana bateze amatwi.

Intego:

Abana bazaba bashobora

• Gutahura ibikubiye mu gitabo barebeye ku mashusho yo ku gifuniko.

Uko bikorwa:

Umurezi yereka abana igifuniko akababaza ibibazo bikurikira:

• Ni iki mubona ku gifuniko?

• Muratekereza ko iyi nkuru ivuga ku ki?

Umurezi yereka abana uko inkuru igenda ikurikirana adasoma ,anabasaba kuvuga ku 
mashusho ari kuri buri rupapuro kugira ngo abana bavumbure kandi bimare amatsiko 
ku gitabo. Umurezi asoza iyi ntambwe asomera abana inkuru yose uko ikurikirana.

Intambwe ya 3 Gusoma ku nshuro ya kabiri abana 
bateze amatwi banabazwa ibibazo

Intego :

Abana bazaba bashobora: 

• Gusobanura inkuru babinyujije mu kureba amashusho

• Gusubiramo amagambo mashya: gufungura, ivutu, arandurura

Uko bikorwa:

Umurezi aririmba akaririmbo ‘tujye ku ruziga’

Umurezi aririmbana n’abana akaririmbo:

Tuge ku ruziga x 2, nshuti zange x 2, muze tuge ku ruziga x 2, nshuti zange x 2

Mu gihe umurezi n’abana baririmba, bakora uruziga hanyuma bakicara hamwe.

Umurezi yereka abana urupapuro rw’igitabo akabaza iki kibazo:

• Ni iki mubona ku rupapuro?

Umurezi asoma ijambo rishya “gufungura” kurupapuro rwa 1 mu ijwi riranguruye ariko 
abwira abana gusubiramo.

Mwarimu abaza ibibazo bikurikira:

• Iri jambo rishya “gufungura” risobanura iki?

Noneho umurezi agasobanurira abana icyo iryo jambo rishya risobanura.

Umurezi yereka abana urupapuro rwa 2 n’urwa 3.

Umurezi arababaza:

• Nyina wa Dawudi na Jani barimo gukora iki?

• Kuri iyi shusho Jani arimo gukora iki?

• Dawudi arareba Jani gute kandi ni ukubera iki?

Umurezi asomera abana ku rupapuro rwa 4. Mbere y’urupapuro rwa 5 akababaza:

• Dawudi na Jani bari bukurikizeho iki?

Umurezi yerekana ishusho ku rupapuro rwa 5. Umurezi asoma ku rupapuro rwa 6, urwa 
7 n’urwa 8 akababaza:

• Ni iyihe nama nyina wa Jani na Dawudi bamugiriye?

• Ni iyihe mpamvu Jani adashaka gukaraba intoki?

Umurezi asoma inkuru yose abana bateze amatwi

Umurezi asoma ku rupapuro rwa 9, urwa 10 n’urwa 11. Umurezi yereka abana urupapuro 
rwa 12 akababaza:

• Ni ibiki birimo kuba murebeye ku rupapuro?

• Kuri iyi shusho Jani arimo gukora iki?

Umurezi asoma ku rupapuro rwa 12 n’urwa 13 mbere yo kujya ku rwa 14, hanyuma 
akababaza:

• Ni iki cyabaye kuri Jani?

Umurezi yerekana urupapuro rwa 14 n’urwa 15 akarusomera abana, hanyuma 
akababaza:

• Ni iki cyabaye kuri Jani?

• Kubera iki isura ye yijimye?

Umurezi asoma ku rupapuro rwa 14 n’urwa 15 atunga urutoki kandi asoma mu ijwi 
riranguruye ijambo rishya ‘Ivutu’. Umurezi abwira abana gusubiramo bakurikiza uko 
asoma amagambo mashya kandi mu ijwi riranguruye.

Umurezi ababaza iki kibazo:

• Iri jambo “ivutu” risobanura iki?

Hanyuma umurezi agasobanurira abana icyo iryo jambo” ivutu” risobanura.

Umurezi yerekana urupapuro rwa nyuma akababaza:

• Jani na Dawudi barimo gukora iki?

Umurezi asoma ku rupapuro rwa 16 atunga urutoki kandi asoma mu ijwi riranguruye 
ijambo rishya ‘Arandurura’. Umurezi abwira abana gusubiramo bakurikiza uko asoma 
amagambo mashya mu ijwi riranguruye.

Umurezi akababaza iki kibazo:

• Muratekereza ko iri jambo “arandurura” risobanura iki?

Hanyuma umurezi agasobanurira abana icyo iryo jambo “arandurura” risobanura.

Umurezi asoma inkuru yose abana bateze amatwi.

• Dawudi arareba Jani gute kandi ni ukubera iki?

Umurezi asomera abana ku rupapuro rwa 4. Mbere y’urupapuro rwa 5 akababaza:

• Dawudi na Jani bari bukurikizeho iki?

Umurezi yerekana ishusho ku rupapuro rwa 5. Umurezi asoma ku rupapuro rwa 6, urwa 
7 n’urwa 8 akababaza:

• Ni iyihe nama nyina wa Jani na Dawudi bamugiriye?

• Ni iyihe mpamvu Jani adashaka gukaraba intoki?

Umurezi asoma inkuru yose abana bateze amatwi

Umurezi asoma ku rupapuro rwa 9, urwa 10 n’urwa 11. Umurezi yereka abana urupapuro 
rwa 12 akababaza:

• Ni ibiki birimo kuba murebeye ku rupapuro?

• Kuri iyi shusho Jani arimo gukora iki?

Umurezi asoma ku rupapuro rwa 12 n’urwa 13 mbere yo kujya ku rwa 14, hanyuma 
akababaza:

• Ni iki cyabaye kuri Jani?

Umurezi yerekana urupapuro rwa 14 n’urwa 15 akarusomera abana, hanyuma akababaza:

• Ni iki cyabaye kuri Jani?

• Kubera iki isura ye yijimye?

Umurezi asoma ku rupapuro rwa 14 n’urwa 15 atunga urutoki kandi asoma mu ijwi 
riranguruye ijambo rishya ‘Ivutu’. Umurezi abwira abana gusubiramo bakurikiza uko 
asoma amagambo mashya kandi mu ijwi riranguruye.

Umurezi ababaza iki kibazo:

• Iri jambo “ivutu” risobanura iki?

Hanyuma umurezi agasobanurira abana icyo iryo jambo” ivutu” risobanura.

Umurezi yerekana urupapuro rwa nyuma akababaza:

• Jani na Dawudi barimo gukora iki?

Umurezi asoma ku rupapuro rwa 16 atunga urutoki kandi asoma mu ijwi riranguruye 
ijambo rishya ‘Arandurura’. Umurezi abwira abana gusubiramo bakurikiza uko asoma 
amagambo mashya mu ijwi riranguruye.

Umurezi akababaza iki kibazo:

• Muratekereza ko iri jambo “arandurura” risobanura iki?

Hanyuma umurezi agasobanurira abana icyo iryo jambo “arandurura” risobanura.

Umurezi asoma inkuru yose abana bateze amatwi.

Intambwe ya 4 Gusoza inkuru

Intego:

Abana bazaba bashobora :

• Kugaragaza imbamutima zabo

• Gusubiramo inkuru “Agatoki ka Jani” mu magambo yabo

Uko bikorwa:

Umurezi asoma inkuru yose yerekana amashusho

Umurezi ababaza abana ibibazo bikurikira:

• Tubwire uko wumvaga umerewe igihe wari urwaye igifu.

• Byagenze gute?

• Ni irihe somo mwavanye muri iyi nkuru?

Abana bahabwa umwanya bagasubiramo unkuru bakoresha amagambo yabo.

Intambwe ya 5 Ibikorwa binyuranye bifatiye ku nkuru

Intego:

Abana bazaba bashobora:

• Kwitoza uko bitwara bari ku meza (kutavugana ibiryo mu kanwa, gukaraba intoki 
mbere na nyuma yo kurya).

Uko bikorwa:

Umurezi abwira abana kwicara imbere y’ameza yabo, buri wese akereka umurezi uko 
yitwara iyo ari kurya.

Umurezi aha abana imfashanyigisho (isahane, igikombe kirimo amazi n’isabune) 
bagakina inkuru basomewe.

Ikindi gikorwa gifatiye ku nkuru: “agatoki ka jani”

Ikindi gikorwa gifatiye ku nkuru: “agatoki ka jani”

Igikorwa

Insanganyamatsiko:

Iwacu mu rugo

Imfashanyigisho:

Udukarita

Guhuza ibintu biri ku dukarita

1. Kwifashisha impapuro ugakora udukarita turiho amashusho ku ruhande rumwe 
(urugero: ikanya, ikiyiko, ameza, intebe n’ibindi). Hagomba kuba hari udukarita 2 
cyangwa 3 kugira ngo abana baduhuze.

2. Kurambika udukarita hasi uruhande rutanditseho rukajya hejuru.

3. Abana barasimburana buri wese agafata agakarita.

4. Nyuma y’uko abana bose bafashe udukarita twabo, bajya gushaka abandi bana 
bafite udukarita nk’utwabo bakajya hamwe. Gukomeza kugeza ubwo abana bose 
babonye amakarita ahuye n’ayabo.

5. Kwegeranya udukarita. Kuducanga bakongera bagakina.

3. INZU YA SIMBA

Isano y’inkuru n’ibindi byigwa: Ubumenyi bw’ibidukikije, imibare

Ubushobozi nsanganyamasomo:

• Gukemura ibibazo

• Kurema no guhanga udushya

• Ubushishozi no gushakira ibibazo ibisubizo

Ingingo nsanganyamasomo

• Kwita ku bidukikije no mu buryo burambye

Insanganyamatsiko: Inyamaswa

Isomo bakuramo/ Indangagaciro:

• Kwiha intego no kuyigeraho

• Gufata imyanzuro

• Gutekereza byimbitse

Imfashanyigisho

Igitabo k’inkuru “Inzu ya Simba”

Ibikoresho by’ubwubatsi biboneka aho hantu, urugero: ibikarito, inkoni, ibumba, ibyatsi, 
amabuye.

Intambwe ya 1 Intangiriro y’inkuru

Intego :

• Gusubiza ibibazo ku muvugo bumvise.

Uko bikorwa:

Ivumburamatsiko:

Umuvugo: “Agafi keza gasa na zahabu”

Umurezi yereka abana ishusho y’ agafi keza gasa na zahabu, hanyuma agasoma

umuvugo.

Agafi keza gasa na zahabu

Ntikajya kabasha kuvuga, icyo kazi gusa

Ni ukwinyeganyeza.

Iyo kagerageza koga,

Rimwe, Kabiri, Gatatu, Kane, Gatanu,

Nafashe agafi kazima,

Gatandatu, Karindwi, Umunani,

Icyenda, Icumi

Maze ndongera

Maze ndongera

Ndakarekura.

Ese wakarekuriye iki?

Kuko kandumye urutoki.

Kakurumye uruhe rutoki?

Kandumye agahera k’iburyo
Umurezi abaza abana ibibazo bikurikira:

• Ni iki mubona ku ishusho?

• Agafi karimo gukora iki?

Umurezi abwira abana umuvugo hanyuma akongera akawusoma asaba abana kumufasha. 
Abana n’ umurezi barizunguza bigana imigendere y’ agafi.

Intambwe ya 2 Gusoma inkuru ku nshuro ya mbere 
abana bateze amatwi.

Intego :

Abana bazaba bashobora:

• Gutahura ibikubiye mu gitabo barebeye ku mashusho ari ku gifuniko.

Uko bikorwa:

Umurezi asaba abana kuganira kuri ibibazo bikurikira:

• Ni iki mubona kuri iki gifuniko?

• Muratekereza ko aka gakuru kavuga ku ki?

• Inyamaswa iri ku gifuniko irimo gukora iki?

Umurezi yereka abana uko inkuru igenda ikurikirana adasoma ,anabasaba kuvuga ku 
mashusho ari kuri buri rupapuro kugira ngo abana bavumbure kandi bimare amatsiko 
ku gitabo. Umurezi asoza iyi ntambwe asomera abana inkuru yose uko ikurikirana.

Intambwe ya 3 Gusoma inkuru ku nshuro ya kabiri 
abana bateze amatwi banabazwa ibibazo

Intego:

Abana bazaba bashobora :

• Gusubiza ibibazo ku nkuru.

• Gusubiramo amagambo mashya: Itumira, Gutaha.

Uko bikorwa:

Umurezi atangira gusoma inkuru, urupapuro ku rupapuro ari nako abaza abana ibibazo 
agendeye ku mashusho ari mu gitabo k’ inkuru

 – Ni izihe nyamaswa ziri kuri iyi shusho?

• Simba irimo kubwira iki izindi nyamaswa?

• Ku musozo w’aka gakuru, Simba yiyemeje gukora iki kandi kubera iki?

• Kubera iki Simba yafashe icyemezo kiza kandi kubera iki?

Umurezi asaba abana gutahura inkuru iri ku rupapuro rukurikira.

Umurezi asoma ku rupapuro rwa 14 n’urwa 15 atunga urutoki amagambo mashya 
‘Itumira’ , ‘gutaha’ kandi ayasoma mu ijwi riranguruye. Umurezi asaba abana gusubiramo 
ijambo rishya uko agenda arisoma mu ijwi riranguruye ari nako asaba abana gukomeza 
gusubiramo igihe bataramenya kurisoma.

• Aya magambo asobanura iki?

a) itumira  b) gutaha

Hanyuma umurezi agafasha abana gusobanukirwa amagambo mashya.

Umurezi asoma inkuru yose abana bateze amatwi.

Intambwe ya 4 Gusoza inkuru

Intego :

Abana bazaba bashobora:

• Kuvuga ibyabaye mu nkuru.

• Gusubiramo inkuru “Inzu ya Simba” mumagambo yabo.

Uko bikorwa:

Umurezi asoma inkuru yose yerekana amashusho, hanyuma akabaza abana ibibazo 
bikurikira:

• Ni izihe nyamaswa wibuka mu nkuru kandi ni hehe inyamaswa yabaga?

• Simba yubatse inzu ye ate?

• Ni iki Simba yakoze nyuma yo kurangiza kubaka inzu ye?

• Ni irihe somo wavanye muri iyi nkuru?

Abana bahabwa umwanya bagasubiramo inkuru bakoresheje amagambo yabo.

Intambwe ya 5 ibikorwa binyuranye bifatiye ku nkuru.

Intego:

Abana bazaba bashobora:

• Gukoresha mu buryo bw’ubugeni ibikoresho biboneka iwabo mu ngo.

Uko bikorwa : Abana bakora imbata y’inzu z’iwabo mu bikarito, inkoni, ibumba,

ibyatsi, amabuye n’ibindi

4. INKOKO YANGE

Isano y’inkuru n’ibindi byigwa: Kumenya umuntu, ururimi no gusoma no kwandika 
ubumenyi bw’ibidukikije no gusoma no kwandika (ururimi)

ubushobozi nsanganyamasomo

• Gukemura ibibazo

• Guhanga udushya.

Ingingo nsanganyamasomo

Ingingo nsanganyamasomo:

• Kwita kubidukikije

insanganyamatsiko: Inyamaswa

Isomo bavanamo/Indangagaciro:

• Kwishimira uko bita ku matungo (inkoko) bakanayarinda

Imfashanyigisho

Igitabo k’inkuru “Inkoko yange”, igi cyangwa udukarita turiho amashusho y’igi, umushwi 
w’inkoko, inkokokazi, isake na kagoma.

Intambwe ya 1 Intangiriro y’inkuru

Intego:

abana bazaba bashobora :

• Gutanga ingero z’amagambo arimo isubirajambo

Uko bikorwa:

Ivumburamatsiko

• isubirajwi:

Njwi, njwi njwi

ko ko ko ko

kokoriko kokoriko

njwi, njwi njwi

ko ko ko ko

kokoriko kokoriko

Umurezi abumbura ku rupapuro rwa 13 ku nkuru ‘Inkoko yange’ agasoma umuvugo 
(yigana amajwi y’inkoko n’ayandi matungo yo mu rugo).

Abana bamufasha kuvuga umuvugo.

Intambwe ya 1 Gusoma inkuru ku nshuro ya mbere 
abana bateze amatwi

Intego:

Abana bazaba bashobora:

• Gutahura ibikubiye mu gitabo barebeye ku ishusho iri ku gifuniko

• Uburyo bikorwa:

• Umurezi yerekana igifuniko k’igitabo akababaza:

• Ni iki mubona ku gifuniko?

• Ni ryari mwabonye umuntu ugaburira inkoko?

Umurezi yerekana amagambo mu gihe asoma umutwe w’igitabo k’inkuru “Inkoko yange. 
Umurezi yereka abana uko inkuru igenda ikurikirana adasoma ,anabasaba kuvuga ku 
mashusho ari kuri buri rupapuro kugira ngo abana bavumbure kandi bimare amatsiko 
ku gitabo. Umurezi asoza iyi ntambwe asomera abana inkuru yose uko ikurikirana.

Intambwe ya 3
Gusoma inkuru ku nshuro ya kabiri abana 
bateze amatwi banabazwa ibibazo

Intego:

Abana bazaba bashobora:

• Gusobanura inkuru barebeye ku mashusho

• Gusubiramo amagambo mashya: imishwi, Irakokoza, Yabundikiye

• Kuganira no gusobanukirwa amagambo adasanzwe.

• Ni gute umushwi uva mu igi?

• Abana bigana amajwi y’umushwi n’ay’inkokokazi iyo bageze kuri icyo gice k’inkuru.

Bwira abana bagaragaze uko byagendekeye imishwi igihe k’ituraga

• Ni iki inkokokazi yakoze ngo irinde imishwi yayo?

• Ni gute Mugisha yarindaga inkokokazi n’imishwi?

Uko bikorwa:

Umurezi atangira asoma inkuru, urupapuro ku rupapuro akabaza abana gutahura 
inkuru yaba iri ku rupapuro rukurikiraho.

Umurezi asaba abana kuganira mumatsinda mato ibibazo bikurikira:

• Ni iki mubona kuri iyi shusho?

• Ese amagi n’imishwi bituruka he? (yereka abana igi cyangwa igishushanyo)

Umurezi atunga urutoki kandi agasoma mu ijwi riranguruye amagambo mashya ‘Imishwi, 
irakokoza, yabundikiye’ ku rupapuro rwa 3, 6 n’urwa 8. Umurezi abwira abana kugenda 
basubiramo ayo magambo mashya amaze gusoma mu ijwi riranguruye.

Umurezi asaba abana kuganira ku magambo mashya: “imishwi”, “irakokoza”

Umurezi atunga urutoki kandi agasoma mu ijwi riranguruye amagambo mashya 
‘Imishwi, irakokoza, yabundikiye’ ku rupapuro rwa 3, 6 n’urwa 8. Umurezi abwira abana 
kugenda basubiramo ayo magambo mashya amaze gusoma mu ijwi riranguruye.

Umurezi asaba abana kuganira ku magambo mashya: “imishwi”, “irakokoza”

• Aya magambo asobanura iki?

a) imishwi?

b) irakokoza?

Noneho umurezi agasobanurira abana icyo ijambo rishya risobanura.

Umurezi asoma inkuru yose abana bateze amatwi

Intambwe ya 4 Gusoza inkuru

Intego:

Abana bazaba bashobora:

• Kuvuga ibyiciro by’ubuzima bw’inkoko: guhera ku igi kugeza ku mushwi,

amazina yayandi matungo yo murugo.

• Gusubiramo inkuru “Inkoko yange” mumagambo yabo

Uko bikorwa:

Umurezi asoma inkuru yose yerekana amashusho.

Umurezi afata mu ntoki agakarita ka mbere (igi) agasaba abana kwibuka uko byagenze 
mu nkuru. Ibi abikora yifashishije udukarita twasigaye (imishwi, agaca, inkoko n’ibindi).

Umurezi asaba abana gutekereza iwabo mu rugo hanyuma akababaza ibibazo bikurikira

• Ni gute iwanyu babarinda impanuka ? Eg, kuribwa n’inzoka…….

• Nigute mwebwe ubwanyu mwirinda impanuka ?

• Ni irihe somo mwavanye mu nkuru?

Urugero: kuribwa n’inzoka, ivubi, n’ibindi.

Abana bahabwa umwanya bagasubiramo inkuru “Inkoko yange” bakoresheje amagambo

yabo bwite.

Intambwe ya 5 Ibikorwa binyuranye bifatiye ku nkuru

Intego :

Abana bazaba bashobora:

• Gukina uko wakwita ku matungo (inkoko) ukanayarinda

Uko bikorwa:

Abana bakina uko babungabunga bakanarinda amatungo yo mu rugo. Umurezi ashyira 
abana mu matsinda, bagakina ari aborozi b’’ ihene, inkoko, inka, ingurube n’ibindi. 
Nyuma umurezi abwira aborozi ko amatungo yabo yugarijwe n’ibyago.

Umurezi akaganira n’abana ababaza iki kibazo:

• •Ni gute barinda amatungo?

Abana bagomba kwerekana uko bakwita ku matungo yabo bakanayarinda.

Umurezi areba ko abana bose (abahungu, abakobwa, abafite ubumuga, abakora vuba, 
abakora buhoro) bagira uruhare rufatika mu bworozi.

5. PATI N’AKARABO

Isano y’inkuru n’ibindi byigwa: Gukura mu mbamutima n’imibanire 
n’abandi.

Ubushobozi nsanganyamasomo:

• Gukemura ibibazo

• Gushishikarira guhora wiga

• Guhanga udushya

• Ubufatanye/kwigenzura mu bikorwa byawe

Ingingo nsanganyamasomo

• kwita kubidukikije

Insanganyamatsiko: Ibimera

Isomo bavanamo/Indangagaciro:

• Kugaragariza abandi ubworoherane n’imbabazi.

Imfashanyigisho

• Igitabo k’inkuru: Pati n’akarabo: indabo zitandukanye zivuye mu busitani bw’ishuri 
cyangwa bakuye mu rugo (niba bishoboka). igikoresho bifashisha bavomera imyaka 
cyangwa amacupa ya parasitike.

Intambwe ya 1 Intangiriro y’inkuru

Intego:

Abana bazaba bashobora: Kuririmbira hamwe akaririmbo kagufi.

Uko bikorwa:

Ivumburamatsiko

Umurezi yereka abana indabo z’ amabara atandukanye nyuma akaririmbira abana 
akaririmbo bamuteze amatwi. yongera kukaririmba bwa kabiri agasaba abana kumufasha.

Akaririmbo: Ngiye gusoroma uturabo .

(Akarabo kamwe, uturabo tubiri, uturabo dutatu , uturabo tune, utarabo dutanu, uturabo 
dutandatu, turindwi, umunani, icyenda, icumi, mu murima wange).

Umurezi yereka abana indabo z’amabara atandukanye (iyo zihari) akabaza abana ikibazo 
gikurikira:

• Ese ni hehe mushobora kubona indabo?

Intambwe ya 2 Gusoma inkuru ku nshuro ya mbere 
abana bateze amatwi

Intego:

Abana bazaba bashobora:

• Gutahura ibikubiye mu gitabo barebeye ku mashusho ari ku gifuniko.

Uko bikorwa:

Umurezi yereka abana igitabo akababaza ibibazo bikurikira:

• Ni iki mubona kuri iki gifuniko?

• Murebeye ku mashusho iyi nkuru yaba ivuga ku ki?

Umurezi yereka abana uko inkuru igenda ikurikirana adasoma anabasaba kuvuga ku 
mashusho ari kuri buri rupapuro kugira ngo bavumbure kandi bimare amatsiko ku 
gitabo. Umurezi asoza iyi ntambwe asomera abana inkuru yose uko ikurikirana.

Intambwe ya 3
Gusoma inkuru ku nshuro ya kabiri abana 
bateze amatwi banabazwa ibibazo:

Intego:

Abana bazaba bashobora :

• Gusubiza ibibazo ku nkuru.

• Gusubiramo neza amagambo mashya: ‘Tuzatera, Kuvomera, Kuhira’

Uko bikorwa

Umurezi asoma ku rupapuro rwa mbere hanyuma akereka abana amashusho ari ku 
rupapuro rwa 2.

Umurezi ababaza iki kibazo:

• Rita ari gukora iki urebeye kuri iyi shusho?

Umurezi yereka abana urupapuro rwa 3 akabaza ati:

Pati ari gukora iki?

Umurezi asoma urupapuro rwa 4, 5 n’urwa 6.

Mbere y’uko umurezi asoma urupapuro rwa 7 :

Ni iki cyabaye kuri Pati nyuma yaho?

Umurezi asaba abana gusubiramo ijwi rw’akajangwe Pati “Miyawu! Miyawu!

Umurezi asoma urupapuro rwa 7 n’urwa 8, mbere y’urwa 9 akabaza ikibazo gikurikira:

• Rita na Noheli bumvise bamerewe bate bamaze kubona ko ururabo ruri ku murizo 
wa Pati?

Umurezi asoma kuva ku rupapuro rwa 9 kugeza ku rwa 15. Ku rupapuro rwa 10, 12, 13 
n’urwa 14 umurezi asoma mu ijwi riranguruye kandi atunga urutoki amagambo mashya 
‘Tuzatera, Kuvomera, Kuhira’. Umurezi abwira abana kugenda basubiramo iryo jambo 
rishya amaze gusoma mu ijwi riranguruye.

Umurezi ababaza iki kibazo:

• Iri jambo “ tuzatera “ risobanura iki?

Hanyuma umurezi agasobanurira abana icyo iryo jambo rishya risobanura.

Mbere yo gusoma ku rupapuro rwa 16 umurezi yereka abana amashusho ababaza ibi 
bibazo bikurikira:

• Ni gute se wa Rita na Noheli yagerageje kubafasha?

• Ni gute Rita na Noheli bafashije se guhinga mu busitani bwabo?

Umurezi asoma kuva ku rupapuro rwa 16 kugeza ku rwa 19 hanyuma akabaza

ikibazo gikurikira:

• Kuki Pati, Rita na Noheli bishimye?

Umurezi asoma inkuru yose abana bateze amatwi

Intambwe ya 4 Gusoza inkuru

Intego:

Abana bazaba bashobora :
• Gusubiza ibibazo ku nkuru.

• Kwifatira umwanzuro wabo bashingiye ku nkuru.

• Gusubira mu nkuru bakoresheje amagambo yabo

Uko bikorwa
Umurezi asoma inkuru yose yerekana amashusho

Umurezi abaza abana iki kibazo:

Mwishyize mu mwanya wa Rita cyangwa Noheli :

• Ni iki muba mwarakoreye Pati?

• Kuki muba mwarabimukoreye?

• Ni irihe somo mwavanye muri iyi nkuru iyi nkuru?

Abana bahabwa umwanya bakabara inkuru “Pati n’akarabo” bakoresheje amagambo 
yabo

Intambwe ya 5 ibikorwa binyuranye bifatiye ku nkuru.

Intego:

Abana bazaba bashobora : Kwerekana uko bakwita ku bimera

Uko bikorwa: Umurezi asaba abana kujya hanze. Umurezi yerekana uko buhira indabo 
cyangwa ibimera biri mu mbuga y’ishuri kandi akababwira impamvu ari ngombwa 
kubivomera.

6. TOTO BWA MBERE MU MODOKA

Isano y’inkuru n’ibindi bygwa : Ubumenyi bw’ibidukikije, Iterambere mu mbamutima no 
mu mibanire n’abandi

Ubushobozi nsanganyamasomo :

• Gushishikarira guhora wiga no gusabana mu ndimi zemewe

Ingingo nsanganyamasomo

• Kwita ku bidukikije

Insanganyamatsiko: Ibikoresho byo gutwara abantu n’ibintu, inyamaswa, nge n’umuryango 
wange

Isomo bavanamo/ Indangagaciro:

• Gukurikiza amategeko n’amerekezo

Imfashanyigisho

Igitabo k’inkuru: Toto bwa mbere mu modoka

Amatara ayobora ibinyabiziga n’abagenzi: umutuku, umuhondo n’icyatsi kibisi (inziga 
zikoze mu mpapuro/amakarita), ingwa (yo gushushanya imirongo yo mu muhanda y’aho 
abagenzi bambukira kugira ngo bimenyereze kwambuka umuhanda)

Ingofero n’ifirimbi (by’abapolisi bashinzwe umutekano wo mu muhanda),

Umwenda w’icyatsi ugarura urumuri n’ifirimbi y’ufasha abantu kwambuka umuhanda 
(byaguzwe cyangwa byakozwe)

Intambwe ya 1 Intangiriro y’inkuru

Intego:

Abana bazaba bashobora :

• Kumva no gusubiza ibibazo.

Ivumburamatsiko:

Umurezi abwira abana ibyerekeye kwambukiranya imihanda.

Intambwe ya 2 Gusoma inkuru ku nshuro ya mbere 
abana bateze amatwi.

Intego:

Abana bazaba basobora :

• Gutahura ibikubiye mu gitabo barebeye ku mashusho ari ku gifuniko.

Uko bikorwa:
Umurezi yereka abana igifuniko k’igitabo akababaza ibibazo bikurikira:

• Ni ibiki mubona ku gifuniko?

• Murebeye ku mashusho iyi nkuru iravuga ku biki?



252 UMUGEREKA

Umurezi yereka abana uko inkuru igenda ikurikirana adasoma ,anabasaba kuvuga ku 
mashusho ari kuri buri rupapuro kugira ngo abana bavumbure kandi bimare amatsiko 
ku gitabo. Umurezi asoza iyi ntambwe asomera abana inkuru yose uko ikurikirana.

Intambwe ya 3
Gusoma inkuru ku nshuro ya kabiri abana 
bateze amatwibanabazwa ibibazo.

Intego:

Abana bazaba bashobora :

• Kumva isano iri hagati y’abagize umuryango

• Gusobanura inkuru iri mu gitabo bakoresheje amashusho

• Gusubiramo neza amagambo mashya: ‘marume, umukandara, guserebeka’

Uko bikorwa:

Umurezi yereka abana ingofero y’umupolisi ushinzwe umutekano mu muhanda, ijaketi n’ifirimbi 
akababwira inkuru y’umuhungu witwa Toto wakoze urugendo ari mu modoka itukura.

Umurezi yereka abana urupapuro rwa 3 akabaha umwanya wo kureba no gutekereza ku 
mashusho.

Asoma guhera ku rupapuro rwa 3 kugeza ku rwa 6, hanyuma akereka abana urupapuro rwa 7 
akababaza iki kibazo gikurikira:

• Kubera iki Toto yitegereza ibiri hanze y’imodoka?

Umurezi agaragaza amagambo mashya ari ku rupapuro rwa 3, urwa 4 n’urwa 6 ‘marume, 
umukandara, guserebeka‛ kandi akayasoma mu ijwi riranguruye Umurezi asaba abana 
kuyasubiramo nkuko ayasomye.

Umurezi abaza abana iki kibazo:

• Aya magambo mashya asobanura iki?

Umurezi afasha abana gusobanukirwa n’ayo magambo mashya.

Umurezi yereka abana ibiri ku rupapuro rwa 7, urwa 8, urwa 9 n’urwa 10

akababaza ibi bibazo:

• Murabona hano Toto ameze ate?

• Kuki noneho imodoka zabaye ebyiri?

Umurezi asoma ku rupapuro rwa 10 n’urwa 11. Mbere y’uko ajya ku rupapuro rwa 12 abaza 
abana ikibazo gikurikira:

• Igice gikurikira k’inzozi za Toto cyaba kizaba ikihe?

Asoma ku rupapuro rwa 12. Mbere yo gusoma ku rupapuro rwa 13 yereka abana ishusho 
akababaza ikibazo gikurikira:

• Kubera iki Toto afite ubwoba?

Asoma ku rupapuro rwa 13 n’urwa 14. Mbere y’uko umurezi asoma ku rupapuro rwa 
nyuma akababaza iki kibazo:
Muratekereza ko nyirarume wa Toto yamubwiye iki?
Umurezi asoma inkuru yose abana bateze amatwi

Intambwe ya 4 Gusoza inkuru:

Intego:

Abana bazaba bashobora :

• Kuvuga uko gutembera mu modoka bimera.

• Gusubira mu nkuru “Toto bwa mbere mu modoka” mumagambo yabo.

Uko bikorwa:

Umurezi asoma inkuru yose yerekana amashusho. Abana bahabwa umwanya wo 
gusubiramo inkuru mu magambo yabo. Umurezi abwira abana kwibuka igihe bigeze 
kugendera mu modoka, kwibuka aho bagiye n’uko urugendo rwari rumeze.

Umurezi abwira bamwe mu bana kubwira abandi ibyo babonye.

Intambwe ya 5 Ibikorwa binyuranye bifatiye ku nkuru

Intego:

Abana bazaba bashobora:

• Gukina cyangwa kwerekana uko bambuka umuhanda mu mutekano.

Uko bikorwa:

Umurezi abwira bamwe mu bana kwambara Umwambaro w’abapolisi bashinzwe 
umutekano wo mu muhanda cyangwa iy’abashinzwe gufasha abantu kwambuka 
umuhanda, akabaha ifirimbi n’ingofero iyo bihari.

Abandi bana bakina uko bambuka umuhanda mu mutekano.

Umurezi yereka abana inzira y’iburyo n’iy’ibumoso.

Hifashishijwe amatara ayobora ibinyabizi n’abanyamaguru, umurezi cyangwa umupolisi 
ushinzwe umutekano wo mu muhanda azamura itara ry’umutuku abana bagahagarara.

Iyo hazamuwe itara ry’umuhondo abana bitegura kwambuka imirongo yo mu muhanda 
y’aho abanyamaguru bambukira.

Iyo hazamuwe itara ry’icyatsi kibisi abana bambukira mu mirongo yo mu muhanda y’aho 
abanyamaguru bambukira bitonze batiruka.



254 UMUGEREKA

7. INGENDO Z’UBUROSO BW’AMENYO

Isano y’inkuru n’ibindi byigwa: Ibonezabuzima ,Imibare

Ubushobozi nsanganyamasomo

• Kwiga no guhora wiyungura ubumenyi

• Ubushishozi no gushakira ibibazo ibisubizo

Ingingo nsanganyamasomo

• Uburezi budaheza

Insanganyamatsiko: Gewe /Umubiri wange

Amasomo bavanamo/Indangagaciro:

• Gutangira kwimakaza umuco mwiza wo koza amenyo buri gihe

• Gufata neza uburoso bw’amenyo

Imfashanyigisho

Igitabo k’inkuru: Ingendo z’uburoso bw’amenyo

Uburoso bw’amenyo, umuti w’amenyo, igikombe cy’amazi.

Intambwe ya 1 Intangiriro y’inkuru

Intego:
Abana bazaba bashobora:

• Kuvuga akamaro k’amenyo n’uburyo bwo kuyafata neza.
Uko bikorwa:

Ivumburamatsiko
Umurezi abaze abana akamaro k’amenyo n’uburyo bwo kuyafata neza. Buri mwana 
ahabwa umwanya wo kuvuga icyo atekereza

Intambwe ya 2 Gusoma inkuru ku nshuro ya mbere 
abana bateze amatwi.

Intego:
Abana bazaba bashobora

• Kuvumbura ibikubiye mu gitabo barebeye ku mashusho ari ku gifuniko.
Uko bikorwa
Umurezi yereka abana urupapuro rwa mbere akabaza ati:

• Ni iki mubona kuri iyi shusho?
• Murebeye ku mashusho iyi nkuru yerekeye ku biki?

Umurezi yereka abana uko inkuru igenda ikurikirana adasoma ,anabasaba kuvuga ku 
mashusho ari kuri buri rupapuro kugira ngo abana bavumbure kandi bimare amatsiko 
ku gitabo. Umurezi asoza iyi ntambwe asomera abana inkuru yose uko ikurikirana.

Intambwe ya 3 Gusoma ku nshuro ya kabiri abana 
bateze amatwi banabazwa ibibazo.

Intego :

Abana bazaba bashobora

• Gusubiza ibibazo ku nkuru basomewe

• Gusubiramo ijambo rishya: impano

Uko bikorwa:

Noneho umurezi ahindura ku rupapuro rwa 3, akabaza abana ibi bibazo bikurikira:

• Murabona ubu buroso bugiye he?

• Ni iki gishobora kuba kiri muri kariya gafuka?

Umurezi asoma ku rupapuro rwa 3 ijambo rishya ‘impano’ mu ijwi riranguruye.

Umurezi abwira abana gukurikira uko asoma ijambo rishya kandi mu ijwi riranguruye.

Umurezi akababaza ikibazo gikurikira:

• Iri jambo rishya risobanura iki?

Noneho umurezi agasobanurira abana icyo iryo jambo rishya risobanura.

Umurezi asoma ku rupapuro rwa 4 n’urwa 5 akabaza abana ikibazo gikurikira:

• Uburoso bwatangiriye urugendo hehe?

Umurezi asoma guhera ku rupapuro rwa 7 kugeza ku rwa 10, akereka abana ishusho iri 
ku rupapuro rwa 11 akababaza ibibazo bikurikira:

• Murabona hariho abana bangahe?

• Hariho uburoso bungahe?

• Ni gute uburoso bumwe bwakoreshwa n’abana 8?

• Ni iyihe mpanoUburoso buzasigira abana?

Umurezi asoma ku rupapuro rwa 12 n’urwa 13, akereka abana ishusho mu gihe asoma 
amagambo.

Umurezi ahindura urupapuro ku rwa 14, akabaza abana ikibazo gikurikira: 

• Kubera iki koza amenyo bifite akamaro?

Umurezi asoma inkuru yose abana bateze amatwi.

Intambwe ya 4 Gusoza inkuru

Intego:

Abana bazaba bashobora :

• Kumenya akamaro ko koza amenyo.

• Kwiga gukurikiranya imibare, urugero: iryinyo rya mbere, irya kabiri n’ibindi, 
(bifashishije amenyo y’amakorano).

• Gusubira mu nkuru “Ingendo z’uburoso bw’amenyo” mu magambo yabo.

Uko bikorwa:

Umurezi asoma inkuru yose yerekana amashusho.

Umurezi abaza abana ibibazo bikurikira:

• Ni iki tugomba kwitondera iyo twoza amenyo? (urugero: koza woroheje, gukoresha 
uburoso woroheje, gukoresha amazi asukuye, kwiyunyuguza mu kanwa neza, koza 
uburoso

• Ese koza amenyo bifite akamaro? Kubera iki?

Umurezi agomba gusobanura ko mu by’ukuri uburoso bw’amenyo butabaha impano iyo 
bogeje amenyo yabo. Hano bukoreshwa gusa nk’inkuru kugira ngo bishishikarize abana 
kwita ku menyo yabo.

Abana bahabwa umwanya bagasubira mu nkuru bakoresheje amagambo yabo ndetse 
n’imfashanyigisho ziboneka aho bari.

Intambwe ya 5 Ibikorwa binyuranye bifatiye ku nkuru

Intego:

Abana bazaba bashobora:

• Kwimenyereza no kwimakaza umuco wo koza amenyo (kubihuza n’ubuzima n’isuku).

Uko bikorwa:

Umurezi yerekana intambwe n’uburyo bwiza bwo koza amenyo. Noneho abana bakoza 
amenyo yabo bigana ibyo umurezi akoze.

8. UMWANA WANGE

Isano y’inkuru n’ibindi byigwa: ibonezabuzima,iterambere mu mbamutima no mu mibanire 
n’abandi, ubugeni n’umuco

Ubushishozi nsanganyamasomo:

• Gusabana mu ndimi zemewe gukoreshwa mu gihugu

• Ubufatanye/imibanire ikwiye mu buzima bwa buri munsi

• Gushishikarira guhora wihugura mu bumenyi

Ingingo nsanganyamasomo

•  bw’ibitsina byombi

• Kwimakaza umuco w’amahoro

Insanganyamatsiko: Umuryango wange

Isomo bavanamo/Indangagaciro:

• kutangiza, gusaba imbabazi no kumvira

Imfashanyanyigisho

Igitabo k’inkuru: Umwana wange

Ibitambaro cyangwa ibirere

Imikasi

Intambwe ya 1 Intangiriro y’inkuru

Intego:

Abana bazaba bashobora:

• Gusubiramo interuro zirimo amagambo agarukamo kenshi

Uko bikorwa

Umurezi yereka abana igikinisho (cy’umuntu cyangwa umwana) gikoze mu bitambaro 
cyangwa mu birere. Umurezi afata igikinisho ku rutugu cyangwa akagiheka hanyuma 
agafatanya n’abana kuririmba aka karirimbo:

Sinzira mwana sinzira x2

Mama araza sinzira x2

Abana bamufasha mu gikorwa cyo gukomeza kuririmbira umwana (igikinisho).

Intego ya 2: Gusoma inkuru ku nshuro ya mbere abana bateze amatwi

Intego:

Abana bazaba bashobora:

• Gutahura ibikubiye mu gitabo bahereye ku mashusho ari ku gifuniko. uko bikorwa

Umurezi yereka abana igifuniko k’igitabo “Umwana Wange”



258 UMUGEREKA

Umurezi abaza abana ibibazo bikurikira:

• Ni iki mubona ku gifuniko k’igitabo?

• Ese uyu mwana arerekana iki?

Umurezi asoma umutwe w’igitabo.

Umurezi yereka abana uko inkuru igenda ikurikirana adasoma ,anabasaba kuvuga ku 
mashusho ari kuri buri rupapuro kugira ngo abana bavumbure kandi bimare amatsiko 
ku gitabo. Umurezi asoza iyi ntambwe asomera abana inkuru yose uko ikurikirana.

Intambwe ya 3
Gusoma inkuru ku nshuro ya kabiri 
abana bateze amatwi banabazwa

ibibazo

Intego:

Abana bazaba bashobora:

• Gusubiza ibibazo ku inkuru.

• Gusubiramo neza amagambo mashya: Inkongoro, Murumuna we.

• Gukoresha ijambo “murumuna” mu nteruro ngufi

Uko bikorwa:

Umurezi asoma ku rupapuro rwa 1, 2, 3 n’urwa 4 z’inkuru. Mbere yo gusoma ku rupapuro 
rwa 5, umurezi arababaza ibibazo bikurikira:

• Kuki nyina wa Bwiza yumiwe ageze mu cyumba cyo kuraramo?

• Mutekereza ko nyina wa Bwiza azakoresha iki igikinisho?

Noneho umurezi asoma ku rupapuro rwa 5 agasoma mu ijwi riranguruye amagambo 
mashya ‘Inkongoro’ na ‘Murumuna we’. Umurezi abwira abana kugenda basubiramo 
iryo jambo rishya amaze gusoma mu ijwi riranguruye.

Umurezi ababaza ikibazo gikurikira:

iri jambo rivuga iki:

a) Inkongoro,

b) Murumuna we?

Hanyuma umurezi agasobanurira abana icyo ayo magambo mashya asobanura.

Umurezi asoma ku rupapuro rwa 7, 8, 9 n’urwa 10 hanyuma akababaza ibibazo bikurikira:

• Bwiza yakoze iki nyuma yo kumenya ikosa rye?

• Ese inama Gasore yagiriye Bwiza yamufashije iki?

• Nyuma y’uko Bwiza asabye imbabazi nyina hakurikiyeho iki?

Umurezi asoma inkuru yose abana bateze amatwi.

Intambwe ya 4 Gusoza inkuru

Intego:

Abana bazaba bashobora:

• Kubara inkuru “umwana wange” mu magambo yabo

• Kungurana ibitekerezo ku buryo bakoresha bakemura ibibazo.

Uko bikorwa:

Umurezi asoma inkuru yose yerekana amashusho.umurezi abaza abana kwibuka ikosa 
Bwiza yakoze, hanyuma akababaza uko Bwiza yitwaye mu ikosa akanababaza ikibazo 
gikurikira: iyo ukoze ikosa ubigenza ute?

Abana bahabwa umwanya bagasubira mu nkuru bakoresheje amagambo yabo.

Intambwe ya 5 ibikorwa binyuranye bifatiye ku 
inkuru:

Intego:

Abana bazaba bashobora:

• Guhimba izindi nkuru bihitiyemo zifitanye isano n’iyo basomewe, bakoresheje 
amagambo yabo bwite.

• Kwihitiramo abakinankuru bagakina bakoresheje ibikinisho bahawe n’umurezi.

Uko bikorwa:

Umurezi akora ibikinisho bitandukanye( abana, uburingiti, utwenda), akifashisha 
ibitambaro cyangwa ibirere. Hanyuma akabiha abana akabasaba kubikoresha bakina 
inkuru bihimbiye.

Uko umurezi akora imfashanyigisho:

Ibikinisho ku nkuru bikoze 
mu bitambaro bishaje:

Ibikoresho bikenewe: Uko bikorwa:

IGIKINISHO (Ibikinisho 
bikoze mu bitambaro/ibirere) 
(Ibikinisho bikoze mu birere 
bikorwa bazingazinga ibirere 
mu ishusho y’igikinisho)

• Igikinisho gishobora 
kwigana ibyo igikinisho 
gikora mu nkuru

• Kwereka abana 
igikinisho ukagira icyo 
ukibabwiraho.

• Kubara inkuru 
ukoresheje igikinisho 
hamwe n’igitabo

• Ibice by’ibitenge 
byajugunywe, 
impapuro,umufuka 
w’umuceri n’ibindi byo 
kuza gutsindagiramo

• Imikasi

• Urushinge

• Urudodo

1. Zinga igitambaro mo kabiri.

2. Ikindi gitambaro gikateho ishusho 
y’igikinisho.

3. Doda impande z’igikinisho 
ukoresheje urushinge n’urudodo, 
ariko usige umwenge munini ku 
ruhande rumwe.

4. Tsindagira mu gikinisho 
udutambaro duto duto tw’igitenge/
umufuka w’umuceri/impapuro, 
intete ntoya, ipamba n’ibindi noneho 
ubidodere

9. DORE AKARABO KEZA

Isano y’inkuru n’ibindi byigwa: : ibidukikije, ibonezabuzima , imibare

Ubushobozi nsanganyamasomo :

• Ubufatanye n’ imibanire ikwiye mu buzima bwa buri munsi.

• Gusabana mu ndimi zemewe gukoreshwa mu gihugu

Ingingo  nsanganyamasomo

• Uburinganire n’ubwuzuzanye

Insanganyamatsiko: Ibimera

Isomo bavanamo/Indangagaciro:

• Kwishimira ubwiza bw’indabo

• Kubaha abandi no kugwa neza

Imfashanyigisho

Igitabo k’inkuru: Dore akarabo keza.

Indabo z’umwimerere

Udukoni 7 ku mutwe turiho urupapuro rw’umutuku, iroza, ubururu, isine, umweru, 
umuhondo n’ikijuju (turambitse hanze mu mbuga) dutandukanyijwe n’inkoni irambitse 
hasi.

Intambwe ya 1 Intangiriro y’inkuru

Intego :

Abana bazaba bashobora :

•  Gutega amatwi no gusubiza ibibazo ku nkuru basomewe.

Uko bikorwa:

Ivumburamatsiko

Umurezi yereka abana indabo akababwira ko bagiye gutega amatwi inkuru ku ndabo 
hanyuma bakaza gukina agakino hanze.

Asaba abana kuvuga ku mabara y’indabo n’imiterere yazo akoresheje ibibazo bikurikira:

• Indabo zimera hehe?

• Indabo zikenera iki kugira ngo zikure?

• Ni ayahe mabara y’indabo muzi?

Intambwe ya 2 Gusoma inkuru ku nshuro ya mbere 
abana bateze amatwi.

Intego:

Abana bazaba bashobora :

• Gutahura ibikubiye mu gitabo barebeye ku mashusho ari ku gifuniko.

Uko bikorwa:

Umurezi yereka abana igifuniko k’igitabo k’inkuru akababaza ibibazo bikurikira:

• Ururabo mubona ku gifuniko rufite irihe bara?

• Abana bari gukora iki?

Umurezi yereka abana uko inkuru igenda ikurikirana adasoma ,anabasaba kuvuga ku 
mashusho ari kuri buri rupapuro kugira ngo abana bavumbure kandi bimare amatsiko 
ku gitabo. Umurezi asoza iyi ntambwe asomera abana inkuru yose uko ikurikirana.

Intambwe ya 3
Gusoma inkuru ku nshuro ya kabiri abana 
bateze amatwi banabazwa ibibazo.

Intego:
Abana bazaba bashobora :

• Gusubiza ibibazo ku nkuru.
• Kuvuga ibice by’umunsi.
• • Gusubiramo amagambo mashya: umudugudu, ikijuju, idoma

Uko bikorwa:
Umurezi asoma ku rupapuro rwa 1 ijambo rishya ‘umudugudu’ mu ijwi riranguruye.
Umurezi abwira abana gusubiramo amagambo mashya kandi mu ijwi riranguruye.

Umurezi ababaza ikibazo gikurikira:
• Iri jambo “umudugudu” risobanura iki?

Umurezi asobanurira abana icyo iryo jambo rishya risobanura.
Nyuma yo gusoma ku rupapuro rwa mbere umurezi abaza abana iki kibazo:

• Kubera iki Mariya ashaka ko abana bamukurikira kubera iki?
Umurezi atega amatwi ibisubizo by’abana cyane cyane abatanganya ubushobozi n’abandi 
akareba niba bamukurikiye mu gihe avuga ibara ry’ururabo.
Umurezi asoma ku rupapuro rwa 8 n’urwa 9 agasoma mu ijwi riranguruye amagambo 
mashya‘ikijuju’ n’ ‘idoma’. Umurezi abwira abana gusubiramo bakurikira uko asoma 
amagambo mashya kandi mu ijwi riranguruye.

Umurezi abaza abana ikibazo gikurikira :
• Aya magambo mashya asobanura iki?

Umurezi asobanurira abana icyo ayo magambo mashya asobanura.
Mbere yo gusoma ku rupapuro rwa 10 umurezi yereka abana ishusho akababaza ikibazo 
gikurikira:

• Murabona aba bana barimo gukora iki?
Umurezi asoma ku rupapuro rwa 10 n’urwa 11. Mbere yo gukomeza k’urwa 12 n’ urwa 13 
, umurezi yereka abana amashusho akababaza ikibazo gikurikira:
Murabona aba bana bari gukora iki ubu noneho ko bwije?
Umurezi asoma inkuru yose abana bateze amatwi

Intambwe ya 4 Gusoza inkuru

Intego:

Abana bazaba bashobora :

• Gutahura amabara y’ibyo bakoresha buri munsi.

• Gutanga ibitekerezo byabo.

• Gusubira mu nkuru “Dore akarabo keza” bakoresheje amagambo yabo

Uko bikorwa:

Umurezi asoma inkuru yose yerekana amashusho.

Umurezi asaba abana kureba ku myenda yabo nyuma akababaza iki kibazo :

• Ni irihe bara ry’amakabutura, amakanzu, amashati, inkweto, amajaketi, amasogisi, 
ingofero… byanyu?

Umurezi yongera kubaza abana isomo bakuye mu nkuru basomewe akoresheje ikibazo 
gikurikira:

• Ni irihe somo mwakuye muri iyi nkuru?

Umurezi aha abana umwanya bagasubira mu nkuru bakoresheje amagambo yabo.

Intambwe ya 4 Ibikorwa binyuranye bifatiye ku nkuru

Intego :

Abana bazaba bashobora :

• Gukina n’abandi bana umukino batandukanya amabara

• Gutandukanya ibice by’ umunsi

Uko bikorwa:

Umurezi ajyana abana hanze gukina umukino wo kwiruka bakoresheje agakoni kariho 
urupapuro rw’ibara. Umurezi asaba abana kwiruka bakagera ku gati k’ubururu, abana 
bose bakirukirayo.Umurezi yongera kubabwira kwiruka bakajya ku duti tw’irindi bara 
kugeza ubwo amabara yose agereweho. Uyu mukino ushobora gukinirwa imbere mu 
ishuri, umurezi akaba yashyira impapuro z’amabara muri buri nguni yo kwigiramo.

Umurezi avuga igikorwa abana bakavumbura igihe gikorewa:

Kuryama

Gusinzira

Gukaraba mu maso

10. NKUNDA IBIDUKIKIJE

Isano y’inkuru n’ibindi byigwa: Kwita ku bidukikije, ibonezabuzima,iterambere mu 
mbamutima no mu mibanire n’abandi

Ubushobozi  nsanganyamasomo

• Imibanire ikwiye mubuzima n’abandi mu buzima bwa buri muri munsi

• Gusoma mu ndimi

Ingingo nsanganyamasomo

• kwita ku bidukikije

• Kwimakaza umuco w’amahoro

insanganyamatsiko: Inyamaswa

Isomo bavanamo/Indangagaciro:

• Akamaro ko gukorana umurava

• kubaha

Imfashanyigisho

Igitabo: Nkunda Ibidukikije

Ibikinisho by’inyamaswa (Ibikoresho bya UNICEF cyangwa ibyabo bwite nk’uko byerekanwe 
mu bikorwa byagutse)

Intambwe ya 1 Intangiriro y’inkuru

Intego:

Abana bazashobora:

• Kuvuga

• Gukina umuvugo.

Uko bikorwa

• Umurezi yandika ku kibaho k’impapuro, ku rupapuro, mu ikayi cyangwa ku

kibaho indirimbo ‘Udukende 5 dusimbuka ku buriri’.

• Umurezi atangira avuga umuvugo ‘Udukende 5 dusimbuka ku buriri’ abana 
bamuteze amatwi.

• Iyo umurezi arangije, asaba abana kumufasha bakavugira hamwe. Abana bigana 
ibikorwa by’udukende bavuga bati: “Udukende 5 dusimbuka ku buriri

Kamwe karaguye gahonda umutwe hasi Kajya kwa muganga maze muganga aravuga 
ati: “nta dukende dusimbuka ku buriri‘” (Basubiramo iyo mirongo bamanuka kuri 4, 3, 2 
na 1 agakende gato kugeza ubwo nta gakende na kamwe gasigaye). Umurezi asaba abana 
kuvugira mu matsinda, hanyuma umwe, umwe.

Intambwe ya 2
Gusoma inkuru ku nshuro ya mbere 
abana bateze amatwi

Intego:

Abana bazashobora:

• Gutahura ibivugwa mu gitabo barebeye ku mashusho ari ku gifuniko.

Uko bikorwa:

Ivumburamatsiko :

Umurezi yereka abana igifuniko k’igitabo “Nkunda ibidukikije”

Umurezi abaza abana ibibazo bikurikira:

• Ni iki mubona ku gifuniko k’igitabo k’inkuru?

• Ese uyu mukobwa arimo gukora iki?

• Murebeye ku mashusho murumva iki gitabo kivuga ku biki?

Umurezi asoma umutwe w’igitabo.

Umurezi yereka abana uko inkuru igenda ikurikirana adasoma anabasaba kuvuga ku 
mashusho ari kuri buri rupapuro kugira ngo abana bavumbure kandi bimare amatsiko 
ku gitabo. Umurezi asoza iyi ntambwe asomera abana inkuru yose uko ikurikirana.

Intambwe ya 3
Gusoma inkuru ku nshuro ya kabiri abana 
bateze amatwi kandi babazwa ibibazo.

Intego:

Abana bazashobora:

• Gusubiza ibibazo ku inkuru

• kuvuga neza amagambo mashya: ibimera, byahebuje, umwete

Uko bikorwa:

Mbere yo gusoma ku rupapuro rwa 1, 2, 3 n’urwa 4, umurezi yereka abana 
amashushoakababaza ibi bibazo:

• Ni iki Gatesi akunda kwitegereza?

• Ni iki kerekana ko Gatesi akunda inyamaswa?

Umurezi asoma urupapuro rwa 1 n’urwa 2 kandi akerekana ijambo rishya ‘Ibimera’  
akanarisoma mu ijwi riranguruye. Umurezi abwira abana kugenda basubiramo ijambo 
rishya amaze gusoma.

Umurezi ababaza ikibazo gikurikira:

• Ijambo ’ibimera’ risobanura iki?

Noneho umurezi agafasha abana gusobanura ijambo ‘ibimera’.

Hanyuma agakomeza gusoma ku rupapuro rwa 3 n’urwa 4.

Umurezi arahindura akajya ku rupapuro rwa 5 n’urwa 6, akereka abana amashusho

akababaza:

• Ni iki mubona kuri aya mashusho?

• Gatesi arimo gukora iki?

Umurezi asoma ku rupapuro rwa 5 n’urwa 6 akerekana ijambo rishya ‘Byahebuje’ 
ku rupapuro rwa 6 akarisoma mu ijwi riranguruye. Umurezi abwira abana kugenda 
basubiramo ijambo rishya amaze gusoma mu ijwi riranguruye.

Umurezi ababaza ikibazo gikurikira:

• Iri ijambo ‘byahebuje’ risobanura iki?

Noneho umurezi afasha abana gusobanura ijambo rishya

Mbere yo gusoma ku rupapuro rwa 7, 8 n’urwa 9, umurezi ababaza ibibazo bikurikira:

• Uratekereza ko mwarimu abwira iki Gatesi?

• Ni iki Gatesi akora kugira ngo agere muri Pariki y’igihugu?

• Mutekereza ko Gatesi azabona iki muri Pariki y’igihugu?

Umurezi asoma ku rupapuro rwa 7, 8 n’urwa 9 yerekana kandi agasoma mu ijwi 
riranguruye ijambo rishya ‘Umwete’ ku rupapuro rwa 7. Umurezi abwira abana

kugenda basubiramo ijambo “umwete” amaze gusoma kandi mu ijwi riranguruye.

Umurezi ababaza ikibazo gikurikira:

• Iri jambo umwete risobanura iki?

Noneho umurezi agafasha abana gusobanura ijambo ‘umwete’.

Nyuma yo gusoma ku rupapuro rwa 10,11,12,13 n’urwa 14, umurezi arababaza ati:

• Ni izihe nyamaswa mureba mureb ku mashusho?

• Izi nyamaswa zirimo gukora iki?

Umurezi asoma ku rupapuro rwa 15 akababaza ibibazo bikurikira:

• Bageze hanze ya Pariki Gatesi yakoze iki?

• Kuki ababyeyi n’abarinzi ba Pariki babuza Gatesi gusubira muri Pariki?

Umurezi asoma ku rupapuro rwa 16 akababaza:

• Gatesi azabwira iki inshuti ze nasubira ku ishuri?

• Bageze hanze ya Pariki Gatesi yakoze iki?

• Kuki ababyeyi n’abarinzi ba Pariki babuza Gatesi gusubira muri Pariki?

Umurezi asoma ku rupapuro rwa 16 akababaza:

• Mutekereza ko Gatesi azabwira iki inshuti ze nasubira ku ishuri?

Umurezi asoma inkuru yose abana bateze amatwi.

Intambwe ya 4 Gusoza inkuru

Intego:

Abana bazashobora:

• Gusubiza ibibazo ku nkuru.

• Kwifatira umwanzuro wabo bagendeye ku nkuru.

• Gusubiramo inkuru “Nkunda ibidukikije” bakoresheje amagambo yabo

Uko bikorwa

Umurezi asoma inkuru yose yerekana amashusho

Umurezi ababaza ibibazo bikurikira:

• Ni izihe nyamaswa Gatesi yabonye muri Pariki?

• Vuga icyo wabonye kuri buri nyamaswa?

• Ni irihe somo wakuye mu nkuru?

Abana bahabwa umwanya bagasubira mu nkuru bakoresheje amagambo yabo bwite

Intambwe ya 5 Ibikorwa binyuranye bifatiye ku nkuru

Intego:

Abana bazashobora:

• Gushushanya inyamaswa zasomwe mu nkuru.

• Kubara inkuru

Uko bikorwa

• Abana bihitiramo inyamaswa zavuzwe mu nkuru bifuza gushushanya.

• kubara inkuru yizwe mu matsinda mato, hanyuma umwe umwe.


